
ᐊᐃᑉᐹᓂᒃ ᑲᑎᒪᓂᖅ ᑕᓪᓕᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓵᓕ ᐊᐅᓚᕿᐊᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

(ᐊᐃᕕᓕᒃ) 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ;  

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓂᒃ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᒃ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᕕᕝᕗᐊᕆ 27, 2020 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, 

ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 

ᒪᐃᓐ, ᒫᒡᒍᓚ ᓇᑲᓱᒃ, ᑕᐃᕕᑎ ᖃᒪᓂᖅ, 

ᐃᒥᓕᐊᓐᓄ ᕿᓐᖑᖅ, ᐅᖃᖅᑎ ᐹᓪ ᖁᐊᓴ, ᐋᓚᓐ 

ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ 

ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᖅ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓛᒃᑯᑦ. 

ᓯᕗᓪᓕᖅᐹᒥᒃ ᑐᒃᓯᐊᕐᓂᒃᑯᑦ, ᒥᔅ ᑕᐅᑐᓐᖏ 

ᒪᑐᐃᕈᓐᓇᖅᐱᐅᒃ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ ᑕᐅᑐᓐᖏ. 

ᐱᒋᐊᓚᐅᒻᒪᕆᖅᑳᖅᑎᓐᓇᑕ 

ᐅᖄᕐᔪᒍᒪᑐᐃᓐᓇᖅᐳᖓᐃᓛᒃ. ᐅᓪᓗᒥ 

ᐃᖅᑲᐅᒪᕙᕗᑦ ᐃᓐᓇᖁᑎᕗᑦ ᑖᒃᑯᐊ 

ᐊᒃᓱᕈᓚᐅᖅᓯᒪᖕᒪᑕ ᐅᓪᓗᒥᒧᑦ ᑎᑭᖦᖢᒍ 

ᑕᒫᓃᓐᓇᑦᑕ. ᐃᓐᓇᖁᑎᕗᑦ ᐃᖅᑲᐅᒪᖃᑦᑕᕐᓚᕗᑦ 

ᖃᐅᑕᒫᑦ, ᐃᑲᔪᖃᑦᑕᕐᓗᑎᒍᓪᓗ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᑲᔪᓯᓗᑕ ᓈᓴᐅᑎᓕᖕᒧᑦ ᒪᕐᕉᖕᓄᒃ. ᒥᓂᔅᑕᐃᑦ 

ᐅᖃᐅᓯᒃᓴᖏᑦ. (ᑐᓵᔨᑎᒍᑦ) ᒐᕙᒪ 

ᐊᐅᓚᑕᐅᓂᖓᓄᑦ ᓯᕗᓕᖅᑎ, ᒥᔅ ᓯᐅᑎᐊᐱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 384 - 5(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᑦᑐᖅ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, (ᑐᓵᔨᑎᒍᑦ) 

ᖃᐅᔨᒃᑲᐃᔪᒪᕗᖓ ᐸᑎᖅ ᓇᑦᓯᖅ ᐅᓪᓗᒥ 

ᑕᕝᕙᓃᔾᔮᓐᖏᒻᒪᑦ ᐃᒻᒥᒻᒧᑦ ᐱᔾᔪᑎᖃᖅᖢᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᕙᑎᓂᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒪᒥᐊᓇᖅ. 

ᐊᕙᑎᓕᕆᓂᕐᒧᑦ ᒥᓂᔅᑐ (ᑐᓵᔨᑎᒍᑦ) 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓴᕕᑲᑖᖅ. 

 

ᐊᖓᔪᖅᑳᑉ ᐅᖃᐅᓯᖓ 385 - 5(2): ᐊᒪᕈᐃᑦ 

ᖃᐅᔨᓴᖅᑕᐅᓂᖏᓐᓄᑦ ᑐᓴᒐᒃᓴᐃᑦ 

(ᓴᕕᑲᑖᖅ) 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᒃᑰᖏᑦᑐᖅ) ᐊᕐᕕᐊᒥᐅᑦ 

ᐅᑉᓗᒃᑰᑦᓯᐊᖅᐸᒃᑲ.  

 

(ᑐᓵᔨᒃᑯᑦ) ᐅᖃᖅᑏ, ᐃᖅᑲᐅᒪᔪᒃᓴᐅᕗᓯ 2019−ᒥ 

ᐅᑭᐊᒃᓵᖅᓯᐅᒻᒥᒃ ᑲᑎᒪᕐᔪᐊᖅᑎᓪᓗᑕ ᐊᒪᕈᐃᑦ 

ᖃᐅᔨᓴᖅᑕᐅᔪᒃᓴᓂᒃ ᑕᒪᒃᑯᓂᖓ 

ᓂᓪᓕᐅᑎᖃᓚᐅᖅᓯᒪᒐᒪ. ᐊᒻᒪᓗ ᐱᕕᖃᕐᓂᓐᓂ 

ᐃᖅᑲᐃᑎᑦᑎᒋᐊᒃᑲᓐᓂᕈᒪᕙᒃᑲ ᓄᓇᕗᒻᒥᐅᑦ 

ᐊᒪᕈᕋᓱᖃᑦᑕᖅᑐᑦ. 

 

ᑕᒪᓐᓇ ᐃᑲᔫᑎᒃᓴᓐᖑᖅᑎᓯᒪᔭᕗᑦ ᐊᒻᒪᓗ $300-

ᓂᒃ ᑮᓇᐅᔭᐃᖃᑦᑕᕐᓂᐊᖅᖢᑕ ᐊᑕᐅᓯᕐᒧᑦ ᐊᒪᕈᕐᒧᑦ, 

ᖃᐅᔨᓴᖅᑕᐅᔪᒃᓴᓂᒃ ᐊᔾᔭᖅᓯᒃᐸᑕ 

ᐆᒪᔪᓕᕆᔨᒃᑯᓐᓄᑦ. ᑕᒡᒐ ᑕᐃᒪᓐᓇ ᐊᒃᓱᐊᓗᒃ 

ᐃᑲᔫᑎᖃᕐᓂᐊᖅᑐᖅ ᐊᕙᑎᓕᕆᔨᒃᑯᓐᓄᑦ, ᐊᒪᕈᐃᑦ 

ᐅᓄᕐᓂᖏᓐᓂᒃ ᖃᐅᔨᓇᓱᒃᑐᒍᑦ 

ᐃᖏᕐᕋᔭᖕᓂᖏᓐᓂᒃ ᐊᒻᒪᓗ ᑕᒪᒃᑯᓂᖓ 

ᖃᓄᐃᑦᑐᓂᒃ ᓂᕆᖃᑦᑕᕐᒪᖔᖏᑦ ᐱᓗᐊᕐᓗᒋᑦ 

ᑐᒃᑐᑦ. 

 

ᐃᓚᖏᑦ ᑐᒃᑐᑦ ᐅᓄᕈᓐᓃᖅᐸᓪᓕᐊᓯᒪᓕᖅᑎᓪᓗᒋᑦ 

ᖁᓕᑦ ᐊᕐᕌᒍᑦ, ᐃᓱᒫᓘᑎᒋᔭᐅᕙᓪᓕᐊᑐᐃᓐᓇᖅᐳᑦ 

ᐊᒪᕈᕐᓄᑦ ᓂᕆᔭᐅᖃᑦᑕᕐᓂᖏᑦ. ᐊᒻᒪᓗ ᑕᒪᒃᑯᐊ  

ᓄᐊᒃᑯᑦᑎᒃᑯᑦ ᑐᑭᓯᒃᑲᓐᓂᕐᓂᐊᖅᑐᒍᑦ ᖃᓄᖅ 

ᖃᓂᒌᒃᑎᒋᖕᒪᖔᑦ ᐊᒪᕈᐃᑦ ᐊᒻᒪᓗ ᑐᒃᑐᑦ. ᐊᒻᒪᓗ 

ᑕᐃᒪᐃᓚᐅᖅᑎᓪᓗᑕ ᑐᑭᓯᒃᑲᓐᓂᕐᓂᐊᖅᑐᒍᑦ 

ᐊᐅᓚᔾᔭᐃᒍᑎᓂᒃ, ᐊᐅᓚᑦᑎᔾᔪᑎᓂᒃ ᖃᓄᐃᑦᑐᓂᒃ 

ᓴᖅᑭᑦᑎᓂᐊᕐᒪᖔᑦ. ᑕᒪᒃᑮᑦ 

ᓴᐳᒻᒥᐅᓯᖅᑕᐅᓯᒪᖁᓪᓗᒋᑦ.  

 

ᐊᐱᖅᑯᑎᒃᓴᖃᑐᐊᕈᔅᓯ ᐊᑏ ᐆᒪᔪᓕᕆᔨᒃᑯᑦᓯᖕᓄᑦ 

ᖃᐅᔨᒋᐊᕆᑦ. ᑖᓐᓇ ᐃᑲᔫᑎᖃᓪᓚᕆᖕᓂᐊᕐᒪᑦ 

ᑭᓇᑐᐃᓐᓇᕐᒥᒃ ᐊᒻᒪᓗ ᓯᕗᓂᒃᓴᑦᑎᓐᓂ ᓄᑖᒥᒃ 

ᐱᑕᖃᓕᖅᐸᑦ ᓂᓪᓕᐅᑎᒋᓛᖅᖢᒋᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ ᐊᒻᒪᓗ 

ᐱᔨᑦᑎᕋᖅᑎᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 386 - 5(2): 

ᐱᖏᓐᓇᖅᑐᓕᕆᔨᒃᑯᑦ ᐹᖅᓴᐃᔨᒃᑯᓪᓗ 

ᐅᐸᓗᖓᐃᔭᖅᓯᒪᓂᕐᒧᑦ ᐱᓕᒻᒪᒃᓴᖅᑎᑕᐅᔪᑦ 

(ᑯᓱᒐᖅ) 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᖁᔭᓐᓇᒦᒃ ᓂᓪᓕᕈᓐᓇᕋᒪ. 

ᓄᓇᕗᒻᒥᐅᑦ ᐅᑉᓗᒃᑰᖅᐸᒃᑲ.  

 

ᐅᖃᖅᑎᑦᓯᔩ, ᑲᑎᒪᔨᐅᖃᑎᒃᑲ ᐅᑉᓗᒥ 

ᑐᓴᐅᒪᑎᒃᑲᓐᓂᕈᒪᑉᓗᒋᑦ ᑕᒪᑐᒥᖓ 

ᑐᐊᕕᕐᓇᖅᑐᓕᕆᓂᖅ, ᐅᐸᓗᕆᐊᖃᖅᑐᓕᕆᓂᕐᓗ 

ᓄᓇᕗᒻᒥ ᐱᒻᒪᕆᐊᓘᖕᒪᑦ ᓄᓇᕗᒻᒥ ᐊᒻᒪ 

ᒐᕙᒪᒃᑯᓐᓂ. ᑖᑉᑯᐊᓗ ᑐᐊᕕᕐᓇᖅᑐᒦᑦᑐᑦ 

ᐅᓗᕆᐊᓇᖅᑐᒦᑦᑐᑦ 

ᐅᐸᓗᖅᑕᐅᑦᓯᐊᕆᐊᖃᖃᑦᑕᕐᒪᑕ ᓄᓇᕗᑉ ᐃᓗᐊᓂ.  

 

ᓄᓇᕗᑦ ᐊᖏᓂᖅᐹᖑᑎᓪᓗᒍ ᐊᒻᒪ ᓄᓇᓖᑦ 

ᓯᐊᒻᒪᒃᓯᒪᓗᐊᖅᑎᓪᓗᒋᑦ, ᑕᒪᓐᓇ ᑲᓇᑕᒥ ᐃᒻᒪᖃ 

ᐊᔪᕐᓇᕐᓂᖅᐹᖑᖕᒪᑦ ᑐᐊᕕᕐᓇᖅᑐᓕᕆᕝᕕᒋᓇᓱᒃᖢᒍ. 

ᑕᒪᒃᑯᐊ ᑐᐊᕕᕐᓇᖅᑐᓕᕆᔩᑦ ᓄᓇᕗᒻᒥ ᑕᒪᑐᒥᖓ 

ᐱᓕᕆᐊᖃᖅᑎᓪᓗᒋᑦ 

ᐊᒃᓱᕈᕐᓇᖅᑐᒻᒪᕆᐊᓗᒃᑰᖃᑦᑕᕐᒪᑕ. ᓯᓚ 

ᓈᒻᒪᐃᓐᓇᕈᓐᓇᓐᖏᖦᖢᓂ, ᐅᑭᐅᒃᑯᓪᓗ 

ᑖᖅᓯᓴᕋᐃᑦᑐᒻᒪᕆᐊᓘᓕᖅᐸᒃᖢᓂ ᓄᓇᕗᑦ ᐊᒻᒪ 

ᓄᓇᓕᑉᐳᑦ ᐊᖅᑯᑎᒃᑯᑦ ᑎᑭᑕᒃᓴᐅᓐᖏᑎᓪᓗᒋᑦ, 

ᐊᒃᓱᕈᕐᓇᕈᑎᒋᓗᐊᖃᑦᑕᕐᒪᑕᒍ ᐊᓯᖏᑦ 

ᐃᑲᔪᕈᒪᒐᓗᐊᖅᑐᑎᑦ ᓄᓇᓕᖕᒥᒃ, 

ᐃᓛᒃᑰᒐᓗᐊᖅᑎᓪᓗᒋᑦ. ᑕᒪᓐᓇ 

ᑐᐊᕕᕐᓇᖅᑐᓕᕆᓂᖅ ᐱᖏᖕᓇᖅᑐᓕᕆᓂᖅ 

ᐊᒃᓱᕈᕐᓇᓪᓚᑦᑖᕐᒪᑦ ᓄᓇᕗᑉ ᐃᓗᐊᓂ. ᑕᒪᓐᓇ  

ᑕᐃᒪᓐᓇᐃᑦᑑᓂᕗᑦ ᐃᓛᒃᑰᖓᓂᕗᑦ ᐊᒻᒪ ᓯᓚᕗᑦ 

ᓄᓇᕗᑦ ᐃᓅᓯᖅᐳᑦ ᑕᐅᑐᒃᖢᒍ 

ᑐᐊᕕᕐᓇᓗᐊᕋᔭᓐᖏᑦᑑᒐᓗᐊᖅ ᕿᓚᒥᒻᒪᕆᐊᓗᒃ 

ᐅᓗᕆᐊᖃᕐᓂᕐᒧᑦ ᑎᑭᓲᖑᖕᒪᑦ. ᑕᒪᒃᑯᐊ 

ᐅᖃᐅᓯᕆᔭᒃᑲ ᐱᔾᔪᑎᒋᑉᓗᒋᑦ. ᐃᖏᕐᕋᔾᔪᑎᒃᓴᐃᑦ 

ᐊᒥᒐᖅᐸᒃᖢᑎᒡᓗ ᐊᒻᒪ ᑐᐊᕕᕐᓇᖅᑐᓕᕆᔾᔪᑏᑦ 

ᓈᒻᒪᐃᓐᓇᕈᓐᓇᓐᖏᓐᓂᖏᓐᓄᑦ.  
 

ᖃᐅᔨᒪᒐᑉᑕ ᑐᐊᕕᕐᓇᖅᑐᖃᓕᕌᖓᑦ ᑖᓐᓇ 

ᐅᐸᓗᖅᑕᐅᓵᓕᓂᖅᓴᐅᒃᐸᑦ ᑐᐊᕕᕐᓇᖅᑐᖅ 

ᕿᓚᒻᒥᐅᓂᖅᓴᖅ 

ᐊᒃᓱᕈᕐᓇᓐᖏᓗᐊᖅᑐᒦᑦᑐᓐᓃᑦᑎᑦᓯᔪᓐᓇᕐᒪᑦ. 

ᐅᐸᒍᑎᐊᓚᓴᕈᓐᓇᕐᓂᖅᓴᐅᒍᑉᑕ.  
 

ᑖᒻᓇ ᑕᒡᕙ ᑐᐊᕕᕐᓇᖅᑐᓕᕆᔨᒃᑯᑦ ᑎᒥᐊᓄᑦ ᑕᒡᕙᓂ 

ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᒃᑯᓐᓂ 

ᐱᓕᕆᐊᕆᓗᐊᕕᒃᑕᕗᑦ ᒫᓐᓇ. 

ᐃᓕᓐᓂᐊᖅᑎᑦᓯᔪᒪᑉᓗᑕ ᑐᐊᕕᕐᓇᖅᑐᓕᕆᔨᐅᔪᓂᒃ 

ᓄᓇᕗᑉ ᐃᓗᐊᓂ. ᑖᒃᑯᐊ ᓄᓇᓖᑦ 

ᓴᓇᕐᕈᑎᖃᕈᓐᓇᖁᑉᓗᒋᑦ ᐃᓕᑦᓯᓯᒪᔪᓐᓇᖁᑉᓗᒋᓪᓗ 

ᖃᓄᖅ ᑐᐊᕕᕐᓇᖅᑐᓕᕆᓂᐅᑉ ᒥᒃᓵᓄᑦ. 

ᕿᓂᖅᑕᐅᔪᖅᑕᖃᕆᐊᖃᓕᖅᐸᑦ ᖃᓄᖅ 

ᑲᑎᖅᓯᐊᓪᓚᒍᓐᓇᖅᐱᑕ ᕿᓂᖅᑐᒃᓴᓂᒃ 

ᑐᐊᕕᕐᓇᖅᑐᓕᕆᔪᒃᓂᓪᓘᓐᓃᑦ. ᐱᓕᕆᖃᑎᒋᓯᒪᒐᑦᑎᒍᑦ 

ᑖᒃᑯᐊ ᐅᑭᐅᖅᑕᖅᑐᒥ ᕿᓂᖅᑏᑦ ᑲᓇᑕᐅᓂᕋᖅᑕᐅᔪᑦ, 

ᑲᓇᑕᒥ ᑐᐊᕕᕐᓇᖅᑐᓕᕆᓂᕐᒧᑦ ᐱᓕᕆᔨᐅᔪᑦ, ᐊᒻᒪ 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᖕᓄᑦ 

ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᖃᖅᑐᑦ ᓄᓇᓖᑦ 

ᐱᓕᒻᒪᒃᓴᖅᑕᐅᓂᖏᖕᓄᑦ ᑲᑐᔾᔨᖃᑎᒌᖏᐅᓂᕋᖅᑕᕗᑦ. 

ᐱᓕᕆᖃᑎᒋᒐᑉᑎᒍᑦ ᐃᓕᓐᓂᐊᖅᑎᑦᑐᒪᑉᓗᑎᒍᑦ 

ᓄᓇᕗᒥ ᓄᓇᖅᑲᑎᕗᑦ ᑐᐊᕕᕐᓇᖅᑐᓕᕆᔩᑦ 

ᑐᐊᕕᕐᓇᖅᑐᓕᕆᓂᕐᒥᒃ. ᐃᑲᔪᖅᑎᖃᕐᓗᑎᒃ ᓄᓇᒥ 

ᖃᐅᔨᒪᑦᓯᐊᖅᑐᓂᒃ, ᐊᒻᒪ ᐃᓄᐃᑦ ᐃᓅᓯᖏᓐᓂᒃ 

ᖃᐅᔨᒪᑦᓯᐊᖅᑐᓂᒃ. ᐱᓕᕆᐊᕆᔭᖓ ᑕᒪᓐᓇ 

ᐃᓕᓐᓂᐊᕐᓂᖅ ᐱᒋᐊᓚᐅᖅᑐᖅ ᐃᓕᓐᓂᐊᕐᕕᐅᑉ 

ᐃᓗᐊᓂ ᐊᒻᒪ ᑖᒃᑯᐊ ᑕᒪᑐᒥᖓ ᐃᓕᓐᓂᐊᖃᑕᐅᔪᑦ 

ᐃᓕᓐᓂᐊᕐᕕᐅᑉ ᐃᓗᐊᓂ ᐱᓕᕆᓚᐅᖅᖢᑎᒃ 

ᐃᓕᓐᓂᐊᕐᕕᐅᑉ ᐃᓗᐊᓂ, ᓄᓇᒧᐊᖅᖢᑎᑦ 

ᓄᓇᒦᖦᖢᑎᒃ ᐃᓕᓐᓂᐊᓕᖃᑦᑕᖅᑐᑦ ᐅᖃᐅᓯᖃᖅᖢᑎᒃ 

ᖃᓄᖅ ᐱᖏᓐᓇᖅᑐᖃᓕᖅᐸᑦ  

ᕿᓂᖅᑐᒃᓴᐃᑦ ᐋᖅᑭᒃᑕᐅᔭᕆᐊᖃᕐᓂᖏᓐᓂᒃ. 

ᐃᓕᓐᓂᐊᖅᑎᑕᐅᕙᒃᖢᑎᒡᓗ ᕿᓂᕐᓂᕐᒥᒃ ᑕᒪᒃᑯᐊ 

ᑐᐊᕕᕐᓇᖅᑐᓕᕆᔾᔪᑏᑦ ᕿᓂᕈᑕᐅᕙᓕᖅᑐᑦ 

ᑕᒻᒪᕇᒃᑯᑎ, ᖃᓄᖅ ᐊᑐᖅᑕᐅᓲᖑᖕᒪᖔᑕ 

ᐊᓯᖏᓐᓂᓪᓗ ᐊᑐᖅᖢᑎᒃ. ᐅᑉᓗᒥᒧᑦ ᑎᑭᖦᖢᒍ 

ᐃᓕᓐᓂᐊᖅᑎᑦᓯᓯᒪᓕᖅᑐᑦ ᐃᖃᓗᖕᓂ, ᐊᒻᒪ 

ᐃᓕᓐᓂᐊᖅᑎᑦᓯᕙᓪᓕᐊᓂᐊᖅᑐᑦ ᑕᐃᑲᓂ ᐊᕐᕕᐊᓂ, 

ᑲᖏᖅᖠᓂᕐᒥ, ᖁᕐᓗᖅᑑᕐᒥ, ᐊᒻᒪ ᐃᖃᓗᒃᑑᑦᓯᐊᕐᒥᓗ. 

ᑖᒃᑯᐊ ᐱᒋᐊᕈᑕᐅᓂᐊᖅᑐᑦ.  

 



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᖅᑭᓂᒃ ᐊᑐᓚᐅᖅᑕᑉᑎᒻᓂ ᑖᒃᑯᐊ 

ᑐᐊᕕᕐᓇᖅᑐᓕᕆᔨᕗᑦᑕᐅᖅ ᐃᓕᓐᓂᐊᖅᑎᑦᓯᓚᐅᕆᕗᑦ 

ᐊᐅᓚᑦᓯᓂᕐᒥᒃ ᑐᐊᕕᕐᓇᖅᑐᓕᕆᓂᕐᒥᒃ ᑲᖏᖅᖠᓂᕐᒥ, 

ᐊᕐᕕᐊᓂ, ᕿᑭᖅᑕᕐᔪᐊᕐᒥ, ᐊᒻᒪ ᑲᖏᖅᖢᒑᐱᖕᒥ. 

ᑕᒪᒃᑯᐊ ᑐᐊᕕᕐᓇᖅᑐᓕᕆᓂᕐᒧᑦ ᐃᓕᓐᓂᐊᕐᓃᑦ 

ᑖᒃᑯᓄᖓ ᑐᐊᕕᕐᓇᖅᑎᓕᕆᔨᐅᔪᓄᑦ ᐅᐸᓗᕆᐊᖃᕐᓃᑦ 

ᒥᒃᓵᓄᑦ ᑐᑭᓯᑎᒃᑲᓐᓂᕈᑕᐅᑉᓗᑎᒃ 

ᐱᕚᓪᓕᕈᑎᒃᑲᓐᓂᖅᓴᐅᑕᐅᓪᓗᑎᒃ ᐋᖅᑭᒃᓯᒪᖕᒪᑕ.  

ᐅᖃᖅᑎᑦᓯᔩ, ᐅᒃᐱᕈᓱᒃᑲᒪ ᑕᒪᒃᑯᐊ ᓄᓇᑦᑎᓐᓂ 

ᑐᐊᕕᕐᓇᖅᑐᓕᕆᔨᒋᔭᕗᑦ ᐅᐸᓗᖓᐃᖅᑎᑦᓯᔨᒋᔭᕗᓪᓗ 

ᑐᓂᓯᒪᔭᕆᐊᖃᕋᑉᑎᒍᑦ ᓴᓇᕐᕈᑎᓂᒃ 

ᐅᐸᓗᕐᓇᖅᑐᖃᓕᕌᖓᑦ ᐸᕐᓇᒃᓯᒪᑦᓯᐊᕈᓐᓇᖁᑉᓗᑎᒍᑦ. 

ᖁᔭᓐᓇᒦᖃᑎᒋᔪᒪᕙᑉᓯ ᑕᒪᒃᑯᓂᖓ 

ᑐᐊᕕᕐᓇᖅᑐᓕᕆᔨᐅᖃᑦᑕᖅᑐᓂᒃ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓕᖅᑯᓯᓕᕆᓂᕐᒧᑦ ᐱᖅᑯᓯᓕᕆᓂᕐᒧᓪᓗ, 

ᒥᓂᔅᑕ ᔪᐊᓇᓯ. 
 

ᐊᖓᔪᖅᑳᑉ ᐅᖃᐅᓯᖓ 387 - 5(2): ᕿᓚᐅᑦ 

ᓴᖅᑭᑕᐅᓂᖓᓄᑦ ᑕᑯᕋᓐᓈᖅᑎᑦᑎᔪᑦ (ᔪᐊᓇᓯ) 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. 

ᐅᓪᓗᒃᑯᑦ ᓄᓇᕗᒻᒥᐅᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᐃᓱᒪᒋᓗᐊᖅᐸᕗᑦ ᑭᓐᖓᕐᒥᐅᑦ, ᓴᓪᓕᕐᒥᐅᓪᓗ. 
 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐅᖃᐅᓯᖃᕈᒪᓪᓗᖓ 

ᐊᑦᑐᐊᓂᖃᑦᓯᐊᖅᑐᒧᑦ ᐆᒻᒪᑎᓐᓄᑦ ᐃᓄᐃᑦ 

ᐃᓐᖏᐅᓯᓕᕆᔾᔪᓯᖏᓐᓂᒃ. ᐃᓐᖏᑲᑕᓕᕌᖓᑦᑕ 

ᐃᓐᖏᖃᑎᒌᑲᑕᓕᕌᖓᑦᑕᓗ ᐊᑦᑐᐊᓂᖃᖅᐸᑉᐳᑦ 

ᐅᖃᐅᓯᑦᑕᖅᐳᑦ ᐱᖅᑯᓯᑦᑎᓐᓄᑦ ᑭᓇᐅᒻᒪᖔᑦᑎᓐᓂᓪᓗ. 

ᐃᓐᖏᐅᓯᐅᓕᕌᖓᑦᑕ ᓴᓇᖃᑦᑕᖅᑐᒍᑦ ᐊᑦᑐᐊᓂᓕᓐᓂᒃ 

ᖃᐅᑕᒫᑦ ᐃᓅᓯᑦᑎᓐᓂᒃ. 
 

ᐅᖃᖅᑏ, ᐃᓕᖅᑯᓯᓕᕆᔨᒃᑯᑦ 

ᓴᖅᑭᔮᖅᑎᑦᓯᕚᓪᓕᐊᖅᓯᒪᒋᕗᒍᑦ ᑕᕝᕘᓇ ᐃᓄᒃᑐᑦ 

ᐅᖃᓕᒫᕐᓂᕐᒥᒃ ᐊᒻᒪᓗ ᑎᑎᕋᕐᓂᕐᒥᒃ, ᑕᐃᒍᖅᑕᐅᓪᓗᓂ 

ᕿᓚᐅᑦ ᐃᓐᖏᐅᓯᓕᕆᓂᕐᒧᑦ ᓵᓚᒃᓴᕋᓱᐊᕐᓂᒃᑯᑦ. 

ᑕᒪᓐᓇ ᐱᓕᕆᐊᒃᓴᖅ ᐊᑐᐃᓐᓇᐅᑎᑦᑎᓇᔭᖅᑐᖅ 

ᐊᔾᔨᐅᓐᖏᑦᑐᓂᒃ ᐱᕕᒃᓴᓂᒃ ᐅᓄᖅᑐᓄᑦ ᒪᒃᑯᑦᑐᓄᑦ 

ᐊᒻᒪᓗ ᐃᓐᖏᖅᑎᓐᖑᖅᐸᓪᓕᐊᔪᓄᑦ ᓄᓇᕗᓕᒫᒥ. 

ᐅᓂᒃᑲᐅᓯᖃᕐᓂᒃᑯᑦ ᑐᓴᕋᕐᓈᕐᓂᒃᑯᑦ 

ᓴᖅᑭᔮᖅᑎᑦᑎᓂᒃᑯᓪᓗ ᖃᓄᐃᓐᖏᑦᓯᐊᕐᓂᕆᔭᑦᑎᓐᓂᒃ. 
 

ᐅᖃᖅᑏ, ᑕᒪᑐᒪᓂ ᐱᓇᓱᐊᕈᓯᕐᒥ ᓄᑖᕐᒥᒃ ᕿᓚᐅᑦ 

ᑐᓴᕋᓐᓈᒐᒃᓴᒥᒃ ᕿᕐᓕᖅᑐᒥᒃ ᓴᖅᑭᑦᑐᖃᕐᓂᐊᖅᑐᖅ. 

ᐱᔾᔪᑎᖃᖅᑐᒥᒃ ᐃᓚᓐᓈᕇᑦ ᐱᖃᓐᓈᕇᓪᓗ. 

ᐃᓚᖃᕐᓂᐊᖅᑐᖅ ᖁᓕᓂᒃ ᓄᑖᓂᑦ ᐃᓐᖏᐅᑎᓂᒃ, 

ᐃᓚᒋᔭᐅᓪᓗᑎᒃ ᑖᒃᑯᐊ ᐱᖓᓱᑦ ᓵᓚᒃᓴᖅᓯᒪᓚᐅᖅᑐᑦ:  

 

 ᓯᕗᓪᓕᖅᐹᖅ “ᖁᕕᐊᓇᕐᒪᑦ” ᐃᓐᖏᖅᑕᐅᔪᖅ ᔫ 

ᐃᐊᓚᓐ ᐃᑦᑐᐊᖓᕐᒧᑦ  

 ᑐᒡᓕᐊ, “6-ᒧᐊᖅᐸᑦ” ᐃᓐᖏᖅᑕᐅᔪᖅ ᕕᐊᑭ 

ᕼᐋᓐᒧᑦ ᐊᒻᒪᓗ ᑐᕋᐃᓯ ᒪᐃᒧᑦ  

 ᐱᖓᔪᐊᑦ “ᐱᑦᑎᐊᕈᒃ ᐆᒻᒪᑏᑦ” 

ᐃᓐᖏᖅᑕᐅᔪᖅ ᕕᕆᐊᓐᑕ ᐋᓐᑐᓴᓐᒧᑦ 

ᐅᖃᖅᑏ, ᐊᓕᐊᓇᐃᒍᓱᖃᑎᖃᒃᑲᓐᓂᕆᕗᖓ 

ᓵᓚᒃᓴᖅᑐᓕᒫᓂᒃ ᓵᓚᒃᓴᕋᓱᓚᐅᖅᑐᓕᒫᓄᓪᓗ 

ᐆᑦᑐᓚᐅᖅᑐᓄᑦ, ᑭᓯᐊᓂ ᓂᕈᐊᖅᑕᐅᓚᐅᓐᖏᑦᑐᓄᑦ 

ᐊᑐᓂ ᐱᓐᖑᐊᖅᑏᑦ 

ᑕᑯᒃᓴᐅᑎᑦᑎᑦᓯᐊᓚᐅᖅᑎᓪᓗᒋᑦ 

ᐱᓪᓚᕆᐅᓂᖏᓐᓂᒃ. ᖃᑕᓐᖑᑎᒌᑦ ᐱᖃᓐᓈᕇᓪᓗ, 

ᐊᒻᒪᓗ ᐃᑲᔪᖅᓱᖅᑕᐅᖏᓐᓇᕐᓂᖏᑦ ᐅᖃᐅᓯᖅᑕᕐᒥᒃ 

ᓴᖅᑭᔮᖅᑎᑦᑎᓂᕐᒥᒃ ᓴᖅᑭᑎᑦᓯᒃᑲᓐᓂᓂᕐᓂᓪᓗ. 

 

ᐅᖃᖅᑏ, ᑐᓐᖓᓴᐃᕗᖓ ᐃᓕᑦᓯᖕᓂᑦ ᑕᒪᐃᓐᓂ 

ᐊᒻᒪᓗ ᑕᒫᓂ ᓄᓇᕗᒻᒥᐅᓂᒃ 

ᖁᓐᖏᐊᖅᑕᐅᔪᖃᕐᓂᐊᖅᑎᓪᓗᒍ ᑕᒪᑐᒪᓂ ᐊᖃᒍᑦ 

ᐅᓪᓗᑐᐃᓐᓇᐅᓕᖅᐸᑦ 7−ᒥ ᐅᓐᓄᒃᑯᑦ ᐊᒻᒪᑦᑕᐅᖅ 

ᓯᕙᑖᕐᕕᐅᓕᖅᐸᑦ 2-ᒥ ᐅᓪᓗᒃᑯᑦ ᑰᔾᔪᓯ 

ᑲᑎᒪᕕᔾᔪᐊᒥ ᑕᒫᓂ ᐃᖃᓗᓐᓂ ᑐᔪᕐᒥᕕᐊᓗᒻᒥ 

ᖁᓐᖏᐊᖅᑐᖃᕐᓂᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᐅᔪᖅ ᐃᓅᓯᓕᕆᓂᕐᒧᑦ, ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᑉ ᐅᖃᐅᓯᖓ 388 - 5(2): ᐊᑕᐅᓯᖅ 

ᐱᔨᑦᑎᕋᖅᑕᖅ, ᐊᑕᐅᓯᖅ ᐸᕐᓇᐅᑎ 

(ᓯᐅᑎᐊᐱᒃ) 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, (ᑐᓵᔨᑎᒍᑦ) 

ᐱᓕᕆᕝᕕᒃᑲ ᐊᔾᔨᒌᓐᖏᑦᑐᓂᒃ ᐱᔨᑦᑎᕈᑎᓄᑦ 

ᓴᖅᑭᔮᖅᑎᑦᑎᖃᑦᑕᖅᑐᑦ ᑖᒃᑯᓄᖓᔅᓴᐃᓐᓇᖅ 

ᐃᓄᖕᓄᑦ ᐃᓚᔮᕇᖕᓄᓪᓗ ᑐᕌᖓᔪᓂᒃ. 

ᐃᓅᓯᖃᑦᑎᐊᕐᓂᕐᒧᑦ ᓂᖃᐃᓱᕐᓂᕐᒧᑦ 

ᐃᖅᑲᓇᐃᔭᓕᒻᒪᒃᓴᕐᓂᕐᒧᓪᓗ. ᑕᐃᒪᐃᑦᑑᖕᒪᑦ ᑖᒃᑯᐊ 

ᐱᔨᑦᑎᖃᑦᑕᖅᑕᕗᑦ ᐱᔨᑦᑎᕈᑎᓂᒃ 

ᐊᑐᐃᓐᓇᕈᐃᕕᐅᓯᒪᔭᕆᐊᓖᑦ ᐱᖓᓱᐃᓕᖓᔪᓂᒃ. 

ᐊᒻᒪᓗ ᑲᑎᒪᖃᑎᖃᖃᑦᑕᖅᖢᑎᒃ 

ᐃᖅᑲᓇᐃᔭᖅᑎᓂᒃ. ᐊᑕᐅᓯᕐᒨᖦᖤᖅᐳᖅ ᐊᒻᒪᓗ  



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖃᑖᓅᓐᖏᖦᖢᑎᒃ ᐊᓯᖏᓐᓄᑦ. 

 

ᒫᓐᓇ ᑕᒪᓐᓇ ᐊᑐᖅᑕᕗᑦ 

ᐱᑐᐃᓐᓇᓐᖏᑦᑐᕐᔪᐊᒻᒪᕆᐊᓗᒃ ᑕᐃᒃᑯᓄᖓ 

ᐱᔨᑦᑎᕐᕕᒋᖃᑦᑕᖅᑕᑦᑎᓐᓄᑦ. 

ᒪᕐᕈᐃᓕᖓᑎᑦᑎᓕᖃᑦᑕᕐᓂᕐᒥᖕᒪᑦ ᐱᔨᑦᑎᕈᑏᑦ 

ᓴᖅᑭᑕᐅᓂᖏᓐᓂᒃ ᐊᒻᒪᓗ ᐊᒡᓚᒡᕕᓕᕆᓂᖅ 

ᐅᖁᒪᐃᑦᑐᓂᒃ.  

 

ᐃᓕᓴᖅᓯᕗᒍᑦ ᑖᒃᑯᐊ 

ᓯᕗᓪᓕᐅᔾᔭᐅᖃᑦᑕᕆᐊᖃᕐᓂᖏᑦ 

ᐃᑲᔪᖅᑕᐅᔭᕆᐊᓖᑦ ᐊᒻᒪᓗ ᑕᐃᒪᐃᓐᓂᖓᓄᑦ 

ᖁᕕᐊᓱᒃᑐᖓ ᐅᓂᒃᑲᐅᓯᖃᕈᓐᓇᕐᓂᐊᕋᒪ 

ᐊᑕᐅᓯᕐᒥᒃ ᑐᕌᕐᕕᖃᓕᕐᓗᑎᒃ ᑕᐃᒃᑯᐊ 

ᐱᓕᕆᕕᒃᐳᑦ. ᑕᐃᒪᓐᓇ ᐋᖅᑭᒍᒪᔭᕗᑦ ᒪᕐᕈᐃᓂᒃ 

ᐊᔾᔨᒌᓂᒃ ᓴᖅᑭᔮᓐᖏᓐᓂᖅᓴᐅᖁᓪᓗᒍ ᐱᔨᑦᑎᕈᑏᑦ 

ᐱᔭᕐᓂᕐᓂᖅᓴᐅᓕᕐᓗᑎᒃ ᐊᒻᒪᓗ ᐃᓄᐃᑦ 

ᐃᓚᔮᕇᓪᓗ ᓇᓖᕌᕐᕕᒃᓴᖃᖅᑎᑕᐅᒃᑲᓐᓂᕐᓗᑎᒃ. 

 

ᐆᒃᑑᑎᒋᓗᒍ ᑕᐃᓐᓇ ᓂᖃᐃᓲᑎᓂᒃ ᐱᓇᓱᒃᑐᖅ 

ᐃᖅᑲᓇᐃᔭᖅᑎᒧᐊᖅᑕᐅᖦᖤᖅᐳᖅ ᐊᒻᒪᓗ ᑕᐃᒃᑯᐊ 

ᑕᑕᑎᖅᓯᒪᔭᖏᑦ ᕿᒥᕐᕈᓇᒃᑕᐅᓯᓐᓈᕐᓗᑎᒃ. 

ᑕᐃᒪᓐᓇ ᑲᒪᔭᐅᔅᓴᐅᑎᒋᒃᐸᑦ 

ᐱᕚᓪᓕᐅᑎᓪᓚᕆᐊᓘᓂᐊᖅᑐᑦ 

ᓇᓖᕌᕐᕕᒃᓴᖃᕐᓂᐊᕐᒪᑕ ᐊᒻᒪᓗ ᑖᓐᓇ ᐃᑲᔪᖅᑕᕗᑦ 

ᑮᓇᐅᔭᖅᑎᒍᑦ ᐃᒻᒥᒃᑰᕐᓂᖅᓴᐅᓕᕐᓗᓂ 

ᒪᑭᒪᑦᑎᐊᕐᓂᖅᓴᐅᓕᕐᓗᓂᓗ ᐃᖅᑲᓇᐃᔮᒃᓴᓂᒃ 

ᐃᓕᓐᓂᐊᖅᑎᑕᐅᒍᕕᑦ. ᓂᖃᐃᓲᑎᓕᕆᔩᑦ, 

ᐃᖅᑲᓇᐃᔭᖅᑐᓕᕆᔩᓪᓗ ᑲᑐᔾᔨᖃᑎᒌᒡᓗᑎᒃ 

ᐱᓕᕆᐊᖃᕐᓂᐊᖅᑐᑦ ᐊᑕᐅᓯᕐᒥᓪᓗ 

ᐸᕐᓇᐅᓯᐅᕐᓗᑎᒃ ᐊᑐᖅᑕᐅᔪᓐᓇᕐᓂᐊᕐᒪᑕ ᑖᒃᑯᐊ 

ᒪᕐᕉᒃ ᐊᑕᐅᑦᑎᒃᑰᖅᑕᐅᓗᑎᒃ. ᐊᒻᒪᓗ 

ᐱᕐᔪᐊᖑᓂᖅᓴᐅᖕᒥᔪᑦ ᑖᓐᓇ ᐃᑲᔪᖅᑕᐅᔭᖅᑐᖅᑐᖅ 

ᐃᓚᒋᔭᐅᖃᑕᐅᔪᖅ ᐊᒻᒪᓗ 

ᓴᓇᕐᕈᑎᒃᓴᖅᑖᒃᑲᓐᓂᕐᓂᐊᖁᓪᓗᒋᑦ. 

 

ᐅᖃᖅᑏ, ᑕᐃᒪᓐᓇ ᐋᖅᑭᒃᓯᒪᓕᕈᑦᑕ ᑖᓐᓇ 

ᐃᑲᔪᖅᑕᑦᑕ ᓴᓐᖏᓂᖏᑦ 

ᓴᓐᖏᓂᖅᑖᖅᑎᓪᓗᑎᒍᓪᓗ ᐊᑐᐃᓐᓇᖃᕐᕕᒋᓗᒋᑦ 

ᐱᔨᑦᑎᕈᑎᓂᒃ ᓇᖕᒥᓂᖅ ᒪᑭᒪᔪᓐᓇᖅᓯᖁᓪᓗᒍ. 

ᑕᐃᒪᐃᑦᑑᖕᒪᑦ ᑐᓐᖓᕕᒌᓐᓇᖅᑕᕗᑦ 

ᐃᓅᖃᑎᒌᑦᑎᐊᕐᓂᖅ, ᐊᓯᕗᑦ ᐃᒃᐱᒋᑦᑎᐊᕐᓗᑎᒍᑦ,  

ᐱᔨᑦᑎᕐᓂᕐᓗ. ᑖᒃᑯᐊ ᐱᔨᑦᑎᕐᓂᕗᑦ ᐃᓄᖕᓄᑦ 

ᐃᓚᔮᕇᖕᓄᓪᓗ ᓄᓇᓕᖕᓄᓪᓗ 

ᑐᑭᒧᐊᒃᓯᒪᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ ᐱᖓᔪᐊᓐᓄᑦ. 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 

ᐊᕐᕕᐊᑦ ᐅᐊᖕᓇᖓᓄᓪᓗ− ᑎᑭᕌᕐᔪᐊᕐᒧᓪᓗ, 

ᒪᓕᒐᓕᐅᖅᑎ ᒪᐃᓐ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 608 - 5(2): 

ᐆᒪᔪᐃᑦ ᐱᒻᒪᕆᐅᓂᖏᑦ ᓄᓇᕗᒥ (ᒪᐃᓐ)  

 

ᒪᐃᓐ: ᒪ’ᓇ, ᐅᖃᖅᑎᑦᓯᔨᑖᓵᖑᒍᓐᓃᖅᓯᒪᔫᖅ.  

 

>>ᐃᒡᓚᖅᑐᑦ 

 

ᐅᑉᓗᑦᓯᐊᒃᑰᖅᐸᒋᑦ, ᓯᕗᓕᖅᑎ, ᒥᓂᔅᑕᐅᔪᑦ.  

 

ᐅᖃᖅᑎᑦᓯᔩ, ᒫᓐᓇ ᒪᓕᒐᓕᐅᖅᑎᑐᐃᓐᓇᕐᓂᒃ 

ᐃᒃᓯᕙᐅᑕᕆᔭᐅᓪᓗᖓ ᑐᓴᖅᑎᑦᓯᕗᖓ ᐅᑉᓗᒥ 

ᐊᒥᓱᑎᒍᑦ ᒪᓕᒐᓕᐅᖅᑎᑐᐃᓐᓇᖅᑎᒍᑦ 

ᓂᕐᔪᑎᓕᕆᓂᕐᒧᑦ ᑐᕌᖓᔪᓂᒃ 

ᐊᐱᖅᑯᓯᒃᓴᖃᕐᓂᐊᕋᑉᑕ. ᑕᒪᒃᑯᐊᓂᓛᒃ ᓂᕐᔪᑏᑦ 

ᓄᓇᕗᑉ ᐃᓗᐊᓂ ᐱᒻᒪᕆᐅ’ᒪᑕ, ᐱᕐᔪᐊᖑᒻᒪᑕᐃᓛᒃ 

ᓄᓇᕗᒻᒥᐅᓄᑦ ᓇᓗᓇᓐᖏ’ᒪᑦ. ᑕᒪᒃᑯᐊ 

ᐃᓱᒪᒋᑉᓗᒋᑦ ᑐᒃᑐᑦ, ᓇᑦᓰᑦ, ᐃᖃᓗᐃᑦ, ᕿᓚᓗᒃᑲᑦ, 

ᑑᒑᓖᑦ, ᓇᓄᐃᓪᓗ, ᐊᒃᖤᐃᑦ, ᑎᖕᒥᐊᕈᓰᑦ 

ᖃᓄᐃᑦᑐᓗᒃᑖᑦ ᖃᓄᐃᑦᑐᑐᐃᓐᓇᑦ, ᐊᒪᕈᐃᑦ, 

ᑎᕆᒐᓐᓂᐊᑦ, ᐊᐃᕖᑦ ᑕᒪᒃᑯᐊ ᓂᕐᔪᑏᑦ 

ᐃᓱᒪᒋᓕᖅᖢᒋᑦ.  

 

ᐅᖃᖅᑎᑦᓯᔩ, ᓇᓗᓇᓐᖏᒻᒪᑦ ᓂᕿᒋᒐᑉᑎᒍᑦ 

ᓄᓇᕗᒻᒥᐅᑕᑎᒍᑦ. ᐊ’ᓄᕌᕆᔭᐅᓱᖅᖢᑎᒡᓗ ᑕᒪᒃᑯᐊ 

ᐊᒥᖏᑦ, ᕿᓯᖏᑦ. ᐊᒻᒪᓗ 

ᑮᓇᐅᔭᓕᐅᕈᑕᐅᕼᐅᖅᖢᑎᒃ ᓄᓇᕗᒻᒥᐅᓄᑦ 

ᑭᒡᒐᖅᑐᖅᑕᑉᑎᒻᓄᑦ. ᑕᒪᒃᑯᐊ ᓂᕐᔪᑏᑦ ᑕᐅᑐᒃᖢᒋᑦ 

ᐃᓕᖅᑯᓯᕐᒧᓪᓗ ᐅᖃᐅᓯᕐᒧᓪᓗ ᐊᑕᓪᓚᕆ’ᒪᑕ, ᐃᓛᒃ 

ᐊᑦᑐᐊᓪᓚᕆ’ᒪᑕᐃᓛᒃ. ᑕᐃᒪ ᑕᒪᓐᓇ ᐱᔾᔪᑎᒋᑉᓗᒍ 

ᐊᐱᖅᓱᕐᓂᖃᕐᓂᐊᕋᑉᑕ ᐅᑉᓗᒥ ᑐᕌᖓᔪᒥᒃ 

ᑕᒪᒃᑯᓄᖓ ᓂᕐᔪᑎᓄᑦ.  

 

ᐅᓇ ᓇᐃᑦᑑᒐᓗᐊᖅ ᐅᖃᓕᒫᕈᐊᕋᑉᑯ  



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕙᑎᓕᕆᔨᒃᑯᑦ ᓴᖅᑭᓚᐅᖅᑕᖓᓂᒃ ᑎᑎᖅᑲᖅ 

ᐅᓇ, ᖃᑉᓗᓈᑎᑐᑦ. (ᑐᓵᔨᑎᒍᑦ) ᒪᓕᒐᑎᒍᑦ 

ᐅᓂᒃᑳᓕᐅᖃᑦᑕᕆᐊᖃᕐᓂᖅ ᐆᒪᔪᐃᑦ ᒥᒃᓵᓄᑦ 

ᐊᒻᒪᓗ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖃᑦᑕᖁᓪᓗᒋᑦ, 

ᔫᓂ 2019-ᖑᑎᓪᓗᒍ ᒪᒃᐱᖅᑐᒐᖅ 7 

ᐃᒪᐃᓕᖓᔪᖅ, “ᓄᓇᕗᒻᒥ ᐆᒪᔪᐃᑦ ᐃᓄᖕᓂᒃ 

ᐊᓐᓇᒃᑎᑦᑎᓯᒪᖕᒪᑕ ᑭᓯᐊᓂ ᐃᓄᐃᑦ 

ᐅᓄᖅᓯᕙᓪᓕᐊᑎᓪᓗᒋᑦ ᐱᕙᓪᓕᐊᓕᖅᑎᓪᓗᒋᓪᓗ, 

ᑕᒪᒃᑯᐊ ᐆᒪᔪᐃᑦ ᐊᐅᓚᑕᐅᑦᑎᐊᕆᐊᓖᑦ 

ᓯᕗᓂᒃᓴᑦᑎᓐᓂ ᐊᑐᖅᑕᐅᓂᐊᕐᒪᑕ.” ᐊᒻᒪᓗ 

ᓄᓇᕗᒻᒥᐅᑦ ᐊᓐᓇᒍᑎᖃᖃᑦᑕᖅᐳᑦ ᐃᓄᐃᑦ 

ᐱᖅᑯᓯᒥᖕᓂᒃ.”  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑕᒪᓐᓇ 

ᑐᑭᓯ’ᓇᑦᓯᐊᕐᒪᑦ ᑎᑎᕋᑦᓯᐊᖅᓯᒪ’ᒪᑦ ᐱᐊᓂᒍᑎᒋᕙᕋ 

ᐊᒻᒪᓗ ᐊᐱᖅᓱᕐᓂᖃᓕᕈᑦᑕ ᐊᔾᔨᒌᓐᖏᑦᑐᓂᒃ 

ᒥᓂᔅᑕᒋᔭᐅᔪᓄᑦ ᑐᕌᖓᓂᐊᕐᓇᕐᓂᐊᖅᖢᑎᒃ 

ᑐᓴᖅᑎᑦᓯᕗᖓ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, 

ᒪᓕᒐᓕᐅᖅᑎ ᕿᓐᖑᖅ. 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐊᒻᒪᓗ ᓇᓄᐃᑦ 

(ᕿᓐᖑᖅ) 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᓇᑦᑎᓕᖕᒥᐅᑕᐅᖃᑎᒃᑲ ᐅᑉᓗᒃᑰᖅᐸᒃᑲᑦ ᓯᕗᓪᓕᕐᒥᒃ 

ᑕᐃᑉᑯᐊ ᑭᓪᒐᖅᑐᖅᑕᒪ ᐊᐃᑉᐸᖓᓂᒃ 

ᐃᓚᓐᖓᓵᖅᑐᖃᕐᒥ’ᒪᑦ ᐃᓱᒪᒋᕙᑉᖁᑦ ᑐᒃᓯᐊᕐᓂᒃᑯᑦ. 

ᓈᒻᒪᒐᓱᐊᖅᐸᒋᑦᓯ. 

 

ᐅᖃᖅᑎᑦᓯᔩ, ᓂᑯᕕᔾᔪᑎᖃᖅᑯᖓ ᐅᑉᓗᒥ ᑖᒻᓇ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᔮᑕ ᒥᒃᓵ 

ᐱᔾᔪᑎᒋᓪᓗᒍ. ᓇᓄᖁᑎᒃᑯᑦ ᑕᒫᓂ ᓄᓇᑉᑎᒻᓂ 

ᐃᓱᒫᓗᒋᔭᐅᓪᓗᐊᕐᒪᑦ ᓯᓚᕐᔪᐊᕐᒥᐅᓂᒃ 

ᖃᐅᔨᒪᔪᐃᓐᓇᐅᕗᒍᑦ. ᑖᒻᓇ 

ᐃᓱᒫᓗᒋᔭᐅᒋᐊᖅᓯᒪᓕᖅᑐᖅ ᐱᔾᔪᑎᒋᓪᓗᒍ 

ᐊᑦᑎᑦᑎᑕᐅᓯᒪᓕ’ᒪᑦ ᖃᑉᓯᓂᒃ 

ᓇᓐᓄᒍᓐᓇᖅᑎᑕᐅᓂᐊᕋᑉᑕ ᓄᓇᕗᑦᑕ ᐃᓗᐊᓂ.  

 

ᐅᖃᖅᑎᑦᓯᔩ, ᐅᑉᓗᒥ ᑖᒻᓇ ᓱᓕ ᐱᔾᔪᑎᖃᖅᑯᖅ. 

ᓱᓕ ᐊᖃᒍᒧᑦ ᐱᔾᔪᑎᖃᕐᓂᐊᖅᓱᓂ, ᐃᓛᒃ 

ᐊᓯᐊᓐᖑᖅᐸᓪᓕᐊᓂᖓ ᐊᑦᑐᐊᓯᒪᑎᓪᓗᒍ. 

ᐅᖃᖅᑎᑦᓯᔩ, ᑐᓴᐅᒪᖃᑦᑕᖅᑯᒍᑦ ᐱᕙᓪᓕᐊᔪᑎᒍᑦ 

ᑖᑉᑯᐊ ᓇᓄᖁᑎᕗᑦ ᑕᒫᓂ ᐃᓅᓰᑦ 

ᐊᓯᐊᓐᖑᖅᐸᓪᓕᐊᔪᑦ ᑳᒃᑐᑦ ᐅᕝᕙᓘᓐᓃᑦ ᑳᓐᓂᕐᒧᑦ 

ᑐᐊᓕᔪᑦ. 

 

ᐅᖃᖅᑎᑦᓯᔩ, ᑖᒻᓇ ᖃᐅᔨᒪᓐᓇᓐᖏᒃᑲᓗᐊᖅᑎᓪᓗᒍ 

ᓱᒥᑦ ᓱᐊᖅᓴᐅᕙᓪᓕᐊᒻᒪᑦ ᓇᓐᓄᑦ ᐱᔾᔪᑕᐅᑎᓪᓗᒋᑦ 

ᐆᒪᓂᖏᑦ. ᐅᕝᕙ ᐅᑯᐊ ᓯᓚᑎᑦᓴᖅᑎᓂᒃ 

ᐱᔪᒪᖃᑦᑕᖅᑯᑦ ᓄᓇᑉᑎᒻᓂ. ᑖᒃᑯᐊ 

ᑐᓴᕐᕕᐅᖃᑦᑕᖅᑐᑦ ᓱᓇᐅᒻᒪᑕ ᖃᐅᔨᒪᓐᓇᓐᖏᑦᑐᑦ 

ᓇᒥᓪᓗ ᐊᑭᓕᖅᑐᐃᒻᒪᑕ ᖃᐅᔨᒪᓐᓇᓐᖏᑦᑐᑦ. 

ᑖᑉᑯᐊ ᓇᓗᓇᐃᖅᓯᒪᔭᐅᔪᒃᓴᐅᒐᒥᒃ ᑭᓯᐊᓂ 

ᒐᕙᒪᑦᑎᓐᓂ ᖃᐅᔨᒪᔭᐅᓐᖏᑎᓪᓗᒋᑦ ᑖᑉᑯᓂᖓ 

ᓇᓗᓇᐃᖅᓯᒫᓂᖃᑦᑕᖅᑯᑦ ᓇᓄᖁᑎᑦᑎᓐᓂᒃ 

ᖃᓄᐃᑦᑑᔮᖏᑕ. 

 

ᐅᖃᖅᑎᑦᓯᔩ, ᓄᓇᕗᒥᐅᑕᐅᑎᓪᓗᑕ ᐅᕙᒍᑦ 

ᐃᓕᑦᖁᓯᑉᑕ ᒥᒃᓵ ᐊᓯᐊᓐᖑᕈᒪᒍᑉᑎᒍᑦ 

ᐅᖃᐅᓯᖃᖅᑳᕆᐊᖃᖅᑯᒍᑦ ᐊᓐᖑᑎᒃᓴᖁᑎᑉᑕ 

ᐱᔾᔪᑎᒋᓪᓗᒋᑦ.  

 

ᐅᖃᖅᑎᑦᓯᔩ, ᑖᓐᓇ ᐅᖃᐅᓯᒃᓴᕋ ᓇᐃᑦᑑᓕ’ᒪ 

ᐱᐊᓂᒍᒪᓪᓗᒍ ᐊᖏᖅᑕᐅᔪᒪᒐᓗᐊᖅᑯᖓ 

ᒪᓕᒐᓕᐅᖅᑎᐅᖃᑎᒻᓄᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᖏᖅᑕᐅᔪᒪᖕᒪᓂᓛᒃ ᑲᔪᓯᒃᑲᓐᓂᕆᐊᕈᒪᓪᓗᓂ, 

ᐋᒡᒑᖅᑕᐅᕚ? ᑐᓴᓐᖏᑦᑎᐊᕐᒥᒐᒪ. ᑲᔪᓯᔪᓐᓇᖅᐳᑎ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᒪᓕᒐᓕᐅᖅᑎᐅᖃᑎᒋᔭᑉᓯ.  

 

ᐅᖃᖅᑎᑦᓯᔩ, ᐅᖃᖅᑯᖓ ᐃᓕᑦᖁᓯᑉᑎᒻᓂ 

ᐊᓯᐊᓐᖑᖅᑎᑦᓯᒍᒪᒍᑦᑕ ᐅᕙᒍᑦ 

ᐅᖃᐅᓯᖃᖅᑳᕆᐊᖃᖅᑯᒍᑦ. ᓯᓚᕐᔪᐊᕐᒥᐅᖑᓐᖏᑦᑐᑦ. 

ᐅᕙᒍᑦ ᐃᓕᑦᖁᓯᕆᒐᑉᑎᒍᑦ ᐊᓐᖑᑎᑉᓴᖁᑎᑉᑎᒻᓄᑦ. 

ᑭᖑᓪᓖᑦᑑᓗᑕᓗ ᐅᖃᐅᓯᕆᒋᐊᖃᖅᐸᖅᑯᑦ.  

 

ᐅᖃᖅᑎᑦᓯᔩ, ᓄᓇᕗᒻᒥᐅᑕᐅᑎᓪᓗᑕ ᑖᑉᑯᐊ 

ᐊᓐᖑᑎᒃᓴᑦᑎᐊᕙᐃᑦ ᑕᐅᑐᒃᖢᒋᑦ ᑕᑯᒥᓇᖅᑐᑦ.  



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᓄᖁᑎᕗᑦ ᐃᓕᑉᖁᓯᕆᔭᐃᑦ ᐃᓕᕇᑦᓯᐊᑉᑎᒻᓂ 

ᐱᔭᐅᒪᑎᓪᓗᒋᑦ. ᐅᕙᒍᑦ ᐅᖃᕆᐊᖃᖅᑯᒍᑦ. 

ᖃᓄᐃᑦᑑᓕ’ᒪᑕ.  

 

ᑖᒻᓇᓗ ᓯᓚ ᐊᓯᓐᖑᖅᐸᓪᓕᐊᓂᖓᑕ ᑭᓇᑐᐃᓐᓇᐅᑉ 

ᐊᓯᐊᓐᖑᖅᑎᑦᑐᓐᓇᓐᖏᓛ. ᐃᖕᒥᓂᖅ ᐃᓄᐃᓂᒃ 

ᐊᐅᓚᕗᖅ, ᐃᓛᒃ. ᓄᓇᓗ. ᑖᒻᓇ ᐅᖃᐅᓯᒃᓴᖅ 

ᐅᖃᐅᓯᒃᓴᕋ ᐊᒥᓲᔫᒐᓗᐃᑦ ᑖᑉᓱᒪᑉ ᒥᒃᓵᓄᑦ. 

ᑕᓪᕗᖓ ᐅᓂᒃᑲᖅᑳᕐᓂᐊᓕᖅᑯᖓ 

ᐱᕕᒃᓴᖃᓕᖅᐸᓪᓗ ᐊᐱᖅᑯᑎᒃᓴᖃᕐᕕᒋᓂᐊᖅᐸᕋ 

ᐊᕙᑎᓕᕆᔨᒃᑯᑦ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒪᓕᒐᓕᐅᖅᑎ ᖃᒪᓂᖅ. 

ᑐᑦᑐᐃᑦ ᐅᓄᕐᓂᖏᑦ ᐊᒻᒪᓗ ᓄᓘᔮᓂ 

ᐱᓕᕆᕕᐅᔪᖅ (ᖃᒪᓂᖅ)  

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 

ᑐᓄᓂᕐᒥᐅᖑᖃᑎᒃᑲ ᒪᓕᒐᓕᐅᖅᑎᐅᖃᑎᒃᑲᓗ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ 

ᓇᖏᖅᓯᔾᔪᑎᖃᖅᑐᖓ ᓇᐃᑦᑐᒥᒃ ᐅᖃᕈᒪᓪᓗᖓ. 

ᑐᒃᑐᐃᑦ ᐅᓄᕐᓂᖏᑕ ᒥᒃᓵᓄᑦ ᓄᓘᔮᖕᓂ 

ᐱᓕᕆᕕᐅᔪᒥᒃ.  

 

ᐅᖃᖅᑎᑦᑎᔩ, ᐃᖅᑲᐃᓂᐊᕋᕕᑦ ᑕᐃᒪ 

ᒪᓕᒐᓕᐅᕐᕕᖕᒥ ᐅᖃᐅᓯᖃᓚᐅᕋᒪ ᐊᕐᕌᓂ 

ᓄᖅᑲᐅᓯᖃᖅᖢᖓ ᐃᓗᓕᑯᓘᔭᖏᓐᓂᒃ 

ᖃᔅᓯᑲᓪᓚᖕᓄᑦ ᐃᓱᒫᓘᑎᑕᐅᔪᓄᑦ ᐅᖃᐅᓯᐅᓯᒪᔪᑦ 

ᒥᑦᑎᒪᑕᓕᖕᒥ ᕼᐊᒻᓚᒃᑯᓐᓄᑦ, 

ᐊᖑᓇᓱᒃᑐᓕᕆᔨᒃᑯᓐᓄᓪᓗ ᑲᑎᒪᔨᖏᖕᓄᑦ, ᐊᒻᒪ 

ᐃᓄᑐᐃᓐᓇᕐᓄᑦ ᓄᓇᓕᖕᓂ ᑕᒪᑐᒪᐅᑉ 

ᐊᑲᐅᓐᖏᓕᐅᕈᑎᖃᑐᐃᓐᓇᕆᐊᖃᕐᓂᖓᓄᑦ 

ᐅᔭᕋᖕᓂᐊᕐᕕᐅᑉ ᐊᖏᒡᓕᒋᐊᖅᑕᐅᔪᒪᓂᖓ 

ᐊᕙᑎᒧᑦ ᓂᕐᔪᑎᓄᓪᓗ ᐱᔾᔪᑎᒋᓪᓗᒍ.  

ᐅᖃᖅᑎᑦᑎᔩ, ᐅᓄᖅᑐᑦ ᐃᓱᒫᓘᑎᒋᔭᐅᔪᑦ 

ᓄᑖᖑᓐᖏᒻᒪᑕ. ᐅᓇᓕ ᓄᑖᖑᖕᒪᑦ 

ᐋᖅᑭᒍᑕᐅᔭᕆᐊᖃᕐᓂᐊᖅᑐᖅ ᑕᖅᑭᐅᓂᐊᖅᑐᓂᒃ 

ᐊᖏᒡᓕᒋᐊᖅᑕᐅᔪᒪᓂᖓ ᐅᓯᑲᑦᑕᕐᓂᖅ 

ᓴᕕᕋᔭᒃᓴᒥᒃ. 

 

ᐅᖃᖅᑎᑦᑎᔩ, ᐃᒃᐱᒋᑦᑎᐊᖅᑕᕋ ᐃᓕᓴᕆᓪᓗᒍᓗ 

ᑐᑭᓯᓪᓗᒍᓗ ᐱᓕᕆᔭᕆᐊᖃᕐᓂᖓ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᑕᕝᕙᓂ ᒪᓕᒐᖅᑎᒍᑦ 

ᕿᒥᕐᕈᔭᐅᓂᖓ ᐊᑐᖅᐸᓪᓕᐊᓂᖓ. ᑭᓯᐊᓂᓕ, 

ᓱᓕᔪᕆᒐᒃᑯ ᒐᕙᒪᒃᑯᑦ 

ᖃᓄᐃᓕᐅᕈᑎᖃᕐᓂᐊᕐᓂᕆᔭᖓ ᐃᑲᔪᖅᓯᕐᓗᒍ 

ᐊᔪᓐᖏᓐᓂᕐᒥᒍᑦ ᐱᓕᕆᐊᑦ ᐱᓕᕆᔭᐅᔪᑦ 

ᐋᖅᑭᒍᑎᒋᓇᓱᒡᓗᒍ ᑐᑭᖃᑦᑎᐊᖅᑐᖅ 

ᐊᐱᖅᑯᑕᐅᓯᒪᔪᓄᑦ ᐃᓱᒫᓘᑎᒋᔭᐅᔪᓄᑦ 

ᓴᖅᑭᑕᐅᓯᒪᔪᓂᒃ. 

 

ᐅᖃᖅᑎᑦᑎᔩ, ᓈᒻᒪᒃᓯᒃᐸᑦ ᐊᐱᖅᑯᑎᒃᓴᖃᕐᓂᐊᕋᒪ 

ᒥᓂᔅᑕᒧᑦ ᑲᒪᒋᔭᖃᖅᑐᒧᑦ ᑕᒪᑐᒧᖓ 

ᐃᓱᒪᒋᔭᐅᔪᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈᓄᑦ, ᒪᓕᒐᓕᐅᖅᑎ 

ᓯᐅᑎᐊᐱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 611 - 5(2): 

ᐹᓐᖑᐊᖃᑦᑕᖅᑐᑦ ᓄᓇᕗᒻᒥᐅᑕᐃᑦ 

(ᓯᐅᑎᐊᐱᒃ)  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ ᕼᐊᑭᓄᑦ 

ᐊᓈᓇᒋᔭᐅᒐᒪ ᑭᓯᐊᓂᓕ ᐅᓪᓗᒥ ᑖᒃᑯᐊ 

ᐹᖃᑦᑕᖅᑐᑦ ᓄᓇᕗᒻᒥ ᐊᐅᓪᓚᖅᑎᑦᑎᓂᐊᕐᒪᑕ 

ᐃᐊᑦᒪᓐᑕᓐᒥ ᐹᖃᑦᑕᕐᓂᕐᒧᑦ ᐱᓕᒃᑲᑲᐅᑎᒋᓗᑎᒃ 

ᒫᔾᔨ 6ᒥ 9ᒧᑦ. ᑎᓴᒪᑦ ᒪᒃᑯᒃᑐᖅ ᐊᑕᐅᓯᕐᓗ ᐃᓐᓇᖅ 

ᐅᐸᒍᑎᓂᐊᕐᒪᑦ. ᑖᓐᓇ ᑖᒃᑯᐊ ᐅᕙᓃᒻᒪᑕ ᑖᒃᑯᐊ 

ᐱᓐᖑᐊᕆᐊᖅᑐᓛᖅᑐᑦ. 

ᓇᖏᖅᓯᖃᑦᑕᕐᓂᐊᖅᐳᓯᓱᖅ.  

 

ᐃᓱᕆᐅᓪ ᑖᓂᒎ ᕼᐃᐊᑦᑯ; 

 

>>ᐸᑦᑕᑐᖅᑐᑦ 

ᑯᕆᔅᑏᓐ ᐅᒍᕋᓪ, ᓖᑎᐊ ᔅᑑᒃᔅ, ᕌᑯ ᑲᒥᐅᓪ 

ᑕᕝᕙᓃᖏᒻᒪᑦ. 

 

>>ᐸᑦᑕᑐᖅᑐᑦ 

 

ᐊᒻᒪᓗ ᑐᖓᓕᖓ ᐃᓕᓴᖅᑎ ᐱᙳᐊᖅᑎᐅᓯᓐᓈ 

ᕌᕗᑦ ᑐᑯᒥ ᐃᑲᔪᖅᑎᒋᔭᐅᔪᖅ. 

 

>>ᐸᑦᑕᑐᖅᑐᑦ 

 

ᑕᐃᒪ ᖁᕕᐊᓱᖁᓂᐊᖅᐸᕗᑦ ᑲᔪᓯᑦᑎᐊᕐᓂᐊᖅᐳᓪᓗ 

ᐊᑭᑦᑐᕋᐅᑎᓂᖓ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᐱᒋᑦᑎᐊᖃᑦᑕᖅᐸᕗᑦ 

ᑕᒪᒃᑯᐊ ᐱᓐᖑᐊᕆᐊᖅᑐᖃᑦᑕᖅᑐᐊᐲᑦ ᓄᓇᕗᑦ 

ᑭᒡᒐᖅᑐᖅᑕᐅᑎᓪᓗᒍ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ. 

ᒪᓕᒐᓕᐅᖅᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 612 - 5(2): 

ᑲᓇᑕᒥ ᑲᑎᖃᑎᒌᖃᑦᑕᖅᑐᑦ, 

ᖃᐅᔨᓴᖅᑐᓕᕆᓂᕐᒧᑦ ᐊᒻᒪ ᐊᐅᓚᑦᑎᔾᔪᑎᓄᑦ 

ᐱᓇᓱᐊᕈᓯᖅ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐆᒪᔪᓕᕆᓂᐊᖅᑎᓪᓗᒋᑦ ᑐᓵᓪᓗᒋᑦ 

ᐅᖃᐅᓯᔅᓴᖃᕐᕕᒋᓕᕋᑖᕋᒃᑯ. ᑖᒃᑯᐊᒃ ᐅᒥᖕᒪᒃ 

ᐃᓕᓐᓂᐊᕐᕕᖓᓃᓐᖔᖅᑐᐃᑦ ᐃᓕᓐᓂᐊᖅᑐᑯᓘᒃ.  

 

ᔭᐃᒥᔅ ᖃᐅᓐᓇᖅ ᐊᒻᒪᓗ ᑎᐅᕆᒃ ᐊᕿᐊᕈᖅ 

ᐃᑲᔪᖅᑎᖃᖅᓱᑎᒃ ᕕᐊᓐ ᐊᐅᓪᓚᓗᒃ, ᐊᒻᒪᓗ ᑳᒧᕋᓐ 

ᒪᒋᐅᓪ. ᑕᐅᓄᓐᖓᖅᓯᒪᒻᒪᑕ ᐋᑐᕚᒧᑦ ᖃᓪᓗᓈᑎᑐᑦ 

(ᑐᓵᔨᑎᒍᑦ) ᑭᒡᓕᓯᓂᐊᕐᓂᕐᒧᑦ ᐃᖅᑲᓇᐃᔭᖅᑎᓄᓪᓗ 

ᐱᓇᓱᐊᕈᓯᕆᑎᓪᓗᓂᐅᒃ. (ᑐᓵᔨᑎᒎᕈᓐᓃᖅᑐᖅ) 

ᑕᒫᓂ ᐱᓇᓱᐊᕈᓯᓕᒫᕐᒥ ᑕᐅᓇᓃᒻᒪᑕ. ᑕᐅᓇᓂᓗ 

ᐃᓕᓐᓂᐊᖅᓯᓐᓈᖅᓱᑎᒃ ᑭᓱᓂᒃ 

ᖃᓄᐃᓕᐅᕈᓐᓇᖅᑕᕈᔪᖏᓐᓂᒃ 

ᕿᒥᕐᕈᓇᒋᐊᖅᑐᖅᓯᒪᓪᓗᑎᓪᓘᒻᒪᑕ. ᑖᒃᑯᐊᖏᓛᒃ 

ᐊᐅᓪᓚᕈᓐᓇᖅᑎᑕᐅᖃᑦᑕᕐᒪᑕ ᐃᓕᓐᓂᐊᖅᑐᑦ 

ᐊᔾᔨᒌᖏᑦᑐᓄᑦ. 

ᑖᒃᑯᐊ ᑮᓇᐅᔭᓄᑦ ᐃᑲᔫᑎᖃᕐᔪᐊᓚᐅᖅᑐᐃᑦ ᑖᓐᓇ 

ᐊᔭᓕᒃ ᑮᓇᐅᔭᖁᑎᖃᕐᕕᖏᑦ ᑖᒃᑯᓇᖓᑦ 

ᑮᓇᐅᔭᓂᒃ ᑐᓂᔭᐅᕐᔪᐊᖅᓯᒪᖕᒪᑕ ᐊᒻᒪᓗ 

ᐊᖓᔪᖅᑳᖏᑦ, ᐃᓕᓴᐃᔨᖏᑦ, ᐃᓕᓐᓂᐊᖅᑎᖏᓪᓗ 

ᑮᓇᐅᔭᓂᒃ ᐱᕈᖅᓴᐃᓯᒪᓚᐅᕐᒪᑕ. ᖁᔭᓐᓇᒦᖅᐸᒃᑲ 

ᐊᒻᒪᓗ ᑖᒃᑯᐊ ᔭᐃᒥᓯ ᐊᒻᒪᓗ ᑎᐅᕆᒃ ᑕᐅᓇᓂ 

ᖁᕕᐊᓱᑦᑎᐊᕐᓂᐊᖅᐳᓯ ᐱᓕᕆᑦᑎᐊᕐᓗᓯᓗ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ.  

(ᑐᓵᔨᑎᒍᑦ) ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᑲᔪᓯᓗᑕ. 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ 

ᑕᒡᕙᓂ ᑲᑎᒪᕝᕕᑦᑎᓐᓂ. ᐊᑎᖁᑎᖃᖏᓐᓇᒪ. 

ᑲᔪᓯᓗᑕ. ᓈᓴᐅᑎᓕᒃ 6−ᒧᑦ. ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᐊᕐᕕᐊᓄᑦ ᐅᐊᖕᓇᖓᓄᑦ− 

ᑎᑭᕌᕐᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 820 - 5(2): ᒥᖅᑯᓖᑦ 

ᓂᐅᕕᖅᑕᐅᖃᑦᑕᕐᓂᖏᓐᓄᑦ ᐱᓇᓱᐊᒐᐃᑦ 

(ᒪᐃᓐ) 

ᒪᐃᓐ: ᒪ’ᓇ, ᐅᖃᖅᑎᑦᓯᔨ. ᐅᖃᖅᑎᑦᓯᔨ 

ᐊᐱᖅᑯᓯᒃᓴᖃᖅᑐᖓ ᐱᕙᓪᓕᐊᑎᑦᓯᔨᒃᑯᑦ 

ᒥᓂᔅᑕᖓᓄᑦ. 

 

ᐅᖃᖅᑎᑦᓯᔨ, ᑕᒻᒪᒃᑯᐊᖏᓛᒃ ᑎᕆᒐᓐᓂᐊᑦ, 

ᐊᒻᒪᕈᐃᑦ ᓱᓇᑦ, ᐊᒥᓖᑦ/ᒥᖅᑯᓖᑦ 

ᑮᓇᐅᔭᓕᐅᕈᑕᐅᔫᓪᓗᐊᕐᓂᖏᑦ ᖃᐅᔨᒪᔭᐅᓪᓚᕆ’ᒪᑕ 

ᓄᓇᕗᒻᒥᐅᓄᑦ ᐊᒻᒪᓗ ᑕᕝᕙᓂ ᑮᓇᐅᔭᑦ 

ᐊᑐᖅᑐᒃᓴᐃᑦ 2020−2021 ᐃᓗᐊᓂ 

ᓇᑦᑎᓕᕆᓂᕐᒧᑦ, ᕿᓯᓕᕆᓂᕐᒧᑦ ᐊᒻᒪ 

ᐃᖃᓗᓕᕆᓂᕐᒧᑦ. ᑕᒪᒃᑯᐊ ᐱᓕᕆᐊᖃᕐᓃᑦ 

ᑐᓂᔭᐅᓂᐊ’ᒪᑕ, ᐊᕙᑎᓕᕆᔨᒃᑯᓐᓂᖔᖅᖢᑎᒃ 

ᐱᕙᓪᓕᐊᑎᑦᓯᔨᒃᑯᓐᓄᑦ. ᑭᓯᐊᓂᓕ ᐅᑯᐊ 

ᑎᕆᒐᓐᓂᐊᓪᓗ ᐊᒪᕈᐃᑦ ᓱᓕ ᑲᒪᒋᔭᐅᓂᐊᕐᒪᑕ 

ᐊᕙᑎᓕᕆᔨᒃᑯᓐᓄᑦ.  

 

ᓯᕗᓪᓕᖅᐹᒥᒃ ᑕᕝᕙ ᐊᐱᖅᓲᑎᒐ ᓲᖅ ᑕᒪᓐᓇ  

ᐋᖅᑭᒃᑕᐅᓚᐅᖅᐸ ᐃᓱᒪᓕᐅᕆᔭᐅᓚᐅᖅᐸ ᑎᐊ’ᓇ? 

ᑕᒪᓐᓇ ᓵᖓᓂᖅᓴᐅᓂᓗᒃᑑᔭᕋᓗᐊᖅᖢᑎᒃ 

ᑮᓇᐅᔭᓕᐅᕈᑕᐅᔫᓪᓗᐊᕐᓂᖏᑦ ᐃᖃᓗᓕᕆᓂᕐᓗ, 

ᕿᓯᓕᕆᓂᖅ, ᓲᖅ, ᑎᕆᒐᓐᓂᐊᓪᓗ, ᐊᒪᕈᐃᑦ, 

ᒥᖅᑯᓖᑦ ᑕᒪᒃᑯᐊ ᓂᐅᕐᕈᑕᐅᑦᑕᔪᔪᑦ ᓲᖅ 

ᐃᓚᒋᔭᐅᓚᐅᖏᒻᒪᖔᑕ? ᒥᓂᔅᑕ 

ᐅᓂᒃᑳᖅᑑᓪᓗᐊᕐᓂᖅᐸᑦ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐱᕙᓪᓕᐊᔪᓕᕆᓂᕐᒧᓪᓗ ᐊᒻᒪᓗ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᓱᖁᑎᔅᓴᖏᒃᑯᕕᑦ 

ᐊᕙᑎᓕᕆᔨᐅᑉ ᒥᓂᔅᑕᖓᓄᑦ ᑐᓂᔪᒪᓪᓗᒍ ᑖᓐᓇ 

ᑖᒃᑯᐊ ᐱᓕᕆᔅᓲᔭᖅᓯᒪᔭᕐᔪᐊᕌᓗᒋᒻᒪᐅᒃ ᐊᒻᒪᓗ 

ᑖᒃᑯᓇᓃᖏᓐᓇᕐᓂᐊᕐᓂᖓᓄᑦ ᑖᓐᓇ 

ᑭᐅᑦᑎᐊᕈᓐᓇᕐᓂᖅᓴᐅᓇᓱᒋᒐᒃᑯ ᐊᕙᑎᓕᕆᓂᕐᒧᑦ 

ᒥᓂᔅᑕᕆᔭᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᑖᓐᓇ ᐃᖃᓗᓕᕆᓂᖅ, ᓇᑦᑎᓕᕆᓂᖅ, 

ᒥᖅᑯᓕᕆᓂᖅ, ᑖᓐᓇ ᓄᒃᑎᖅᑕᐅᒋᐊᕐᒪᑦ 

ᐊᕙᑎᓕᕆᔨᒃᑯᓐᓂᒃ ᐱᕙᓪᓕᐊᑎᑦᓯᔨᒃᑯᓐᓄᑦ 

ᐅᖃᖃᑎᒌᓚᐅᖅᖢᑕ ᒥᓂᔅᑕᐅᔪᕐᓗ ᐊᒻᒪ ᐅᕙᖓ.  

 

ᐊᒻᒪ ᑖᒃᑯᐊ ᒥᖅᑯᓕᖕᓂᒃ ᓂᐅᕕᕐᓂᖅ ᑎᕆᒐᓂᐊᑦ, 

ᐊᒪᕈᐃᑦ, ᓇᑦᑏᑦ, ᖃᕝᕖᑦ, ᑖᒃᑯᐊᕋᓗᐃᑦ 

ᐃᓱᒪᓕᐅᓚᐅᖅᑕᕗᑦ ᑕᕝᕙᓂ ᐊᕙᑎᓕᕆᔨᒃᑯᓐᓂᒃ 

ᑕᐃᑲᓃᖏᓐᓇᕐᓗᓂ. ᑖᒃᑯᐊ ᖃᐅᔨᒪᓂᖏᑦ ᐊᒻᒪ 

ᐊᔪᖏᓐᓂᖏᑦ ᑕᐃᑲᓃᒻᒪᑕ ᐊᒻᒪ ᑖᒃᑯᐊ 

ᓄᓇᓕᓗᒃᑖᑦ ᐆᒻᒪᔪᓕᕆᔨᖃᖅᖢᓂ ᐊᒻᒪ ᑖᒃᑯᐊ 

ᑮᓇᐅᔭᑦ ᖃᓄᖅ ᓂᐅᕕᓱ’ᒪᖔᑕ ᐱᖅᑯᓯᖏᑦ 

ᐊᑖᑦᑕᖅᖢᑎᒃ ᑖᓐᓇ ᐱᐅᓂᖅᓴᐅᓱᒋᓚᐅᕋᑉᑎᒍᑦ  

ᑖᓐᓇ ᐊᕙᑎᓕᕆᔨᒃᑯᓐᓄᑦ ᑲᒪᒋᑐᐃᓐᓇᖅᐸᒍ ᑖᓐᓇ 

ᒥᖅᑯᓕᖕᓂᒃ ᓂᐅᕕᕐᓂᖅ. ᒪ’ᓇ, ᐃᒃᓯᕙᐅᑖᖅ. 

ᒪᒥᐊᑉᐳᖓ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐊᐱᖅᑯᑎᒧᑦ 

ᑐᕌᖓᔪᖅ, ᒪᓕᒐᓕᐅᖅᑎ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᓈᒻᒪᒃᓴᕐᓂᕈᕕᑦ 

ᐅᓇᑦᑕᐅᖅ ᐊᐱᖅᑯᑎᒐ ᐱᕙᓪᓕᐊᑎᑦᓯᔨᒃᑯᓐᓄᑦ 

ᒥᓂᔅᑕᒧᑦ ᑐᕌᖓᔫᒐᓗᐊᖅ.  

 

(ᑐᓵᔨᑎᒍᑦ) ᐅᖃᖅᑏ, 

ᓇᓗᓇᐃᖅᓯᑎᐊᕐᓂᖅᓴᐅᖅᑲᐅᒍᒪᖃᐃ 

ᐱᒋᐊᓐᖓᕐᓂᖓᓂᒃ. ᑕᒪᒃᑯᐊ ᒥᖅᑯᓖᑦ 

ᐱᓕᕆᐊᖑᓯᒪᓐᖏᓗᐊᕐᖓᑕ ᒐᕙᒪᒃᑯᓐᓄᑦ. 

ᐊᕙᑎᓕᕆᔨᒃᑯᓪᓗ ᖃᐅᔨᒪᔨᐅᒋᐊᖃᕐᖓᑕ ᐆᒪᔪᐃᑦ 

ᒥᔅᓵᓄᑦ ᐱᕙᓪᓕᐊᑎᑦᑎᓂᕐᒥᓪᓕ 

ᖃᐅᔨᒪᔪᒻᒪᕆᐅᒋᓪᓗᑎᒃ ᐱᕙᓪᓕᐊᔪᓕᕆᔨᒃᑯᑦ. 

ᑕᐃᒪᓕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ 

ᐃᓗᐊᓂ ᓯᕗᓪᓕᐅᑎᑕᖓᑦ... 

 

ᐅᖃᖅᑎ: ᑐᓴᖅᓴᐅᕗᖅ? ᒪᓕᒐᓕᐅᖅᑏᑦ 

ᖃᐅᔨᒪᓂᐊᖅᐳᑦ ᐊᐱᖅᓱᕐᓂᐊᓕᕌᖓᔅᓯ ᐊᑕᐅᓯᕐᒧᑦ 

ᒥᓂᔅᑕᒧᑦ ᑖᓐᓇ ᐊᐱᖅᑯᑎ ᑐᕌᖓᖃᑦᑕᕆᐊᖃᕐᒪᑦ. 

ᑕᒪᓐᓇ ᐅᑐᐊᒐᕆᒐᑦᑎᒍᑦ. ᒪᒥᐊᒃᑲᓗᐊᖅᐳᖓ ᑖᓐᓇ 

ᑲᔪᓯᔪᓐᓇᓐᖏᑲᓚᐅᕐᒪᑦ.  

 

ᐊᐱᖅᑯᑎᒃᓴᐃᑦ. ᑲᔪᓯᓂᐊᕋᑦᑕ ᓅᓪᓗᑕ ᑭᓯᐊᓂ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖔᖓᓄᓪᓗ−ᐃᒡᓗᓕᒑᕐᔪᖕᒧᓪᓗ, 

ᒪᓕᒐᓕᐅᖅᑎ ᑕᐅᑐᓐᖏ.  

 

ᐊᐱᖅᑯᑦ 821 - 5(2): ᑭᕙᓪᓕᕐᒥ ᑐᑦᑐᐃᑦ 

ᓴᐳᒻᒥᔭᐅᓂᖏᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ ᐊᕙᑎᓕᕆᓂᕐᒧᑦ.  

 



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᑦᑎᐊᖅᑐᖅ ᒥᓂᔅᑕ ᑕᐃᒃᑯᐊ ᑐᒃᑐᐃᑦ 

ᑭᕙᓪᓕᕐᒥ ᐃᒃᐱᒋᑦᑎᐊᖅᑕᐅᔭᕆᐊᖃᕐᒪᑕ ᐊᒻᒪ 

ᐃᒃᐱᒋᑦᑎᐊᕋᓱᒃᐸᒃᑲ.  

 

ᑕᐃᒪ ᓈᓴᐅᑎᖃᖅᑐᖅ ᒪᓕᒐᓕᐅᑉ ᐃᓗᐊᓂ 176 

ᐆᒪᔪᓕᕆᓂᕐᒧᑦ ᒪᓕᒐᐅᔪᒥᒃ ᓇᓗᓇᐃᖅᓯᑦᑎᐊᕐᒪᑦ, 

ᓴᖅᑭᑎᑦᑎᔭᕆᐊᖃᕐᒪᖓᑕᒎᖅ ᒐᕙᒪᒃᑯᑦ 

ᑎᑎᕋᖅᓯᒪᔪᒥᒃ ᐊᒻᒪ ᑖᓐᓇ ᑎᑎᕋᖅᓯᒪᔪᖅ 

ᐃᒡᓗᑦᑎᓐᓄᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ 

ᓴᖅᑭᑎᑕᐅᔭᕆᐊᖃᖅᓱᓂ ᐅᑭᐅᑦ ᑕᓪᓕᒪᐃᑦ 

ᐱᒑᖓᑕ. ᑖᒃᑯᐊᒎᖅ ᑎᑎᕋᖅᓯᒪᔪᑦ 

ᓇᓗᓇᐃᖅᓯᑦᑎᐊᕆᐊᖃᖅᑐᑦ ᐆᒪᔪᓂᒃ, ᐆᒪᔪᐃᑦ 

ᓄᓇᖓᓂᒃ ᐊᑐᖅᐸᒃᑖᓂᒃ ᐊᒻᒪᓗ ᖃᓄᖅ 

ᐊᐅᓚᑕᐅᑦᑎᐊᖏᒻᒪᖔᖏᑦᑕ ᓄᓇᕗᑦ ᐃᓗᐊᓂ. 

ᐊᒻᒪᓗ, ᓴᖅᑭᑎᑦᑎᑦᑎᐊᕆᐊᖃᖅᓱᓂ 

ᐊᑦᑕᕐᓇᖅᑐᒦᑦᑐᓂᒃ ᐆᒪᔪᓂᒃ. ᖃᓄᕐᓗ ᑖᒃᑯᐊ 

ᐊᑦᑕᕐᓇᖅᑐᒦᑦᑐᑦ ᒥᐊᓂᕆᔭᐅᑦᑎᐊᕐᒪᖔᖏᑦᑕ 

ᒪᓕᒐᐃᑦ ᐃᓗᐊᓂ. ᑕᐃᒪᓕ 2018 ᑎᑎᕋᖅᓯᒪᔪᖅ 

ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ 

ᓴᖅᑭᑕᐅᓚᐅᖅᑐᖅ ᔫᓂ 5, ᐊᐅᔭᐅᓚᐅᖅᑐᖅ 2019. 

ᑖᓐᓇ ᑎᑎᕋᖅᓯᒪᔪᖅ ᐃᒪᓐᓇ ᓇᓗᓇᐃᖅᓯᖕᒪᑦ. 

ᑕᐃᒪᒎᖅ ᐃᓱᒫᓗᖕᓇᕐᓂᖅᐹᑦ ᓯᕗᓂᑦᑎᓐᓄᑦ 

ᑭᕙᓪᓕᕐᒥ ᑐᒃᑑᔪᑦ ᐊᒥᓲᓂᖏᓐᓂ ᐊᒃᑐᖅᓯᒪᖕᒪᑕ 

ᒪᑯᐊ ᐅᔭᕋᑦᑎᐊᑦ ᐱᕙᓪᓕᐊᔪᑦ ᐊᖅᑯᑎᒃᓴᐃᑦ 

ᐊᒻᒪᓗ ᖃᕆᑕᐅᔭᒃᑯᑦ ᑐᒃᑐᐃᑦ 

ᓂᐅᕐᕈᑎᒋᔭᐅᖃᑦᑕᕐᓂᕆᔭᖏᑦ ᐊᒻᒪᓗ 

ᖁᕝᕙᒃᐸᓪᓕᐊᖕᒪᑕ ᓂᐅᕐᕈᑎᖃᖃᑦᑕᖅᑐᑦ 

ᒪᖃᐃᑦᑕᖅᑐᑦ.  

 

ᑕᐃᒪᓕᖃᐃ ᒥᓂᔅᑕ ᓇᓗᓇᐃᖅᓯᑦᑎᐊᕋᔭᖅᐸ 

ᖃᓄᐃᑦᑐᓂᒃ ᐅᖃᖃᑎᖃᖅᓯᒪᖕᒪᖔᑦ 

ᐅᑭᐅᖑᓚᐅᖅᑐᒥ ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ 

ᓄᓇᕗᑦ ᐆᒪᔪᓕᕆᔨᕐᔪᐊᖏᑦ ᐊᕕᒃᑐᖅᓯᒪᔪᑦ 

ᐆᒪᔪᓕᕆᔨᕐᔪᐊᖏᑦ ᐊᒻᒪ ᓄᓇᓖᑦ ᓄᓇᓕᕋᓛᑦ 

ᒪᖃᐃᑎᓄᑦ ᑎᒥᒋᔭᖏᑦ ᑐᒃᑐᓕᕆᓂᖅ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᐄ, ᑖᒃᑯᐊ ᖃᒪᓂᕐᔪᐊᑉ ᑐᒃᑑᑎᖏᑦ ᑭᕙᓪᓕᕐᒥ 

ᑭᕙᓪᓕᕐᒥᐅᓂᒃ ᐃᓱᒫᓗᒋᔭᐅᔪᑦ ᑖᒃᑯᐊ ᐃᓚᖏᑦ 

ᐅᖃᖅᐸᖕᒪᑕᑦᑕᐅᖅ ᐊᒥᓲᓗᐊᕐᓂᒎᖅ 

ᑐᒃᑐᑕᓕᖅᑰᕐᒪᑕ ᓂᐅᕕᐊᒃᓴᖃᕐᓂᖅ ᐃᓚᖓᓂᒃ 

ᐱᔾᔪᑕᐅᖦᖢᓂ ᐊᒻᒪ ᑕᐃᒃᑯᐊ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᖃᑎᒋᓯᒪᓐᖏᑕᒃᑲ ᑭᓯᐊᓂ ᑖᒃᑯᐊ ᓄᓇᕗᑦ 

ᑐᓐᖓᕕᒃᑯᑦ ᑲᑎᖃᑎᒋᓚᐅᖅᓯᒪᒐᒃᑭᑦ ᑖᓐᓇ  

ᐃᓱᒫᓗᒋᔭᐅᓂᕋᖅᖢᒍ. ᑕᐃᔅᓱᒪᓂ ᐅᖃᓚᐅᖅᑐᑦ 

ᑖᒃᑯᐊᒎᖅ ᓈᒻᒪᒃᓯᒪᒃᐸᑦ ᑕᐃᒃᑯᐊ ᑰᑕᑖᖅᑑᓪᓗᐊᕐᒪᑦ 

ᑕᐃᑰᓇᕋᓗᒃ ᐱᓕᕆᐊᕆᔫᓪᓗᐊᕋᑉᑎᒍᑦ. ᑭᓯᐊᓂ 

ᐅᕙᖓᓕ ᐅᖃᖅᖢᖓ, ᐄ, ᑭᓯᐊᓂ ᑖᓐᓇ ᑕᐃᑯᖓ 

ᑎᑭᖅᑳᖅᑎᓐᓇᒍ ᖃᓄᑭᐊᖅ ᐱᒋᐊᕈᑉᑕ ᑖᒃᑯᐊ 

ᐃᓄᖕᓄᑦ ᐊᓐᓂᕐᓇᓐᖏᓐᓇᖅᓴᐅᒐᔭᕐᒪᑦ. ᑖᓐᓇ 

ᖃᓄᑭᐊᖅ ᐱᓕᕆᐊᕆᒍᑦᑎᒍᑦ ᒫᓐᓇᐅᔪᖅ ᐃᓛᒃ 

ᖃᓂᑦᑐᒥ ᐱᓕᕆᐊᕆᓗᒍ ᐅᑕᖅᑭᖏᓪᓗᑕ 

ᑰᑕᑖᕆᐊᖃᓕᕋᔭᕐᓂᖅᐸᑕ. ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐊᐱᖅᑯᑎᐊᓄᑦ 

ᑐᕌᖓᔪᖅ, ᒪᓕᒐᓕᐅᖅᑎ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪ ᓄᓇᕗᑦ 

ᑐᓐᖓᕕᒃᑯᑦ ᑭᒡᒐᖅᑐᖅᑐᐃᒍᑎᒃ ᐃᓄᖕᓂᒃ 

ᒪᖃᐃᑎᓂᒃ ᐃᖅᑲᖅᓴᑦᑎᐊᕆᐊᖃᖅᑐᑦ ᒐᕙᒪᒃᑯᓐᓂᒃ 

ᐱᓕᕆᖃᑎᖃᕐᓗᑎᒃ ᒫᓐᓇᐅᔪᒥ. ᒥᓯᐊᓐᖏᓪᓗᒍ. 

ᑖᓐᓇ ᓄᑖᖑᖕᒪᑦ ᓂᐅᕕᐅᑎᖃᖃᑦᑕᕐᓂᖅ 

ᖃᕆᑕᐅᔭᒃᑯᑦ. ᖃᐅᔨᒪᔪᑎᑦ ᐅᖃᖅᑎᑦᑎᔩ, ᑖᓐᓇ 

ᐱᔪᓐᓇᐅᑎᒋᔭᖅᐳᑦ ᓂᕿᒥᒃ 

ᑐᑭᖃᑐᐃᓐᓇᕆᐊᖃᖅᑐᖅ 

ᑐᒃᑐᐃᕈᑎᕙᓪᓕᐊᔪᒻᒪᕆᐊᓘᓂᕐᒥᒃ. ᑭᓯᐊᓂᓕ 

ᒥᓂᔅᑕ ᐊᐱᕆᔭᕋ ᓱᓇᓪᓚᑦᑖᕐᒥᒃ ᑐᕌᖅᑕᐅᓇᔭᖅᑐᒥᒃ 

ᓄᓇᕗᑦ ᑐᓐᖓᕕᒃᑯᓐᓄᑦ ᐊᐱᕆᓚᐅᖅᐸ ᐊᒻᒪᓗ 

ᓄᓇᕗᑦ ᑐᓐᖓᕕᒃᑯᑦ ᑕᒪᑐᒧᖓ ᐃᖅᑲᖅᓴᕈᒪᕙᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᑲᑎᒪᒐᑉᑕ ᐅᖃᓚᐅᖅᑐᑦ ᑖᓐᓇᒎᖅ 

ᐱᓕᕆᐊᕆᔫᓪᓗᐊᕋᑉᑎᒍᑦ ᒫᓐᓇᐅᔪᖅ ᑖᒃᑯᐊ ᑐᒃᑐᑦ 

ᐱᑕᖅᑕᐅᑕᖅᑐᑦ ᓂᐅᕕᐊᒃᓴᐅᑉ ᒥᒃᓵᓄᑦ 

ᓈᒻᒪᒋᒥᐊᕐᒪᒍ. ᓱᓖᓛᒃ ᑐᒃᑐᓄᑦ ᐊᒥᓲᓂᖅᓴᐃᑦ 

ᑐᒃᑐᓂᒃ ᑐᖁᔅᓯᑖᓐᖏᒻᒪᒎᖅ ᑖᓐᓇ. ᑖᒃᑯᐊ 

ᐃᓄᐃᒡᒎᖅ ᐊᑉᓱᕈᖅᖢᑎᒃ ᑮᓇᐅᔭᖅᑖᕐᓂᓗᒃᖢᑎᒃ 

ᑖᒃᑯᐊ ᓴᓇᓐᖏᑦᑐᕋᓗᐃᑦ ᓂᐅᕕᐊᒃᓴᖃᖃᑦᑕᖅᑐᑦ 

ᑐᒃᑐᓂᒃ ᐱᑦᑕᕐᒪᑕ. ᒫᓐᓇᐅᔪᕉᖅ ᑖᓐᓇ 

ᐊᐅᓪᓛᕈᓯᐊᖅ ᓈᒻᒪᒋᔭᐅᑦᑑᔭᒥᐊᓚᐅᖅᑐᖅ ᓄᓇᕗᑦ 

ᑐᓐᖓᕕᒃᑯᓐᓂ. ᒪ’ᓇ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐸᕆᓕᖅᑕᖓᓂᒃ ᐊᒻᒪᓗ  



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᖑᓪᓕᖅᐹᕆᓕᖅᑕᖓᓂᒃ ᐊᐱᖅᑯᑎᒧᑦ, 

ᒪᓕᒐᓕᐅᖅᑎ ᑕᐅᑐᓐᖏ.  

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᑦ 

ᑐᓐᖓᕕᒃᑯᑦ ᑐᓵᓕᑐᖅ. ᑕᐃᒪᓐᓇ 

ᐃᖅᑲᖅᓴᖅᓯᒪᓐᓂᖅᐸᑕ ᑲᑎᒪᔨᖏᑦ ᓈᒻᒪᓐᖏᑦᑐᒥᒃ 

ᐃᖅᑲᖅᓴᐃᓯᒪᔪᑦ. ᕿᓚᒥᒻᒪᕆᐊᓗᒃ ᐃᓕᖅᑯᓯᖓ 

ᐃᓄᐃᑦ ᓂᐅᕐᕈᑎᖃᖃᑦᑕᕐᓂᖅ ᖃᕆᑕᐅᔭᓂᒃ 

ᓴᖅᑭᓯᒪᖕᒪᑦ ᐊᒻᒪᓗ ᖃᐅᔨᖃᑦᑕᓕᖅᑐᒍᑦ 

ᑭᕙᓪᓕᒥᐅᑕᐅᔪᒍᑦ ᕿᒪᒃᑕᐅᑐᐃᓐᓇᖅᑐᖅ ᑐᒃᑐᐃᑦ 

ᓰᒃᑕᐅᑐᐃᓐᓇᖅᓱᑎᒃ ᐃᓗᐃᑦᑑᓪᓗᑎᒃ 

ᑐᓐᓄᖃᕐᒪᖔᑕ ᖃᐅᔨᔭᐅᒋᐊᖅᓱᑎᒃ. ᑕᒪᓐᓇ 

ᓈᒻᒪᓐᖏᑦᑐᖅ.  

ᐃᖅᑲᖅᓴᒃᑲᓐᓂᕆᐊᖃᖅᑐᑦ ᑲᑎᒪᔨᖏᑦ ᑐᓵᒃᐸᑕ.  

 

ᖃᐅᔨᒪᔪᑎᑦ, ᐅᖃᖅᑏ, ᐃᑲᔪᖅᑐᖅᑕᐅᓯᒪᔪᖓ 

ᐊᔾᔨᒌᓐᖏᑦᑐᓄᑦ ᐃᓄᖕᓄᑦ ᑭᓯᐊᓂ ᓂᐸᐃᑦᑐᑦ. 

ᑖᓐᓇ ᐃᓱᒫᓗᖕᓇᕐᒪᑦ. ᐋᖅᑭᐅᒪᑦᑎᐊᖅᑐᒥᓪᓖᒃᑯᐊ 

ᓯᕗᓕᒃᑲ ᓂᕐᔪᑎᓂᒃ ᐱᓕᕆᕙᒃᓯᒪᓚᐅᖅᑐᑦ. 

ᖃᐅᔨᒪᔪᖓ ᐃᖅᑲᖅᑐᐃᕕᖕᒦᖃᑕᐅᓯᒪᒐᒪ 

ᓯᕗᓪᓕᖅᐹᒥᒃ ᖃᒪᓂ’ᑐᐊᕐᒥ ᐱᕐᔪᐊᖅ 

ᐊᐱᖅᓱᖅᑕᐅᓕᕐᕋᒥ ᐹᓂᐱᔅ ᐱᕐᔪᐊᖅ, 

ᐅᖃᓚᐅᖅᑐᖅ, ᐃᓄᐃᒡᒎᖅ ᓅᑉᐸᓚᐅᖅᑐᑦ ᐅᑭᐅᖅ 

ᐊᑕᐅᓯᖅ ᐱᐊᓂᒃᑳᖓᑦ ᑕᒪᓐᓇᒎᖅ ᐱᕈᖅᑐᒃᓴᖅ 

ᐱᕈᕐᓂᐊᕐᒪᑦ. ᑐᒃᑐᐃᒡᒎᖅ ᑕᐃᑯᓐᖓᖅᐸᑕ ᐃᓄᐃᑦ 

ᐊᓯᐊᓅᕐᓗᑎᒃ.  

 

ᑕᒪᓐᓇ ᓇᓗᓇᐃᕈᓐᓇᖅᐹ ᒪᓕᒐᓕᐅᖅᑎ ᒥᓂᔅᑕ 

ᐊᕙᑎᓕᕆᓂᕐᒧᑦ ᐅᓇ ᒪᓕᒐᐅᑦᑎᐊᖅᑐᖅ ᑭᓯᐊᓂ 

ᖃᓄᖅ ᐊᔾᔨᒌᓐᖏᑦᑐᒥᒃ ᒪᓕᒐᖅ ᑖᒃᑯᐊ 

ᓴᐳᓐᓂᐊᕈᑕᐅᔪᓐᓇᖅᑐᑦ ᑐᒃᑐᓂᒃ ᑭᕙᓪᓕᕐᒥ 

ᐃᖅᑲᖅᓴᖅᑕᐅᓯᒪᖕᒪᖔᖏᑦᑕ ᐅᖓᑎᓗᐊᖓᓄᑦ? 

ᒪᖃᐃᑏᑦ ᐱᐅᓐᖏᓕᖅᑎᓐᖏᑕᒃᑲ, ᐱᐅᑎᑕᒃᑲ. ᐄ, 

ᑮᓇᐅᔭᖅᑖᕆᐊᖃᖅᑐᑦ, ᐄ. ᑭᓯᐊᓂ 

ᐋᖅᑭᐅᒪᑦᑎᐊᖅᑐᒥᒃ ᐅᖓᑎᓗᐊᖓᓄᑦ 

ᑐᒃᑐᔅᓴᕐᓂᐊᕋᑦᑕ ᑕᑯᔭᕆᐊᖃᖅᑐᒍᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᓯᕗᓪᓕᖅᐹᒥᒃᑖᒃᑯᐊ ᑐᒃᑐᑦ ᕿᒪᒃᑕᐅᒥᐊᖅᑐᑦ, 

ᑖᓐᓇᓕ ᐱᖁᔭᕐᒥᒃ ᓯᖁᒥᑦᓯᓪᓚᕆᒃᑐᑦ. ᑖᒃᑯᐊ 

ᑭᓇᒥᐊᖅ ᑐᒃᑐᒃᐸᑦ ᐋᓐᓂᐊᓐᖏᑉᐸᑦ, 

ᓂᕿᑦᓯᐊᖑᒃᐸᑦ ᑐᖁᒃᐸᒍ, ᑖᓐᓇ ᐊᐃᔾᔪᑎᒋᐊᖃᖅᑖ 

ᐊᑐᕆᐊᖃᖅᑖ. ᑭᓇᒥᐊᖅ ᑕᐃᒪ ᑕᑯᓐᓂᖅᐸᑦ 

ᑐᒃᑐᒥᒃ ᕿᒪᐃᒥᐊᖅᑐᒥᒃ ᐆᒪᔪᓕᕆᔨᒃᑯᓐᓄᑦ ᑖᓐᓇ 

ᐅᖃᕐᓗᓂ ᖃᐅᔨᓴᖅᑕᐅᔪᒫᕐᒪᑦ. ᑖᓐᓇ ᓈᒻᒪᓐᖏᒻᒪᑦ 

ᑐᖁᑎᕆᐊᓂᐊᕐᓂᖅ ᑐᒃᑐᓂᒃ. 

 

ᑖᓐᓇ ᐱᖃᑖᓄᑦ ᑖᒃᑯᐊ ᒫᓐᓇᐅᔪᖅ ᐊᖏᕈᑎᕗᑦ 

ᐅᖃᖅᓯᒪᖕᒪᑦ ᑖᒃᑯᐊᒎᖅ ᐃᓄᐃᑦ ᑕᐃᑲᓂ 

ᐃᓚᐅᖃᑕᐅᔪᑦ ᐱᑕᖅᑕᒥᖕᓂᒃ 

ᓂᐅᕕᐊᒃᓴᖃᖅᑑᓪᓗᐊᕐᒪᑕ. ᑖᓐᓇ ᐊᒃᑐᕐᓂᖅ 

ᒐᕙᒪᒃᑯᑦ ᐊᔪᖅᑖ, ᑖᒃᑯᐊ ᐃᓄᐃᑦ ᑐᒃᑐᒃᐸᑕ 

ᓂᐅᕕᐊᒃᓴᖃᕈᐊᖅᐸᑕ ᐃᓄᒃᑲᓐᓂᕐᒧᑦ ᑖᓐᓇ 

ᐱᔪᓐᓇᕐᓂᖃᕐᒪᑦ, ᑖᓐᓇ ᒐᕙᒪᒃᑯᑦ ᓯᖁᑦᑎᕆᓂᖅ 

ᑖᑉᓱᓂᖓ ᐊᔪᖅᑐᒍᑦ. ᑖᓐᓇ ᓴᐳᒻᒥᔭᐅᖕᒪᑕ ᐃᓄᐃᑦ 

ᐊᔪᓐᖏᔾᔪᑖ. ᑕᐃᒪ ᑖᓐᓇᑦᓯᐊᖅ 

ᐅᖃᖅᑑᓪᓗᐊᖅᑐᖓ.  

 

ᑭᓯᐊᓂ ᑖᒃᑯᐊ ᑐᒃᑐᐃᑦ ᓄᓇᓕᐅᕐᓂᖅᐸᑕ ᒐᕙᒪᒃᑯᑦ 

ᑕᐃᒪ ᖃᐅᔨᓴᕐᓂᖃᕐᓗᑎᒃ, ᑰᑕᒥᒃ ᓈᓴᐅᑎᖃᖅᑐᒥᒃ 

ᐃᓕᓯᔫᓪᓗᐃᑦ ᑭᓯᐊᓂ ᑖᓐᓇ ᑕᐃᑯᖓ 

ᑎᑭᖅᑳᖅᑎ’ᓇᒍ ᑖᒃᑯᐊ ᐱᑕᖅᑕᒥᓂᒃ 

ᓂᐅᕕᐊᒃᓴᖃᖅᑑᓪᓗᐊᑦ ᐱᔪᓐᓇᐅᑎᖏᑦ ᐊᑐᕐᓗᒋᑦ. 

ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑐ ᐋᖁᐊᖅ. 

 

ᐊᐱᖅᑯᑦ 822 - 5(2): ᑕᕆᐅᑉ ᐊᑭᐊᓂ 

ᑲᑐᔾᔨᖃᑎᒌᖏᑦ ᓇᑦᑎᕋᔭᕐᓂᒃ 

ᓂᐅᕐᕈᑎᖃᕐᓂᕐᒧᑦ ᓄᖅᑲᖓᑎᑦᑎᓂᖏᑕ 

ᖃᓄᐃᓕᖓᓂᖓ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᒪᓕᒐᓕᐅᖅᑎᐅᖃᑎᒃᑲ, (ᑐᓵᔨᒃᑰᖏᑦᑐᖅ) 

ᐅᖅᓱᖅᑑᕐᒥᐅᓪᓗ ᑕᐅᑐᑦᑐᑦ.  

 

(ᑐᓵᔨᒃᑯᑦ) ᓯᕗᓪᓕᖅᐹᒥᒃ ᖃᓄᐃᔅᓴᓐᖏᒃᑯᕕᑦ 

ᐅᖃᖅᑎ, ᐃᖅᑲᐃᑎᑦᑎᒋᐊᕈᒪᔪᖓ ᓄᓇᕗᑦ  



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᖏᓐᓂᒃ ᐊᖏᕐᕋᖃᓐᖏᑦᑐᖁᑎᖃᕋᑦᑕ 

ᐊᒥᓱᕕᔾᔪᐊᕌᓗᓐᓂᒃ ᐃᑲᔪᖅᑕᐅᒋᐊᖃᖅᑐᓂᒃ.  

 

ᐅᖃᖅᑏ, ᐊᐱᖅᑯᑎᒃᑲ ᒥᓂᔅᑕᒧᑦ 

ᐊᕙᑎᓕᕆᔨᒃᑯᓐᓄᑦ ᒥᓂᔅᑕᖓᓄᑦ. ᐊᐱᖅᓱᕐᓗᖓ 

ᑭᐱᔾᔮᓐᖏᑕᔅᓴᕆᒐᓗᐊᖅᑲᓐᖓ.  

 

>>ᐃᒡᓚᖅᑐᑦ 

 

ᒐᕙᒪᓕᕆᔨᒃᑯᓐᓄᖔᖅ ᒥᓂᔅᑕᖓᓄᑦ 

ᓴᖑᑎᑦᑕᖅᐱᐊᕋᕕᖓ.  

 

>>ᐃᒡᓚᖅᑐᑦ 

 

ᐅᖃᖅᑏ, ᑕᐃᒪ ᖃᐅᔨᒪᒐᕕᑦ ᖁᓕᐅᓗᐊᖅᑐᑦ 

ᐊᕐᕌᒍᑦ ᐊᖅᑭᑦᑕᐅᓚᐅᖅᓯᒪᒻᒪᑦ ᓇᑦᑎᕋᔭᐃᑦ 

ᓂᐅᕕᐊᔅᓴᐅᖁᔭᐅᒍᓐᓃᑎᓪᓗᒋᑦ ᑕᒪᓐᓇ 

ᑲᒪᓇᓪᓚᕆᓚᐅᖅᓯᒪᒻᒪᑦ. ᑖᒃᑯᐊ ᐃᒪᕐᔪᐊᑉ ᐊᑭᐊᓂ 

ᑲᑐᔾᔨᖃᑎᒌᖏᑦ ᐃᓚᖓᒍᑦ 

ᐊᖏᕈᓐᓇᖅᓯᓚᐅᖅᓯᒪᔫᒐᓗᐊᑦ ᓇᑦᑎᕋᔭᖏᑦ 

ᐱᔭᒥᓂᕐᓂᒃ ᐃᓄᓐᓄᑦ 

ᓂᐅᕕᐊᔅᓴᖃᕈᓐᓇᕐᓂᕋᐃᓪᓗᑎᒃ 

ᓄᓇᖃᖅᑳᖅᑐᒥᓂᕐᓄᓪᓗ ᐱᔭᒥᓂᕐᓂᒃ. ᑕᒪᓐᓇᓕ 

ᐊᑦᑐᐃᓯᒪᓂᖓ ᖃᓄᖅ ᖃᐅᔨᔭᐅᓪᓚᕆᓯᒪᓐᖏᒻᒪᑦ.  

 

ᐃᖅᑲᖅᑐᐃᔨ ᖃᐅᔨᒍᑕᐅᔾᔮᓲᑦ ᓄᓇᕗᒻᒥ ᑎᒥᐅᔪᐃᑦ 

ᐃᒪᕐᔪᐊᑉ ᐊᑭᐊᓅᕋᑖᔪᒻᒪᑕ 

ᑲᑎᒪᐅᑎᖃᕆᐊᖅᑐᖅᓱᑎᒃ ᑕᒪᔅᓱᒥᖓ. ᐅᖃᖅᑏ, 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᑕᕝᕙᓐᖓᑦ 

ᑲᑎᒪᔨᓂᑦ ᖃᓄᐃᓕᐅᖅᑐᖃᕐᓂᕐᒪᖔᖅ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑑ, ᒪᓕᒐᓕᐅᖅᑎ ᓱᓕᔪᖅ. ᑖᓐᓇ 

ᓄᖅᑲᖅᑎᑦᑎᓂᖅ ᐊᑦᑐᐃᑲᒻᒪᕆᓚᐅᖅᑐᖅ 

ᐅᑭᐅᖅᑕᖅᑐᒥᐅᑕᕐᓂᒃ ᖃᓪᓗᓈᓂᕐᒥᐅᑕᓂᓗ 

ᑲᓇᑕᒥᐅᑕᓕᒫᓂᒃ ᐊᑦᑐᐃᓚᐅᖅᑐᖅ. ᑕᐃᒪ 

ᓴᓂᕌᒎᕈᓐᓇᕐᕕᖄᕐᔫᒐᓗᐊᖅᑐᐃᑦ ᐃᓄᐃᑦ 

ᐊᖑᓇᓱᖃᑦᑕᖅᑐᐃᑦ ᓇᑦᑎᕐᓂᒃ.  

ᓴᓂᕌᒎᕈᓐᓇᕐᕕᓕᐅᒐᓗᐊᑦ ᑭᓯᐊᓂᓕ ᖃᑦᑎᐅᓂᖏᑦ 

ᓄᓇᕗᒻᒥ ᓂᐅᕕᐊᖑᖃᑦᑕᖅᑐᐃᑦ 

ᐃᑲᔫᑎᖃᑦᑎᐊᓐᖏᓪᓚᕆᑦᑐᖅ ᑕᐃᓐᓇ 

ᓴᓂᕌᒎᕐᕕᒐᓗᐊᖓᑦ. 

ᐃᖅᑲᓇᐃᔭᖃᑎᖃᕐᓂᖅᓴᐅᒐᓱᑦᑐᒍᑦ ᓄᓇᕗᒻᒥ 

ᓂᐅᕕᖅᑕᖅᑎᐅᔪᓂᒃ. ᓄᓇᕗᒻᒥ ᓂᐅᕕᖃᑦᑕᕈᒪᔪᐃᑦ 

ᐊᒥᓱᐊᓘᒻᒪᑕ ᓇᒻᒥᓂᖅ ᕿᓯᕋᔭᖁᑎᑦᑎᓐᓂᑦ 

ᓂᐅᕕᓚᐅᕐᓗᑕ ᐃᓄᖁᑎᑦᑎᓐᓄᑦ 

ᓂᐅᕕᐊᔅᓴᖃᖃᑦᑕᕐᓗᑕ.  

 

ᑕᐃᒪ ᑲᑎᒪᓂᖅ ᐱᓪᓗᒍ ᖃᓄᖅ 

ᐋᖅᑮᔪᖃᕐᓂᕐᒪᖔᑦ ᑐᓴᓚᐅᓐᖏᑦᑎᐊᖅᑐᖓ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐱᖅᑯᑎᖓᑦ 

ᑭᖑᓪᓕᖅ, ᒪᓕᒐᓕᐅᖅᑎ ᐋᑯᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᒡᓕᐊ ᑭᐅᒐᓛᒃᑕᕋᓗᐊᖓ.  

 

ᓄᑦᑎᖅᑕᐅᓂᐊᖅᑎᓪᓗᒋᑦ ᐱᕙᓪᓕᐊᔪᓕᕆᔨᒃᑯᑦ 

ᐊᖏᖅᑕᐅᓯᒪᕙᑦ? ᑖᒃᑯᐊ ᐊᖏᖅᑕᐅᓯᒪᓂᖏᑎᒍᑦ 

ᑮᓇᐅᔭᐃᑦ ᐸᕐᓇᐅᑎᖏᓐᓂᒃ ᑕᒪᓐᓇ 

ᐃᖃᓗᓕᕆᓂᕐᒧᑦ ᒥᖅᑯᓕᕆᓕᕆᓂᕐᒧᑦ ᑖᓐᓇ 

ᐊᒡᒍᑎᖅᓯᒪᕕᒋᔭᖓ ᐊᕙᑎᓕᕆᓂᐅᑉ ᐊᑖᓂᖕᒪᑦ.  

 

ᐅᖃᖅᑏ, ᒥᓂᔅᑕ ᓱᓇᒥᒃ ᐱᒋᐊᖅᑎᓯᒪᕙᑦ 

ᐱᓕᕆᓂᐊᕐᓂᖏᓐᓂᒃ ᐃᑲᔪᖅᑐᐃᒍᓐᓇᖁᓪᓗᒋᑦ 

ᑕᒪᒃᑯᐊ ᓇᑦᓯᕋᓱᐊᖅᑐᐃᑦ ᐃᑲᔪᖅᑕᐅᒍᓐᓇᖁᓪᓗᒋᑦ? 

ᓇᑯᕐᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᕙᑎᓕᕆᔨᒃᑯᑦ ᐱᓕᕆᐊᖃᓲᖑᔪᒍᑦ 

ᓂᐅᕕᖅᐸᑦᑐᒍᑦ ᕿᓯᖕᓂᒃ, ᑕᒪᓐᓇ ᑕᒡᒐ 

ᐱᓕᕆᐊᕆᔭᕗᑦ ᕿᓯᐅᒐᓗᐊᖅᐸᓪᓗᑭᐊᖅ  



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᕆᒐᓂᐊᖅ, ᓇᓄᕋᔭᖅ ᐊᒻᒪ ᒪᑯᐊ 

ᓂᐅᕕᕈᒪᓗᐊᖃᑦᑕᖅᑕᕗᑦ ᕿᓰᑦ ᐊᖑᓇᓱᒃᑐᒥᑦ 

ᐊᐅᓪᓚᖅᑎᑕᐅᑦᓱᑎᓪᓗ ᖃᓪᓗᓈᓄᑦ ᐊᒻᒪ 

ᐊᒥᓲᓂᖅᓴᐃᑦ ᕿᑐᒻᒪᒃᓴᖅᑕᐅᓚᐅᖅᓱᑎᒃ 

ᐅᑎᖅᑎᑕᐅᕙᑦᑐᐃᑦ ᑕᒪᐅᖓ ᓂᐅᕕᖅᐸᑦᑐᓄᑦ 

ᒥᖅᓱᖅᑎᓄᑦ ᐊᓯᖏᓐᓄᓘᓐᓃᑦ ᐊᓐᓄᕌᓕᐅᕈᒪᔪᓄᑦ, 

ᑕᐃᒫᕈᔪᒃ. ᐊᒻᒪ ᐃᑲᔪᖃᑦᑕᖅᑐᒍᑦ 

ᓂᐅᕕᕈᓐᓇᖁᓪᓗᒋᑦ ᐊᒻᒪᓗ 

ᐊᑐᐃᓐᓇᐅᑎᒍᓐᓇᖁᓪᓗᒋᑦᑕᐅᖅ ᑕᒪᐅᖓ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑐᖏᓕᐊ ᐊᒻᒪ 

ᐊᐱᖅᑯᑎᒐ ᑭᖑᓪᓕᖅᐹᖅ. ᒥᔅᑕ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᕙᑏᑦ ᐊᕐᕌᒍᐃᑦ ᓈᓯᒪᓕᖅᑐᐃᑦ 

ᖃᓄᖅᑑᓚᐅᖅᓯᖕᒪᑕ ᐅᖃᐅᔾᔪᐃᒋᐊᖁᔨᓪᓗᑎᒃ 

ᒐᕙᒪᐅᔪᓂᒃ ᑕᒪᒃᑯᓂᖓ ᓯᒥᒃᑕᐅᓯᒪᑎᓪᓗᒋᑦ 

ᓂᐅᕕᖅᑐᖃᖃᑦᑕᕈᓐᓃᖅᑎᓪᓗᒍ ᑕᒪᓐᓇ ᑕᐃᒫᒃ 

ᑕᒡᕙ ᕿᓰᑦ ᐱᔭᕇᖅᑕᐅᒐᓱᐊᖅᑎᓪᓗᒍ 

ᓈᒻᒪᒋᔭᕐᒥᓂᒃ ᑎᑭᐅᑎᓚᐅᖅᑳᖅᑎᓐᓇᒋᑦ. 

ᐅᖃᖅᑎᑦᓯᔨ, ᑲᑎᒪᕕᐅᑉ ᐃᓗᐊᓂ ᐅᖃᕈᓐᓇᖅᐸ 

ᒐᕙᒪᐅᔪᐃᑦ ᖃᓄᖅ ᓄᓇᕗᑦ ᒐᕙᒪᒃᑯᒋᔭᖓᑦ ᕿᓰᑦ 

ᓯᒥᑦᑕᐅᓯᒪᓚᐅᖅᓯᒪᓂᖏᓐᓂᒃ ᖃᓄᖅᑕᐅᓂᖏᓐᓂᒃ, 

ᐋᒡᒑᖅᐸ ᐊᖏᖅᐸᓘᓐᓃᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ, ᒥᓂᔅᑐ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᒪᒃᑯᐊ 

ᐃᓯᖅᑕᐅᖃᑦᑕᕈᓐᓇᕐᓗᒋᑦ ᑕᕆᐅᑉ ᐊᑭᐊᓄᑦ ᑖᒃᑯᐊ 

ᐃᓄᐃᑦ ᐱᔪᓐᓇᕋᓗᐊᖅᑐᑦ ᓱᓕ ᑭᓯᐊᓂ ᑖᒃᑯᐊ 

ᓂᐅᕕᖅᑕᐅᖃᑦᑕᖅᑐᐃᑦ ᑲᓇᑕᓕᒫᒥ 

ᐃᓯᕈᓐᓇᓐᖏᒻᒪᑕ ᓱᓕ ᑕᕆᐅᑉ ᐊᑭᐊᓄᑦ. 

ᐊᖏᖅᑐᒍᑦ, ᐋᒡᒑᖅᑐᒍᑦ ᑕᐃᒫᒃ ᑕᒡᒐ 

ᐱᑎᑕᐅᒍᓐᓇᖅᑐᐃᑦ ᐃᓄᐃᑦ ᑭᓯᐊᓂ 

ᑲᓇᑕᒥᐅᑕᓕᒫᑦ ᐱᑎᑕᐅᒍᓐᓇᕋᑎᑦ.  

 

ᐅᖃᕈᓐᓇᖅᑐᖓ ᓂᐅᕕᖃᑦᑕᕐᓂᖅ ᕿᓯᖕᓂᒃ ᑕᒫᓂ 

ᒪᑭᑕᑦᓯᐊᕐᒪᑦ ᓄᓇᕗᒻᒥ. ᑕᒪᓐᓇ 

ᐱᓕᕆᐊᕆᕙᓪᓕᐊᓂᐊᕋᑦᑎᒍᑦ 

ᐊᑐᐃᓐᓇᐅᑎᑕᐅᒍᓐᓇᖁᓪᓗᒋᑦ ᓄᓇᕗᒻᒥ ᑕᒪᒃᑯᐊ 

ᐱᔭᕇᕐᓗᑎᒃ ᑕᒫᓂ ᐊᐅᓪᓚᖅᑎᑕᐅᓚᐅᖅᑐᒥᓃᑦ 

ᐊᒻᒪᓗ ᐅᑎᖅᑎᑕᐅᒑᖓᒥᒃ ᓄᓇᕗᒻᒧᑦ 

ᐃᑲᔪᖃᑦᑕᖅᑕᕗᑦ ᐊᖑᓇᓱᒃᑏᑦ ᓂᐅᕕᕐᕕᒋᑦᓱᒋᑦ, 

ᐊᒻᒪ ᓱᓕ ᓂᐅᕕᕐᕕᒋᓚᐅᖅᓱᑎᒍᑦ 

ᐅᑎᖅᑎᑕᐅᒑᖓᑕ ᕿᓰᑦ ᐊᑐᐃᓐᓇᐅᓕᕈᓐᓇᖅᓱᑎᒃ 

ᓇᒻᒥᓂᖁᑎᓕᓐᓄᑦ, ᓴᓇᐅᒐᖅᑎᓄᑦ, ᒥᖅᓱᖅᑎᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 

 

ᐊᐱᖅᑯᑦ 823 - 5(2): ᐳᓚᕋᖅᑐᓕᕆᓂᖅ 

ᐊᑦᑐᐊᓂᖃᕐᓂᖓ ᐆᒪᔪᕐᓄᑦ ᓄᓇᕗᒥ 

(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏᑦᑎᔩ. ᐅᓪᓗᒃᑯᑦ, 

ᐸᓐᓂᖅᑑᕐᒥᐅᑕᐃᓪᓗ ᐅᓪᓗᒃᑰᖅᑲᒃᑲ.  

 

ᐅᓪᓗᒥ ᐊᐱᖅᑯᑎᒋᓂᐊᖅᑕᕋ ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ 

ᑲᒪᔪᖅ. ᐳᓚᕋᖅᑐᓕᕆᓂᕐᒥᒃ ᑖᒃᑯᐊ ᑲᒪᓲᖑᒻᒪᑕ 

ᐳᓚᕋᖅᑐᓕᕆᓂᕐᒨᖓᔪᒥᒃ ᐊᐱᕆᓂᐊᕋᒪ.  

 

(ᑐᓵᔨᑎᒍᑦ) ᐅᖃᖅᑏ, ᐳᓚᕋᖅᑐᓕᕆᓂᖅ ᑕᒪᓐᓇ 

ᐱᕙᓪᓕᐊᑦᑎᐊᖅᑎᑦᓯᒍᓐᓇᖅᑐᖅ ᒪᑭᑕᒍᑎᔅᓴᓂᒃ 

ᓄᓇᓕᖕᓄᑦ, ᓄᓇᖁᑎᒋᔭᖏᓐᓄᑦ ᐊᒻᒪᓗ 

ᐊᐅᓚᑕᐅᓂᕆᔭᖏᓐᓂᒃ ᑭᓯᐊᓂ ᐊᕙᑎᒧᑦ ᐆᒪᔪᓄᑦ 

ᐊᑦᑐᐊᓂᖃᕈᓐᓇᕐᒥᒻᒪᑦ ᐱᐅᓐᖏᑦᑐᒥᒃ.  

 

ᖃᐅᔨᒪᔪᖅ ᒥᓂᔅᑕ, ᑖᒃᑯᐊ ᖃᐅᔨᒪᔨᒋᔭᐅᔪᑦ 

ᑲᒻᐸᓂᐅᔪᖅ ᑖᓐᓇ ᐃᖅᑲᖅᑐᐃᕕᑎᒍᑦ 

ᐸᓯᔭᒃᓴᐅᓚᐅᕐᒪᑦ ᖃᐅᔨᔭᐅᓪᓗᓂᓗ ᑖᓐᓇ 

ᓯᖁᒥᑎᑦᓯᔪᕕᓂᐅᓂᖓᓂᒃ ᐆᒪᔪᓕᕆᔨᕐᔪᐊᑦ  



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᖏᓐᓂᒃ, ᓴᐳᒻᒥᔭᐅᔭᕆᐊᖃᑎᓪᓗᒋᑦ ᐆᒪᔪᐃᑦ 

ᐊᒻᒪᑦᑕᐅᖅ ᐸᕝᕕᓴᖅᑕᐅᖁᓇᒋᑦ.  

 

ᑕᒪᑦᓱᒥᖓ ᒥᑦᓵᓅᖓᔪᒥᒃ ᒥᓂᔅᑕ 

ᓱᖅᑯᐃᓇᖅᓯᑎᑦᓯᒍᓐᓇᖅᐸ ᐊᕙᑎᓕᕆᔨᒃᑯᑦ 

ᐱᕙᓪᓕᐊᔪᓕᕆᔨᒃᑯᑦ 

ᐱᓕᕆᖃᑎᖃᑦᓯᐊᕋᓗᐊᕐᒪᖔᕐᒥᒃ 

ᐊᐅᓪᓚᐅᔾᔨᔨᐅᔪᓂᒃ ᐳᓚᕋᖅᑐᓕᕆᔨᐅᔪᓂᒡᓗ 

ᑕᒪᒃᑯᐊ ᒪᓕᒐᐃᑦ ᒪᓕᑦᑕᐅᑦᓯᐊᕈᓐᓇᖁᓪᓗᒋᑦ 

ᐳᓚᕋᖅᑐᓕᕆᓂᐅᑉ ᐱᖁᔭᕐᔪᐊᖏᑎᒍᑦ? ᖁᔭᓐᓇᒦᒃ, 

ᐅᖃᖅᑏᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ, 

ᒥᓂᔅᑐ ᐊᕿᐊᕈᖅ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄᐳᕈᓪ 2019 

ᐊᖏᖃᑎᒌᒍᒻᒥᒃ ᑐᑭᓯᐊᒍᓐᓇᖃᑦᑕᐅᓂᕐᒧᑦ 

ᐅᑭᐅᖅᑕᖅᑐᒥ ᐊᐅᓪᓚᐅᔾᔨᔩᑦ ᓲᕐᓗ 

ᐊᐅᓪᓚᐅᔾᔨᔨᐅᔪᐃᑦ ᐊᖏᖃᑎᒌᒍᑎᒃᑯᑦ 

ᖃᐅᔨᓴᖅᑐᒍᑦ, ᐱᓕᕆᖃᑎᒋᖅᑳᖃᑦᑕᖅᓱᑕ 

ᐊᐅᓪᓚᐅᔾᔨᔨᐅᖃᑦᑕᖅᑐᐃᑦ ᑕᒪᐅᖓ 

ᓂᐅᕐᕈᑎᑦᓯᖃᑦᑕᖅᑐᐃᑦ ᑖᒃᑯᐊ ᐱᕕᖃᕈᓐᓇᖁᓪᓗᒋᑦ 

ᐆᒪᔪᐃᓪᓗ ᐊᑦᑐᖅᑕᐅᓂᖃᕈᓐᓇᖁᓇᒋᑦ, 

ᐸᕝᕕᓴᖅᑕᐅᖁᓇᒋᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒧᑦ ᐊᐱᖅᑯᑎᒧᑦ 

ᑐᕌᖓᔪᖅ, ᒪᓕᒐᓕᐅᖅᑎ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᐅᔨᒪᑦᑎᐊᖅᑐᖅ ᒥᓂᔅᑕ ᓄᑖᕐᒥᒃ ᒪᓕᒐᕐᒥᒃ 

ᐳᓚᕋᖅᑐᓕᕆᓂᕐᒧᐃᓛᒃ ᐃᒪᕐᒨᖓᔪᓂᒃ 

ᐊᑦᑎᐊᖓᔪᒥᒃ ᒪᓕᒐᖅᑕᖃᕆᐊᖓᓂᒃ 2018 ᑖᓐᓇ 

ᐊᖏᖅᑕᐅᓚᐅᖅᓯᒪᔪᖅ. ᒥᓂᔅᑕᖃᐃ 

ᓇᓗᓇᐃᖅᓯᒍᓐᓇᖅᑲ ᖃᓄᐃᑦᑐᓂᒃ ᒪᓕᒐᕐᒥᒃ 

ᓄᑖᖑᔪᓂᒃ ᓴᖅᑮᓯᒪᒻᒪᖔᑦ ᐊᒻᒪᓗ 

ᑲᒪᒋᔭᖃᖅᓯᒪᒻᒪᖔᑕ ᐆᒪᔪᓕᕆᓂᕐᒧᑦ ᐊᒻᒪ 

ᐊᕙᑎᒧᑦ ᐊᑦᑐᐊᖓᔪᓂᒃ ᐳᓚᕋᖅᑐᓕᕆᔩᑦ 

ᐅᒥᐊᕐᔪᐊᒃᑯᑦ ᓂᐅᕐᕈᖃᑦᑕᖅᑐᐃᑦ ᐊᑐᕋᔅᓴᖏᓐᓂᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᓪᓗ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐄ, ᐱᔪᓐᓇᐅᑎᑎᒍᑦ ᐊᑐᐊᒐᖅᑎᒍᑦ 

ᒫᓐᓇ ᒪᕐᕉᖑᔫᒃ ᑲᖏᖅᓲᒃ 

ᐅᐸᑦᑕᐅᖁᔭᐅᓯᒪᓐᖏᑦᑑᒃ, ᑖᒃᑯᓄᖓᓗ 

ᐅᒥᐊᕐᔪᐊᓄᑦ ᐳᓚᕋᑦᑎᓄᑦ ᐅᐸᑦᑕᐅᖁᔭᐅᓯᒪᓇᑎᒃ 

ᐅᖃᐅᑎᓯᒪᔭᕗᑦ ᒥᑦᑎᒪᑕᓕᐅᑉ ᓯᓚᑖᓂ ᐊᒻᒪᓗ 

ᑲᖏᖅᑐᒑᐱᐅᑉ ᓯᓚᑖᓂ. ᑖᒃᑯᐊ 

ᓄᓇᓕᓐᓂᓐᖔᓪᓚᑦᑖᖅᑐᓂᒃ ᑐᔅᓯᕋᖅᑕᐅᓯᒪᔪᑎᒍᑦ 

ᑕᕝᕘᓇ ᐱᕙᓪᓕᐊᔪᓕᕆᔨᑎᒃᑯᑎᒍᑦ ᐊᑐᐊᒐᕐᓂᒃ 

ᓴᖅᑭᔪᓐᓇᖅᓯᑎᑕᐅᓚᐅᕐᒪᑕ. ᑕᕝᕘᓇ ᑕᐃᒪ 

ᐅᖃᐅᑎᓯᒪᔭᕗᑦ ᐊᒻᒪᓗ ᑖᒃᑯᐊ 

ᖃᐅᔨᓇᓱᖃᑦᑕᖅᑕᕗᑦ ᓈᓚᒃᑲᓗᐊᕐᒪᑕᑭᐊᖅ ᑖᒃᑯᐊ 

ᐳᓚᕋᑏᑦ ᑲᑐᔾᔨᖃᑎᒌᑦᑐᒦᑦᑐᐃᓪᓕ ᐅᕙᑦᑎᓐᓂᑦ 

ᓈᓚᒃᓯᒪᔪᐃᑦ ᖃᐅᔨᒪᓪᓗᑎᒍᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᕆᓕᖅᑕᖓᓂᒃ ᒥᓂᔅᑕᒥᒃ 

ᐊᐱᖅᑯᑎᖏᓐᓂᒃ, ᒥᔅ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᒥᓂᔅᑕ, 

ᐊᕐᕌᓃᓐᓇ ᐅᓂᒃᑳᓕᐊᕆᔭᐅᓯᒪᔪᒥᒃ ᓯᕗᓪᓕᖅᐹᒥᒃ 

ᓴᖅᑮᓚᐅᖅᓯᒪᒻᒪᑦ ᐳᓚᕋᖅᑐᓕᕆᓂᕐᒧᑦ ᒪᓕᒐᖅ, 

ᐅᑭᐊᔅᓵᖅ ᑲᑎᒪᓂᖃᖅᑎᓪᓗᑕ ᑕᕝᕙᓂ ᑕᐃᑲᓂ 

ᓇᓗᓇᐃᔭᖅᓯᒪᒻᒪᑕ ᖃᓄᖅᑑᕈᑎᔅᓴᑲᓐᓃᑦ 

ᐸᕐᓈᕆᔭᐅᔪᐃᑦ ᑖᒃᑯᓄᖓ ᐊᕙᑎᓕᕆᓂᕐᒧᑦ, 

ᓴᐳᒻᒥᓂᖅ ᐱᔾᔪᑎᒋᓪᓗᒍ ᐳᓚᕋᖅᑐᓕᕆᓂᕐᒧᑦ 

ᖃᓄᐃᓕᐅᕐᓂᐅᔪᓂᒃ ᐸᕐᓇᕆᔭᖃᖅᓯᒪᒻᒪᖔᑕ 

ᖃᓄᐃᑦᑐᓂᒃ ᑕᐃᑲᓐᖓᑦ ᑭᖑᓪᓕᖅᐹᒥᒃ ᑖᓐᓇ 

ᐊᐱᖅᑯᑎᒋᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ 

ᐱᕙᓪᓕᐊᔪᓕᕆᓂᕐᒧᓪᓗ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐊᐱᖅᑯᑎᒋᔭᖓᓂᒃ 

ᑕᒻᒪᕐᓂᐊᖅᓱᕆᒐᔪᒃᑲᓗᐊᖅᓱᖓ ᑭᓯᐊᓂ ᑖᒃᑯᐊ 

ᐊᖏᕈᑎᑎᒍᑦ ᐃᓕᓐᓂᐊᕈᑎᓂᒃ ᓴᖅᑮᓚᐅᖅᑐᒍᑦ, 

ᑕᒪᒃᑯᓂᖓ ᐅᒥᐊᕐᔪᐊᓂᑦ ᑎᑭᖃᑦᑕᕐᓂᐊᖅᑐᓄᑦ 

ᖃᓄᖅ ᖃᐅᔨᓴᕐᕕᒋᖃᑦᑕᕐᓂᐊᖅᑐᓂᒃ ᐅᕝᕙᓘᓐᓃᑦ 

ᐱᓕᕆᐊᕆᔭᐅᔪᓂᒃ. ᒫᓐᓇᐅᔪᖅ 9−ᖑᔪᐃᑦ 

ᐃᓕᓐᓂᐊᖅᑎᓯᒪᔭᕗᑦ ᑖᒃᑯᓂᖓ ᖃᓪᓗᓈᑎᑐᑦ,  



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᐃᑦ ᐅᒥᐊᕐᔪᐊᕐᓅᖓᔪᓂᒃ 

ᐱᓕᒻᒪᒃᓴᖅᑎᑕᐅᓂᖏᓐᓄᑦ ᐱᒋᐊᖅᑎᑕᖅ ᐊᒻᒪᓗ 

12−ᖑᔪᑦ ᑖᔅᓱᒥᖓ ᐅᒥᐊᕐᔪᐊᕐᒥ 

ᐃᑲᒪᓪᓚᑦᑖᕋᔭᖅᑐᓂᒃ ᑕᒪᒃᑯᓂᖓ 

ᐅᐊᔅᓯᓯᓐᓈᖅᓱᑎᑦ ᐱᓕᕆᖃᑎᖃᕈᓐᓇᕐᓗᑎᑦ 

ᑖᒃᑯᓂᖓ ᐅᒥᐊᕐᔪᐊᑦ ᐳᓚᕋᑦᑎᖏᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ, 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 824 - 5(2): ᐄᔫᒥ 

ᐃᒪᕐᒥᐅᑕᓕᕆᓂᕐᒧᑦ ᑲᑎᒪᔨᖏᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᐅᓐᓄᓴᒃᑯᑦ. ᐅᓐᓄᓴᒃᑯᑦ 

ᓄᓇᕗᒻᒥᐅᑦ.  

 

ᐅᓪᓗᒥ ᐊᐱᖅᑯᑎᒋᔭᕋ ᑖᓐᓇ ᐊᖏᖃᑎᒋᒍᑎᐅᔪᖅ 

ᑕᕆᐅᑉ ᐊᑭᐊᓅᖓᔪᒧᑦ, ᑕᕆᐅᑉ ᐊᑭᐊᓃᖓᔪᒧᑦ 

ᑕᐃᒃᑯᐊ EEYOU-ᒧᖔ ᑐᕌᖓᔪᖅ ᐊᕙᑎᓕᕆᓂᕐᒧᑦ 

ᒥᓂᔅᑕᒧᑦ.  

 

ᖃᐅᔨᒪᕚ ᑖᓐᓇ ᖃᐅᔨᒪᔪᖅ ᑖᓐᓇ ᐃᒪᕕᒃ 

ᐅᖓᕙᒥᑦ ᐊᒻᒪᓗ ᑖᓐᓇ ᕿᑭᖅᑖᓘᑉ ᓂᒋᐊᓂ 

ᐃᒪᕕᖏᑦ, ᑖᒃᑯᐊ ᐱᒻᒪᕆᐅᒻᒪᑖ ᑕᒪᒃᑯᐊ ᐆᒪᔪᐃᑦ 

ᐱᔾᔪᑎᒋᓪᓗᒋᑦ ᖃᓄᖅᑑᖅᑕᐅᖃᑦᑕᕐᓂᖏᓐᓂᒃ 

ᐊᑦᑐᐊᓂᖃᖃᑦᑕᕐᒪᑕ ᓄᓇᓕᖏᓐᓂᒃ ᓴᓂᑭᓗᐊᖅ 

ᐊᖑᓇᓱᒃᑏᑦ ᐊᒻᒪᓗᒃᑕᐅᖅ ᑖᒃᑯᐊ ᓂᕐᔪᑏᑦ 

ᐱᔾᔪᑎᒋᓪᓗᒋᑦ ᑕᒫᓂ ᓄᓇᕗᒻᒥ.  

 

ᓄᓇᕘ ᒐᕙᒪᒃᑯᖏᑦ ᐊᑕᐅᓯᕐᒥᒃ ᑎᒃᑯᐊᖅᓯᖃᑦᑕᕐᒪᑕ 

ᑲᑎᒪᔨᒥᒃ, ᒫᓐᓇᒎᖅ ᐃᓐᓄᒃᓯᒪᓐᖏᒻᒪᑦ. ᓄᓇᕗᑦ 

ᒐᕙᒪᒃᑯᑦ ᐊᒻᒪᓗ ᑐᑦᓯᕌᓚᐅᖅᑐᐃᑦ ᑭᓇᒧ 

ᐃᓐᓄᒃᓯᒍᓐᓇᕐᒪᖔᕐᒥᒃ ᑭᓯᐊᓂ ᖃᐅᑉᐸ  

ᒪᑐᕕᒃᓴᖃᖅᑐᓂᓗ. ᒫᓐᓇ ᐅᖓᕙᕐᒧᑦ 

ᐃᓚᒋᔭᐅᑎᓪᓗᖓ ᖃᐅᔨᒪᑦᓯᐊᖅᑐᒥᒃ ᓴᓂᑭᓗᐊᖅ  

ᐃᒪᕕᖓᓂᓪᓗ ᐅᖓᕙᐅᑉ.  

 

ᑖᒃᑯᐊ ᑐᓴᒃᑲᐃᒍᓐᓇᕐᒪᖔᑦ ᖃᑦᓯᐅᕙᑦ ᓱᓕ 

ᑐᑦᓯᕋᖅᓯᒪᒻᒪᖔᑦ ᐊᒻᒪ ᖃᑦᓰᓐᓇᐅᓗᐊᖅᐸᑦ 

ᐅᖓᕝᕙᕆᐊᕈᓐᓇᕐᒪᖔᒍ ᑕᒪᓐᓇ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄ, ᐱᒻᒪᕆᐅᔪᐃᑦ ᑲᑎᒪᔩᑦ 

ᑖᒃᑯᐊ ᖃᐅᔨᒪᑦᓯᐊᖅᑐᓂᒃ ᑕᒪᒃᑯᓂᖓ 

ᓄᓇᖁᑎᒋᔭᕐᒥᓂᒃ ᐃᒪᖁᑎᖏᓐᓂᓪᓗ ᑕᒪᒃᑯᐊ 

ᐊᑦᑐᐊᓂᖃᖅᑐᓂᓗ ᓴᓂᑭᓗᐊᕐᒥ. 

ᑎᒃᑯᐊᖅᓯᓂᐊᖅᑐᒍᑦ ᒫᓐᓇᒫᕈᓘᓂᐊᖅᑐᖅ, ᐊᑎᕐᓂᒃ 

ᓈᒻᒪᒃᓯᓯᒪᔪᓂᒃ, ᓈᒻᒪᒃᓯᓯᒪᔪᒍᑦ. ᐊᒻᒪᓗ ᐃᓱᒪᔪᒍᑦ 

ᓇᓪᓕᐊᓐᓂᒃ ᓂᕈᐊᖅᓯᓂᐊᕆᐊᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅ 

ᐊᐱᖅᑯᑎᖓᓂ, ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ 

ᐃᒪᓕᕆᓂᕐᒧᑦ ᑲᑎᒪᔨᖏᑦ ᐱᒻᒪᕆᐅᒻᒪᑕ 

ᑖᒃᑯᐊᑦᑕᐅᖅ ᐃᓛᓐᓂᒃᑯᑦ 

ᖃᐅᔨᒪᔭᐅᓗᐊᕈᓐᓇᖏᒻᒥᑕ ᖃᓄᖅ ᐱᓕᕆᒻᒪᖔᑕ. 

ᐊᑏ, ᓇᓗᓇᐃᑦᓯᐊᓚᐅᕐᓕᑦ ᓄᓇᕘ ᒐᕙᒪᒃᑯᑦ 

ᑮᓇᐅᔭᑎᒍᑦ ᐃᑲᔪᖅᓱᐃᖃᑦᑕᖅᐹᑦ 

ᐃᖏᕐᕋᓂᕆᔭᖏᓐᓄᓪᓗ? ᖁᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑎᒃᑯᐊᖅᓯᓲᖑᔪᒍᑦ ᐊᑕᐅᓯᕐᒥᒃ ᑲᑎᒪᔨ 

ᐊᒻᒪᓗ ᑲᑎᒪᔨᓐᓂᒃ ᐱᓕᕆᖃᑎᖃᑦᓯᐊᖅᑐᒍᑦ 

ᐅᕙᖓ ᖃᐅᔨᒪᔭᖓᒍᑦ ᐃᖅᑲᐅᒪᔭᒃᑯᑦ. ᑖᒃᑯᐊ 

ᑮᓇᐅᔭᑎᒍᑦ ᐃᑲᔪᖅᑕᐅᓐᖏᑦᑐᐃᑦ. ᖁᔭᓐᓇᒦᒃ,  

ᐅᖃᖅᑏ. 

 

ᐅᖃᖅᑎ: ᑲᔪᓯᓗᑕ, ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 

 

ᐊᐱᖅᑯᑦ 825 - 5(2): ᑐᑦᑐᐃᑦ ᐊᒥᓲᓂᖏᑦ 

ᐊᒻᒪᓗ ᓄᓘᔮᓂ ᐱᓕᕆᕕᒃ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᓪᓗᓇᐅᔭᕐᓂᐊᕋᒪ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᕙᑎᓕᕆᓂᕐᒧᑦ ᒥᓂᔅᑕᒧᑦ.  

 

ᐃᖅᑲᐅᒪᓚᐅᖅᑐᒃᓴᐅᔪᑦ ᑮᓇᐅᔭᐃᑦ 

ᐸᕐᓇᒃᓯᒪᓂᖏᓐᓄᑦ ᐃᓗᓕᕈᓘᔭᖏᓐᓄᑦ 

ᐊᕐᕌᒍᒋᔭᒧᑦ ᐊᒻᒪ ᖃᓄᖅ 

ᐱᕙᓪᓕᐊᑦᑎᐊᕋᓗᐊᕐᒪᖔᑕ ᐅᔾᔨᖅᑑᑎᒍᑏᑦ 

ᖃᐅᔨᓴᕈᑏᑦ. 

 

ᐅᖃᖅᑏ, ᐅᖃᓕᒫᖅᓱᒍ ᖁᕕᐊᒋᓚᐅᖅᑕᕋ ᑕᒪᒃᑯᐊ 

ᓂᐅᕕᖅᑕᐅᖃᑦᑕᖅᑕᖏᑕ ᐋᖅᑭᒃᑕᐅᓯᒪᓂᖏᑦ 

ᐊᑭᒋᔭᖏᑦ. ᐊᒻᒪ ᒪᒃᐱᖅᑐᒐᖓᓂᒃ 12, ᑕᒪᒃᑯᐊ 

ᓴᕕᕋᔭᒃᓴᐃᑦ ᖃᑦᓯᑐᕐᓂᖏᓐᓂᒃ ᒐᕙᒪᒃᑯᑦ 

ᑎᑎᖅᑲᖁᑎᒋᔭᖏᓐᓂᒃ ᐸᕐᓇᒃᓯᒪᓂᖏᓐᓄᑦ ᑖᓐᓇ 

ᓄᓘᔮᒃ ᐱᔾᔪᑎᒋᓪᓗᑦ. ᐅᖃᖅᓯᒪᖕᒪᑦ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᐊᖏᖅᓯᒪᔾᔮᖏᒻᒪᑦ 

ᐃᑲᔪᖅᑕᐅᓂᖏᓐᓂᒃ ᑲᒻᐸᓂᐅᔪᐃᑦ, ᑐᒃᓯᕌᕆᔭᖏᑦ 

ᐱᓗᐊᖅᑐᒥᒃ ᑐᒃᑐᐃᑦ ᐱᔾᔪᑎᒋᓪᓗᒋᑦ 

ᑖᔾᔪᐊᖃᑦᑕᕐᓂᖏᓐᓂᒃ ᐊᒻᒪᓗ ᐃᓱᒫᓗᑎᒋᔭᐅᔪᐃᑦ 

ᐊᓯᖏᓐᓄᑦ. 

 

ᒥᓂᔅᑕ ᐊᕙᑎᓕᕆᓂᕐᒧᑦ 

ᓱᖅᑯᐃᔭᖅᑎᑦᑎᒃᑲᓐᓂᕈᓐᓇᖅᐹ ᑖᒃᑯᐊ ᖃᓄᕐᓕ 

ᐃᓱᒫᓘᑎᒋᔭᐅᔪᓂᒃ ᖃᓄᖅ ᑭᐅᔾᔪᑎᒋᓯᒪᕙᖔᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖃᐅᒪᔪᐃᑦ ᒪᓕᒐᓕᐅᖅᑏᑦ ᐃᓘᓐᓇᑎᖃᐃ 

ᑖᒃᑯᐊ ᓴᕕᕋᔭᒃᓴᐃᑦ ᕿᑭᖅᑖᓗᒻᒥ ᓄᓘᔮᑦ ᑕᒪᓐᓇ 

ᕿᑭᖅᑖᓗᒃ ᐅᐊᓐᓇᖓᓂ 

ᐃᓱᒫᓗᒋᔭᐅᖃᑦᑕᖅᓯᒪᓂᑰᒻᒪᑕ ᓂᕐᔪᑏ.  

ᐊᒻᒪᓗᑦᑕᐅᖅ ᑕᒪᓐᓇ ᓈᓚᓐᓂᐅᔪᖅ ᐃᓚᒋᔭᐅᒐᑦᑕ.  

ᑖᒃᑯᐊ ᓄᓇᕘᑦ ᐊᕙᑎᓕᕆᔨᒃᑯᑦ ᑎᒥᑯᑎᒋᔭᖓᑦ 

ᑭᐅᕕᒃᓴᖃᕐᒪᑕ ᑐᖏᓕᐊᓂᒃ ᑲᔪᓯᒋᐊᕐᓂᐊᕐᒪᖔᕐᒥᒃ.  

ᐱᓕᕆᐊᕆᔭᖏᓐᓂᒃ. 

 

ᑕᒪᓐᓇ ᐃᖅᑲᓇᐃᔭᖃᑎᒋᒐᑦᑎᒍᑦ ᐊᒻᒪᓗᑦᑕᐅᖅ 

ᑐᒃᓯᕋᖅᓯᒪᔪᐃᑦ ᑲᔪᓯᒋᐊᕈᑎᒋᔪᒪᔭᖏᓐᓂᒃ 

ᑐᒃᓯᕋᐅᑎᒋᔭᖏᓐᓂᒃ, ᕿᒥᕐᕈᐊᕐᒪᑕ ᑕᒪᓐᓇ ᖃᓄᖅ 

ᐊᑦᑐᐊᓂᖃᕋᔭᕐᒪᖔᑦ ᓂᕐᔪᑏᑦ 

ᐊᑦᑐᖅᑕᐅᓂᕐᓗᖃᕋᔭᕐᒪᖔᑕᓘᓐᓃᑦ. ᐊᒻᒪᓗ 

ᐊᓯᖏᓐᓂᒃ ᕿᒥᕐᕈᐊᖃᑦᑕᖅᑐᒍᑦ ᑖᒃᑯᑑᖏᑦᑐᓂᒃ. 

ᐊᒻᒪᓗᑦᑕᐅᖅ ᐊᑦᑐᐊᓂᖃᕐᓂᐊᖅᐸᑦ ᐱᐅᖏᑦᑐᒧᑦ 

ᑕᒪᓐᓇ ᑕᐃᒫᒃ ᑐᒃᑐᖁᑎᖏᓐᓄᒃᑕᐅᖅ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᑭᐅᔪᓐᓇᕐᒪᖓ. (ᑐᓵᔨᑎᒍᑦ) ᑖᓐᓇ, ᐅᖃᖅᑏ, ᑖᓐᓇ 

ᐊᖏᔪᐊᓘᒻᒪᑦ ᓄᓇᖁᑎᒋᔭᕗᑦ ᕿᑭᖅᑖᓗᒻᒥ, 

ᐃᑲᔪᖅᑐᐃᓯᒪᓪᓗᖓᓗ ᑐᒃᑐᐃᑦ 

ᑐᒃᑐᑕᐅᒍᓐᓇᕐᓂᖏᓐᓂᒃ ᐃᓛᒃ, 

ᖃᐅᔨᓴᖅᑕᐅᒍᓐᓇᕐᓂᖏᓐᓂᒃ ᖃᓄᑎᒋ 

ᖃᑦᓯᐅᓕᕐᓂᖏᓐᓂᒃ ᓲᕐᓗ ᓇᑉᐸᖏᑎᒍ 

ᖃᐅᔨᓴᖅᑕᐅᖃᑦᑕᖅᐸᑕ ᕿᑭᑖᓘᑉ ᐅᐊᓐᓇᖑᓄᑦ 

ᐊᒻᒪ ᓂᒋᐊᓄᑦ. ᐃᑲᔫᑎᖃᕈᓐᓇᕋᔭᕆᐊᖏᑦ 

ᖃᐅᔨᓴᑦᓯᐊᕈᓐᓇᖁᓪᓗᒋᑦ 

ᐃᓲᒫᓘᑎᒋᔭᐅᖃᑦᑕᖅᑐᐃᑦ ᐱᓗᐊᖅᑐᒥᒃ ᓄᓇᓕᖕᒥ 

ᒥᑦᑎᒪᑕᓕᒻᒥ ᐊᒻᒪ ᐊᑦᑐᐊᓂᖃᕐᓂᖅᐹᖑᓂᖏᓐᓂᒃ 

ᓄᓘᔮᒃ, ᐅᔭᕋᓐᓂᐊᕐᓂᖓ 

ᐊᖏᓪᓕᒋᐊᖅᑕᐅᒍᒪᑎᓪᓗᒍ. ᑕᒪᔅᓱᒥᖓ 

ᐃᓱᒪᖃᕐᓂᐊᖅᐹ? ᐄ, ᐅᕝᕙᓘᓐᓃᑦ ᐋᒡᒑ?  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ,  

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᐱᖅᑯᑖ ᑐᑭᓯᓐᓂᕈᒃᑯ ᕿᑭᖅᑖᓘᑉ 

ᐅᐊᓐᓇᖓᓄᑦ ᓂᒋᐊᓄᓪᓗ ᑕᐃᒪᓐᓇ ᑐᒃᑐᑦ 

ᑰᑕᖏᓐᓂᑦ ᐅᖃᐅᓯᖃᖅᐲᑦ? ᑖᓐᓇᖃᐃ 

ᑐᑭᓯᓇᖅᓯᑎᒋᐊᒃᑲᓂᕐᓕᐅᒃ ᐊᐱᖅᑯᑎᒋᓵᖅᑕᖓ 

ᑐᑭᓯᑦᑎᐊᕐᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑖᓐᓇ 

ᑐᑭᓯᓇᖅᓯᑎᒃᑲᓐᓂᕆᐊᓐᖑᐊᖦᖤᕈᒃ ᒥᓂᔅᑕᒧ. 

ᒪᓕᒐᓕᐅᖅᑎ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᖃᖅᑲᐅᔪᖓ ᑐᒃᑐᑦ ᐅᓄᕐᓂᖏᓐᓂᒃ 

ᖃᐅᔨᓴᖅᑕᐅᖏᑦ ᕿᑭᖅᑖᓘᑉ ᐅᐊᖕᓇᖓᓄᑦ ᐊᒻᒪᓗ 

ᕿᑭᖅᑖᓘᑉ ᓂᒋᐊᓄᑦ. ᑕᐃᒪᓐᓇ 

ᓇᓕᖅᑯᑦᑎᓂᖅᓴᐅᓕᕈᓐᓇᕐᒪᑦ ᑕᐃᒪᓐᓇ 

ᐊᕕᒃᑕᐅᒃᐸᑦ ᕿᑭᖅᑖᓗᒃ. ᐊᒻᒪᓗ ᖃᓄᖅᑑᕈᑎᒃᓴᓂᒃ 

ᐋᖅᑭᒃᓱᐃᓗᑎᒃ ᐱᔾᔪᑎᓕᖕᓂᒃ 

ᐃᓱᒫᓘᑎᒋᔭᐅᖃᑦᑕᖅᓯᒪᔪᑦ ᒥᑦᑎᒪᑕᓕᖕᒥᐅᓄᑦ, 

ᓄᓘᔮᒡᓗ ᐊᖏᒡᓕᕆᐊᖅᑕᐅᔪᒪᑎᓪᓗᒍ 

ᐊᒃᑐᐃᓂᖃᕐᓂᐊᖅᑎᓪᓗᒍ. ᑕᒪᓐᓇᖃᐃ 

ᐃᓱᒪᒃᓴᖅᓯᐅᕈᑎᒋᔪᓐᓇᖅᐸᐅᒃ? ᐄᓘᓐᓃᑦ 

ᐋᒃᑲᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᑐᑭᓯᓇᖅᓯᑎᒋᐊᒃᑲᓐᓂᕐᒪᒍ.  

 

ᐅᖃᖅᑏ, ᑭᖑᓪᓕᕐᒥᒃ ᑐᒃᑐᑦ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᖃᓄᖅ 

ᐅᓄᖅᑎᒋᖕᒪᖔᖏᑦ ᕿᑭᖅᑖᓗᖕᒥ, 

ᕿᑭᖅᑖᓗᓕᒫᑦᑎᐊᖅ ᓈᔭᐅᓚᐅᖅᓯᒪᔪᖅ. ᐊᒻᒪᓗ 

ᐅᓄᓐᖏᑦᑐᓪᓛᓘᓚᐅᖅᓯᒪᔪᑦ ᑐᒃᑐᑦ  

ᐅᐊᖕᓇᖓᓃᑦᑐᑦ ᐊᒻᒪᓗ ᐅᓄᕐᓂᖅᓴᐃᑦ 

ᓂᒋᐊᓃᖦᖢᑎᒃ. ᑕᐃᒪᓐᓇ ᕿᑭᖅᑖᓗᓕᒫᒥᒃ 

ᖃᐅᔨᓴᐃᒃᑲᓐᓂᓚᐅᖏᑦᑐᒍᑦ ᑮᓇᐅᔭᖅᑐᕐᓂᖓ 

ᐱᔾᔪᑎᖏᓪᓗᒍ, ᑐᒃᑐᖃᖅᑎᓪᓗᒍ 

ᖃᐅᔨᓴᖃᑦᑕᕐᒥᔭᕗᑦ ᖃᔅᓯᓂᒃ ᓄᕐᕋᖅᑖᓚᐅᕐᒪᖔᑦ 

ᐊᒻᒪᓗ ᐅᑭᐊᒃᓵᒃᑯᑦ ᖃᓄᖅ ᐅᓄᖅᑎᒋᔪᑦ 

ᔭᒐᐃᔭᐅᓚᐅᕐᒪᖔᑦ ᓄᕐᕋᐃᑦ.  

 

ᒫᓐᓇ ᑐᒃᑐᑭᓗᐊᖅᑐᖅ ᑕᑉᐹᓂ ᕿᑭᖅᑖᓘᑉ 

ᐅᐊᖕᓇᖓᓂ. ᑭᓯᐊᓂ ᑐᒃᑐᑦ ᖃᐅᔨᓴᖅᑕᕗᑦ 

ᕿᑭᖅᑖᓘᑉ ᐅᐊᖕᓇᖓᓂ ᐊᒻᒪᓗ 

ᐅᓂᒃᑲᕐᕕᐅᖃᑦᑕᖅᑐᒍᑦ ᐅᓄᖅᓯᕙᓪᓕᐊᖕᒪᖔᑦ 

ᑕᑯᖃᑦᑕᖅᑕᖏᑦ. ᐊᒻᒪᓗ ᐊᖑᓇᓱᒃᑏᑦ 

ᑲᑐᔾᔨᖃᑎᒌᖏᑦ ᐊᖑᓇᓱᒃᑎᒡᓗ 

ᐃᖅᑲᓇᐃᔭᖃᑎᒋᖃᑦᑕᕐᒥᔭᕗᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᐹᓂᒃ ᐃᓚᒋᐊᕈᑎ ᐊᒻᒪᓗ 

ᑭᖑᓪᓕᖅᐹᖑᓕᖅᖢᓂ, ᒪᓕᒐᓕᐅᖅᑎ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᒫᓐᓇᕈᓘᓚᐅᖅᑐᖅ ᐅᑭᐊᒃᓵᖅ ᑲᑎᒪᕐᔪᐊᖅᑎᓪᓗᑕ 

ᐅᖃᐅᓯᖃᓚᐅᖅᓯᒪᒐᒪ ᓄᓘᔮᖕᓂ ᐅᔭᕋᖕᓂᐊᕐᕕᒃ 

ᐊᖏᒡᓕᒋᐊᖅᑕᐅᔪᒪᓂᖓ. ᐊᒻᒪᓗ 

ᓇᓗᓇᐃᖅᓯᓚᐅᖅᖢᖓ ᖃᓄᐃᓕᖓᖕᒪᖔᖏᑦ 

ᐅᑯᐊ ᒥᑦᑎᒪᑕᓕᖕᒥ ᐊᖑᓇᓱᒃᑐᓕᕆᔩᑦ 

ᑎᒥᖁᑎᖏᑦ. ᐊᒻᒪᓗ ᖃᐅᔨᒪᓪᓗᖓ ᑖᒃᑯᐊ 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, 

ᐱᔭᒃᓴᖃᓗᐊᕐᒪᑕ ᐊᒻᒪ ᖃᐅᔨᒪᓪᓗᑎᒃ 

ᐊᒃᑐᖅᑕᐅᓂᐊᕐᓂᖏᓐᓂᒃ ᑕᒪᒃᑯᐊ ᓂᕐᔪᑏᑦ 

ᓈᓚᖕᓂᒃᑯᑦ, ᑲᑎᒪᑎᑦᑎᖃᑦᑕᕐᓂᑯᓪᓗ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ 

ᖃᓄᐃᓕᐅᕐᒪᖔᖏᑦ ᐱᓕᕆᕝᕕᖏᑦ 

ᐱᔾᔪᑎᖏᓪᓗᒋᑦ ᒥᑦᑎᒪᑕᓕᖕᒥ  

ᐊᖑᓇᓱᒃᑐᓕᕆᔨᒃᑯᑦ, ᑐᒃᑐᑦ ᐊᐅᓚᑕᐅᓂᖏᓐᓄᑦ 

ᐊᒻᒪᓗ ᓇᔪᖃᑦᑕᖅᑕᖏᑦ 

ᓴᐳᒻᒥᐅᓯᖅᑕᐅᓯᒪᓂᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᐊᕙᑎᓕᕆᓂᕐᒧᑦ, ᒥᓂᔅᑐ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑐᒃᑐᑦ ᐊᒻᒪᓗ ᓄᓇᓖᑦ 

ᐱᔾᔪᑎᒋᓪᓗᒋᑦ ᓄᓇᓕᓕᒫᑦ ᕿᑭᖅᑕᓗᖕᒥ 

ᑰᑕᑖᖅᑎᑕᐅᖃᑦᑕᕐᒪᑕ ᐊᒻᒪᓗ 

ᐅᖓᑕᐅᔾᔨᑦᑕᐃᓕᒪᖃᑦᑕᖅᖢᑕ 

ᑐᒃᑐᑕᐅᔪᓐᓇᖅᑐᓂᒃ.  

 

ᒪᓐᓇᓗ ᓄᓇ ᓴᐳᒻᒥᐅᓴᖅᑕᐅᓯᒪᓂᖓ. ᐄ, 

ᐃᖅᑲᓇᐃᔭᖃᑎᒋᔪᓐᓇᑦᑎᐊᖅᑕᕗᑦ 

ᐃᓱᒫᓘᑎᖃᕈᔅᓯᓘᓐᓃᑦ ᐊᑏ, 

ᓇᓗᓇᐃᖅᓯᕕᐅᖃᑦᑕᖅᑕ ᐊᕙᑎᓕᕆᔨᒃᑰᔪᒍᑦ 

ᕿᒥᕐᕈᓇᖕᓂᐊᕋᑦᑎᒍᑦ. ᓇᓚᓐᓂᖃᕐᓂᖓ ᐱᖏᖦᖢᒍ, 

ᖃᓄᐃᓕᐅᖅᑐᖃᕐᓂᐊᖅᐸᑦ.  

 

ᐃᓱᒫᓘᑎᖃᖅᑐᖃᖅᐸᓪᓘᓐᓃᑦ ᑐᒃᑐᓪᓘᓐᓃᑦ 

ᓇᔪᖃᑦᑕᖅᑕᖏᑦ ᐃᓱᒫᓘᑎᒋᔭᐅᒃᐸᑕ. ᐊᑏ, 

ᐅᖃᐅᑎᖃᑦᑕᖅᓯᐅᒃ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑖ. 

ᑕᒫᓃᑦᑐᒍᑦ ᑐᒃᑐᑦ ᐅᓄᖅᓯᕙᓪᓕᐊᖁᒐᑦᑎᒍᑦ 

ᑭᖑᕚᕗᑦ ᑕᐃᒃᑯᐊ ᑐᒃᑐᑐᖃᑦᑕᕈᓐᓇᕐᓂᐊᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᓄᑦ, 

ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ ᖁᕐᓗᖅᑑᒧᑦ, 

ᒪᓕᒐᓕᐅᖅᑎ ᖃᒥᓐᖑᐊᖅ. 

 

ᐊᐱᖅᑯᑦ 826 - 5(2): ᕿᑎᕐᒥᐅᓂ 

ᑐᑦᑐᓕᕆᓂᖅ (ᖃᒥᓐᖑᐊᖅ) 

 

ᖃᒥᓐᖑᐊᖅ: ᖁᐊᓇ. (ᑐᓵᔨᑎᒍᑦ) ᖁᔭᓐᓇᒦᒃ, 

ᐅᖃᖅᑏ. ᐅᓐᓄᒃᓴᑯᓪᓗ ᒪᓕᒐᓕᐅᖅᑎᐅᖃᑎᒃᑲ 

ᖁᕐᓗᖅᑑᕐᒥᐅᓪᓗ.  

 

ᐅᖃᖅᑏ, ᐅᓪᓗᒥ ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᑯᑎᖃᕈᒪᒐᒪ.  

 

ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓂᒃᑯᐊ ᐊᐃᑉᐹᓂᒃ 

ᐱᔾᔪᑎᓖᑦ ᑲᑎᒪᖃᑎᖃᓚᐅᕋᒥᒎᖅ 

ᒥᓂᔅᑕᐅᖃᑎᒥᓂᒃ ᓄᓇᑦᓯᐊᕐᒥᐅᒥᒃ ᐱᔾᔪᑎᒋᓪᓗᒋᑦ 

ᕿᖓᐅᑉ ᑐᒃᑐᖏᑦ. 

 

ᑖᓐᓇ ᒥᓂᔅᑕ ᐅᖃᓪᓚᒃᖢᓂ ᐅᖃᓚᐅᖅᓯᒪᖕᒪᑦ 

ᐃᒻᒥᓂᒃ ᐊᒻᒪᓗ ᓄᓇᑦᓯᐊᕐᒥ ᒥᓂᔅᑕᐅᖃᑎᖓ 

ᐅᖃᐅᓯᖃᓚᐅᖅᑐᑦ, ᑕᐃᒃᑯᐊ 

ᐅᓗᕆᐊᓇᖅᑐᒦᓕᕐᓂᕋᖅᖢᓂᒋᑦ ᐊᑐᖅᖢᒋᑦ 

ᑲᓇᑕᐅᑉ ᒐᕙᒪᒃᑯᖏᑕ ᐱᖁᔭᕐᔪᐊᖓᑦ. 

 

ᑭᓯᐊᓂ ᓇᓗᓇᐃᖅᓯᒃᑲᓐᓂᓚᐅᓐᖏᑐᖅ ᓂᕈᐊᖅᑎᒃᑲ 

ᖁᕐᓗᖅᑑᕐᒥᐅᑦ ᖃᐅᒪᖁᓪᓗᒋᑦ ᖃᐅᔨᒪᓂᐊᕐᒪᑕ. 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓂᒃᑲᐅᓯᖃᕈᓐᓇᖅᐳᖅ 

ᖃᓄᖅ ᐊᒃᑐᖅᑕᐅᓂᖃᕐᓂᐊᕐᒪᖔᖏᑦ ᑕᐃᒃᑯᐊ 

ᐊᖑᓇᓱᒃᑕᐅᕙᒃᑐᑦ ᓄᓇᑦᑎᓐᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒃᑯᐊ ᐅᓗᕆᐊᓇᖅᑐᒦᓐᓂᕋᖅᑕᐅᓕᓲᑦ 

ᐊᐅᓚᑕᐅᕗᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ 

ᓇᐅᑦᑎᖅᓱᖅᑕᐅᕙᒃᖢᑎᒃ ᐊᐅᓚᑕᐅᕙᒃᖢᑎᒡᓗ 

ᑲᓇᑕᐅᑉ ᒐᕙᒪᒃᑯᖏᓐᓄᑦ. ᐅᖃᖅᑎ, ᑕᐃᒃᑯᐊ 

ᑲᓇᑕᐅᑉ ᒐᕙᒪᒃᑯᖏᑦ ᐅᖃᐅᓯᖃᖃᑦᑕᖅᓯᒪᒐᒪ 

ᐃᓛᒃ, ᐅᖃᐅᓯᖃᖅᐸᓪᓕᐊᖕᒪᑕ ᑐᒃᑐᑦ 

ᓇᐹᖅᑐᕐᒥᐅᑕᐅᓐᖏᑦᑐᑦ ᐃᓘᓐᓇᖏᑦ. ᑕᐃᒪᓐᓇᓕ 

ᑐᑭᓯᐅᒪᓂᕋ ᒪᓕᒃᖢᒍ ᐅᖃᕈᓐᓇᖅᑐᖓ.  

 

ᑭᓱᑦ ᓂᕐᔪᑎᑦ ᐅᓗᕆᐊᓇᖅᑐᒦᓐᓂᕋᖅᑕᐅᓕᖅᐸᑦ  

ᒪᓕᒐᖓᒍᑦ ᐊᐅᓚᑕᐅᔾᔪᑎᖏᓐᓂᒃ 

ᐸᕐᓇᐅᓯᐅᕆᐊᖃᖅᑐᒍᑦ ᖃᓄᖅ ᑕᐃᒃᑯᐊ 

ᐅᓄᖅᓯᑎᑕᐅᒃᑲᓐᓂᕈᓐᓇᕐᓂᐊᕐᒪᑕ. ᒫᓐᓇ ᑲᓇᑕᐅᑉ 

ᒐᕙᒪᒃᑯᖏᑦ ᑕᒪᔅᓱᒥᖓ ᐃᓱᒪᖃᖅᐸᓪᓕᐊᔪᑦ 

ᑭᓯᐊᓂ ᐅᕙᒍᑦ ᑕᐃᒃᑯᐊᓕ 

ᐅᓗᕆᐊᓇᖅᑐᒦᒃᑎᑕᐅᖁᓐᖏᑕᕗᑦ 

ᐊᐅᓚᑦᑐᓐᓇᕋᑦᑎᒍᑦ ᑲᒪᒋᑦᑎᐊᕐᓗᑎᒍᓪᓗ. 

ᐃᑲᔪᖅᓱᓐᖏᑦᑎᐊᖅᑕᕗᑦ ᑕᐃᒃᑯᐊ ᑲᓇᑕᐅᑉ 

ᒐᕙᒪᒃᑯᖏᑦ ᐅᓗᕆᐊᓇᖅᑐᒦᓕᕐᓂᕋᐃᔪᒪᑎᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᒪᓐᓇ ᐅᖃᐅᓯᕆᔭᐅᖕᒥᔪᖅ ᓄᓇᑦᓯᐊᑉ 

ᒪᓕᒐᓕᐅᖅᑎᖏᓐᓄᑦ ᐊᒻᒪᓗ ᖃᐅᔨᒪᓪᓗᖓ ᒥᓂᔅᑕ 

ᐊᕙᑎᓕᕆᔨᒃᑯᑦ ᐅᖃᓚᐅᕐᒪᑦ ᒫᓐᓇ 

ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑏᑦ ᓄᓇᕗᒻᒥᑦ 

ᓄᓇᑦᓯᐊᕐᒥᓗ ᐱᔾᔪᑎᓖᑦ ᑐᒃᑐᑦ ᐅᑯᐊ 

ᓈᓴᖅᑕᐅᓂᖏᑦ ᓄᑖᓐᖑᕆᐊᖅᑎᑕᐅᓂᐊᕐᒪᑕ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᐊᖏᕈᑏᑦ 

ᐃᓗᓕᖏᑦ ᓱᑯᑦᑎᐊᓃᑦᑐᑦ ᐊᓯᔾᔨᖅᑕᐅᓂᐊᖅᐸᑦ? 

ᐱᔾᔪᑎᒋᓪᓗᒋᑦ ᐊᒃᑐᐃᓂᐊᕐᓂᖓ 

ᐊᖑᓇᓱᒃᑕᐅᕙᒃᑐᑦ ᕿᑎᕐᒥᐅᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑎ ᓯᓕᔪᖅ ᒫᓐᓇ ᐄ, 

ᑐᑭᓯᐅᒪᖃᑎᒌᖕᓂᕐᒧᑦ ᐊᖏᕈᑎᓂᒃ 

ᐊᑎᓕᐅᖃᑎᖃᖅᓯᒪᔪᒍᑦ ᓄᓇᑦᓯᐊᕐᒥ. ᑕᐃᒃᑯᐊ 

ᐊᓯᔾᔨᖅᑕᐅᓂᐊᖅᑐᑦ ᐊᖏᕈᑎᓂᒃ ᑐᓴᐅᒪᔾᔪᑏᑦ 

ᐊᒥᖅᑳᖃᑦᑕᕐᓂᖅ ᐊᒻᒪᓗ ᖃᕋᓴᐅᔭᒃᑯᑦ  

ᓄᐊᑕᐅᕙᓪᓕᐊᔪᑦ ᑭᒡᓕᓯᓂᐊᖅᑕᕕᓃᑦ. ᑐᒃᑐᑦ 

ᐃᒃᑯᐊ ᐅᑎᖅᑕᕋᐅᔭᖃᑦᑕᕐᒪᑕ ᑲᑐᔾᔨᓪᓗᑎᒃᑯ 

ᐱᓕᕆᐊᕆᖃᑦᑕᖅᑕᕗᑦ. 

 

ᐊᖑᓇᓱᖕᓂᖅ ᐱᔾᔪᑎᒋᓪᓗᒍ ᐊᖏᕈᑏᑦ 

ᐊᒃᑐᐃᓂᖃᔾᔮᖏᑦᑐᑦ ᐊᖑᓇᓱᒃᑕᐅᖃᑦᑕᖅᑐᓂᒃ 

ᐱᔾᔪᑎᖃᓗᐊᕐᒪᓪᓕ ᒪᑯᐊ ᑐᓴᐅᒪᔾᔪᑏᑦ 

ᐊᒥᖅᑳᖅᑕᐅᖃᑦᑕᕐᓗᑎᒃ. ᐅᕙᑦᑎᑐᑐᐃᓐᓇᖅ 

ᖃᐅᔨᓴᖅᑕᕕᓂᑐᐊᕘᔾᔮᖏᑦᑐᖅ ᑕᐃᒃᑯᐊᑦᑕᐅᖅ 

ᓄᓇᑦᓯᐊᕐᒥᐅᑦ ᓄᐊᓯᒪᔭᖏᑦ 

ᐃᓚᐅᖃᑕᐅᖃᑦᑕᕐᓂᐊᖅᑐᑦ ᖃᐅᔨᓵᕕᓂᕐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹ ᐃᓚᒋᐊᕈᑎ ᐊᒻᒪᓗ 

ᑭᖑᓪᓕᖅᐹᕆᓕᕐᓗᒍ, ᒪᓕᒐᓕᐅᖅᑎ ᖃᒥᓐᖑᐊᖅ. 

 

ᖃᒥᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, 

ᐅᖃᖅᑎ ᐅᑯᓇᓂ ᐅᖃᐅᓯᕆᓚᐅᖅᑕᖏᓐᓂ ᒥᓂᔅᑕ 

ᐅᖃᓚᐅᖅᑐᖅ ᐊᕙᑎᓕᕆᔨᒃᑯᒡᒎᖅ 

ᐃᖅᑲᓇᐃᔭᖃᑎᖃᐃᓐᓇᕐᓂᐊᖅᑐᑦ ᐃᓘᓐᓇᖏᓐᓂᒃ 

ᐊᐅᓚᑦᑎᖃᑕᐅᔪᓂᒃ ᑐᒃᑐᑦ 

ᐊᐅᓚᑕᐅᓂᖃᑦᑎᐊᖁᓪᓗᒋᑦ. ᐅᖃᖅᑏ, ᖃᐅᑕᒫᖅ 

ᐃᓱᒫᓘᑎᒋᔭᐅᔪᓂᒃ ᑐᓴᖅᑎᑕᐅᖃᑦᑕᕋᒪ 

ᖁᕐᓗᖅᑐᒃᑯᑦ ᐊᖑᓇᓱᒃᑐᓕᕆᔨᒃᑯᓐᓂᖔᖅᑐᓂᒃ 

ᐊᒻᒪᓗ ᐊᖑᔭᐅᔪᓐᓇᖅᑐᑦ ᒥᒃᖠᒋᐊᖅᑕᐅᖁᓪᓗᒋᑦ 

ᕿᖓᐅᒻᒥ ᑐᒃᑐᑦ ᐱᔾᔪᑎᒋᓪᓗᒋᑦ, 

ᐊᖑᓇᓱᒃᑐᓕᕆᔨᒃᑯᑦ ᐅᐱᑦᑎᐊᖅᑐᑦ 

ᐊᐅᓚᑦᑎᑦᑎᐊᕋᒥᒃ ᐃᓚᓕᐅᓪᓗᒍ 

ᓂᐅᕐᕈᑎᒃᓴᖃᖃᑦᑕᖏᓪᓗᑎᒃ ᐊᒻᒪᓗ 

ᑮᓇᐅᔭᓕᕐᔪᐊᕐᓂᒃ ᐊᖑᓇᓱᒃᑎᑦᑎᖃᑦᑕᖏᓪᓗᑎᒃ. 

ᖃᓄᐃᒻᒪᓪᓕᑭᐊᕐᖑᑯᐊ ᐊᖑᓇᓱᒃᑐᓕᕆᔨᒃᑯᑦ 

ᓈᓚᒃᑕᐅᖏᓚᑦ ᑐᒃᑐᑦ ᐊᐅᓚᑕᐅᓂᖏᑦ ᕿᑎᕐᒥᐅᓂ 

ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ,  

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐅᖃᖅᑏ, ᑕᖅᑭᐅᓂᐊᖅᑐᒥ ᓄᓇᕘᒥ 

ᐆᒪᔪᓕᕆᔨᕐᔪᐊᒃᑯᑦ ᓈᓚᖕᓂᖃᕐᓂᐊᕐᒪᑕ 

ᖁᕐᓗᖅᑐᕐᒥᐅᖅᑰᖅ ᐃᖃᓗᒃᑑᑦᑎᐊᕐᒥᓘᓐᓃᑦ 

ᑭᓯᐊᓂ ᓈᓚᖕᓂᖃᕐᓂᐊᖅᑐᑦ ᑕᒪᓐᓇ ᐱᔾᔪᑎᒋᓪᓗᒍ 

ᕿᖓᐅᑉ ᑐᒃᑐᖏᑦ ᑭᒃᑯᑐᐃᓐᓇᐃᑦ 

ᐃᓱᒫᓘᑎᖃᖅᐸᑕ ᑐᒃᑐᑦ ᐊᐅᓚᑕᐅᓂᖏᑦᑕ ᒥᒃᓵᓄᑦ 

ᑕᐃᒃᑯᖓ ᐅᖃᕈᓐᓇᖅᑐᑦ. ᐆᒪᔪᓕᕆᔨᕐᔪᐊᒃᑯᑦ 

ᓈᓛᓂᒃᑯᑎᒃ ᐊᕙᑎᓕᕆᔨᒃᑯᓐᓄᑦ 

ᐊᑐᓕᖁᔭᓕᐅᕐᓂᐊᖅᑐᑦ ᐊᒻᒪᓗ ᕿᒥᕐᕈᓕᕐᓗᑎᒃᑯᑦ 

ᖃᔅᓯᑦ ᑐᒃᑐᑕᐅᔪᓐᓇᕐᓂᐊᕐᒪᖔᑕ ᑖᒃᑯᓇᓐᖔᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ 

ᕿᔪᒃᑖᖅ. 

 

ᐊᐱᖅᑯᑦ 827 - 5(2): ᓇᓄᓕᕆᓂᖅ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᖃᕆᐊᓚᐅᖏᓐᓂᓐᓂ ᐅᓪᓗᒃᑰᖅᑲᒃᑲ ᑕᐃᒃᑯᐊ 

ᑐᓵᔪᑦ ᑕᑯᓐᓇᑐᓪᓗ ᑭᒡᒐᑐᖅᑕᓐᓂ ᕿᑭᖅᑕᕐᔪᐊᕐᒥ 

ᑲᖏᖅᑐᒑᐱᒻᒥᓗ, ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 

 

ᐅᖃᖅᑎᑦᑎᔩ, ᐊᐱᖅᑯᓯᕆᔪᒪᔭᕋ ᑐᕌᖅᑎᓐᓂᐊᖅᑕᕋ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᑕᐃᒪᐃᓛᒃ ᖃᐅᔨᒪᒐᑦᑕ ᑕᒫᓂ 

ᓇᓐᓄᒐᔅᓴᕆᕙᑦᑕᕗᑦ ᕿᑭᖅᑖᓗᒻᒥ ᓄᓇᕘᓕᒫᒥᖃᐃ 

ᓇᓐᓄᒐᔅᓴᖃᖅᑎᑕᐅᓲᖑᒐᑦᑕ ᒪᓕᒐᖃᖅᑐᑕᓗ 

ᖃᑦᑎᓂᒃ ᓇᓐᓄᒋᐊᖃᓲᖑᒻᒪᖔᑦᑕ. ᐅᖃᖅᑎᑦᑎᔨ, 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑲ ᑖᒃᑯᐊ 

ᓄᓇᓕᓕᒫᑦ ᓇᓐᓄᒐᔅᓴᒥᓂᑦ ᐊᕐᕌᒍᑕᒫᑦ 

ᓈᓴᖃᑦᑕᕐᒪᖔᑕ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᑖᒃᑯᐊ ᓈᓴᐅᑎᑦ ᐱᓯᒪᖏᓐᓇᒃᑭᑦ ᓄᓇᓖᑦ 

ᐊᒥᓲᓂᖅᓴᑦ ᑖᒃᑯᐊ ᓇᓐᓄᒍᑎᖏᓐᓂᒃ 

ᓄᖒᑦᓯᑦᑕᖅᑐᑦ ᐊᕐᕌᒍᑕᒫᑦ ᑐᓴᐅᒪᓐᓇᖅᑐᑦ ᐃᓚᖏᑦ 

ᓄᖒᑦᓯᓱᐃᑦᑐᑦ ᑭᓯᐊᓂ ᑕᒪᕐᒥᓘᒃᑕᑉᕼᐊᑦᓯᐊᒥᐊᑦ 

ᓇᓐᓄᒍᑎᒃᓴᖏᑦ ᓄᖒᑦᑎᓱᖅᑐᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᐃᒪᐃᓛᒃ ᐅᖃᖃᑦᑕᕋᑦᑕ ᑕᒪᒃᑯᐊ ᐃᓐᓇᕆᔭᓄᑦ 

ᑭᒡᒐᑐᑦᑎᐊᕆᐊᖃᕋᑦᑎᒍᑦ ᖃᐅᔨᒪᔪᒍᑦ, 

ᖃᐅᔨᒪᓪᓗᑕᓗ ᐃᓐᓇᕆᔭᕗᑦ ᑕᒪᒃᑯᐊ ᓂᕐᔪᑎᓄᑦ 

ᑭᓯᐊᓂ ᐆᒪᓯᒪᖕᒪᑕ ᓯᕗᓂᑦᑎᓐᓂ, 

ᓂᕐᔪᑏᓐᓇᑦᑎᐊᓄᑦ ᐆᒪᖃᑦᑕᓚᐅᖅᓯᒪᔪᒥᓂᐅᒻᒪᑕ 

ᑕᐃᒪ ᐅᓪᓗᒥ ᐅᕙᓃᑦᑐᒍᑦ ᑭᓯᐊᓂ ᓯᕗᓕᖅᐳᑦ 

ᑕᒪᒃᑯᓄᖓ ᐃᓅᓚᐅᕐᒪᑕ ᓂᕐᔪᑎᓄᑦ.ᒫᓐᓇ 

ᐅᓪᓗᒥᐅᓕᖅᑐᑦ ᖃᐅᔨᒪᓕᖅᑐᒍᑦ 

ᓂᕐᔪᑏᓐᓇᐅᖏᑦᑐᓄᑦ ᐆᒪᓕᖅᑐᒍᑦ ᐃᓅᓪᓗᑕ 

ᑭᖑᓪᓕᐅᔪᒍᑦ ᑕᐃᒃᑯᐊ ᓯᕗᓕᖅᐳᑦ 

ᐊᔪᖏᑦᑐᕐᔪᐊᒻᒪᕆᐊᓘᓚᐅᕐᖓᑕ.  

 

ᐅᖃᖅᑎᑦᑎᔩ, ᑕᐃᒪ ᖃᐅᔨᒪᒐᑦᑕ ᑕᒪᒃᑯᐊ 

ᐊᑎᖅᑕᓖᑦ ᐊᑎᖅᑕᖃᑐᐊᕈᓂ ᓇᓄᖅ 

ᐱᔭᐅᔭᕆᐊᖃᖏᒻᒪᑦ ᒪᓕᒐᕐᓂᒃ ᑖᓐᓇ ᐅᖃᖅᓯᒪᒻᒪᑦ 

ᐊᑎᖅᑕᓕᒻᒥᒃ ᓇᓐᓄᒐᓱᐊᕆᐊᖃᖏᓐᓇᑦᑕ, 

ᐱᖓᔪᕋᐅᑉᐸᑕ ᓇᓐᓄᒐᓱᐊᕆᐊᖃᖏᓐᓇᑦᑕ 

ᑖᒃᑯᓇᖓᑦ ᐱᖓᓱᓂᒃ ᑭᓯᐊᓂ ᐃᓛᒃᑰᖅᑲᑦ 

ᐊᑎᖅᑕᐅᒍᓗᐊᖃᑦ ᐊᑎᖅᑕᕕᓂᐅᒐᓗᐊᖅᑲᑦ 

ᐊᕐᓇᖃᖏᑉᐸᑦ ᐱᔪᓐᓇᖅᑕᕋᓗᐊᕗᑦ. ᑭᓯᐊᓂ 

ᐊᖑᑕᐃᓐᓇᕐᓂᒃ ᓇᓐᓄᒋᐊᖃᓲᖑᒐᑦᑕ ᐊᕐᓇᐃᑦ 

ᐊᒥᓲᓗᐊᓕᕋᐃᒻᒪᑕ ᓇᑲᑕᐅᒋᐊᖃᓲᖑᒻᒪᑕ 

ᐊᕐᓇᓗᑦᑐᒥᐅᓗᐊᓕᕋᐃᒻᒪᑕ ᓄᓇᓖᑦ ᓇᓐᓄᒐᔅᓴᖏᑦ 

ᓇᕿᑕᐅᕙᒻᒪᑕ.  

 

ᐅᖃᖅᑎᑦᑎᔩ, ᑕᒪᓐᓇᖃᐃ ᓇᓄᐃᑦ ᐃᓚᖏᑦ 

ᑎᑭᕌᖃᑦᑕᕐᖓᑕ ᓄᓇᓕᓐᓄᑦ ᓱᕋᐃᕙᑦᑐᑎᓪᓗ  

ᑭᓱᒋᔭᐅᔪᓂᒃ, ᖃᐅᔨᒪᓇᖃᑦᑕᖏᒻᒪᑦ 

ᖃᓄᐃᑦᑑᒻᒪᖔᑦ ᑖᓐᓇ ᓇᓄᖅ ᓱᕋᐃᔪᖅ 

ᐊᕐᓇᐅᒻᒪᖔᖅ ᐊᖑᑕᐅᒻᒪᖔᕐᓘᓐᓃᑦ. ᑕᐃᒪ 

ᐊᕐᓇᐅᓐᓂᕋᐃᒻᒪᑦ ᐃᓚᓐᖓᐅᑎᖃᑦᑕᖅᑰᕐᒪᑕ 

ᑕᒪᒃᑯᓇᖓᑦ ᓇᓐᓄᒐᔅᓴᐅᔪᓂᒃ ᓯᕗᓂᖓᒍᓪᓕ 

ᐋᖅᑭᔅᓯᒪᕙᓚᐅᖅᓯᒪᒐᓗᐊᕐᖓᑦ ᐃᓛᒃᑯᑦ ᑕᐃᒃᑯᐊ 

ᑎᑭᕌᖅᑐᑦ ᓂᕕᖓᑖᓂᒃ ᑖᒃᑯᓇᖓᑦ ᓄᓇᓕᓐᓂᑦ 

ᓇᓐᓄᒐᔅᓴᓂᒃ 

ᐃᓚᓐᖓᐃᔪᓐᓇᖅᐸᓚᐅᖅᓯᒪᖏᒃᑲᓗᐊᕐᖓᑕ. 

ᑕᒪᓐᓇᖃᐃ ᓄᓇᓕᓐᓄᑦ ᓇᓐᓄᒐᔅᓴᐅᔪᓄᑦ 

ᐃᓚᓐᖔᕆᖃᑦᑕᕐᓂᖅ ᑖᕗᖓᓕᒫᖅ ᑕᐃᒪᓐᓇ 

ᐋᖅᑭᔅᓯᒪᐃᓐᓇᕐᓂᐊᓕᖅᑲ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᑖᓐᓇ ᑭᐅᒋᐊᖄᖅᑎᑦᓇᖓ ᐅᓂᒃᑳᒐᔮᒡᓚᖓ ᑖᒃᑯᐊ 

ᐊᕐᕌᓂᐅᓚᐅᖅᑐᖅ ᑖᒃᑯᐊ ᓇᓄᖅᓯᒑᖓᑕ 

ᐊᕐᓇᓪᓗᖕᓂᒃ ᐊᑕᐅᓯᕐᒥᒃ ᐱᑕᖅᐸᑦᑕ 

ᒪᕐᕉᒋᐊᖃᖅᖢᑎᒃ ᑖᒃᑯᐊ ᐊᖑᓴᓪᓗᐃᑦ. 

ᒫᓐᓇᐅᓕᖅᑐᖅ ᑖᓐᓇ ᐊᓯᓐᖑᓚᐅᕐᒪᑦ ᔪᓚᐃ 

1−ᖑᑎᓪᓗᒎᖅᑰᖅ ᒫᓐᓇᐅᓕᕐᒪᑦ ᐊᑕᐅᓯᖅ ᐊᒻᒪ 

ᐊᑕᐅᓯᓐᖑᓕᕐᒪᑦ ᑖᓐᓇ ᐱᐅᔪᖅ ᑕᐃᒃᑯᐊ 

ᐊᒥᓲᓂᖅᓴᓂᒃ ᑖᒃᑯᐊ ᐊᕐᓇᓪᓗᖕᓂᒃ 

ᐱᑕᖅᑑᓪᓗᐊᓕᕐᒪᑕ ᑖᓐᓇ ᓈᓴᐅᑖ ᓱᓐᓂᖏᓪᓗᓂ. 

 

ᑖᓐᓇᓕ ᓯᖁᑉᑎᕆᔪᖅ ᓇᓄᖅ, ᐄ, 

ᖃᐅᔨᒪᓐᓇᖏᑦᑐᖅ ᓇᓕᐊᖑᖕᒪᖔᑦ ᓯᖁᑉᑎᕆᖕᒪᑦ 

ᑖᓐᓇ ᒪᖃᐃᑦᑐᖅ ᐅᕝᕙᓘᓐᓃᑦ ᐃᒡᓗᕐᔪᐊᖃᖅᑐᖅ 

ᑐᖁᑦᑑᓪᓗᐊᖅᑖ ᑖᒻᓇ ᐱᖁᑎᖏᓐᓂᒃ 

ᓯᖁᑉᑎᕆᖕᒪᑦ. ᑭᓯᐊᓂ ᑖᓐᓇ ᒫᓐᓇ ᓇᓄᖅ 

ᑐᖁᒃᐸᑦ ᖃᓄᒥᐊᖅ ᑐᖁᒐᓗᐊᖅᐸᑦ ᐃᖕᒥᓂᒃ 

ᑐᖁᖏᑉᐸᑦ ᓇᓐᓄᒍᑎᒃᓴᓂᒃ ᐲᖅᑕᐅᓱᖅᑕᕐᒪᑦ.  

 

ᐄ, ᒫᓐᓇᐅᔪᖅ ᑖᓐᓇ ᓯᕗᓂᒃᓴᒧᓪᓗ ᐅᖓᓯᒃᑐᒧᑦ 

ᑎᐊ’ᓇᐃᓂᐊᖅ ᓱᓕ ᑖᑉᑯᐊ, ᑖᑉᑯᐊ 

ᐱᔮᖅᑯᑕᐅᖏᑦᑐᒃᑯᑦ ᓇᓐᓄᒃᑕᐅᔪᑦ ᐃᓛᒃᑯᑦ 

ᐱᒐᓗᐊᖅᐸᑕ ᐊᒥᓱᖑᓪᓗᐊᕋᔭᖅᑰᕐᒪᑕ ᑖᓐᓇ 

ᓈᒻᒪᓗᐊᖅᑑᔭᖏᒻᒪᑦ ᐃᒻᒪᖄ ᑖᒃᑯᐊ 

ᐱᔮᖅᑯᑕᐅᖏᑦᑐᑦ ᓇᓄᑦ ᐊᒥᓲᓂᖅᓴᓂᒃ 

ᓇᓐᓄᒐᔭᕐᓇᕐᓕᐊᕐᒪᑕ ᐃᓚᖏᑦ, ᒫᓐᓇᐅᔪᖅ ᑖᒃᑯᐊ 

ᓇᓐᓄᒃᑕᐅᔪᑦ ᒪᖃᐃᑉᐸᑦ ᑲᑉᐱᐊᓵᖅᑐᖅ  

ᐱᔮᖅᑯᑕᐅᖏᑦᑐᒥᒃ ᓇᓐᓄᒃᐸᑦ ᑖᒃᑯᐊᓗᒃᑖᑦ 

ᓇᓐᓄᒍᑎᓂᒃ ᐃᓗᐊᓂ ᐊᑕᔪᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒡᓗ 

ᑭᖑᓪᓕᖅᐹᖅᓱᓕᕐᓗᑎᓪᓗ, ᒪᓕᒐᓕᐅᖅᑎ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᒥᓂᔅᑕ ᓇᓗᓇᐃᔭᐃᒻᒪᑦ ᑖᔅᓱᒥᖓ. ᐅᖃᖅᑎᑦᑎᔩ, 

ᑕᐃᒪᐃᓛᒃ ᐅᖃᖃᑦᑕᕋᑦᑕ ᑕᒪᒃᑯᐊ ᐃᓐᓇᕆᔭᕗᑦ 

ᑭᒡᒐᑐᑦᑎᐊᕈᒪᓂᕋᖅᑐᑎᒍᑦ 

ᐅᖃᐅᓯᕇᓐᓇᐅᔭᖃᑦᑕᕋᑦᑎᒍᑦ ᑕᒪᒃᑯᓂᖓ 

ᓂᕿᖃᒻᒪᕆᓚᐅᕐᖓᑕ ᓯᕗᓂᑦᑎᓐᓂ 

ᐊᖑᔾᔪᐊᖑᖏᑦᑐᓂᒃ. ᓲᕐᓗ ᐊᑎᖅᑕᓂᒃ ᑕᒪᒃᑯᐊ 

ᐃᓐᓇᕐᓄᑦ ᐊᒃᓱᐊᓗᒃ ᐱᔪᒪᔭᐅᖃᑦᑕᕋᓗᐊᕐᖓᑕ 

ᐊᑎᖅᑕᒥᓂᐅᔪᑦ ᓇᓄᐃᑦ 

ᓂᕿᑦᑎᐊᕙᐅᓂᖅᐹᖑᖃᑕᐅᒻᒪᑕ ᓄᓇᕘᑉ ᐃᓗᐊᓂ 

ᖃᐅᔨᒪᒐᑦᑎᒍᑦ.  

 

ᑕᒪᒃᑯᐊ ᐊᑎᖅᑕᓕᒍᓐᓇᕐᓂᖅ ᓇᓄᕐᓂᒃ ᐃᓚᖏᑦ, 

ᐊᓯᕙᖅᑏᒻᒪᑯᐊ ᖃᐅᔨᒪᑦᑎᐊᕐᖓᑕ ᓇᓕᐊᒃ 

ᐊᖑᑕᐅᒻᒪᖔᑦ ᓇᓕᐊᓪᓗ ᐊᕐᓇᐅᒻᒪᖔᖅ 

ᐊᑎᖅᑕᐅᒍᓗᐊᕈᑎᒃ ᐊᒻᒪᓗ ᐊᖑᔾᔪᐊᖅ ᑕᒪᒃᑯᐊᓕ 

ᓇᓗᓇᖏᓐᓂᖅᓴᐅᓪᓗᑎᒃ. 

ᑭᓯᐊᓂ ᐊᓯᕙᖅᑏᑦ ᐃᓚᖏᑦ ᐊᔅᓱᐊᓗᒃ ᖃᐅᔨᒪᒻᒪᑕ 

ᓇᓕᐊᒃ ᐊᖑᑕᐅᒻᒪᖔᑦ ᓇᓕᐊᓪᓗ ᐊᕐᓇᐅᒻᒪᖔᑦ 

ᐱᖓᔪᕋᐅᒍᑎᒃ ᓇᓄᐃᑦ. ᑕᕝᕙᖓᖅᑲᐃ 

ᐱᖓᔪᕋᐅᑉᐸᑕ ᓇᓄᐃᑦ ᐊᑎᖅᑕᖓᑕ ᐊᐃᑉᐸᖓᓂᒃ 

ᐊᖑᑕᐅᑉᐸᑦ ᐱᔪᓐᓇᖅᑎᑕᐅᔪᓐᓇᖅᓯᔪᓐᓇᖅᑯᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᒫᓐᓇ ᐱᖁᔭᖅ ᑖᓐᓇ ᐃᓚᒌᒃᑐᒡᒎᖅ 

ᐱᔭᐅᑦᑕᐃᓕᖕᒪᑕ ᑭᓯᐊᓂ ᐊᐅᓚᔨᓐᓂᕈᒪ ᑖᒃᑯᐊ 

ᓇᓄᐊᓛᕐᒥᑦ ᐊᑎᖅᑕᒥᒃ ᐱᑕᕈᐊᖅᐸᑕ 

ᑐᒃᓯᕋᖅᑑᓪᓗᐊᑦ ᑖᒃᑯᐊ ᒪᖃᐃᑎᒃᑯᑦ ᑲᑎᒪᔨᖏᑦ 

ᑎᐊ’ᓇ ᐱᒍᐊᕐᓂᕋᕐᓗᑎᒃ ᑖᓐᓇ ᖃᐅᔨᒋᐊᕐᓗᒍ, 

ᑖᓐᓇ ᖃᐅᔨᒋᐊᕐᓂᐊᕋᒃᑯ ᐅᓂᒃᑳᑦᓯᐊᕐᓗᖓ ᖃᓄᖅ 

ᐊᔪᖏᖅᑰᖅᓱᒋᒐᓗᐊᖅᑕᕋᓕ ᑐᓴᐅᒪᑦᑎᐊᕐᓂᕈᒪ. 

ᑕᒻᒪᕐᓂᕈᒪ ᐅᖃᕐᓂᐊᖅᐸᕋ ᑭᓯᐊᓂ ᖃᐅᔨᓴᕐᓗᖓ 

ᑖᓐᓇ ᐅᖃᐅᑎᓂᐊᖅᐸᕋ. ᒪ’ᓇ, ᐅᖃᖅᑏ. 

 



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 

 

ᐊᐱᖅᑯᑦ 828 - 5(2): ᓇᓄᐃᑦ 

ᓈᓴᖅᑕᐅᖃᑦᑕᕐᓂᖏᑦ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐅᖃᖅᑎ ᐊᐱᖅᑯᑎᒐ ᐊᕙᑎᓕᕆᓂᕐᒧᑦ ᒥᓂᔅᑕᐅᔪᒧᑦ 

ᐊᒻᒪᓗ ᐱᔾᔪᑎᖃᖅᖢᓂ ᓇᓄᐃᑦ ᐊᒥᓲᓂᖏᓐᓄᑦ 

ᖃᐅᔨᓴᕐᓂᐅᔪᒧᑦ.  

 

ᒥᓂᔅᑕ ᖃᐅᔨᒪᖕᒪᑦ ᐱᓕᕆᕝᕕᖓᑕ ᐱᔭᒃᓴᓄᑦ 

ᐸᕐᓇᐅᑎᖏᑦ ᐅᖃᖅᓯᒪᖕᒪᑦ 

ᐱᓕᕆᖃᑎᖃᖅᓯᒪᖕᒪᑕᒎᖅ ᓇᓄᕐᓂᒃ ᓈᓴᐃᓂᕐᒥᒃ 

ᑖᒃᑯᐊ ᐃᑭᕋᓴᐅᑉ ᐃᒪᖓ ᐊᒻᒪᓗ ᐃᑦᑐᐊᖅᑑᑦ 

ᐅᖃᖅᓯᒪᖕᒪᑕ ᑖᒃᑯᐊ ᖃᐅᔨᔭᐅᔪᑦ ᓈᓴᖅᑕᐅᓂᒃᑯᑦ 

ᓂᕆᐅᒋᔭᐅᓚᐅᕐᒪᑕ ᑎᓯᒻᐱᕆ 2019−ᒥ. ᒥᓂᔅᑕ 

ᐅᖃᐅᔾᔨᒋᐊᕈᓐᓇᖅᐸ ᒪᓕᒐᓕᐅᕐᕕᖕᒥ ᐅᓪᓗᒥ 

ᑕᒪᑐᒧᖓ ᐱᓕᕆᐊᖑᓚᐅᖅᑐᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ 

ᑲᒪᒋᔭᖃᖅᑐᖅ, ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑖᒃᑯᐊ ᐃᑭᕋᓴᐅᑉ ᐃᒪᖓᓄᑦ 

ᓈᓴᖅᑕᐅᓂᑰᔪᑦ ᐱᔭᐅᓚᐅᖅᑐᑦ ᐅᖃᐅᓯᕆᔭᖓᓄᑦ 

ᑖᒃᑯᐊ ᕿᒥᕐᕈᐊᖅᑕᐅᖕᒪᑕ 2020 ᐱᒋᐊᕐᓂᕈᔪᐊᓂ 

ᑕᑯᓇᒃᑕᐅᒌᖅᐸᑕ ᐱᓯᒪᓕᕐᓂᐊᕋᓱᒋᔭᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᒥᓂᔅᑕᐅᑉ ᐱᔭᒃᓴᓄᑦ ᐸᕐᓇᐅᑎᖓ 

ᐅᖃᖅᓯᒪᖕᒥᖕᒪᑦ ᓯᕗᓪᓕᐅᑎᓂᐊᖅᑕᖏᑦᑕᒎᖅ 

ᐸᕐᓇᐅᓯᐅᖅᐸᓪᓕᐊᓂᖅ ᓈᓴᐃᓂᕐᒥᒃ 

ᐸᕐᓇᒃᐸᓪᓕᐊᓕᖅᖢᑎᒡᓗ ᐃᒡᓗᓕᐅᑉ ᓯᑯᓰᓚᐅᑉ 

ᐃᒪᖓᓄᑦ ᓇᓄᖏᓐᓂᒃ ᒥᒃᓴᐅᓴᒐᓱᒡᓗᒋᑦ 

ᓇᓃᓐᓂᖏᑦ ᐅᓄᕐᓂᖏᓪᓗ. ᒥᓂᔅᑕ  

ᐅᖃᕈᓐᓇᖅᐸᖃᐃ ᖃᓄᐸᓗᒃ ᐊᑯᓂᐅᑎᒋᔪᖅ 

ᑖᒃᑯᓂᖓ ᐱᔭᕇᕋᓱᒃᑲᔭᖅᐸᑦ ᓈᓴᐃᓂᕐᒥᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐸᕐᓇᒃᓯᒪᔭᕗᑦ ᓇᓄᕐᓂᒃ 

ᓈᓴᐃᓂᖅ ᓈᒻᒪᓈᒐᔪᒃᑑᒐᓗᐊᖅ ᑭᓯᐊᓂ 

ᐃᓛᓐᓂᒃᑯᑦ ᓯᓚ ᐱᔾᔪᑕᐅᓲᖑᖕᒥᖕᒪᑦ ᑖᒃᑯᐊ 

ᐊᕐᕌᒍᒐᓴᖕᓂᑦ ᓈᓴᐃᓂᐅᒐᔪᖕᒪᑕ ᖃᓄᖅ 

ᐊᑯᓂᐅᑎᒋᒐᔭᕐᒪᖔᑦ ᐅᖃᐅᑎᔪᓐᓇᖏᑕᕋ. 

 

ᐊᒻᒪᓗ ᓂᕆᐅᓇᖏᑦᑐᑦ ᓴᖅᑮᓐᓇᐅᔭᖅᖢᑎᐅᖕᒪᑕ 

ᐊᐳᖅᑕᕈᑕᐅᓕᓲᑦ ᑖᓐᓇ ᖃᕋᓴᐅᔭᖅ 

ᖁᐱᕐᕆᓯᒪᓂᕆᓚᐅᖅᑕᖏᑦ ᓇᖑᓗᐃᓚᐅᕐᒪᑕ 

ᑕᐃᒪᐃᒻᒪᑦ ᓈᓴᐅᑎᑦ ᓱᓕ ᑖᒃᑯᓄᖓ 

ᑕᑯᔭᒃᓴᐅᓐᖏᑦ ᑖᒃᑯᐊ ᑕᕝᕙᓐᖓᑦ 

ᐱᓕᕆᓚᐅᓐᖏᓇᑦᑕ. ᑕᐃᒪᓕ ᓴᖅᑭᑦᑐᖃᕐᖓᑦ 

ᓈᓴᐃᓚᐅᖅᖢᑎᒃ ᒥᒃᓴᐅᓴᖕᓂᖃᖅᑐᑎᒃ 

ᖃᐅᔨᓴᖅᑏᑦ ᓈᓴᐅᑎᓂᒃ ᐊᑐᐃᓐᓇᐅᓕᕌᖓᑕ 

ᑐᓂᖃᑦᑕᖅᑕᕗᑦ ᐊᒃᑐᖅᑕᐅᓯᒪᔪᓄᑦ ᓄᓇᓕᖕᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᐊᒻᒪᓗ ᑭᖑᓪᓕᖅᐹᕆᓕᕐᓗᒍ, ᒪᓕᒐᓕᐅᖅᑎ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ 

ᑭᖑᓪᓕᖅᐹᖅ ᐊᐱᖅᑯᑎᒐ, 

ᖃᐅᔨᒪᓐᓇᕐᓂᐊᕋᓗᐊᖅᐳᖅᑲᐃ ᑕᐃᒃᑯᐊ 

ᖃᕋᓴᐅᔭᖅᑎᒍᑦ ᐊᖅᓵᖅᓯᓯᒪᔪᑦ 

ᓄᖅᑲᑎᑦᑎᓯᒪᓪᓗᑎᑦ ᖃᕋᓴᐅᔭᕐᓂᒃ 

ᐊᑭᓕᖅᑕᐅᔪᒪᓪᓗᑎᒃ ᐱᔾᔪᑕᐅᑎᓪᓗᒋᑦ ᑭᓯᐊᓂ 

ᐊᐱᖅᑯᑎᒋᓂᐊᕆᕙᕋ.  

 

(ᑐᓵᔨᑎᒍᑦ) ᒥᓂᔅᑕ ᑕᐃᒪ ᐃᖅᑲᐅᒪᓂᐊᕐᒪᑦ 

ᒥᓂᔅᑕᐃᑦ ᐅᖃᐅᓯᔅᓴᖏᓐᓂ ᐅᖃᓚᐅᕐᒪᑦ ᐅᑭᐊᒃᓵᖅ 

ᑲᑎᒪᕐᔪᐊᖅᑎᓪᓗᑕ ᑐᓴᖅᑎᑦᑎᓚᐅᕐᒪᑦ ᑖᒃᑯᐊ 

ᐊᖏᓚᐅᕐᒪᒋᓪᓗ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑕ ᐋᖅᑭᒍᑎᒋᓚᐅᖅᑕᖓ ᑖᒃᑯᓄᖓ 

ᓄᓇᕗᒻᒥ ᓇᓄᕐᓂᑦ ᑲᒪᒋᔭᖃᑎᒌᓐᓂᕐᒧᑦ  

ᐸᕐᓇᐅᑎᖓ. ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᖅ ᑖᓐᓇ 

ᓄᓇᕗᒻᒥ ᓇᓄᕐᓂᒃ ᑲᒪᖃᑎᒌᓐᓂᕐᒧᑦ 

ᐊᒃᑐᖅᓯᑎᒋᓂᐊᕐᒪᖔᑦ ᐱᓕᕆᕝᕕᖓᑦᑕ 

ᐊᒥᓲᓂᖏᓐᓂᒃ ᓈᓴᐃᓂᖏᓐᓂᒃ ᑕᒪᒃᑯᓂᖓ 

ᓇᓄᕐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄ, ᓱᓕᔪᖅ ᒪᓕᒐᓕᐅᖅᑎ. 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐊᖏᓚᐅᖅᑕᕗᑦ ᓇᓄᕐᓂᒃ ᑲᒪᓂᕐᒧᑦ 

ᐸᕐᓇᐅᑎᖏᓐᓂᒃ. ᓄᓇᕗᒻᒥᐅᑦ ᖃᐅᔨᒪᓂᐊᕐᒪᑕ 

ᓄᓇᕗᒻᒥ ᓇᓄᕐᓂᒃ ᑲᒪᓂᕐᒧᑦ ᓇᓐᓄᒐᒃᓴᐃᑦ 

ᐅᓄᕐᓂᖏᓐᓂᒃ ᐅᖃᐅᓯᖃᓐᖏᒻᒪᑦ ᐊᒻᒪᓗ ᖃᓄᖅ 

ᓈᓴᐅᑎᖓ ᖃᓄᕐᓕ ᑲᒪᒋᖃᑦᑕᕐᒪᖔᑦᑎᒍᑦ 

ᓄᓇᕗᒻᒥ ᑕᕝᕙᑑᖕᒪᑦ. ᓇᓄᕐᓂᒃ ᓈᓴᐃᓂᖅ ᑕᐃᒫᒃ 

ᓱᓕ ᑲᒪᒋᔭᐅᖃᑦᑕᕐᓂᐊᖅᑐᑦ. ᑖᓐᓇ 

ᓇᓐᓄᒃᑕᐅᔪᓐᓇᕐᓂᖏᑦ ᑕᐃᒪᓐᓇ ᓱᓕ 

ᐃᓕᖅᑯᓯᖓᑕ ᐊᑐᖅᑕᐅᓗᓂ. ᑭᓯᐊᓂᓕ ᖃᓄᖅ 

ᑲᒪᒋᓂᐊᕐᒪᖔᑦᑎᒍᑦ ᓄᓇᕗᒻᒥ.  

 

ᑖᒃᑯᐊ ᐊᒥᓲᓂᖏᑦ ᓇᓐᓄᒐᒃᓴᐃᑦ ᐊᓯᔾᔨᔾᔮᓐᖏᑦᑐᑦ. 

ᐊᓯᔾᔨᔾᔮᓐᖏᓐᓂᕋᕐᓗᒍ ᓈᓴᐃᓂᖅ 

ᐅᖃᕈᓐᓇᓐᖏᑦᑐᒍᑦ. ᐊᑲᐅᓂᖅᓴᒥᒃ ᐃᒪᓐᓇ 

ᓇᓚᐅᑦᑎᓂᖅᓴᒃᒥ ᐸᒡᕕᓴᓐᖏᓂᖅᓴᒥᓪᓘᓐᓃᑦ 

ᓇᓄᕐᓄᑦ ᒫᓐᓇ ᖃᐅᔨᓴᖅᑕᕗᑦ ᑕᐃᒪᐃᓕᐅᖅᑐᒍᑦ. 

ᑕᐃᒪ ᐸᕝᕕᓴᖃᑦᑕᕈᓐᓃᖅᐸᓪᓕᐊᔪᒍᑦ ᑖᒃᑯᐊ 

ᓇᓄᕐᓂᒃ ᓈᓴᐃᓪᓗᓂ. ᒪᓕᒐᓕᐅᖅᑎ 

ᐅᖃᐅᑎᔪᓐᓇᖅᑕᕋ ᓇᓄᕐᓂᒃ ᑲᒪᓂᖅ ᐸᕐᓇᐅᑎ 

ᐊᒃᑐᖅᓯᔾᔮᓐᖏᑦᑐᑦ ᓇᓐᓄᒐᒃᓴᐃᑦ ᐊᒥᓲᓂᖏᓐᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᓄᑦ ᒥᒃᓵᓄᑦ. 

ᒪᒥᐊᓇᖅ. ᐊᐱᖅᑯᑎᒃᓴᓄᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ. ᒪᒥᐊᓇᖅ, 

ᒪᓕᒐᓕᐅᖅᑎᐅᖃᑎᒃᑲ. ᒪᓕᒐᓕᐅᖅᑎ ᒪᐃᓐ.  

 

ᐱᒋᐊᖅᑎᑕᖅ 070 - 5(2): ᐊᐱᖅᓱᕐᓇᐅᔪᖅ 

ᐃᓚᔭᐅᓂᖓ (ᒪᐃᓐ)  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᖅ 

39(7) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᒧᑦ ᐃᖃᓗᐃᑦ−ᒪᓂᕋᔭᖕᒧᑦ, ᑖᓐᓇ 

ᐊᐱᖅᓱᓇᕐᓂᕐᒧᑦ ᐅᐃᒍᒋᐊᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 

ᐊᐃᕙᔾᔪᑕᐅᔪᓐᓇᕋᓂᓗ. ᓈᒻᒪᒃᓴᖅᑐᑦ? 

ᓈᒻᒪᒃᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᕗᖅ. 

ᐊᐱᖅᓱᕐᓇᕐᓗ ᐅᐃᒍᒋᐊᖅᑕᐅᕗᖅ ᐃᑲᕐᕋᐅᑉ 

ᐊᕝᕙᒃᑲᓐᓂᖓᓂᒃ.  

 

(ᑐᓵᔨᒃᑰᖏᑦᑐᖅ) ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᒧᑦ, ᒥᔅᑐ ᓚᐃᑦᓯᑑᓐ. 

 

ᐊᐱᖅᑯᑦ 829 - 5(2): ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓ (ᓚᐃᑦᓯᑑᓐ) 

 

ᓚᐃᑦᓯᑑᓐ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ) 

ᐊᐱᖅᑯᑎᒐ ᒥᓂᔅᑕ ᐊᕙᑎᓕᕆᓂᕐᒧᑦ.  

 

ᐅᖃᖅᑏ, ᖃᐅᔨᓴᕐᓂᖅ ᖃᐅᔨᔾᔪᑕᐅᓯᒪᔪᖅ ᑕᒪᓐᓇ 

ᐅᖅᑰᓯᕚᓪᓕᕐᓂᖅ ᖃᔅᑦᓯ ᐅᖅᑰᓇᕐᓂᖓᓂᒃ 

ᐊᒃᑐᖅᓯᕐᔪᐊᕈᓐᓇᕐᒪᑦ ᑕᕆᐅᕐᒥᐅᑕᓂᒃ. ᑕᐃᒪ 

ᐊᔾᔨᒌᓐᖏᑦᑐᑦ ᐊᒥᓲᓐᖏᓗᐊᖅᑎᓪᓗᒋᑦ 

ᐊᒃᑐᖅᑕᐅᓂᐅᓴᖕᒪᑕ ᐊᔾᔨᒌᓐᖏᓐᓂᕐᒧᑦ 

ᐊᔾᔨᒌᒍᓐᓃᕐᓂᕐᒧᑦ. ᓯᕗᓪᓕᖅᐹᖅ ᐊᐱᖅᑯᑎᒐ 

ᒥᓂᔅᑕᒧᑦ ᐱᓕᕆᕝᕕᖓᖃᐃ ᑕᐃᒫᒃ 

ᐃᓱᒪᒋᔭᖃᕆᕙ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓯᓚᐅᑉ ᐊᓯᔾᔨᖅᑕᖓ 

ᐱᓪᓚᑦᑖᖑᖕᒪᑦ ᑕᐃᒪᐃᑦᑑᓪᓗᓂᓗ ᑕᒫᓂ. ᓯᓚᐅᑉ  

ᐊᓯᔾᔨᖅᐸᓪᓕᐊᓂᖓ ᐊᔾᔨᒌᓐᖏᑐᒻᒪᕆᐅᖕᒪᑦ 

ᑕᐃᒪᓗ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ ᑕᐃᒪᓕ 

ᐃᓱᒪᒋᔭᑦᑎᓐᓄᑦ ᖃᐅᔨᒪᔭᕗᑦ ᓯᓚ 

ᐊᓯᔾᔨᖅᐸᓪᓕᐊᔪᖅ ᑕᒫᓃᖦᖢᓂᓗ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 

ᐃᓚᒋᐊᕈᑎ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ 

ᒪᓕᒐᓕᐅᖅᑎᖓᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᕙᑎᒥ ᑲᒪᑦᑎᐊᕐᓂᕐᒥᒃ ᐅᖃᐅᓯᖃᕈᒪᒐᒪ ᐊᒻᒪ 

ᑕᐃᒪᐃᓕᐅᓐᖏᓐᓂᕐᓂ ᓯᕗᓕᖅᑎ 

ᖁᔭᓐᓇᒦᖅᑳᕈᒪᔭᕋ ᓯᓚᐅᑉ ᐊᓯᔾᔨᖅᐸᓪᓕᐊᓂᖓ 

ᓱᓕᓪᓚᕆᖕᒪᑦ ᐅᒡᒍᓇᖅᑑᒐᓗᐊᖅ ᓯᓚᕐᔪᐊᕐᒥᐅᑦ 

ᒐᕙᒪᖏᑕ ᓯᕗᓕᖅᑎᖏᑦ ᐃᓚᖏᑦ ᓱᓕ 

ᐅᒃᐱᕈᓱᓐᖏᒻᒪᑕ ᑕᒪᑐᒥᖓ.  

 

ᑖᒃᑯᐊ ᐃᒪᕐᒥᐅᑕᐃᑦ ᓄᓇᒥᐅᑕᐃᓪᓗ ᓂᕐᔪᑏᑦ 

ᐱᒻᒪᕆᓪᓚᕆᐊᓘᖕᒪᑕ ᐊᒃᑐᖅᑕᐅᓂᐅᓴᓪᓗᑎᒃ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ. ᑖᒃᑯᐊ ᓄᓇᕗᑦ 

ᐃᓯᐊᕿᔪᓄᑦ ᐊᒃᑑᑎᒐᓛᒃᑐᐊᓗᑐᐃᓐᓇᐅᖕᒪᑕ 

ᓯᓚᕐᔪᐊᕐᒥ ᐃᓯᐊᕿᔪᐊᓘᖃᑦᑕᖅᑐᐃᑦ ᑕᑯᓐᓈᖅᑐᒋᑦ. 

ᓇᒥᓕᒫᑦᑎᐊᖅ ᐃᓄᖃᑎᒌᓕᒫᑦ ᓄᓇᓕᕐᔪᐊᑦ 

ᓄᓇᓕᕋᓛᖑᓂᖅᐹᑦ ᐃᑲᔪᖃᑕᐅᖁᔭᐅᒐᓗᐊᑦ 

ᐳᔪᕐᓗᒃ ᐱᔾᔪᑎᒋᓪᓗᒍ.  

 

ᑕᒪᐅᓇᓗ ᑖᒃᓯᒃᑯᑦ ᑮᓇᐅᔭᓂᑦ 

ᐅᑎᕐᕕᐅᔪᓐᓇᕐᓂᒃᑯᑦ ᑲᔪᖏᖅᓴᐃᔾᔪᑎᒃᑯᓪᓗ 

ᐳᔫᓐᖏᓐᓂᖅᓴᐅᑎᑦᑎᖃᑦᑕᕈᓐᓇᕐᓂᐊᕋᑦᑕ.  

ᖃᐅᔨᒪᔪᖓ ᐊᕙᑎᒥᒃ ᐸᐸᑦᑎᔨᐅᓂᖅ ᑭᒃᑯᓕᒫᓄᑦ 

ᐅᕙᓂ ᑲᒪᒋᔭᐅᒋᐊᓕᒃ. ᑐᑭᓯᒍᒪᔪᖓᓕ ᓱᖕᒪᓄᑯᐊ 

ᒐᕙᒪᒃᑯᑦ ᑕᐃᒪᐃᑦᑐᓂᒃ ᓴᖅᑮᓯᒪᓐᖏᓚᑦ ᓄᓇᕗᒻᒥ 

ᐃᑲᔪᕈᑎᒋᓂᐊᖅᑕᒥᓂᒃ 

ᒥᑭᒡᓕᒋᐊᖅᑎᑦᑎᓇᓱᒃᑎᓪᓗᒋᑦ 

ᐃᓯᐊᕿᖃᑦᑕᖅᑐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪᐃᔅᓯᒪᔪᒍᑦ. ᐃᓚᖓ 

ᐆᑦᑑᑎᒋᔪᓐᓇᖅᑕᕋ ᐆᒻᒪᖅᑯᑎᓕᐅᕈᑎᓂᒃ 

ᐆᒻᒪᖅᑯᑎᓕᐅᕈᓐᓇᑎᑦᑎᔪᑦ ᑭᒃᑯᑐᐃᓐᓇᕐᓂᒃ 

ᐃᓚᓕᐅᑎᔭᐅᒍᓐᓇᖅᑐᓂᒃ ᐆᒻᒪᖅᑯᑎᓕᐅᖅᑎᓄᑦ. 

ᓇᒻᒥᓂᖃᖅᑎᐅᒐᓗᐊᑦ ᐆᒻᒪᖅᑯᑎᓕᐅᕈᓐᓇᖅᑲᑕ 

ᐅᑎᖅᑎᑦᑎᖃᑦᑕᕈᓐᓇᖅᑐᑦ ᐆᒻᒪᖅᑯᑎᓕᕆᔨᒃᑯᓐᓄᑦ 

ᐆᒻᒪᖅᑯᑎᓕᐊᒥᓂᒃ.  

 

ᐅᖃᐅᓯᕆᔪᒪᔭᕋ ᓄᓇᕗᒻᒥᐅᓄᑦ ᐊᒻᒪ 

ᒪᓕᒐᓕᐅᖅᑎᒧᑦ ᑲᒪᒋᐊᖃᖅᑐᐃᓐᓈᓗᔪᒍᑦ 

ᐃᓯᐊᕿᓐᖏᓂᖅᓴᐅᓕᖅᑎᑦᑎᓗᑕ 

ᐊᑦᑐᐃᓐᖏᓂᖅᓴᐅᓗᑕ ᐊᕙᑎᒥᒃ. ᓄᓇᕗᒻᒥᓕ 

ᐱᒋᐊᖃᓕᕋᐃᒻᒪᑕ ᐱᑎᓲᕆᒐᑦᑎᒍᑦ. ᓄᓇᕗᑦ 

ᑐᔅᓯᕋᓲᖑᒻᒪᑦ ᒑᓯᓂᑦ ᐅᖅᓱᐊᓗᒃ ᑐᖅᑐᓂᒃ 

ᐊᑐᖅᑎᑦᑎᖃᑦᑕᖅᑯᒍᑦ ᑕᐃᒪᐃᑦᑐᓂᒃ 

ᓄᓇᓯᐅᑎᓕᖃᕈᒪᔪᐃᓪᓗ ᐊᑕᐅᓯᐅᓐᖏᑦᑐᒥᒃ 

ᑕᐃᒪᐃᑦᑐᒐᓚᐅᒥᒻᒪᑕ ᐊᖏᑐᐃᓐᓇᐸᒻᒥᔭᕗᑦ. 

ᒐᕙᒪᒃᑯᑦ ᒪᓕᒐᖅᑎᒍᑦ ᐊᐅᓚᑦᑎᒍᓐᓇᓐᖏᒻᒪᑕ 

ᐃᓅᖃᑎᒌᑦ ᐊᓯᔾᔩᒐᓱᒋᐊᓖᑦ ᖃᓄᖅ 

ᐃᓅᒐᓱᖃᑦᑕᕐᒪᖔᕐᒥᓂᒃ ᑭᒃᑯᓕᒫᑦᑎᐊᑦ 

ᐱᖃᑕᐅᒐᓱᒋᐊᓖᑦ. ᒑᓯᑐᓐᖏᓂᖅᓴᐅᒍᑦᑕ 

ᐅᖅᓱᐊᓗᒃᑐᓐᖏᓂᖅᓴᐅᒍᑦᑕ ᑕᐃᒪᓕ ᐊᕙᑎᒥ 

ᐊᑦᑐᐃᓂᕗᑦ ᐊᑉᐸᕆᐊᖅᑯᖅ. ᖁᔭᓐᓈᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᖕᓄᑦ, ᒥᔅᑕ 

ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᑦᑎᐊᖅᑕᕋ ᑖᓐᓇ ᐃᓚᓕᐅᔾᔨᒍᓐᓇᕐᓂᖅ 

ᐆᒻᒪᖅᑯᑎᓕᐅᕐᓂᕐᒧᑦ. ᐱᒡᒐᓇᖅᑐᐊᓗᒃ ᑭᓯᐊᓂ 

ᓴᖅᑭᒐᓱᒋᐊᖓ ᑕᐃᒪᐃᓕᐅᖅᑐᖃᓐᖏᒻᒪᕆᑦᑐᖅ 

ᓱᓕ ᐅᓪᓗᒥ ᓴᖅᑮᒍᓐᓇᖅᓯᔪᖃᓚᐅᓐᖏᑦᑐᖅ 

ᐆᒻᒪᖅᑯᑎᓕᐅᖅᑎᕈᖅᑐᖃᓚᐅᓐᖏᑐᖅ ᓱᓕ.  

 

ᐊᐱᖅᑯᑎᒐᓕ ᑕᕝᕙ, ᓱᒻᒪᓄᑯᐊ ᒐᕙᒪᕗᑦ 

ᒐᕙᒪᒐᓛᓗᐃᑦ ᑕᐃᒪᐃᔅᓯᒪᑎᓪᓗᒋᑦ ᑲᓇᑕᒥ ᑖᒃᓯᒥᑦ  

ᐅᑎᕈᓐᓇᑎᑦᑎᒻᒪᕆᑦᑐᐃᑦ ᐊᒻᒪ 

ᑲᔪᖏᖅᓴᐃᔾᔪᑎᖃᖅᑐᑎᑦ ᑐᔅᓯᕌᔅᓴᓂᒃ 

ᒥᑭᓪᓕᒋᐊᖅᑎᑦᑎᒍᓐᓇᓂᐊᕐᖓᑕᓕ ᐃᓯᐊᕿᓂᕐᒥᒃ 

ᐊᕙᑎᒥ ᐊᑦᑐᐃᓂᐅᔪᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᒪᓐᓇ ᐱᓕᕆᐊᕆᔭᕗᑦ 

ᓴᖅᑭᖅᓯᒪᓐᖏᑐᐃᓐᓇᖅᑐᖅ. ᒪᓕᒐᓕᐅᖅᑎ 

ᑐᓴᐅᒪᒻᒪᑦ ᐃᓯᐊᕿᔪᓄᑦ 

ᑖᒃᓯᔭᐃᑎᑦᑎᖃᑦᑕᓕᖅᓯᒪᔪᒍᑦ 

ᐊᑭᑐᓂᖅᓴᐅᑎᑦᑎᖃᑦᑕᖅᑐᒍᑦ ᒑᓯᒥᒃ 

ᐅᖅᓱᐊᓗᒻᒥᓪᓗ ᑖᒃᓰᔭᐃᔭᕆᐊᖃᕐᓂᖓ ᐃᓱᒪᒋᓪᓗᒍ. 

ᑮᓇᐅᔭᓂᒃ ᐅᑎᕐᕕᐅᖃᑦᑕᖅᑐᒍᑦ ᒐᕙᒪᑐᖃᒃᑯᓐᓂ 

ᑭᓯᐊᓂᓕ ᐅᑎᖅᑎᑦᑕᐅᑎᒋᖃᑦᑕᖅᑕᕗᑦ 

ᒑᓯᑖᖅᑐᖃᕋᐃᒻᒪᑦ. 

ᐊᑲᖅᓴᖃᓐᖏᑦᑐᖃᓚᐅᖅᑑᔮᓐᖏᑎᐊᖅᑐᖅ ᒑᓯ 

ᐊᑭᑭᓐᓂᖅᓴᑯᓘᓕᖅᑎᓪᓗᒍ ᑕᐃᑰᓇ 

ᐊᑭᑭᓪᓕᒋᐊᖅᑕᐅᖃᑦᑕᕐᖓᑦ ᒑᓯᑖᕐᕕᒻᒥ 

ᒑᓯᑖᖑᑎᓪᓗᒍ. ᓄᓇᕗᒻᒥᐅᑦ ᑖᒃᑯᐊ 

ᖁᕕᐊᓱᑉᐸᓪᓚᐃᓚᐅᖅᑐᑦ ᐊᑭᑭᓐᓂᖅᓴᒥᒃ 

ᒑᓯᖃᕈᓐᓇᕐᖓᑕ.  

 

ᑮᓇᐅᔭᐃᑦ ᐃᓯᖅᐸᓪᓕᐊᖃᑦᑕᖅᑐᐃᑦ ᐃᓯᐊᕿᔪᓄᑦ 

ᑖᒃᓰᔭᐃᔭᕈᑕᐅᔪᓂᒃ ᐊᑐᕋᓱᒋᐊᓕᕗᑦ ᑕᐃᒃᑯᐊ 

ᑮᓇᐅᔭᐃᑦ ᐊᕙᑎᒥ 

ᐊᑦᑐᐃᓐᖏᓐᓂᖅᓴᐅᓕᖅᑎᒐᓱᓪᓗᑕ. 

ᑐᒃᓯᕋᐅᑎᓕᐅᖅᑐᖃᕈᓐᓇᖅᑐᖅ ᑭᓯᐊᓂ 

ᓄᑖᖑᕕᐅᑎᒻᒪᑦ ᑕᒪᓐᓇ ᐱᓕᕆᐊᕆᑦᑎᐊᕈᒪᒐᑦᑎᒍᑦ 

ᑭᓱᑐᐃᓐᓇᐃᑦ ᐱᓕᕆᔾᔪᑎᕗᑦ ᑮᓇᐅᔭᒥᒃ 

ᐅᑎᖅᑎᑦᑎᒍᑎᕗᓪᓗ 

ᒥᑭᓪᓕᑎᑎᕆᐊᖅᓯᓂᐊᕋᓗᐊᕐᒪᖔᑕ ᐃᓯᐊᕿᔪᓂᒃ 

ᐊᑦᑐᐃᔪᓂᒃ ᐊᕙᑎᕐᒥ. ᑖᓐᓇ ᐱᓕᕆᐊᕆᔭᕗᑦ 

ᑮᓇᐅᔭᑦ ᐊᑐᑦᑎᐊᕈᒪᓪᓗᑎᒍᑦ ᑕᒪᐅᖓ ᑐᕌᖓᔪᑦ 

ᓄᓇᕗᒻᒥᐅᓂᒃ ᐃᑲᔪᕋᓱᑦᑐᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ− 

ᑎᑭᕌᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ.  

 

ᐊᐱᖅᑯᑦ 830 - 5(2): ᒥᖅᑯᓕᓐᓂᐊᖅᑎᓄᑦ 

ᐃᑲᔫᑎᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐱᕙᓪᓕᐊᑎᑦᑎᔨᒃᑯᑦ 

ᒥᓂᔅᑕᖓᑦ ᐊᐱᕆᓂᓕᒃᑲᓐᓂᓚᐅᕐᓚᒍᐊᐃᑦ 

ᓴᖑᑎᓐᓂᐊᖏᒻᒪᖔᒍ ᑖᒃᑯᐊ ᐊᐱᖅᑯᑎᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᒥᑭᒋᐊᕐᓂᐊᖅᑏᑦ ᑕᒪᒃᑯᐊ 

ᓇᒻᒥᓂᖃᐅᑎᓕᕆᔨᐅᓪᓗᑎᑦ ᑕᑯᓐᓇᕋᔅᓴᐅᒻᒪᑕ 

ᓴᖅᑮᓲᑦ ᓂᐅᕕᐊᔅᓴᖃᓲᑦ ᐱᐅᓂᖅᐸᖅ ᑕᕝᕙᖓᑦ 

ᑕᑯᓯᒪᔭᕋᓕ ᕿᓯᓐᓂᐊᖅᑎᓄᑦ ᓄᖑᑉᐸᓕᐊᓐᖏᒻᒪᑕ 

ᐃᓅᒃᑲᓐᓂᖃᑦᑕᓲᖑᒻᒪᑕ ᓴᖅᑭᑲᓐᓂᓕᖅᑭᑦᑖᓲᖑᒻᒪᑕ 

ᐊᒻᒪᑦᑕᐅᖅ ᐊᓐᓄᕌᑦᑎᐊᕚᓪᓗᐃᑦ ᑕᑯᕙᒻᒥᔭᓯ 

ᐊᑐᖅᑕᐅᑎᓪᓗᒋᑦ.  

 

ᐃᓚᖓ ᑲᑎᒪᔨ: ᐄᓛᒃ, ᐄᓛ! 

 

>>ᐸᑦᑕᑐᖅᑐᑦ 

 

ᒥᓂᔅᑕᒧᓪᓕ ᐊᐱᖅᑯᑎᒐ ᑕᐃᒪᐃᑦᑐᓂᒃ 

ᐆᒪᔪᖁᑎᖃᕋᑦᑕ ᐊᑐᖅᑕᐅᓐᖏᓗᐊᖅᑐᒋᒐᒃᑭᑦ 

ᑕᕝᕙᓂ ᒪᒃᐱᒐᖓᓂ 60-ᖓᓂ ᐊᕙᑎᓕᕆᔨᒃᑯᑦ 

ᐅᓂᒃᑳᓕᐊᕆᕋᑖᔪᔭᖓᓂ ᐅᓂᒃᑳᓕᐊᕆᒋᐊᓕᖏᓐᓂᒃ 

ᐆᒪᔪᐃᑦ ᐱᓪᓗᒋᑦ. ᖃᐅᔨᔭᐅᓯᒪᔪᐃᑦ ᐊᖑᓇᓱᑦᑐᓂ 

ᐊᒪᕈᐃᑦ ᑎᕆᒐᓂᐊᓪᓗ ᐊᒥᓲᑦᑎᐊᖅᑐᐊᓗᐃᑦ ᒫᓐᓇ 

ᓄᓇᕗᒻᒥ.  

 

ᒥᓂᔅᑕᓕ ᐊᐱᕆᕙᕋ, ᑕᒪᒃᑯᐊ ᕿᓯᓐᓂᐊᖅᑎᕗᑦ 

ᐊᒥᓐᓂᐊᖅᑎᕗᑦ ᓇᒻᒥᓂᖃᐅᑎᓕᕆᓂᕐᒧᑦ 

ᐃᑲᔫᑎᔅᓴᓂᒃ ᑐᔅᓯᕋᕈᓐᓇᖅᑲᑦ 

ᐱᕙᓪᓕᐊᔪᓕᕆᔨᒃᑯᓐᓂ ᐃᑲᔫᑕᐅᓂᐊᖅᑐᓂᒃ 

ᓱᓇᒃᑯᑖᖅᑖᕋᓱᑦᑎᓪᓗᒋᑦ ᒥᑭᒋᐊᕐᓂᐊᖅᑏᑦ? 

ᖁᔭᓐᓇᒦᒃ, ᐅᖃᖅᑏ.  



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖃᐅᔨᒪᓐᖏᑦᑐᖓ 

ᐱᓕᕆᕕᒐ ᐱᓕᕆᕕᑦᑎᓃᖔᖅᑐᐃᑦ 

ᑐᑭᓯᒃᑲᓐᓂᕈᑎᔅᓴᐃᑦ ᑕᑯᒋᐊᖃᕐᓂᐊᑕᒃᑲ 

ᕿᓯᓕᕆᓂᕐᒧᑦ ᑐᕌᖓᔪᖃᕐᒪᖔᖅ ᒫᓐᓇ 

ᑭᐅᑦᑕᐅᑎᒋᔪᓐᓇᓐᖏᓚᕋ ᐊᐱᖅᑯᑏᑦ 

ᑭᐅᒐᕐᓂᕆᓐᖏᓚᕋ. ᑕᒪᓐᓇ ᐊᖑᓇᓱᓐᓂᖅ 

ᐃᑲᔪᖅᓯᖅᑕᐅᓂᖅ ᐃᑲᔪᖅᓰᓂᖅ 

ᓂᐅᕕᐊᖑᖃᑦᑕᕐᓂᖏᓐᓂᒃ ᕿᓰᑦ, ᐊᒦᑦ, 

ᓯᓚᕐᔪᐊᓕᒫᒥ. ᐊᔭᐅᕆᔾᔪᑎᒌᓐᓇᓂᐊᖅᑕᕗᑦ 

ᐃᑲᔪᖅᓰᔾᔪᑎᒌᓐᓇᓂᐊᖅᑕᕗᑦ 

ᐱᕙᓪᓕᐊᔪᓕᕆᔨᒃᑰᓗᑕ ᐃᖏᕐᕋᔪᓕᕆᔨᒃᑰᓗᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 

ᒪᓕᒐᓕᐅᖅᑎ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ, ᒥᓂᔅᑕ. ᐄ ᑖᓐᓇ 

ᐱᕙᓪᓕᐊᔪᓕᕆᔨᒃᑯᓐᓄᑦ ᓴᖅᑭᕋᔅᓴᕐᔫᔮᕐᖓᑦ 

ᑕᐃᒃᑯᓄᖓ ᒥᑭᒋᐊᕐᓂᐊᖅᑎᓄᑦ. 

ᑕᐃᒪᐃᑎᒋᐊᓘᓐᖏᑦᑑᒐᓗᐊᖅ ᐅᐊᑦᑎᐊᕈ ᓄᓇᕗᒻᒥ 

ᐊᑐᖅᑕᐅᕙᔪᔪᒥ 

ᑮᓇᐅᔭᓕᐅᕈᑎᓪᓚᕆᐊᓗᑐᐊᖑᖃᑦᑕᓚᐅᖅᓯᒪᒻᒪᑦ. 

ᓴᖅᑭᕋᔅᓴᑯᓘᒐᓗᐊᖅ ᓱᓕ. 

 

ᒥᓂᔅᑕ ᖃᐅᔨᒋᐊᕈᓐᓇᖅᑲᐅᒃ ᖃᓄᑎᒋ 

ᑮᓇᐅᔭᓕᐅᕐᕕᐅᒍᓐᓇᕐᒪᖔᖅ ᖃᐅᔨᓴᕐᓗᑎᓪᓗ 

ᖃᓄᑎᒋ ᑎᒍᔭᐅᒍᓐᓇᖅᑑᒐᓗᐊᑦ ᑕᖅᑳᓂ 

ᒥᑭᒋᐊᕐᓂᐊᖅᑎᓄᑦ ᐱᔭᐅᖃᑦᑕᖅᑲᑦ ᖃᓄᑎᒋ ᐊᒻᒪ 

ᐱᔭᐅᓐᖐᓇᖅᑲᑦᑕᖃᓪᓗ ᖃᓄᑎᒋ ᑕᖅᑳᓃᑦᑐᐃᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ, 

ᒥᓂᔅᑕ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᕝᕘᓇ 

ᓇᒻᒥᓂᖃᐅᑎᕋᓛᓂ ᐃᑲᔪᖅᓰᔾᔪᑎᑦᑎᒍᑦ 

ᐱᑎᑦᑎᖃᑦᑕᖅᑐᒍᑦ ᑮᓇᐅᔭᓂᒃ. 

ᐱᔭᔅᓴᐅᑎᑦᑎᖃᑦᑕᖅᑐᒍᑦ ᑭᓇᑐᐃᓐᓇᕐᒧᑦ 

ᓴᓇᕈᓘᔭᕈᒪᔪᖃᖅᑲᑦ, ᓴᓇᕈᓘᔭᖅᑎᐅᔪᓄᑦ, 

ᓴᓇᓐᖑᐊᖅᑎᐅᔪᓄᑦ, ᐊᖑᓇᓱᑦᑎᐅᔪᓄᑦ, 

ᐊᔾᔨᒌᓐᖏᑦᑐᓂᒃ ᑕᒪᐅᖓ ᑐᕌᖓᔪᓂᒃ 

ᐊᑦᑐᐊᓂᖃᖅᑐᓂᒃ. ᑕᐃᒪᐃᓕᐅᖃᑦᑕᖅᑐᒍᑦ 

ᐃᑲᔪᕋᓱᑦᑐᑕ, ᑭᒃᑯᑐᐃᓐᓇᕐᓂᒃ 

ᒥᑭᒋᐊᕐᓂᐅᖅᑎᐅᔪᓂᒃ ᐆᒪᔪᐃᑦ 

ᓄᖑᓐᓂᐅᓴᔫᔮᓐᖏᑐᐊᖅᑲᑕ ᐊᕙᑎᓕᕆᔨᒃᑯᑦ 

ᐱᓕᕆᖃᑎᒋᖃᑦᑕᕐᓗᒋᓪᓗ 

ᐃᑲᔪᖅᓯᖏᓐᓇᕐᓂᐊᖅᑐᒍᑦ ᓇᒻᒥᓂᖃᐅᑎᓂᒃ 

ᓴᖅᑮᒐᓱᑦᑐᓂᒃ. ᑲᔪᓰᓐᓇᖅᑎᒐᑦᓴᐅᑎᓪᓗᒋᑦ 

ᐱᖁᐊᓴᖑᐊᑎᐊᒻᒪᕆᑦᑐᒥᒃ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᐃᑉᐹ ᐊᒻᒪ 

ᑭᖑᓪᓕᖅᐹᖅ ᐊᐱᖅᑯᑎ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᑐᒃᓯᕋᕋᑖᕋᓗᐊᖅᑐᖓ ᒥᓂᔅᑕ ᐊᖏᕈᓐᓇᖁᓪᓗᒍ 

ᐱᕙᓪᓕᐊᔪᓕᕆᔨᒃᑯᓐᓄᑦ ᕿᒥᕐᕈᔭᐅᒍᓐᓇᕐᒪᖔᖅ 

ᖃᓄᑎᒋ ᑮᓇᐅᔭᓕᐅᕐᕕᓴᐅᒻᒪᖔᖅ 

ᒥᑭᒋᐊᕐᓂᐊᕐᓂᖅ ᓄᓇᕘᒻᒥ.  

 

ᐊᒻᒪᑦᑕᐅᖅ ᐊᖏᖁᒻᒥᔭᕋᓗᐊᕋ ᐊᓯᐊᓂᒃ. ᒥᓂᔅᑕ 

ᐊᖏᕈᓐᓇᖅᑲ, ᐱᓕᕆᖃᑎᖃᕈᒪᓂᖃᕐᓗᓂ 

ᐊᕙᑎᓕᕆᔨᒃᑯᓐᓂᒃ ᐊᒻᒪ ᓄᓇᓕᓐᓂ 

ᐆᒪᔪᓕᕆᔨᒃᑯᓐᓂ ᐃᖅᑲᓇᐃᔭᖅᑎᐅᔪᓂᒃ. 

ᐊᖑᓇᓱᑦᑎᑦ ᑭᒃᑯᒻᒪᖔᑕ ᖃᐅᔨᒪᒻᒪᑕᓕ 

ᐃᓱᒪᓗᒃᑲᓗᑲᒪ ᑕᒪᒃᑯᐊ ᒥᑭᒋᐊᕐᓂᐊᖅᑎᑦ 

ᐊᒪᕈᕐᓂᐊᖅᑎᑦ ᖃᐅᔨᒪᕙᓐᖏᒻᒪᑕ ᑮᓇᐅᔭᓂᒃ 

ᑐᒃᓯᕋᕈᓐᓇᕐᖓᑕ ᓱᓇᒃᑯᑖᓄᑦ 

ᐱᕙᓪᓕᐊᔪᓕᕆᔨᒃᑯᓐᓂᒃ.  

 

ᒥᓂᔅᑕ ᐊᖏᕈᓐᓇᖅᑲ ᑐᔅᓯᕋᕈᓐᓇᕐᓂᕋᕐᓗᓂ 

ᐊᕙᑎᓕᕆᔨᒃᑯᓐᓂᒃ ᑭᒃᑯᑦ ᒫᓐᓇ ᕿᓯᓐᓂᐊᖅᑎᑦ  



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᒃᑯᒻᒪᖔᑕ ᒥᑭᒋᐊᕐᓂᐊᖅᑏᑦ ᐊᒻᒪᕈᕐᓂᐊᖅᑏᑦ 

ᓇᑦᑎᕋᓱᒃᑏᑦ ᖃᐅᔨᒃᑲᖅᑕᐅᒍᓐᓇᓛᕐᖓᑕ 

ᑐᔅᓯᕋᕈᓐᓇᕐᖓᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ 

ᐱᕙᓪᓕᐊᔪᓕᕆᓂᕐᒧᓪᓗ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑐ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, ᑕᕝᕙᓂ ᑮᓇᐅᔭᐃᑦ 

ᐅᖃᐅᓯᐅᑎᓪᓗᒋᑦ ᐅᖃᐅᓯᖃᓚᐅᖅᑐᖅ ᐅᕙᒍᑦ 

ᑐᓂᕐᕈᑎᒋᖃᑦᑕᓲᖏᓐᓂᒃ ᐃᑲᔫᑎᒋᖃᑦᑕᓲᖏᓐᓂᒃ 

ᐊᐅᓪᓛᐸᓪᓕᐊᒐᑦᑎᒍ ᓄᓇᕗᑦ 

ᐊᕕᑦᑐᖅᓯᒪᓂᖏᓐᓂᒃ ᐊᐅᓚᑦᑎᕕᑦᑎᓐᓄᑦ. 

ᑕᐃᒃᑯᓇᖓᓕ ᓄᓇᓕᖏᓐᓂᒃ ᖃᐅᔨᒪᓂᖅᓴᐅᒻᒪᑕ. 

ᓄᓇᓕᓐᓂᒃ ᐱᓕᕆᖃᑎᖃᖅᐸᑦᑐᑎᒃ 

ᖃᓂᑦᓴᓂᖅᓴᐅᓪᓗᑎᒃ ᖃᐅᔨᒪᓪᓗᑎᓪᓗ 

ᑭᓱᑕᖃᕐᒪᖔᖅ ᑖᕙᓂ ᐊᖑᓇᓱᐊᕋᑦᓴᓂᒃ. ᑕᐃᒫᒃ 

ᑕᕝᕙ ᖃᐅᔨᒐᓱᑦᑎᐊᓚᐅᕐᓗᑕ ᖃᓄᖅ 

ᐃᑲᔪᖅᓯᒍᓐᓇᕐᒪᖔᑦᑎᒍ ᐊᖑᓇᓱᑦᑎᖁᑎᕗᑦ, 

ᑕᐃᒃᑯᐊᓗᑦᑕᐅᖅ ᓇᒻᒥᓂᖃᐅᑎᓂᒃ ᓴᖅᑮᒍᒪᔪᑦ 

ᒥᑭᔪᓂᒃ ᐊᑯᓐᓈᕿᔪᓂᒃ ᐊᖏᔪᓂᒃ ᓇᒻᒥᓂᖃᐅᑎᓂᒃ 

ᓴᖅᑮᒍᒪᔪᑦ.  

 

ᑕᕝᕘᓇ ᑮᓇᐅᔭᖅᑎᒍᑦ ᖁᕕᐊᓱᒻᒪᕆᑦᑐᖓ 

ᐱᑎᑦᑎᖃᑦᑕᒃᑲᓐᓂᖅ ᐱᑎᑦᑎᓂᖅᓴᐅᓂᐊᓕᕋᑦᑕ 

ᓇᒻᒥᓂᖅ ᐊᐅᓚᑦᑎᒍᑎᑦᓴᐅᔪᓂᒃ 

ᑐᓂᕐᕈᑎᑐᐃᓐᓇᕐᓂᒃ ᑮᓇᐅᔭᓂᒃ ᐃᑲᔫᑎᓂᓪᓗ. 

ᓇᒻᒥᓂᖃᐅᑎᓕᓐᓄᑦ ᓄᓇᕗᒻᒥᐅᓂᒃ 

ᓴᖅᑭᖅᑕᐅᒍᒪᔪᓄᑦ. ᑕᕝᕘᓇ ᐊᕕᑦᑐᖅᓯᒪᔪᓂ 

ᐊᓪᓚᕝᕕᑦᑎᒍᑦ ᐊᑲᐅᓛᖑᕙᓪᓚᐃᒻᒪᑦ, 

ᖁᕕᐊᒋᓪᓚᕆᑦᑕᕋᓗ ᑕᒪᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᓄᑦ 

ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖔᖓᓄᑦ−ᐃᒡᓗᓕᒑᕐᔪᖕᒧᓪᓗ, ᒪᓕᒐᓕᐅᖅᑎ 

ᑕᐅᑐᓐᖏ.  

 

ᐊᐱᖅᑯᑦ 831 - 5(2): ᑭᕙᓪᓕᕐᒥ ᑐᑦᑐᐃᑦ 

ᓴᐳᒻᒥᔭᐅᓂᖏᑦ (ᑕᐅᑐᓐᖏ) 

 

ᑕᐅᑐᓐᖏ: ᖁᔭᓐᓇᒦᒃ, ᐅᖃᖅᑏ. 

ᐃᓕᑕᕆᒃᑲᓐᓂᕐᕋᖕᒪ. (ᑐᓵᔨᑎᒍᑦ) ᐅᖃᖅᑏ, 

ᖃᐅᔨᒪᒐᕕᑦ ᑕᐃᒪ ᑐᑭᓯᓇᓪᓚᕆᑦᑐᖓ 

ᐅᖃᖃᑦᑕᖅᓯᒪᒐᒪ ᓂᓪᓕᐊᔪᖓ ᒥᓂᔅᑕᒧᑦ  

ᐊᕙᑎᓕᕆᔨᒃᑯᓐᓄᑦ. ᑕᒪᓐᓇ ᓂᕿᓂᒃ 

ᓂᐅᕕᐊᑦᓴᖃᕈᓐᓇᕐᓂᖅ ᐱᔪᓐᓇᐅᑎ 

ᑐᑭᖃᕋᔭᓐᖏᒻᒪᑦ ᑐᑦᑐᐃᒍᑎᒍᑦᑕ.  

 

ᐸᓯᑦᑎᖏᑦᑐᖓ ᐊᖑᓇᓱᑦᑎᓂᒃ 

ᓂᐅᕕᐊᑦᓴᖃᖅᐸᑦᑐᓂᒃ ᖃᕋᓴᐅᔭᒃᑯᑦ, ᑭᓯᐊᓂᓕ 

ᐋᖅᑭᑎᖅᓯᒪᔪᖃᕆᐊᖃᕐᖓᑦ ᒪᓕᑦᑕᐅᔭᕆᐊᓕᒻᒥᒃ 

ᓂᐅᕕᐊᑦᓴᖃᕐᓂᐊᖅᑲᑕ, ᓄᖑᓗᐊᕐᓂᐊᖏᓐᓇᑦᑎᒍ 

ᑐᑦᑐᖁᑎᕗᑦ. ᐊᒻᒪ ᐆᒪᔪᓕᕆᓂᕐᒧᑦ ᐱᖁᔭᖅ ᒥᓂᔅᑕ 

ᐅᖃᖅᑲᐅᒻᒪᑦ ᑕᑯᒍᑦᑕ ᑐᑦᑐᒥᒃ ᑐᖁᖓᔪᒥᒃ 

ᑐᖁᕋᐃᑐᐃᓐᓇᕆᐊᖃᓐᖏᑦᑐᖅ ᒪᓕᒐᕐᒥᒃ ᓱᕋᐃᔪᖅ, 

ᐊᐅᓚᑦᑎᐊᖏᑦᑐᖅ ᑕᒪᓐᓇ. ᐊᑑᑎᖃᓐᖏᑦᑐᖅ 

ᒪᓕᒐᖅ. ᒥᓂᔅᑕ ᖃᐅᔨᒪᒻᒪᑦ.  

 

ᐊᐱᕆᕗᖓᓕ ᐃᒪᒃ: ᐊᕐᕌᓂᐅᓯᒪᔪᓂᒃ 

ᐊᕙᑎᓕᕆᓂᕐᒧᑦ ᒥᓂᔅᑕᐅᓪᓗᑎᑦ 

ᐅᖃᖃᑎᖃᖃᑦᑕᖅᓯᒪᕖᑦ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᒃ 

ᓂᐅᕕᖅᑕᐅᖃᑦᑕᕐᓂᖏᓐᓂᒃ ᑐᑦᑐᒥᓃᑦ ᒥᑦᓵᓄᑦ 

ᖃᕆᑕᐅᔭᒃᑯᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᐅᖃᖅᑏ, 

ᖁᔭᓐᓇᒦᒃ. ᐅᖃᖅᑲᓐᓂᕐᓗᖓ ᑭᓇᑐᐃᓐᓇᖅ 

ᒪᐅᖓᑐᐃᓐᓇᖅ ᕿᒪᐃᑐᐃᓐᓇᕈᓂ 

ᖃᐅᔨᓴᖅᑕᐅᒋᐊᓕᒃ ᐊᒻᒪᓗ ᑭᓇᐅᒻᒪᖔᖅ ᖃᖓᓗ 

ᓇᒦᒻᒪᖔᕐᓗ ᑭᓯᐊᓂ ᖃᐅᔨᓴᖅᑕᐅᒍᓐᓇᕐᓂᖓᓂᒃ 

ᐱᕕᖃᕐᓂᓕᒪᖏᓐᓂᒃ ᐊᒻᒪᓗ ᐆᒪᔪᓕᕆᔨᕐᔪᐊᒃᑯᑦ.  

 

ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑖᒃᑯᐊ ᑐᒃᑐᐃᑦ 

ᒥᔅᓵᓄᑦ ᐋᒃᑲ, ᐅᖃᖃᑎᒋᓚᐅᓐᖏᑕᒃᑲ. 

ᓴᓐᖏᓂᕆᔭᖏᑦ ᐊᖏᖃᑎᒌᒍᑎᑦ ᓄᓇᕗᑦ 

ᐱᓐᖑᖅᑎᑕᐅᓯᒪᑎᓪᓗᒍ ᑖᒃᑯᐊ ᓂᐅᕕᕈᓐᓇᖃᑦᑕ 

ᓂᐅᕐᕈᑎᖃᖃᑦᑕᕈᓐᓇᕐᓂᖏᓐᓂᒃ ᑖᒃᑯᐊ 

ᓯᖁᒥᑕᐅᒍᓐᓇᓐᖏᒻᒪᑕ ᐱᔪᓐᓇᐅᑎᖃᕐᓂᖏᓐᓂᒃ 

ᐃᓄᐃᑦ. ᑕᐃᒫᒃ ᓄᓇᕗᑦ ᒐᕙᒪᒃᑯᖏᑦ 

ᐋᖅᑭᒃᓱᐃᔭᕇᖅᓯᒪᔪᐃᑦ ᐊᖏᖃᑎᒌᒍᒻᒥᒃ ᑕᒪᔅᓱᒥᖓ 

ᒪᓕᑦᑐᐃᑦ. ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ, 

ᒪᓕᒐᓕᐅᖅᑎ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᔨᒪᔭᕋ 179-ᒥ ᑖᑦᓱᒥᖓ ᐊᖏᖃᑎᒌᒍᑎ, 

ᑭᓯᐊᓂ ᑖᓐᓇ ᐱᔪᓐᓇᐅᑎ ᓲᕐᓗ ᐆᒪᔪᐃᑦ 

ᓴᐳᒻᒥᔭᐅᖃᑦᑕᕆᐊᖃᖅᑎᓪᓗᒋᑦ. 

 

ᓂᐅᕕᖃᑦᑕᕐᓂᖅ ᐋᖅᑭᒃᓲᔾᔭᐅᔭᕆᐊᖃᕐᓂᖏᓐᓂᒃ 

ᓯᕗᓂᒃᓴᒧᑦ ᑖᒃᑯᐊ ᐱᖃᐃᓐᓇᕈᓐᓇᖁᓪᓗᒋᑦ 

ᓂᕿᒥᒃ. ᑭᓇᑐᐃᓐᓇᖅ ᐅᖃᓐᖏᑦᑐᐃᑦ. 

ᑭᓇᑐᐃᓐᓇᖅ ᐄ, ᐱᕙᓪᓕᐊᔪᒋᐊ ᒪᑭᑕᒍᑎᑕᖏᓐᓂᒃ 

ᐱᕙᓪᓕᐊᓂᕐᒧᑦ ᐱᑕᖃᕈᓐᓇᖅᑑᒐᓗᐊᑦ. ᑭᓯᐊᓂ 

ᐊᐅᓚᑕᐅᔪᓐᓇᕐᓂᖏᓐᓄᑦ ᑖᓐᓇ ᑕᕝᕙ ᑐᑭᒋᔭᖓ 

ᐅᖃᐅᓯᕆᔭᕋ.  

 

ᐊᐱᖅᑯᑎᒐ, ᐅᖃᖅᑏ, ᒥᓂᔅᑕ ᐅᖃᕈᓐᓇᖅᐸ 

ᖃᓄᒃᑲᓐᓂᖅ ᐱᕕᖃᖅᐸ ᐆᒪᔪᓕᕆᔨᕐᔪᐊᑉ 

ᐆᒪᔪᓕᕆᔨᐅᑉ ᐱᖁᔭᕐᔪᐊᖏᑕ ᑭᕙᓪᓕᕐᒥ ᑐᒃᑐᐃᑦ 

ᐅᖓᑖᓄᓗᐊᕌᓗᒃ ᑖᒃᑯᐊ ᓄᖑᓚᐅᓐᖏᓐᓂᖏᓐᓂᒃ? 

ᐅᖃᖅᑏ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. 

ᐃᖅᑲᐃᑎᒃᑲᓐᓂᕈᒪᑐᐃᓐᓇᖅᖢᓯ ᑖᓐᓇ 

ᐃᒃᓯᕙᐅᑕᐅᓐᖏᒻᒪᑦ, ᐅᖃᖅᑎᑦᑎᔨᐅᖕᒪᑦ. ᐄ, 

ᑲᔪᓯᓗᑕ ᒥᓂᔅᑕ ᐊᕙᑎᓕᕆᓂᕐᒧᑦ, ᒥᓂᔅᑐ 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᖏᖃᑎᒌᒍᑎ ᑖᒃᑯᐊ 

ᓇᓗᓇᐃᕆᓯᒪᖕᒪᑦ ᖃᓄᖅ ᐊᐅᓚᑦᓯᒍᓐᓇᕐᓂᖏᓐᓂᒃ 

ᐆᒪᔪᐃᑦ ᓂᕐᔪᑎᑦ ᐱᔾᔪᑎᒋᓪᓗᒋᑦ.  

 

ᑐᒃᑐᐃᑦ ᑖᒃᑯᐊ ᐊᑕᐅᓯᐅᓐᖏᑦᑐᓂᒃ ᑐᒃᑐᐃᑦ ᑖᒃᑯᐊ 

ᑐᒃᑐᖃᕐᕕᐅᓂᖏᑦ ᐊᑕᐅᓯᐅᓐᖏᒻᒪᑕ ᑖᒃᑯᐊ 

ᐃᓂᖃᕐᕕᒋᔭᖏᑦ. ᑖᒃᑯᐊ ᕿᑎᕐᒥᐅᓂᒃᑕᐅᖅ ᒫᓐᓇ 

ᑖᒃᑯᐊ ᓂᕕᖓᑖᖏᑦ ᐊᐃᕙᔾᔪᑕᐅᖕᒪᑕ ᓲᕐᓗ 

ᑕᐃᑲᓂ ᐊᑕᐃᓐᓇᕐᓗᑎᒃ ᐅᕝᕙᓘᓐᓃᑦ 

ᐊᑉᐸᓯᒋᐊᖅᑕᐅᓂᖏᓐᓂᒃ. ᑖᒃᑯᐊᑦᑕᐅᖅ 

ᐊᑑᑎᖃᕈᓐᓇᖅᑐᑦ ᑭᕙᓪᓕᕐᒥ. ᑖᓐᓇ ᐱᔭᕆᐊᑭᓛᒥᒃ  

ᓲᕐᓗ ᖃᑦᓯᓂᒃ ᑕᕝᕙ ᓂᕕᖓᑖᖃᕈᓐᓇᕐᓂᖏᓐᓂᒃ 

ᐆᒪᔪᐃᑦ ᐱᔾᔪᑎᒋᓪᓗᒋᑦ.  

 

ᑖᓐᓇ ᑕᕝᕙ ᑕᑯᓐᓈᕈᓐᓇᖅᑕᕗᑦ ᑭᓯᐊᓂ ᓂᕆᐅ 

ᑕᐃᒪ ᑎᑭᐅᑎᒍᒥᓇᓐᖏᑦᑐᖅ. ᑕᒪᓐᓇ ᐅᕙᒍᑦ 

ᑐᓴᕈᑎᒃᓴᖃᑦᑎᐊᓐᖏᓐᓂᑦᑎᓐᓄᑦ ᑕᐃᒪᓐᓇ 

ᖃᒪᓂᕐᔪᐊᖅ ᑖᒃᑯᐊ 

ᓂᕕᖓᑖᓕᖅᑕᐅᒋᐊᖃᕋᔭᕐᓂᖏᓐᓂᒃ. ᓄᓇᕗᒻᒥᐅᑦ 

ᐊᖑᓇᓱᒃᑎᑦ ᒪᓂᑑᕙᒥ ᐊᖑᓇᓱᖃᑦᑕᖅᑐᐃᑦ ᐊᒻᒪᓗ 

ᓴᔅᑲᑦᓱᐊᓐᒥ ᐊᒻᒪᓗᑦᑕᐅᖅ ᓄᓇᑦᓯᐊᕐᒥ. ᑕᒪᓐᓇ 

ᐱᔭᕆᐊᑐᔫᖕᒪᑦ ᓂᐅᕐᕈᑎᖃᖃᑦᑕᕐᓂᖅ 

ᓂᐅᕕᖃᑦᑕᕐᓂᖅ ᐱᔭᕆᐊᑐᔪᓪᓗ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎ 

ᐊᒻᒪᓗ ᑭᖑᓪᓕᖅᐹᕆᓕᕐᓗᒍ. ᒪᓕᒐᓕᐅᖅᑎ 

ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᒥᐊᓇᖅ ᐃᒃᓯᕙᐅᑕᐅᑎᖅᑲᐅᒐᒃᑭᑦ ᖁᕕᐊᓱᓗᐊᒧᑦ 

ᑖᒃᑯᐊ ᑐᒃᑐᐃᑦ ᒥᒃᓵᓄᑦ ᐆᒃᑐᖃᑦᑕᕋᒪ ᒪᕐᕉᖕᓂᒃ 

ᐊᔾᔨᓕᐅᕆᓚᐅᖅᓯᒪᔭᕋᓂᒃ ᐅᖃᐃᓐᓇᖏᑦ 

ᐲᖅᑕᐅᓯᒪᔪᐃᑦ ᑖᒃᑯᐊ ᖃᐅᔨᓴᕈᓐᓇᖁᓪᓗᑕ ᐊᒡᓛᑦ 

ᓴᖅᑭᐅᒪᑎᑦᑎᔪᖓ ᐊᑭᓖᒐᔭᖅᑐᖓ ᑭᓇᒥᒃ ᐊᑎᕐᒥᒃ 

ᐊᖑᓇᓱᒃᑎᑦ ᑕᐃᒃᑯᐊ ᑕᐃᒪ 

ᕿᒪᐃᑐᐃᓐᓇᖅᑐᕕᓂᐅᓂᖏᓐᓂᒃ ᐆᒪᔪᓕᕆᓂᕐᒧᑦ 

ᐱᖁᔭᕐᔪᐊᖓ ᓯᖁᒥᑕᐅᔪᕕᓂᐅᑎᓪᓗᒍ. 

ᒪᓕᒐᖅᑕᖃᕐᓂᐊᕌᖓᑦ ᑖᓐᓇ ᐱᑕᖃᓐᖏᓗᐊᕐᒪᑦ 

ᐱᖁᔭᖅ ᑎᑎᕋᖅᓯᒪᒐᓗᐊᖅᐸᑦ, ᐅᓪᓗᒥᐅᔪᖅ 

ᐊᑐᖅᑕᐅᔪᖅ ᐊᕙᑎᓕᕆᓂᕐᒧᑦ ᒥᓂᔅᑕ ᑖᓐᓇ 

ᑲᔪᓯᓂᖃᑦᓯᐊᖏᒻᒪᑦ ᐊᐱᖅᑯᑎᒋᔭᕋ.  

 

ᖃᓄᕐᓕ ᐊᔾᔨᒌᓐᖏᑦᑐᐃᑦ ᑎᒥᖁᑎᒋᔭᐅᔪᐃᑦ 

ᓄᓇᕗᑦ ᐆᒪᔪᓕᕆᔨᕐᔪᐊᑉ ᐃᓛᒃ, ᐱᖁᔭᕐᔪᐊᖓ 

ᐊᒻᒪᓗ ᑎᒥᖁᑎᒋᔭᐅᔪᐃᑦ ᐊᖑᓇᒃᑐᓕᕆᔩᑦ ᖃᓄᖅ 

ᓄᓇᕗᑦ ᑐᓐᖓᕕᒃᑯᓪᓗ ᓄᓇᕗᑦ ᒐᕙᒪᒃᑯᖏᓪᓗ 

ᐱᓕᕆᖃᑎᒌᑦᑎᐊᕈᓐᓇᖅᐸᑦ ᑖᔅᓱᒥᖓ 

ᐊᑐᖅᑕᐅᑦᑎᐊᕈᓐᓇᖅᑐᒥᒃ 

ᓯᐊᒻᒪᖅᑎᑕᐅᑦᑎᐊᕈᓐᓇᖁᓪᓗᒍ ᐆᒪᔪᖅ 

ᐱᖁᔭᕐᔪᐊᖓ ᓯᐊᒻᒪᖅᑎᑕᐅᓂᐊᕐᒪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ,  

ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᒪᓕᒐᖅ ᐆᒪᔪᓕᕆᓂᕐᒧᑦ 

ᓂᕐᔪᑎᓕᕆᕐᒧᑦ ᑖᓐᓇ ᐊᑯᓂᐅᔪᒥᒃ ᑕᒪᓐᓇ 

ᐱᓐᖑᖅᑎᑕᐅᓯᒪᖕᒪᑦ, ᖁᓕᑦ ᐊᕐᕌᒎᓕᕇᖅᑐᐃᑦ 

ᑕᐃᒪᓐᖓᓂᒃ ᓄᑖᓐᖑᖅᑎᑕᐅᓚᐅᖅᓯᒪᑎᓐᓇᒍ 

ᐊᑑᑎᖃᑦᑎᐊᖅᑐᖅ ᐊᒻᒪᓗ ᒪᓕᒐᖃᑦᑎᐊᖅᑐᒍᑦ 

ᐊᑐᖅᑕᐅᑦᑎᐊᖅᑐᖅ ᓱᓇᒥᒃ 

ᓱᖅᑯᐃᓇᖅᓯᑦᑎᐊᖅᓯᒪᔪᖅ ᓱᓇ ᐊᑐᕆᐊᖃᖅᐸ 

ᓱᓇᓗ ᐊᑐᕆᐊᖃᓐᖏᒻᒪᖔᑦ ᖃᓄᖅ 

ᓯᖁᒥᑕᐅᒋᐊᖃᓐᖏᑦᑐᐃᓪᓗ ᑕᒪᒃᑯᐊ. 

ᐊᑑᑎᖃᕈᓐᓇᑦᑎᐊᖅᑐᖅ ᐱᔪᓐᓇᑦᑎᐊᖅᑐᖅ.  

 

ᑖᒃᑯᐊ ᑎᒥᐅᔪᐃᑦ ᐊᕕᒃᑐᖅᓯᒪᔪᐃᑦ ᑎᒥᖁᑎᒋᔭᖏᑦ 

ᐊᒻᒪᓗ ᓄᓇᓕᐊᓛᓂ ᑕᒪᒃᑯᓄᖓ ᐆᒪᔪᓕᕆᔪᑦ 

ᑖᓐᓇ ᐃᓛᒃᑰᖓᖕᒪᑦ ᐅᖃᐅᓯᕆᔭᖓᑦ. ᐊᒻᒪᓗ 

ᖃᐅᔨᒪᑎᑦᑎᒍᑕᐅᔪᖅ ᐱᖁᔭᕐᔪᐊᖅ ᖃᓄᖅ 

ᓴᓐᖏᓂᕆᔭᖏᑦ ᓄᓇᕘᒥ ᓄᓇᕗᑦ ᒐᕙᒪᒃᑯᖏᓐᓄᑦ 

ᐊᑐᐃᓐᓇᐅᔪᖅ ᐊᑐᓕᖅᑕᐅᔪᓐᓇᖅᑐᖅ 

ᐊᑑᑎᖃᑦᑎᐊᖅᑐᓂᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ ᒪᓕᒐᓕᐅᖅᑎ ᖃᒪᓂᖅ.  

 

ᐊᐱᖅᑯᑦ 832 - 5(2): ᑑᒑᓕᕈᓐᓇᐅᑎᓄᑦ 

ᓂᕕᖓᑖᑦ (ᖃᒪᓂᖅ) 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓕᓴᕆᒃᑲᓐᓂᕈᓐᓇᕋᕕᓐᖓ. ᑕᐃᒪ ᒥᓂᔅᑕᒧᑦ 

ᐊᕙᑎᓕᕆᓂᕐᒧᑦ ᐊᐱᕆᒃᑲᓐᓂᕈᒪᔭᕋ 

ᐊᐱᖅᑯᑎᒋᒃᑲᓐᓂᕈᒪᔭᕋ. ᑕᐃᒪ ᕿᑭᖅᑖᓘᑉ 

ᐅᐊᖕᓇᖓᓂᒥᐅᖑᓪᓗᑕ ᓂᕕᓐᖓᑖᖃᖅᖢᖅᑕ 

ᑭᓯᐊᓂ ᕿᓚᓗᒐᕋᓱᒍᓐᓇᕋᑦᑕ. ᑕᒪᓐᓇᓗ 

ᐱᑐᐃᓐᓇᐅᖏᖦᖢᓂ. ᐅᐱᕐᖔᖅᓯᐅᑎᑦ, 

ᐊᐅᔭᖅᓯᐅᑎᑦ ᐅᑭᐊᖅᓵᖅᓯᐅᑎᓪᓗ 

ᓇᓗᓇᐃᖅᑕᐅᓯᒪᖕᒪᑕ. ᑕᐃᒪᓕ ᑕᒪᓐᓇ 

ᑕᓪᓗᕈᑎᐅᑉ ᐃᒪᖓ ᐊᖅᑯᓯᐅᖅᐸᓪᓕᐊᖕᒪᑦ 

ᑕᐅᕗᖓ ᕿᑎᕐᒥᐅᓄᑦ ᑭᕙᓪᓕᕐᒥᐅᓄᓪᓗ 

ᑕᐅᕙᒃᑯᐊᓗ ᕿᓚᓗᒃᑭᖅᐸᓪᓕᐊᓪᓗᑎᒃ.  

 

ᐊᐱᕆᔪᒪᔭᕋ ᒥᓂᔅᑕ ᑭᕙᓪᓕᕐᒥᐅᑦ ᕿᑎᕐᒥᐅᓪᓗ 

ᓂᕕᓐᖓᑖᖃᕆᐊᖃᕆᕚᑦ 

ᕿᓚᓗᒐᕋᓱᐊᖕᓂᐊᖅᑎᓪᓗᒋᑦ ᓲᕐᓗ 

ᐅᐱᕐᖔᖅᓯᐅᑎᑦ, ᐊᐅᔭᖅᓯᐅᑎᑦ, 

ᐅᑭᐊᖅᓵᖅᓯᐅᑎᓪᓗ ᕿᑭᖅᑖᓘᑉ ᐅᐊᖕᓇᖓᓂ  

ᐊᑐᖅᑕᐅᔭᕆᐊᓖᑦ ᐊᔾᔨᖏᓐᓂᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᐅᖃᖅᑏ, 

ᐃᒪ ᑖᓐᓇ ᓇᓗᓇᐃᑦᓯᐊᖅ ᐃᓛ 

ᑭᐅᑦᓯᐊᖅᑑᓪᓗᐊᕐᓂᐊᒃᑯᑦ ᑖᒃᑯᐊ ᑑᒑᓕᖕᓂᒃ 

ᐊᐱᖅᑯᕐᒪᖔᑦ ᖃᐅᔨᒋᐊᖅᑐᖓ ᕿᓇᓗᒐᕐᓂᒃ. ᒪ’ᓇ, 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᑐᑭᓯᑦᑎᐊᒃᑲᓐᓂᕈᒪᖕᒪᑦ, ᒪᓕᒐᓕᐅᖅᑎ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᑉᐹᓂ 

ᐅᐊᖕᓇᖓᓂᒥᐅᑕᐅᓪᓗᑕ ᑑᒑᓖᑦ, ᐊᓪᓚᓐᖑᐊᑦ 

ᕿᓚᓗᒐᐅᓂᕋᕋᑦᑎᒍᑦ. ᑕᐃᒃᑯᐊ ᐊᐃᑉᐸᖏᑦ 

ᖃᑯᖅᑐᐃᑦ ᖃᐅᓪᓗᖅᑖᖑᓂᕋᖅᖢᑎᒍᑦ 

ᐊᔾᔨᒌᓐᖏᑦᑐᓂᒃ ᐊᑎᖃᖅᑎᓐᓇᑦᑎᒍ. ᒪᒥᐊᓇᖅ. 

ᑐᑭᓯᓇᖅᓯᐊᕋᑖᓐᖏᓐᓇᒪ. ᑐᑭᓯᓇᖅᓯᕗᖃᐃ. 

ᐊᓪᓚᓐᖑᐊᑦ ᑑᒑᓖᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ: ᐊᒻᒪ ᒪ’ᓇ, ᑐᑭᓯᑦᓯᐊᕋᒪ. 

ᑖᒃᑯᐊ ᑲᒪᒋᔭᐅᔪᑦ ᑲᓇᑕ ᒐᕙᒪᖏᓐᓄᑦ ᑕᐃᒃᑯᐊ 

ᐃᒪᕐᒥᐅᑕᓕᕆᔨᒃᑯᑦ ᑭᓯᐊᓂ ᖃᐅᔨᒪᔭᒃᑯᑦ ᑖᒃᑯᐊ 

ᑑᒑᓖᑦ ᑑᒑᓕᒍᑎᑦᑎᓐᓇᖃᖅᑐᑦ ᑖᒃᑯᐊ. 

ᕿᑭᖅᑖᓗᖕᒥ ᐊᒻᒪ ᑖᕙᓂ ᑭᕙᓪᓕᕐᒥ ᐊᒻᒪ 

ᕿᑎᕐᒥᐅᓂ ᐊᔾᔨᒌᒐᔭᓐᖏᖅᑰᖅᑐᑦ. ᑖᒃᑯᐊ 

ᑑᒑᓕᒃᓴᐃᑦ ᑭᕙᓪᓕᕐᒥ ᐊᑐᕐᓂᖅ ᐊᔪᕋᔭᖅᑐᑦ 

ᕿᑭᖅᑖᓗᖕᒥ ᐆᒃᑐᕋᐅᑎᒋᓗᒍ ᒥᑦᑎᒪᑕᓕᒃ. ᑖᒃᑯᐊ 

ᑕᑭᓱᐃᑦᑑᖅᑰᕐᒪᑕ ᑕᐃᒃᑯᐊ ᓇᓕᐊᓪᓚᕆᐅᖕᒪᖔᑕ 

ᖃᐅᔨᒪᓐᖏᑦᑐᖓ ᑭᓯᐊᓂ ᑖᒃᑯᐊ ᐊᒥᓲᓂᖏᑦ ᐊᒻᒪ 

ᓂᕕᓐᖓᑖᖏᑦ ᑖᒃᑯᐊ ᑑᒑᓕᒍᑎᖏᑦ ᑕᐃᑯᖓ 

ᑐᕌᕋᔭᖅᑐᑦ. ᒪ’ᓇ, ᐅᖃᖅᑏ.  

 



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑎ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦ,ᒃ ᐅᖃᖅᑎᑦᑎᔩ. ᖁᔭᓐᓇᒦᒡᓗ 

ᑭᐅᔪᓐᓇᕐᒪᖓ ᖃᐅᔨᒪᔭᒥᓂᒃ. ᑕᐃᒪ 

ᓇᓗᓇᐃᖅᓯᔪᓐᓇᕐᒪᖔᑦ ᒥᓂᔅᑕ ᖃᔅᓯᓂᒡᓕ 

ᓂᕕᓐᖓᑖᓂᒃ ᑐᓂᔭᐅᖃᑦᑕᕐᒪᖔᑕ ᑕᐅᕙᒃᑯᐊ 

ᕿᑎᕐᒥᐅᓪᓗ ᑭᕙᓪᓕᕐᒥᐅᓪᓗ ᕿᓚᓗᒃᑭᖃᑦᑕᕐᓂᖏᑦ 

ᑑᒑᓕᖕᓂᒃ ᓄᓇᓕᖏᑦ ᖃᐅᔨᒪᒍᓂᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ, 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒃᑯᐊ ᕿᑎᕐᒥᐅᑦ ᖃᑉᓯᓂᒃ ᐱᑖᕈᕐᒪᖔᑕ 

ᖃᐅᔨᒪᓐᖏᑦᑐᖓ. ᑭᓯᐊᓂ ᑖᒃᑯᐊ 

ᐊᓪᓚᓐᖑᓯᓐᓇᕆᐊᓖᑦ ᐊᕐᕌᒍᑕᒫᑦ. ᑖᒃᑯᐊ 

ᖃᐅᔨᒪᔭᒃᑯᑦ ᑖᒃᑯᐊ ᐊᑐᓐᖏᓐᓂᑯᑦ 

ᐊᕐᕌᒎᓂᐊᖅᑐᒧᑦ ᐃᓕᔭᐅᒃᑲᓐᓂᓲᖑᖅᑰᕐᒪᑕ. ᑖᒃᑯᐊ 

ᓈᓴᐅᑎᑦ ᖃᐅᔨᒪᑦᓯᐊᓐᖏᑦᑐᒋᑦ. ᑭᓯᐊᓂ ᕿᑎᕐᒥᐅᑦ 

ᐊᒥᓲᓪᖁᐊᓴᖏᑦᑐᓂᐅᖅᑰᖅ ᑑᒑᕈᑎᓕᑦᑖᕈᑦᑐᑦ. 

ᑭᓯᐊᓂ ᑖᓐᓇ ᓈᓴᐅᑦ ᖃᐅᔨᒪᓐᖏᑕᕋ ᑭᓯᐊᓂ 

ᑖᓐᓇ ᖃᐅᔨᒋᐊᕐᓗᒍ ᐅᖃᐅᑎᔫᓪᓗᐊᕈᒫᖅᑕᕋ. ᒪ’ᓇ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑎᑦ 

ᐊᒻᒪᓗ ᑭᖑᓪᓕᖅᐹᖓᓂᒃ, ᒪᓕᒐᓕᐅᖅᑎ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᖅᐸᕋᓗ ᑕᒪᓐᓇ ᖃᐅᔨᓴᕈᒪᓯᒪᖕᒪᒍ. 

ᑕᐃᒪᓕ ᐊᐱᕆᔪᒪᓕᖅᖢᒍ ᑭᖑᓪᓕᖅᐹᒥᒃ. 

ᑖᒃᑯᓂᖓᑦᑕᐃᓐᓇᖅ ᕿᓚᓗᒃᑲᕐᓂᒃ ᑑᒑᓕᖕᓂᒃ 

ᕿᓚᓗᒐᕋᓱᖃᑦᑕᕐᒪᖔᑦᑕ ᕿᑭᖅᑖᓗᖕᒥᐅᓪᓗ, 

ᕿᑎᕐᒥᐅᓪᓗ, ᑭᕙᓪᓕᕐᒥᐅᓪᓗ 

ᖃᐅᔨᓴᖅᑎᑦᑎᔪᓐᓇᕐᒪᖔᑦ ᐊᒻᒪᓗ ᑕᒪᒃᑯᐊ ᓄᓇᓖᑦ 

ᓂᕕᓐᖓᑖᖅᑖᖃᑦᑕᖅᑐᑦ ᓇᓕᐊᒃ ᓄᓇᓖᑦ 

ᖃᐅᔨᓴᕈᓐᓇᕐᒪᖔᒋᒃ ᑕᕝᕗᖓ ᐃᒡᓗᕐᔪᐊᒧᑦ 

ᑐᑭᓯᔭᓂ ᓴᖅᑭᑦᑐᓐᓇᕋᔭᕐᒪᖔᒋᑦ? ᑖᒃᑯᐊ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᖃᐅᔨᓴᕈᓐᓇᕐᒪᖔᑕ  

ᐊᔾᔨᒌᖕᓂᒃ ᕿᓚᓗᒐᕋᓱᖃᑦᑕᕐᒪᖔᑦᑕ 

ᕿᑭᖅᑕᖕᒻᒥᐅᓪᓗ, ᑭᕙᓪᓕᕐᒥᐅᔾᓗ ᕿᑎᕐᒥᐅᓪᓗ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᐊᕙᑎᓕᕆᓂᕐᒧᑦ. 

ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐅᖃᖅᑏ, 

ᑖᒃᑯᐊ ᐄ ᑖᓐᓇ ᖃᐅᔨᒋᐊᖅᑳᕐᓗᖓ ᑖᒃᑯᐊ ᑑᒑᓖᑦ 

ᐃᓛᒃᑯᑦ ᓅᓗᐊᓱᐃᑦᑑᕐᒪᖔᑕ ᖃᐅᔨᒪᓐᖏᖦᖢᑕ. 

ᖃᐅᔨᒋᐊᕐᓗᖓ ᑖᓐᓇ ᒪᓕᒐᓕᐅᖅᑎᒧᓪᓚᕆᒥᐊᖅ 

ᑖᓐᓇ ᑐᓂᔪᒫᖅᐸᕋ ᑖᒃᑯᐊ ᑑᒑᓕᒃ ᑖᒃᑯᐊ ᓄᓇᓖᑦ 

ᖃᑦᑎᓂᒃ ᑑᒑᓕᑦᑑᓪᓗᐊᕐᒪᖔᑕ ᑖᓐᓇ 

ᐱᑕᖃᕐᒪᖔᑕ ᖃᐅᔨᒋᐊᖅᑳᕐᓗᒋᑦ ᐊᒻᒪ ᖃᓄᖅ 

ᑖᒃᑯᐊ ᑑᒑᓖᑦ ᖃᓄᖅ ᓅᑦᑕᕐᓂᖏᑦ ᖃᓄᐃᒻᒪᖔᑕ.  

 

ᑖᓐᓇᓕ ᐅᓂᒃᑳᕐᓂᖅ ᐊᔪᖅᑕᕋ ᑭᓯᐊᓂ 

ᖃᐅᔨᒪᔭᐅᖅᑰᕐᒪᑦ ᑖᒃᑯᐊ ᐃᓛᒃᑯᑦ 

ᓂᕕᓐᖓᑖᖃᖅᑰᕐᒪᑕ. ᐆᒃᑐᕋᐅᑎᒋᓗᒍ ᑖᓐᓇ 

ᑭᕙᓪᓕᕐᒥᑦ ᓂᕕᓐᖓᑖᖅ. ᕿᑎᕐᒥᐅᓂᒃ ᐊᔪᕋᔭᕐᒪᑦ 

ᑕᐃᑯᖓ ᓅᓱᐃᑦᑐᖅᑰᕐᒪᑕᓕ ᑭᓯᐊᓂ 

ᖃᐅᔨᒋᐊᖅᑳᕐᓗᒋᑦ ᓄᓇᓖᑦ ᖃᑉᑎᓂᒃ 

ᓂᕕᓐᖓᑖᖃᕐᒪᖔᑖ. ᑖᓐᓇ ᒪᓕᒐᓕᐅᖅᑎᒧᑦ 

ᑐᓂᔫᓪᓗᐊᕐᓂᐊᖅᑕᒃᑲ. ᒪᑦᓇ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᐊᐱᖅᑯᑎᒃᓴᐃᑦ. 

ᒪᓕᒐᓕᐅᖅᑎ ᐊᕐᕕᐊᑦ 

ᐅᐊᖕᓇᖓᓄᑦ−ᑎᑭᕋᕐᒧᐊᒧᓪᓗ, ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 833 - 5(2): ᐊᑦᑎᕖᑦ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ. 

ᐊᐱᖅᑯᑎᒋᔭᕋ ᓄᓇᓕᖕᓂᒃ ᒐᕙᒪᓕᕆᔨᒃᑯᑦ ᑕᒪᒃᑯᐊ 

ᑭᓈᓗᖃᐅᑏᑦ ᓱᓪᓗᓕᖅᑕᐅᔪᓐᓇᕐᓂᖏᓐᓂᒃ  



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕕᐊᓂᓪᓗ ᑎᑭᕌᕐᔪᐊᒥᓪᓗ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᑕᐃᒪ 

ᓇᓐᓂᑖᖏᓐᓇᐅᔭᕐᒪᑦᑕ ᐊᕐᕕᐊᒥᐅᑦ  

ᑎᑭᕌᕐᔪᐊᕐᒥᐅᓪᓗ. ᒪᑯᐊ ᐊᑦᑕᑰᕐᕕᒋᔭᕗᑦ 

ᐱᔾᔪᑕᐅᓪᓗᑎᒃ ᐃᓚᖓᒍᑦ. ᑕᐃᒪ ᐸᕐᓇᐅᓂᕐᒥᒃ 

ᒫᓐᓇ ᑐᑭᓯᐅᒪᑦᓯᐊᕐᓂᕈᒪ ᐱᓕᕆᕐᒪᑕ ᑖᒃᑯᐊ 

ᐊᕕᒃᑐᖅᓯᒪᓂᕆᔭᐅᔪᑦ ᓄᑖᓂᒃ ᓴᓇᔪᒫᖅᑐᒃᓴᓂᒃ 

ᐊᑦᑕᑰᕐᕕᖕᒥᒃ, ᐊᑦᑕᑯᓂᒃ. ᑕᐃᒪ ᓯᕗᓪᓕᖅᐹᖅ ᐅᓇ 

ᐊᐱᖅᓲᖅᑎᒐ ᖃᓄᑭᐊᖅ ᓇᓐᓄᑦ ᐊᑦᑕᑯᓄᑦ 

ᓇᕆᐊᕋᔪᖕᓂᖏᑦ ᖃᓄᖅ ᐃᓱᒪᒋᔭᐅᓂᐊᖅᐸᑦ 

ᐃᓚᒋᔭᐅᖃᓯᐅᑎᓂᐊᖅᐸᑦ ᖃᓄᖅ ᐸᕐᓇᐃᓂᖅ 

ᑕᒪᓐᓇ ᐱᓕᕆᐊᖑᑎᓪᓗᒍ? ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ. ᒪᒥᐊᓇᖅ 

(ᑐᓵᔨᑎᒍᑦ) ᒥᓂᔅᑕ ᓄᓇᓕᖕᓂᒃ ᒐᕙᒪᓕᕆᔨᓂᓪᓗ. 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒡᓗ ᐊᐱᕆᒐᖕᒪ. ᓂᑯᕕᓐᓇᓵᒻᒪᕆᒃᖢᖓ 

ᐅᓪᓗᒥ.  

 

>>ᐃᒡᓚᖅᑐᑦ 

 

ᐅᖃᖅᑎᑦᓯᔩ, ᑕᒪᓐᓇᐃᓛᒃ ᐊᑦᑕᑯᖃᕐᕕᐅᔪᑦ 

ᓄᓇᓕᖕᓂ ᐸᕐᓇᒃᑲᑦᑎᒍ ᐅᖃᐅᓯᕆᔪᓐᓇᕋᒃᑭᑦ 

ᐅᑭᐅᒃ ᒪᕐᕉᓕᖅᑑᒃ, 1, 2, 3. ᑕᐃᑲᓂ ᐊᕐᕕᐊᓂ 

ᐸᕐᓇᒃᑕᐅᓂᕆᔭᖓᓕ ᑕᐃᒪ ᑕᒡᕙᓂ ᐅᑭᐊᒃᓵᖅ 

ᓴᑦᑕᒻᐳᒥ ᐱᐊᓂᒃᓯᒪᔪᒥᓇᖅᖢᓂ ᐊᒻᒪᓗ  

ᑎᑭᕌᕐᔪᐊᒥ ᒪᐃᖑᓕᖅᐸᑦ ᐅᐱᕐᖔᖅ 

ᐱᐊᓂᒃᓯᒪᔪᒥᓇᖅᑐᖅ. ᑖᒃᑯᐊ ᐸᕐᓇᒃᑕᐅᓂᖏᑦ 

ᐊᑦᑕᑰᖃᕐᕕᒃᑖᓵᑦ.  

 

ᓇᓗᓇᓐᖏᑦᑐᖅ, ᐅᖃᖅᑎᑦᓯᔩ, ᑖᒃᑯᐊ ᓄᓇᓖᑦ 

ᐅᖃᖃᑎᒋᔭᐅᖃᑦᑕᖅᖢᑎᒃ ᐃᓛᒃ ᕼᐋᒻᓚᒃᑯᖏᓪᓗ 

ᖃᓄᖅ ᐊᑦᑕᖁᖃᕐᕕᖓᑦᑕ ᒥᒃᓵᓄᑦ 

ᕿᒥᕈᔭᐅᖃᓯᐅᑎᓯᒪᓂᐊᖅᑐᑦ ᖃᓄᖅ ᑕᒪᒃᑯᐊ 

ᐊᑦᑕᑯᖃᕐᕖᑦ ᐋᖅᑭᐅᒪᓂᖅᓴᐅᔪᓐᓇᕐᒪᖔᑕ 

ᑕᑯᕙᒃᑲᑉᑕ. ᒫᓐᓇ ᓱᓇᓗᒃᑖᑦ ᐊᑦᑕᑯᑦ 

ᐊᑕᐅᓯᕐᒧᐊᖅᑕᐅᖃᑦᑕᕐᓂᖏᑦ ᑕᒡᕙᓂ ᐅᑭᐅᓂᒃ 

ᖃᐃᔪᓂᒃ ᑕᑯᔪᒥᓇᕐᓂᐊᖅᐳᖅ 

ᓯᐊᕐᒪᖅᑕᐅᓯᒪᔫᒥᖃᑦᑕᕐᓗᑎᒃ 

ᓴᐅᔭᐅᓕᓵᖃᑦᑕᕐᓗᑎᒡᓗ ᐊᕙᓗᖏᓪᓗ ᑕᒪᒃᑯᐊ.  

ᑖᒃᑯᓂᖓᓗᑦᑖᖅ ᐃᓗᓕᖃᕐᓂᐊᕐᒪᑦ 

ᐃᓗᓕᖃᕐᓂᐊᕐᒪᑕ ᑖᒃᑯᐊ ᖃᐅᔨᓴᕐᓃᑦ 

ᐊᑦᑕᑯᖃᕐᕕᖕᓄᑦ ᐃᓱᒪᓇᖅᑐᖅ ᑖᓐᓇ 

ᐱᕚᓪᓕᐅᑕᐅᔪᒥᓇᖅᖢᓂ ᓇᓐᓂᑦᑖᕆᓗᐊᖏᓐᓂᐅᑉ 

ᒥᒃᓵᓄᑦ ᑖᒃᑯᓇᓂ ᓄᓇᓕᖕᓂᒃ. ᐅᖃᖅᑎᑦᓯᔩᑦ, 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᒪᐃᓐ. 

 

ᒪᐃᓐ: ᒪᑦᓇ, ᐅᖃᖅᑎᑦᓯᔩ. ᑕᒪᒃᑯᐊ ᐊᑦᑕᑯᖃᕐᕖᑦ 

ᑕᐃᒪ ᓇᕆᐊᖅᑕ’ᑑᓪᓗᐊᕕᐅᒻᒪᑕ ᓇᓐᓄᑦ 

ᕿᖓᑦᓯᐊᕆᑦᑐᕐᔫᒐᒥ ᐅᖓᓯᒃᑐᒥᐊᑦᓯᐊᒥᒃ 

ᐱᒋᐊᕐᓗᑎᒃ ᐊᑦᑕᑯᓂᒃ ᑕᐃᒪ ᖃᐅᔨᒪᔪᑦ 

ᓇᕆᐊᖅᑐᑦ ᓇᓗᓇᓐᖏᒻᒪᑦ. ᑕᐃᒪ ᒥᓂᔅᑕ 

ᐅᖄᓂᓵᕐᒪᑦ ᓴᐅᔭᐅᒋᐊᒃᑲᓐᓂᖅᑕᕐᓗᑎᒃ ᑖᒃᑯᐊ 

ᐊᑦᑕᑯᑦ ᖃᓄᖅ ᑕᒪᓐᓇ ᓴᐅᓯᑦᑕᕐᓂᖅ ᐊᑦᑕᑯᓂᒃ 

ᖃᓄᖅ ᐅᑭᐅᒃᑯᑦ ᐱᓕᕆᐊᖑᓇᔭᕐᒪᖔᑦ ᐅᕙᖓ 

ᓇᓗᒋᒐᒃᑯ ᓄᓇ ᕿᕿᒡᓗᒍ. ᓱᓇᓪᓕᑭᐊᖅ ᑕᕝᕙ 

ᐊᓯᖏᑦ ᐊᑐᒐᐅᔫᓪᓗᐊᕋᔭᖅᑐᑦ ᐃᓱᒪᒋᔭᐅᓯᒪ’ᒪᖔᑕ. 

ᒫᓐᓇ alternatives ᖃᑉᓗᓇᐅᔭᖅᐳᖓ. ᓱᓇ 

ᐃᓱᒪᒋᔭᐅᓯᒪᕙᑦ ᒫᓐᓇᒧᑦ ᑕᒪᒃᑯᐊ ᓇᓐᓄᑦ 

ᓇᕆᐊᕋᔪᓐᓂᖏᑦ ᑕᐅᑐᒃᖢᒋᑦ ᐊᑦᑕᑯᓄᑦ? ᒪ’ᓇ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓄᓇᓕᖕᓄᑦ 

ᒐᕙᒪᓕᕆᓂᕐᒧᑦ ᐊᒻᒪᓗ ᐱᔨᑦᑎᕋᖅᑎᓂᕐᒧᑦ, ᒥᓂᔅᑐ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩᑦ. ᐊᕐᕕᐊᓃᑦᓯᒪᑉᓗᖓ ᐊᑦᑕᑯᐊᓄᑦ 

ᑕᑯᔭᖅᑐᖃᑕᐅᖃᑦᑕᖅᓯᒪᕗᖓ ᓇᓄᕐᓂᒃ ᐊᕙᓗᓂᒃ 

ᑕᒪᒃᑯᓂᖓ ᓴᓪᓘᑎᓂᒃ ᓱᓇᒃᓴᖃᑦᑕᖏᑦᓯᐊᕐᒪᑕ 

ᑕᒪᒃᑯᐊ ᕿᒥᕐᕈᔭᐅᒃᑲᓐᓂᕆᐊᖃᖅᑐᑦ ᓇᓗᓇᖅᑐᑦ.  

ᐅᖃᖅᑎᑦᓯᔩ, ᒫᓐᓇ ᐅᖃᖅᑲᐅᒐᒪ ᑖᒃᑯᐊ 

ᐸᕐᓇᒃᑕᐅᑎᓪᓗᒋᑦ ᖃᓄᖅ ᐊᐅᓚᑕᐅᓂᐊᕐᓂᕆᔭᖏᑦ 

ᐊᑦᑕᑯᖃᕐᕕᐅᔪᑦ ᐅᖃᕐᓂᖅ ᐊᔪᖅᐳᖓ. ᐅᑯᐊ ᑕᕝᕙ 

ᐃᓗᐊᓃᓐᓂᐊᖅᑐᑦ ᐅᑯᐊ ᐱᕚᓪᓕᕈᑕᐅᓂᐊᖅᑐᑦ. 

ᑭᓯᐊᓂ ᓇᓗᓇᓐᖏᑦᑐᖅ ᑕᒪᒃᑯᐊ ᑎᒥᐅᔪᑦ 

ᑕᒪᑐᒥᖓ ᐱᓕᕆᐊᖃᖅᐸᒃᑐᑦ 

ᐅᖃᖃᑎᒋᔭᐅᓯᒪᓂᐊᖅᑐᑦ ᐆᒪᔪᓕᕆᔨᒃᑯᓪᓗ 

ᐊᓯᖏᓪᓗ ᑕᒪᒃᑯᐊ ᓴᓂᑖᕐᓂᐅᑉ ᒥᒃᓵᓄᑦ ᐊᒻᒪᓗ 

ᕿᒥᕐᕈᒐᓱᖃᑦᑕᖅᑐᓄᑦ ᓇᓗᓇᓐᖏᑦᑑᒐᓗᐊᖅ 

ᖃᓄᖅ ᓇᓄᐃᑦ ᓇᕆᐊᓐᖏᓐᓂᖅᓴᐅᓇᔭᕐᒪᖔᑕ 

ᑖᒃᑯᓄᖓ ᐊᑦᑕᒃᑯᖃᕐᕕᐅᔪᓄᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑐᒡᓕᐊ 

ᑭᖑᓪᓕᖅᐹᕐᓗ, ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᑯᐊ 

ᐅᓂᒃᑳᑦ ᕿᒥᕐᕈᐊᓵᓚᐅᕋᒃᑭᑦ 2011-ᒥᑦ 

ᓴᓇᔭᐅᔪᕕᓃᑦ ᐊᕐᕕᐊᓄᑦ ᑐᕌᖓᔪᑦ. ᐊᒻᒪᓗ 

ᑕᐃᒃᑯᐊ ᐃᑭᑎᑕᐅᖃᑦᑕᕐᓂᖅ 

ᐃᓱᒪᒋᔭᐅᖃᓯᐅᔾᔭᐅᓯᒪᖕᒪᒡᒎᖅ ᐊᒻᒪᓗ ᒑᓯᓂᒃ 

ᐊᑐᕐᖢᑎᒃ. ᐅᓇ ᑭᖑᓪᓕᖅᐹᖅ ᒥᓂᔅᑕᒧᑦ 

ᐊᐱᖅᑯᑎᒋᓂᐊᖅᑕᕋ. ᖃᓄᖅ ᐃᑭᑎᑦᑎᖃᑦᑕᕐᓂᕐᒥᒃ 

ᓲᕐᓗ ᒪᑐᓯᒪᓗᑎᒃ ᐃᑭᑎᑦᑎᖃᑦᑕᕐᓂᖅ ᑕᒪᓐᓇ 

ᐃᓱᒪᒋᔭᐅᖃᓯᐅᔾᔭᐅᓯᒪᕚ? ᐆᒪᔪᕐᓄᑦ 

ᐅᐸᒃᑕᐅᖃᑦᑕᓗᐊᕐᒪᑕ ᑕᐃᒃᑯᐊ ᐊᕐᕕᐊᒥ  

ᑎᑭᕌᕐᔪᐊᒥᓗ ᐊᑦᑕᕐᕖᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᔪᖅ ᓄᓇᓕᕆᓂᕐᒧᑦ 

ᐊᒻᒪᓗ ᐱᔨᑦᑎᕋᖅᑐᓕᕆᓂᕐᒧᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩᑦ. ᖁᔭᓐᓇᒦᒡᓗ ᑖᑉᓱᒥᖓ 

ᐊᐱᖅᑯᑎᖃᕋᕕᑦ. ᑕᒪᓐᓇᐃᓛᒃ ᐊᑕᐅᓰᓐᖏᖦᖢᒍ 

ᐅᖃᐅᓯᕆᓯᒪᔭᕗᑦ ᐊᑦᑕᑯᓂᒃ ᐃᑭᑎᑦᓯᖃᑦᑕᕐᓂᖅ 

ᐊᒻᒪ ᐊᑦᑕᑯᓄᑦ ᐃᑭᑎᑦᓯᒍᓐᓇᕈᑏᑦ ᑕᐃᒃᑯᐊ 

ᒥᒃᓵᓄᑦ ᐱᕚᓪᓕᐅᑕᐅᓇᔭᕐᒪᖔᑕ ᓄᓇᓕᖕᓂᒃ.  

ᑕᒪᒃᑯᐊ ᕿᒥᕐᕈᖃᑕᐅᓯᒪᖃᑦᑕᖅᑕᕗᑦ, 

ᕿᒥᕐᕈᖃᑕᐅᖏᓐᓇᕐᓂᐊᖅᖢᑎᒍᒡᓗ ᑖᒃᑯᐊ 

ᐊᔾᔨᒌᓐᖏᑦᑐᓂᒃ ᑐᓗᖅᑕᕈᑕᐅᖃᑦᑕᖅᑐᑦ ᐊᑭᖏᓪᓗ 

ᐊᐅᓪᓛᕐᓂᕆᔭᖏᓪᓗ ᐊᔾᔨᒌᒃᑑᖃᑦᑕᖏᒻᒪᑕ. ᑭᓯᐊᓂ 

ᐄ, ᕿᒥᕐᕈᖃᑕᐅᔭᐅᖏᓐᓇᖅᑑᒐᓗᐊᖅ ᑖᒃᑯᓂᖓ 

ᐊᑦᑕᑯᖃᕈᕕᑦ ᒥᒃᓵᓄᑦ ᐅᖃᐅᓯᖃᖅᑎᓪᓗᑕ. 

ᑖᒃᑯᓇᓂ ᓄᓇᓕᕆᑎᒋᔭᖓᓂ ᑲᑎᒪᔨᐅᖃᑎᒪ ᐊᒻᒪ 

ᐊᓯᖏᓐᓂᒃ ᓄᓇᓕᓐᓂ ᐊᑦᑕᑯᖃᕐᕕᐅᑉ ᒥᒃᓵᓄᑦ 

ᖃᐅᔨᒪᒐᑉᑕ ᓄᓇᓖᑦ ᐅᖓᓯ’ᓯᓗᐊᕈᓐᓇᖏᒻᒪᑕ 

ᐃᓚᖏᑦ ᑭᓐᖓᕐᓄᑦ ᖃᐃᖅᑐᒥᒃ ᐱᔾᔪᑎᖃᖅᖢᑎᒃ 

ᐊᑦᑕᑯᖃᐅᕐᕖᑦ ᑕᒪᓐᓇ. ᐊᑦᑕᑯᖃᕐᕕᓕᕆᓕᕌᖓᑦᑕ 

ᑖᒻᓇ ᐅᖃᐅᓯᐅᖃᑕᐅᖏᓐᓇᐅᔭᖅᑐᖅ ᐊᑦᑕᑯᓂᒃ 

ᐃᑭᑎᑦᓯᕝᕕᐅᑉ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑏᒃ. 

ᒪᓕᒐᓕᐅᖅᑏᑦ ᐅᔾᔨᖅᓱᕐᓂᐊᖅᐳᑦ ᑕᒪᓐᓇ ᐊᐱᖅᑯᑦ 

ᐊᐱᖅᓱᖃᑦᑕᕐᓂᖅ ᐃᓱᓕᒻᒪᑦ ᐊᒻᒪᓗ ᑲᔪᓯᓂᐊᖅᐳᑦ  

ᑕᕝᕗᖓ ᐊᐃᑉᐹᓄᑦ. 7. ᑎᑎᖅᑲᒃᑯᑦ ᐊᐱᖅᓱᕐᓂᖅ. 

ᒪᓕᒐᓕᐅᖅᑎ. ᓈᓴᐅᑎᓕᖕᒧᑦ 7-

ᒧᐊᓚᐅᖅᑳᖅᑎᓐᓇᖓ. ᒪᓕᒐᓕᐅᖅᑎ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ (ᑐᓵᔨᑎᑦ) 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᓈᓴᐅᑎᓕᒃ 5-

ᒧᑦ ᐅᑎᓚᐅᑲᖁᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᖅᓱᕐᒪᑦ 

ᓈᓴᐅᑎᓕᖕᒧᑦ 5-ᒧ ᐅᑎᕈᒪᓪᓗᓂ. ᐋᒃᑳᖅᑐᖃᖅᐸ? 

ᐋᒃᑳᖅᑐᖃᓐᖏᒻᒪᑦ. ᒪᓕᒐᓕᐅᖅᑎ ᖃᒪᓂᖅ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᐃᓕᓴᖅᓯᔪᒪᓪᓗᖓ ᓄᓇᖅᑲᑎᓐᓂᒃ 

ᑕᕝᕙᓃᑦᑐᖃᓐᖑᐊᑕᖅᓯᓐᓇᕐᒪᓈᓯᑦ 

ᑕᕝᕙᓃᓚᐅᖅᑑᒐᓗᐊᖅ ᑖᓂᐅᓪ ᖁᐊᓴ. ᑕᕝᕗᖓ 

ᑐᓵᔭᖅᑐᒃᑲᓐᓂᓐᖑᐊᑕᖅᓯᖕᒪᑦ ᐊᒻᒪᓗ ᐅᐃᓕᐊᒻ 

ᕼᐊᐅᓕ ᑖᓐᓇ ᓄᓇᖅᑲᑎᒋᓚᐅᕐᒥᔭᕋᓗᐊᕋ ᒫᓐᓇ 

ᑕᒫᓂ ᐊᖏᔪᖅᑳᒃᑯᕕᖕᒥ ᓄᓇᖃᓕᖅᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᖃᑦᑕᕆᑦᑎ. 

ᑖᓐᓇ ᖃᖏᐊᑯᓗᒐ ᐱᖃᑖ ᑖᓐᓂᐅᓪ ᖁᐊᓴ 

ᑐᓐᖓᓱᑦᑎᐊᕆᔅᓯ ᐊᒻᒪ ᐅᐃᓕᐊᒻ.  

 

7. ᑎᑎᖅᑲᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ−ᒪᓂᕋᔭᖕᒧᑦ.  

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 069 - 5(2): ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ 

ᐃᓕᖅᑭᑦᑎᔾᔪᑎᒃᓴᐃᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ  



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᒋᓂᐊᖅᑕᕋ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ 

ᐱᔾᔪᑎᓕᒃ ᓯᓚᐅᑉ ᐊᓯᔾᔨᐸᓪᓕᐊᓂᖏᓐᓄᑦ 

ᐃᓕᖅᑭᓂᖅ.  

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᖅᑲᐅᒐᒪ ᐅᓪᓗᒥ 

ᐅᖃᐅᓯᒃᑯᑦ ᐊᐱᖅᓱᑲᑕᑦᑎᓪᓗᖓ ᐊᒻᒪᓗ 

ᐊᓯᖏᓐᓂᒃ ᒥᓂᔅᑕᕆᔭᐅᔪᓄᑦ 

ᐊᐱᖅᓱᖃᑦᑕᖅᓯᒪᓂᕆᔭᕋ ᒪᓕᒃᖢᒍ. ᒐᕙᒪᒃᑯᑦ 

ᐱᓕᕆᐊᖏᑦ ᐊᕙᑎᓕᕆᔨᒃᑯᑦ ᓯᓚᐅᑉ 

ᐊᓯᔾᔨᐸᓪᓕᐊᓂᖏᑕ ᑎᑎᕋᕐᕕᖓ 

ᑖᒃᓰᔭᐅᑎᓕᕆᓂᕐᒥᒃ ᓴᖅᑭᑦᑎᒋᐊᖅᓯᒪᖕᒪᑕ. ᐊᑐᓂ 

ᒥᓂᔅᑕᐃᑦ ᓇᓗᓇᐃᖅᓯᓯᒪᖏᑎᓪᓗᒋᑦ ᖃᓄᐃᑦᑐᓂᒃ 

ᐱᓕᕆᐊᓂᒃ ᐱᓕᕆᓂᐊᕐᒪᖔᑦ ᐊᒻᒪᓗ 

ᑐᓴᖅᑎᑕᐅᓚᐅᖏᓐᓇᑦᑕ ᖃᓄᐃᑦᑐᓂᒃ 

ᓴᖅᑭᖅᑐᖃᕐᓂᐊᕐᒪᑦ.  

 

ᐅᑯᐊ ᑐᓴᕈᒪᔭᒃᑲ ᓯᓚᐅᑉ ᐊᓯᔾᔨᐸᓪᓕᐊᓂᖏᓐᓂᒃ 

ᑎᑎᕋᕐᕕᖃᖅᑐᑦ ᒥᓂᔅᑕᕆᔭᐅᔪᖅ. ᐅᓇ 

ᐃᓗᓕᖃᐅᑯᓘᔮᕐᒪᑦ:  

 

1. ᐊᒥᓱᑦ ᒐᕙᒪᖃᕐᕖᑦ ᑖᒃᓰᔭᐅᑎᕕᓂᕐᓂᑦ 

ᐅᑎᖅᑎᑦᑎᔪᓐᓇᖅᑐᑦ ᐃᓯᐊᕿᕐᓗᐃᑦ ᑕᒪᒃᑯᐊ 

ᒥᒃᖠᒋᐊᖅᑎᑕᐅᖁᓪᓗᒍ. ᒐᕙᒪᒃᑯᑦ 

ᖃᓄᐃᓘᖅᓯᒪᕙᑦ ᑕᒪᒃᑯᓄᖔᑦᑐᓂᒃ? 

 

2. ᓇᓕᐊᒃ ᒐᕙᒪᒃᑯᑦ ᐱᓕᕆᕝᕕᖏᑦ ᑮᓇᐅᔭᓂᒃ 

ᑐᒃᓯᕋᖅᓯᒪᕙᑦ?  

 

3. ᑭᓱᓄᓪᓗ ᐊᑐᕐᓂᐊᖅᐸᑦ? ᐱᖓᔪᐊᑦ, ᓄᓇᕗᑦ 

ᒐᕙᒪᒃᑯᑦ ᖃᖓ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓐᓄᑦ 

ᐃᓕᖅᑭᑦᑎᔾᔪᑎᒃᓴᖏᓐᓂ ᓴᖅᑮᓂᐊᖅᐸᑦ?  

 

4. ᖃᓄᐃᑦᑐᓂᒃ ᐱᒋᐊᖅᑎᑦᑎᓯᒪᕙᑦ  

ᓯᕗᓪᓕᐅᔾᔨᓯᒪᕙᒡᓗ ᒐᕙᒪᒃᑯᑦ?  

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓈᓴᐅᑎᓕᒃ 7. (ᑐᓵᔨᑎᒍᑦ) 

ᑎᑎᕋᖅᑲᑎᒍᑦ ᐊᐱᖅᑯᑏᑦ. ᑲᔪᓯᓗᑕ. 8. 

ᑎᑎᖅᑲᑎᒍᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. 

ᐱᑕᖃᓐᖏᒻᒪᑦ. 9. ᑭᐅᔾᔪᓰᑦ ᒪᒃᐱᕈᑕᐅᓯᒪᔪᒧᑦ. 10. 

(ᑐᓵᔨᑎᒍᑦ) ᑭᐅᔾᔪᑏᑦ ᑮᓇᐅᔭᖅᑐᕈᑎᒃᓴᐃᑦ 

ᐅᖃᐅᓯᕐᖓᐅᑎᖏᓐᓄᑦ. ᐃᖃᓗᐃᑦ−ᒪᓂᕋᔭᖅ. 

 

ᑲᑎᒪᔾᔪᑎᒃᓴᖅ 10: ᑭᐅᔾᔪᑎᑦ 

ᑮᓇᐅᔭᖅᑐᕈᑎᒃᓴᐃᑦ ᐅᖃᐅᓯᕐᖓᐅᑎᖏᓐᓄᑦ 

 

ᑭᐅᔾᔪᑎᒃ ᑮᓇᐅᔭᐃᑦ ᐅᖃᐅᓯᕐᖓᐅᑎᖏᓐᓄᑦ 

001 - 5(2): ᐋᑕᒻ ᓚᐃᑦᓯᑑᓐ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᓕᒐᓕᐅᖅᑎᐅᖃᑎᒃᑲᑦ ᐳᓛᕆᐊᖅᓯᒪᔪᑦ 

ᐃᖃᓗᖕᒥᐅᑦ ᓄᓇᕗᒻᒥᐅᓪᓗ ᐅᓪᓗᒥ ᑕᑯᓐᓇᖅᑐᑦ 

ᑕᓚᕖᓴᒥᓂᒃ.  

 

ᓇᖏᖅᓯᕗᖓ ᓯᕗᓪᓕᖅᐹᑦᑎᐊᕐᒥᒃ ᑮᓇᐅᔭᖅ 

ᐊᑐᕈᒫᕐᓂᐊᖅᑐᓄᑦ ᑭᐅᓂᐊᕋᒪ. ᐅᓪᓗᒥ 

ᓇᓗᓇᐃᖅᓯᔪᒪᕗᖓ ᐃᖅᑲᓇᐅᔭᖅᓯᒪᑦᑎᐊᕐᒪᑕ 

ᑖᒃᑯᐊ ᑮᓇᐅᔭᓕᕆᓂᕐᒧᑦ ᒥᓂᔅᑕᕆᔭᐅᔫᑉ 

ᐱᓕᕆᕝᕕᒡᓗ ᐊᒻᒪᓗ ᐊᑐᕈᒫᖅᓂᐊᖅᑐᓕᕆᔨᓕᒫᑦ. 

ᐊᑐᕈᒫᕐᓂᐊᖅᑐᓂᒃ ᐱᓕᕆᐊᖃᖅᖢᓂ ᐊᒻᒪᓗ 

ᓇᓕᖅᑯᑦᑕᖅᑕᐅᓯᒪᔪᑦ ᐸᕐᓇᐅᑏᓪᓗ ᐋᖅᑭᒃᓱᖅᖢᒋᑦ 

ᐊᒃᓱᐊᓗᒃ ᐱᔭᕐᓂᖏᒻᒪᑦ. ᐊᒻᒪᓗ ᑕᐃᒃᑯᐊ 

ᑕᐃᒪᑦᑐᓕᕆᔨᐅᔪᑦ 

ᐃᖅᑲᓇᐃᔭᖅᑐᕐᔪᐊᒻᒪᕆᐊᓘᖃᑦᑕᖅᑐᑦ 

ᐃᑲᔪᖅᓱᖅᑕᐅᑦᑎᐊᓐᖏᓗᐊᕋᓱᒋᒐᒃᑭᑦ 

ᓇᓕᖅᑯᑦᑎᓯᒪᓂᖅᓴᐅᔪᓂᒃ ᐊᑐᕈᒫᕐᓂᐊᖅᑐᓂᒃ 

ᓴᖅᑭᑦᑎᔪᓐᓇᕐᓂᐊᕋᒪ.  

 

ᐊᑕᐅᓯᖅ, ᐊᒥᓱᐊᖅᑎᐊᓗᒃ ᑕᐃᒪᓐᓇ 

ᐅᖃᐱᓘᑎᖃᖃᑦᑕᖅᓯᒪᔪᖓ ᑕᒻᒪᖅᓯᒪᐅᓗᐊᕐᒪᑕ. 

ᒪᕐᕉᒃ ᑖᒃᑯᐊ ᐱᓕᕆᕝᕖᒃ 2020-2021−ᒧᑦ 

ᐱᓗᐊᕐᓗᒍ, ᑕᒪᓐᓇ ᓱᓕ ᑕᒻᒪᖅᑕᓗᐊᖃᑦᑕᕐᓂᖅ  



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᔮᖅᑐᖅ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑎᑎᖅᑲᑎᒍᑦ 

ᐊᐱᖅᑯᑎᓂᒃ ᓴᖅᑭᖅᑎᖃᑦᑕᖅᓯᒪᔪᖓ 

ᐊᑐᕈᒫᕐᓂᐊᖅᑐᓕᕆᓂᖅ ᐱᓪᓗᒍ ᐊᒻᒪᓗ 

ᑮᓇᐅᔭᖅᑐᕈᑎᕕᓃᑦ ᐱᐅᓯᒃᑲᓐᓂᖁᓪᓗᒋᑦ. ᑖᒃᑯᐊ 

ᖃᐅᔨᓴᖅᖢᒋᑦ ᐊᒻᒪᓗ ᑎᑎᖅᑲᑎᒍᑦ ᑭᐅᔾᔪᑏᑦ 

ᐊᑐᖅᖢᒋᑦ ᓲᕐᓗ ᐋᓐᓂᐊᓯᐅᖅᑎᑦᓴᖅᓯᐅᕐᓂᕐᒧᑦ 

ᐊᑐᖅᑐᒃᓴᑦ 60 ᐳᓴᖏᓐᓃᓚᐅᖅᑐᖅ 90 ᐳᓴᒧᑦ 

ᑎᑭᓪᓗᒍ ᐊᑐᖃᑦᑕᕐᒪᑕ $4 ᒥᓕᐊᓂᑦ 

ᓴᓂᕐᕙᐃᓯᒪᓪᓗᑎᒃ. ᐊᒻᒪᓗ ᑭᒍᑎᓕᕆᓂᖅ ᑕᐃᒃᑯᐊ 

ᑕᐃᒪᓐᖓᓕᒫᖅ ᐅᖓᑕᐅᔾᔩᓐᓇᐅᔭᖅᑐᑦ 

ᐊᕐᕌᒍᑕᒫᑦᑎᐊᖅ ᐊᒻᒪᓗ ᑕᒫᓂ 

ᐊᒥᐊᒃᑯᖃᖃᑦᑕᖅᖢᑎᒃ ᓇᑉᐸᓪᓗᐊᖏᓐᓂᒃ. ᑭᓯᐊᓂ 

ᓱᓕ ᑕᐃᒪᓐᓇ ᐊᔾᔨᑦᑎᐊᖏᓐᓂᒃ ᐊᕐᕌᒍᑕᒫᑦ 

ᓴᖅᑭᑦᑎᖃᑦᑕᖅᑐᑦ ᐊᒻᒪᓗ 

ᑕᐃᒪᐃᖃᑦᑕᕐᓂᐊᑐᒃᓴᐅᓪᓗᑎᒃ, 

ᐊᑐᓐᖏᓗᐊᖅᑐᓪᓗᐃᒃᑯᐊᖑᓂᐊᖅᖢᑎᒃ.  

 

ᐅᖃᖅᑏ, ᐃᓱᒪᒋᔭᕆᐊᖃᖅᑕᕗᑦ ᐊᑐᕈᒫᕐᓂᐊᖅᑐᑦ 

ᐋᖅᑭᑦᑎᐊᖅᑎᒪᔭᕆᐊᓖᑦ ᐊᐅᓚᔾᔪᑏᑦ ᑕᒪᒃᑯᐊ 

ᑲᔪᓰᓐᓇᕈᓐᓇᕐᓂᐊᕐᒪᑕ. ᐊᒻᒪᓗ ᑮᓇᐅᔭᖅᑐᕈᑏᑦ 

ᓴᑭᑦᑎᔾᔪᑎᒋᖃᑦᑕᖅᑕᕗᑦ ᑕᒪᒃᑯᐊ ᑮᓇᐅᔭᑦ 

ᓴᓂᕐᕙᖅᑕᐅᓯᒪᔪᑦ ᐊᑐᕈᒫᕐᓂᐊᖅᑐᓕᕆᓪᓗᑎᒃ 

ᑕᐃᒃᑯᐊᓴᐃᓐᓇᕐᓂᒃ ᐃᓗᐃᖅᑲᐃᖃᑦᑕᖅᑐᑦ ᐊᒻᒪᓗ 

ᓴᓇᕐᕈᑎᖃᕐᓂᖅᓴᐅᒍᑎᒃ ᐱᐅᓂᖅᓴᐅᓕᕋᔭᖅᑐᑦ.  

 

ᑕᐃᒪᐃᓕᖅᑲᐅᑎᓪᓗᖓ, ᐅᖃᖅᑏ, ᒐᕙᒪᕗᑦ 

ᓄᓇᕗᒻᒥᐅᑦ ᑭᓐᖒᒪᔭᖏᓐᓂᑦ ᓴᖅᑭᖅᑎᑦᓯᒪᓇᓱᑦᑐᑦ 

ᑮᓇᐅᔭᑦ ᕿᓗᖅᑭᑕᖅᑎᓪᓗᒋᑦ. ᐊᒻᒪᓗ ᐅᓄᖅᑐᑦ 

ᐊᒥᓱᐊᓗᓐᓂᑦ ᖃᑦᓯ ᒥᓕᐊᕌᓗᓐᓂᑦ ᐊᕐᕌᒍᑕᒫᖅ 

ᐊᑐᖃᑦᑕᖏᑦᑐᑦ ᑕᐃᒃᑯᐊ ᐊᑐᖅᑕᐅᖏᑦᑐᑦ ᑮᓇᐅᔭᑦ 

ᐃᒡᓗᓕᕆᓂᕐᒧᑦ ᓲᕐᓗ 

ᐊᑐᖅᑕᐅᔪᓐᓇᓐᖔᕋᓗᐊᖅᑎᓪᓗᒋᑦ.  

 

ᐊᑐᕈᒫᕐᓂᐊᖅᑐᑦ ᑕᒪᖅᑕᖅᓯᒪᓗᐊᖃᑦᑕᖅᑐᑦ ᐊᒻᒪᓗ 

ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᑕᐃᒪᓐᓇᕈᓗᑐᐃᓐᓇᖅ 

ᐊᖏᖃᑦᑕᕆᐊᖃᕈᓐᓃᖅᑕᕗᑦ. ᓄᓇᕗᒻᒥᐅᑦ 

ᑕᐃᒪᓐᓇ ᓱᖏᐅᑎᔪᑦ ᑮᓇᐅᔭᑦ ᐃᓚᒋᐊᕈᑎᓂᒃ  

ᑕᐃᒪᓐᖓᓕᒫᖅ ᓴᖅᑭᖅᑎᖃᑦᑕᕋᑦᑕ 

ᑮᓇᐅᔭᑭᑉᐱᑦᓯᓐᓇᖅᑐᒍᑦ. ᐊᑏ ᐊᑐᑦᑎᐊᓚᐅᕐᓚᕗᑦ 

ᓄᓇᕗᑦ ᒐᕙᒪᒃᑯᑦ ᐱᐅᓯᑖᕆᐊᖃᖅᑐᑦ 

ᐊᑐᕈᒫᕐᓂᐊᖅᑐᖁᑎᒋᔭᐅᔪᓕᒫᑦ ᐱᓕᕆᕝᕕᓐᓄᑦ 

ᑕᐃᒪᓐᖓᓕᒫᖅ ᕿᒥᕐᕈᓇᑦᑕᐅᖃᑦᑕᖁᓪᓗᒋᑦ. 

ᑮᓇᐅᔭᑦ ᐃᓚᒋᐊᕈᑎᓂᒃ ᑕᐃᒪ 

ᐊᑐᖃᑦᑕᕆᐊᖃᕈᓐᓃᖅᑐᒍᑦ 

ᐋᖅᑭᒋᐊᕆᐊᖃᓕᖅᑕᕗᑦ. 

 

ᒐᕙᒪᒃᑯᑦ ᐱᐅᓯᑖᕆᐊᖃᖅᑐᑦ 

ᒥᒃᖠᒋᐊᖅᑎᑕᐅᖔᕐᓗᑎᒃ ᑕᐃᒃᑯᐊ ᐊᑐᕈᒫᕐᓂᐊᖅᑐᑦ 

ᑕᐃᒪᓐᖓᓕᒫᖅ ᐊᒥᐊᒃᑯᖃᖅᑐᑦ ᐱᓗᐊᕐᓗᒋᑦ 

ᐊᒻᒪᓗ ᑕᐃᒃᑯᐊ ᐊᒥᐊᒃᑯᑦ ᐊᑭᓕᒃᓴᓕᖕᓄᑦ 

ᑕᐃᒃᑯᓄᖓ ᐃᓕᖔᕐᓗᒋᑦ.  

 

ᑕᒪᓐᓇ ᐃᖏᕐᕋᑦᑎᐊᕐᓂᖅᐸᑦ ᑕᐃᒪ 

ᐊᐅᓚᑦᑎᑦᑎᐊᓂᖅᓴᐅᓕᕈᓐᓇᕐᓂᐊᖅᑐᒍᑦ 

ᐱᓗᐊᕐᓗᒍ ᒫᑦᓯ ᐃᓱᓕᓐᓂᐊᓕᕌᖓᑦ 

ᓂᐅᕕᑲᑕᒃᑐᐊᓘᓕᓲᖑᖕᒪᑎᒃ ᓄᖒᑦᑎᓇᓱᒃᖢᑎᒃ.  

 

ᑕᐃᒃᑯᐊᓗ ᐊᖏᔪᖅᑲᐅᑏᑦ ᖃᔅᓯ ᒥᓕᐊᓂᒃ 

ᐊᑐᖃᑦᑕᖅᖢᑎᒃ ᐱᓕᕆᐊᓐᖑᖅᑎᓯᒪᔭᒥᓂᒃ 

ᐊᐅᓚᑦᑎᖁᓪᓗᒋᑦ. ᐃᖅᑲᓇᐃᔮᑦ ᐅᓂᒃᑳᖏᑦ ᐃᓛᒃ  

ᓇᓕᖅᑯᑕᖅᑕᐅᓯᒪᓂᖏᑦ ᐸᕐᓇᐅᑏᓪᓗ ᐊᒻᒪᓗ 

ᑲᔪᓯᑎᑦᑎᓗᑎᒃ ᓇᓕᖅᑯᖅᓯᓯᒪᓂᖅᓴᐅᔪᓂᒃ ᐊᕐᕌᒎᑉ 

ᐃᓗᐊᓂ. ᖃᐅᔨᒪᓪᓗᖓᓗ ᐅᓄᖅᑐᑦ ᐱᓕᕆᕝᕖᑦ 

ᑖᒃᑯᓂᖓ ᐊᑐᖃᑦᑕᖏᑦᑐᑦ 

ᐱᐅᓯᑎᑖᕆᔭᐅᔭᕆᐊᓕᓐᓂᒃ ᐊᒻᒪᓗ  

ᓂᓪᓕᕐᕕᖃᖃᑦᑕᖏᖦᖢᑎᒃ ᑕᐃᒃᑯᐊ ᐊᖏᔪᖅᑲᐅᑏᑦ.  

 

ᐅᖃᖅᑏ, ᖃᓄᖅ ᑕᐃᒪ ᐊᐅᓚᑦᓯᔨᒋᔭᐅᔪᖅ 

ᓵᑕᐅᖃᑦᑕᕋᔭᖅᐸᑦ ᐊᑐᕈᒫᕐᓂᐊᖅᑐᖅ ᖃᓄᖅ 

ᐋᖅᑭᑦᑕᐅᓚᐅᕐᒪᖔᑦ ᖃᐅᔨᒪᓐᖏᑎᓪᓗᒍ ᐊᒻᒪᓗ 

ᐅᖃᖅᓯᒪᔪᖅ ᐊᖏᔪᖅᑲᐅᑎᒋᔭᐅᔪᑦ 

ᑮᓇᐅᔭᓕᕆᓂᕐᒥᒃ ᐊᑕᓂᖃᓐᖏᒻᒪᑕ. ᑕᐃᒪᐃᑦᑑᖕᒪᑦ 

ᐅᓪᓗᒥ ᐃᒪᐃᓕᖓᓕᖅᑐᒍᑦ 

ᑲᒪᒋᔭᐅᔭᕆᐊᖃᖅᖢᓂᓗ. ᐅᖃᖅᑏ, 

ᐊᑭᖃᕇᓐᖑᐊᖏᓐᓂᕐᒥᒃ ᐊᑐᖏᑎᓪᓗᑕ ᑲᑎᒪᔨᕋᓛᑦ 

ᓂᓪᓕᕐᕕᖃᕈᓐᓇᖃᑦᑕᖅᑐᑦ ᑮᓇᐅᔭᓕᕆᓂᕐᒧᑦ, 

ᑭᓯᐊᓂ ᐅᖃᐅᓯᕗᑦ ᐃᓱᒪᒋᔭᐅᓚᐅᖅᓯᒪᖏᖅᑐᑦ.  

ᐆᒃᑑᑎᒋᓗᒍ, ᒪᑐᐃᖅᓯᔾᔪᑏᑦ ᑕᐃᒃᑯᐊ 

ᐅᖃᐅᓯᕆᕙᒃᑕᕗᑦ, ᓇᓗᓇᐃᔭᐃᖃᑦᑕᕐᒪᑕ 

ᐊᑲᐅᓐᖏᓕᐅᕈᑎᒋᔭᐅᖃᑦᑕᖅᑐᓂᒃ ᐊᕐᕌᒎᑉ 

ᐃᓗᐊᓂ, ᑕᐃᒃᑯᐊᓗ ᐃᓱᒪᒋᔭᐅᓚᐅᖅᓯᒪᖏᖦᖢᑎᒃ.  

 

ᑕᐃᒪᐃᑎᓪᓗᒍ ᑕᐃᒪᓐᖓᓕᒫᖅ 

ᓴᖅᑭᑦᑎᓇᓱᖃᑦᑕᖅᑐᒍᑦ ᑭᓱᓂᑦ ᒐᕙᒪᒃᑯᓐᓄᑦ 

ᑲᒪᒋᔭᐅᓚᐅᖅᓯᒪᓐᖏᖦᖢᑎᒃ. ᐊᒻᒪᓗ ᑐᑭᓯᐅᒪᓪᓗᖓ 

ᑮᓇᐅᔭᑦ ᐃᓚᒋᐊᕈᑎᓂᒃ ᓴᖅᑭᑦᑎᖃᑦᑕᕆᐊᖃᖅᑐᒍᑦ 

ᐱᓕᕆᐊᓐᖑᖅᑎᑕᐅᓯᒪᔪᑦ ᑲᔪᓯᔪᓐᓇᕐᓂᐊᕐᒪᑕ. 

ᐊᒻᒪᓗ ᑭᓯᐊᓂ ᑕᒻᒪᖅᑕᖅᓯᒪᓗᐊᕐᓂᖏᑦ ᑕᒪᓐᓇ 

ᓇᓗᓈᕿᐅᑎᒋᔭᕋ.  

 

ᐅᖃᖅᑏ, ᒪᑐᓯᒋᐊᓕᕐᓗᖓ ᐊᑐᕈᒫᕐᓂᐊᖅᑐᑦ 

ᐃᓚᒋᔭᐅᖃᑕᐅᓪᓚᕆᒃᐳᖅ ᒪᑭᒪᐅᑎᒋᔭᐅᓪᓗᑎᒡᓗ 

ᒐᕙᒪᓕᒫᓄᑦ. ᑮᓇᐅᔭᑦ ᐸᕐᓈᕆᔭᐅᓂᖏᑦ 

ᑕᕝᕙᐅᕗᖅ. ᐊᒥᓱᐊᓗᖕᓂᒃ 

ᐱᓇᐃᓗᑕᖃᖃᑦᑕᖅᑎᓪᓗᑕ ᑮᓇᐅᔭᓪᓗ 

ᕿᓗᖅᑭᒃᑕᖃᑦᑕᑎᓪᓗᒋᑦ.  

 

ᐅᖃᖅᑏ, ᒐᕙᒪ ᒪᒃᑯᒃᑐᑯᓘᖕᒪᑦ ᓇᐅᒃᑯᑦ 

ᐱᕚᓪᓕᐅᑎᒃᓴᓂᒃ ᐱᐅᓯᒃᑲᓐᓂᐅᑎᒃᓴᓂᓪᓗ 

ᐱᑕᖃᖅᑐᖅ ᓄᓇᕗᑦ ᒐᕙᒪᒃᑯᑦ ᑕᕝᕙᐅᕗᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑭᐅᔾᔪᑏᑦ 

ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐅᖃᐅᓯᒋᓐᓄᑦ. 

(ᑐᓵᔨᑎᒎᖏᑦᑐᖅ) 11. (ᑐᓵᔨᑎᒍᑦ) ᐊᑎᓕᐅᖅᓯᒪᔪᑦ  

ᑐᒃᓯᕋᐅᑏᑦ. ᑭᐅᔾᔪᑏᑦ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ, 

ᑲᑎᒪᔨᖃᓛᓐᖑᑲᐃᓐᓇᖅᑐᓪᓗ ᐅᓂᒃᑳᖏᑦ 

ᕿᒥᕐᕈᓇᓚᐅᖅᑎᓪᓗᒋᑦ ᒪᓕᒐᒃᓴᓂᒃ ᐊᓯᖏᓐᓂᒡᓗ. 

(ᑐᓵᔨᑎᒎᕈᓐᓃᖅᑐᖅ) 14. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. ᐱᖁᔨᕗᖔᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑏᑦ. ᐄ, ᐱᖁᔨᕗᖔᓕᐅᕐᓂᐊᕐᓂᕐᒧᑦ 

ᖃᐅᔨᒃᑲᐃᔾᔪᑏᑦ, ᓯᕗᓪᓕᖅᐹᕐᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᑦ. 

(ᑐᓵᔨᑎᒎᕈᓐᓃᖅᑐᖅ) ᓅᑦᑎᒋᐊᕈᑎᑦ. (ᑐᓵᔨᑎᒍᑦ) 

ᐱᖁᔨᕗᖔᕈᑏᑦ. (ᑐᓵᔨᑎᒎᖏᑦᑐᖅ) ᒪᓕᒐᒃᓴᐃᑦ 

19. ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᓈᓴᐅᑎᓕᒃ 20. ᑲᑎᒪᔨᑐᐃᓐᓇᐃᑦ 

ᑲᑎᒪᓂᐊᖅᑎᓪᓗᒋᑦ, ᒪᓕᒐᒃᓴᐃᓪᓗ ᐊᓯᖏᓐᓄᓪᓗ. 

ᑖᓐᓇ ᒪᓕᒐᒃᓴᖅ ᓈᓴᐅᑎᓕᒃ 39 ᐊᒻᒪ 40, ᑖᓐᓇ 

ᐃᒃᓯᕙᐅᑕᓗᓂ ᒥᔅᑐ ᐋᖁᐊᖅ.  

 

ᐊᒻᒪ ᑲᔪᓯᒋᐊᓚᐅᖅᑳᖅᑎᓐᓇᑕ ᑲᑎᒪᔨᑐᐃᓐᓇᐃᑦ 

ᑲᑎᒪᓂᐊᖅᑎᓪᓗᒋᑦ 20−ᒥᓂᑦᔅᓂᒃ 

ᓄᖅᑲᖔᕐᓂᐊᖅᐳᒍᑦ.  

 

ᐃᖅᓱᖅᑏ.  

 

>>ᓄᖅᑲᑲᐃᓐᓇᖅᑐᑦ 15:54ᒥ ᑲᔪᓯᒃᑲᓐᓂᖅᑐᑦ 

16:17ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᒪᓕᒐᓕᐅᖅᑏᑦ 

ᑲᑎᒪᑐᐃᓐᓇᖅᑎᓪᓗᒋᑦ ᒪᑐᐃᖁᓕᕐᒥᒐᒃᑯ. 

ᑲᑎᒪᑐᐃᓐᓇᖅᑎᓪᓗᒋᑦ ᐅᑯᓂᖓ ᐱᔭᒃᓴᖃᖅᐳᒍᑦ: 

ᒪᓕᒐᒃᓴᖅ 39 ᐊᒻᒪ 40. ᖃᓄᐃᓕᐅᕈᒪᕙᑦ 

ᑲᑎᒪᔩᑦ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑲᔪᓯᔪᒪᔪᒍᑦ 

ᕿᒥᕐᕈᓂᕐᒥᒃ ᒪᓕᒐᒃᓴᖅ 39, 2020−2021 

ᑮᓇᐅᔭᖅᑐᕈᑎᒃᓴᖏᓐᓂᒃ ᓄᓇᓕᖕᓄᓪᓗ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᖕᒪᑕ ᑲᑎᒪᒋᖅᑳᕐᓂᐊᖅᑕᕗᑦ ᒪᓕᒐᒃᓴᖅ 

39?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 39 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᐅᓚᔾᔪᑏᑦ ᐋᖅᑭᒪᐃᓐᓇᕈᑏᓪᓗ) ᒪᓕᒐᖅ, 

2020-2021 - ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᑕᐃᒪ 

ᒥᓂᔅᑕ ᑯᓱᒐᖅ ᐊᐱᕆᔪᒪᕙᕋ 

ᐃᖅᑲᓇᐃᔭᖅᑎᖃᖅᐲᑦ ᑕᒫᓂ 

ᓵᔅᓯᓐᓃᖃᑎᒋᔪᒪᔭᕐᓂᒃ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐸᑦ 

ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᖕᒨᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ ᑖᒃᑯᐊ 

ᐃᓯᖅᑎᓚᐅᒃᑭᑦ.  

 

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᑯᓱᒐᖅ ᑭᒃᑰᖕᒪᖔᑕ 

ᐃᖅᑲᓇᐃᔭᖅᑎᑎᑦ ᐅᖃᐅᓯᕆᓚᐅᒃᑭᑦ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ, ᑖᒻᓇ ᑕᓕᖅᐱᒃᖠᓐᓃᑦᑐᖅ ᑐᖓᓕᕋ 

ᑳᓐᓴᓐᔅ ᕙᐃᑦ ᐊᒻᒪᓗ ᓴᐅᒥᒃᖠᓐᓃᑦᑐᖅ ᑏᓐ ᕕᐅᓪᔅ 

(ᑐᓵᔨᑎᒍᑦ) ᑐᓴᐅᒪᔪᓕᕆᓂᕐᒧᑦ ᖃᕋᓴᔭᓕᕆᓂᕐᒧᓪᓗ 

ᐱᓕᕆᔨ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ  

J−6−ᒦᑦᑐᒍᑦ. ᑐᓴᐅᒪᔾᔪᑎᓕᕆᓂᖅ ᐊᒻᒪᓗ 

ᖃᕋᓴᐅᔭᓕᕆᓂᕐᒧᑦ. ᒥᔅᑕ ᓚᐃᑦᓯᑑᓐ. ᒪᒥᐊᓇᖅ.  

 

ᒥᓂᔅᑕ ᑯᓱᒐᖅ ᐃᓵᕋᑖᖅᐲᑦ ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐃᒃᓯᕙᐅᑖᖅ ᐱᒋᐊᓚᐅᖏᓐᓂᑉᑎᒻᓂ 

ᑖᒃᑯᓂᖓ ᐅᑉᓗᒥ ᐊᐱᖅᑯᑕᐅᓂᐊᖅᑑᑉ ᒥᒃᓵᓄᑦ 

ᐅᖄᕐᔪᒍᒪᑉᓗᖓ ᑲᑎᒪᔨᐅᖃᑎᒃᑲ ᖃᐅᔨᒪᒐᑉᑕ 

ᑕᒡᕙᓂ ᐱᓇᓱᐊᕈᓯᐅᑉ ᐃᓗᐊᓂ 

ᐊᐱᖅᓱᖅᑕᐅᑲᑕᖃᑉᑕᓚᐅᕋᒪ ᑖᒃᑯᐊ ᓄᓇᓖᑦ 

ᐊᑎᖏᑦᑕ ᒥᒃᓵᓄᑦ.  

 

ᖁᔭᓐᓇᒦᒃ, ᐃᓂᖃᖅᑎᑕᐅᓚᐅᐱᓪᓚᒍᓐᓇᕋᒪ 

ᐅᖃᕈᒪᕗᖓ ᑲᑎᒪᔨᐅᖃᑎᒃᑲ ᐅᑉᓛᖅ 

ᐊᑎᓕᐅᕐᓂᖅᑕᖃᓚᐅᖅᑐᖓ ᑖᑉᑯᐊ ᒪᕐᕉᒃ ᓄᓇᓖᒃ 

ᓄᓇᕗᒻᒥ ᓄᓇᖓᑕ ᐊᑎᑐᖃᖏᓐᓄᑦ 

ᐊᑎᖃᕈᓐᓇᖅᓯᑎᖁᑉᓗᒋᑦ ᐊᑎᓕᐅᓚᐅᖅᑐᖓ. 

 

>>ᐸᑦᑕᑐᖅᑐᑦ 

 

ᒫᓐᓇᒥᒃ ᐱᒋᐊᖅᖢᒍ Hall Beach−ᖑᕙᓚᐅᖅᑐᖅ 

ᖃᐅᔨᒪᔭᐅᓂᐊᓕᖅᑐᖅ ᓴᓂᕋᔭᒃ ᐊᒻᒪ ᐱᖃᑖ, 

Cape Dorset−ᓚᔭᐅᕙᓚᐅᖅᑐᖅ ᒫᓐᓇᒥᒃ ᐅᑉᓛᓂᒃ 

ᐱᒋᐊᖅᖢᒍ ᑕᐃᔭᐅᖃᑦᑕᕐᓂᐊᓕᖅᑐᖅ ᓄᓇᖓ 

“ᑭᓐᖓᐃᑦ.” ᑲᑎᒪᔨᐅᖃᑎᒃᑲ ᓴᕆᒪᓱᖃᑎᒋᓚᕗᑦ 

ᑖᑉᑯᐊ ᓄᓇᓖᒃ ᓴᓂᕋᔭᒃ ᐊᒻᒪ ᑭᓐᖓᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ, ᓂᑉᓕᖅᑎᓐᓇᕐᒪ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 

J−6−ᒦᑦᑐᑦ ᑐᓴᐅᒪᔾᔪᑎᓕᕆᓂᕐᒧᑦ ᐊᒻᒪ 

ᖃᕋᓴᐅᔭᓕᕆᓂᕐᒧᑦ ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖃᑎᖏᑦ 

ᒥᔅᑕ ᕕᐅᓪᔅ ᐊᓕᐊᓇᐃᑦ ᑕᑯᒐᒃᑭᑦ ᒪᓕᒐᓕᐅᕐᕕᐅᑉ 

ᐃᓗᐊᓂ, ᐊᒻᒪᓗ ᒥᔅᑕ ᓰᓕ 

ᖃᓄᐃᓗᐊᖅᑐᒃᓴᐅᓐᖏᒃᑲᓗᐊᖅᐳᖅ. 

 



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᓂ ᐅᖃᐅᓯᕆᓗᐊᓐᖑᐊᖃᑦᑕᓚᐅᕋᑦᑎᒍᑦ 

ᐃᓐᓄᒃᑕᐅᓇᓱᖃᑦᑕᕐᓂᖏᑦᑕ ᐱᔭᕆᐊᑐᓂᖏᑦ 

ᑕᒪᒃᑯᐊᓗᐊᖑᐊᑦ ᖃᕋᓴᐅᔭᓕᕆᓂᕐᒧᑦ 

ᑐᓴᐅᒪᔾᔪᑎᓕᕆᔨᕈᔪᐃᑦ ᐃᓂᖏᑦ ᐃᖅᑲᓇᐃᔮᒃᓴᐅᔪᑦ 

ᑕᐃᒪᐃᓐᓂᖓᓄᓪᓗ ᐊᖏᕈᑎᑎᒍᑦ 

ᐱᔨᑦᓯᖅᑕᐅᖁᓪᓗᒋᑦ ᑳᓐᑐᕌᒃᑦᑎᒍᑦ. ᑕᐃᔅᓱᒪᓂ 

ᒥᓂᔅᑕᐅᔪᖅ ᐅᖃᓚᐅᖅᓯᒪᖕᒪᑦ ᑖᓐᓇ ᐱᓕᕆᕕᒋᔭᖓ 

ᐃᓐᓄᒃᓯᓇᓱᖕᓂᕋᖅᖢᒍ 22−ᓂᒃ ᐃᖅᑲᓇᐃᔮᒃᓴᑦ 

ᐃᓂᒋᔭᖏᓐᓂᒃ ᐊᒻᒪᓘᓐᓃᑦ 22−ᓂᒃ 

ᐃᓐᓄᒃᑕᐅᑲᐃᓇᓱᓚᐅᕐᓂᖏᓐᓂᒃ ᐃᖅᑲᓇᐃᔮᒃᓴᑦ 

ᑕᖅᑲᐅᖓ ᒪᓂᒪᑎᑕᐅᓚᐅᖅᑎᓪᓗᒋᑦ 

ᓂᕈᐊᕋᓱᖕᓂᐊᓕᓚᐅᖅᓯᒪᖕᒪᑦ. ᑖᓐᓇ ᐱᒋᐊᕈᑎᒋᔪᒪᔭᕋ 

ᐊᐱᕆᓗᖓ ᑖᒃᑯᐊ 22−ᖑᔪᑦ ᐃᖅᑲᓇᐃᔮᑦ 

ᖃᓄᐃᓕᖓᓕᖅᐸᓪᓕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᐊᐱᖅᑯᑎᒋᔭᖓᓄᑦ. ᐊᒻᒪ ᒥᔅᑕ ᓰᓕ 

ᖃᓄᐃᖏᑦᑎᐊᖅᑐᖅ. ᑲᑎᒪᔨᕋᓛᖑᑎᓪᓗᑕ 

ᐱᔭᒃᓴᑦᑎᓐᓂ ᐊᓯᐊᓅᖅᓯᒪᓕᕋᑦᑕ ᑕᐃᒪᐃᒻᒪᑦ 

ᐊᓯᖔᖏᓐᓂᒃ ᑕᕝᕗᖓᖅᑎᑦᑎᖃᑦᑕᕋᑦᑕ ᐱᓕᕆᐊᖏᑦ 

ᑲᑎᒪᔨᕋᓛᑦ ᑲᒪᒋᓂᐊᖅᑕᖏᑦ ᒪᓕᒃᖢᒋᑦ ᐃᒃᓯᕙᐅᑕᖅ. 

ᒥᔅᑕ ᓰᓕ ᖃᓄᐃᖏᑦᑎᐊᖅᑰᖅᑐᖅ. 

 

ᐃᒃᓯᕙᐅᑕᖅ, ᐊᐃᕐᕆᓕ 2019−ᒥᑦ ᔭᓐᓄᐊᕆᒧᓄᑦ 

13-ᓂᒃ ᐃᖅᑲᓇᐃᔭᐃᓐᓇᖅᑐᒃᓴᓂᒃ 

ᐃᓐᓄᐃᓯᒪᓕᖅᑐᒍᑦ, ᐊᑕᐅᓯᖅ ᑭᕙᓪᓕᕐᒥᑦ ᒪᕐᕉᒃ 

ᐃᖃᓗᖕᓂ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓕᐊᓇᐃᑦ ᑖᓐᓇ ᑐᓴᕐᓂᕆᔭᕋ 13−ᓂᒃ 

ᐃᖅᑲᓇᐃᔮᓂᒃ ᐃᓐᓄᐃᓯᒪᓕᕋᔅᓯ, 

ᓇᓗᓇᐃᖅᑕᐅᑦᑎᐊᖁᕙᕋ ᑖᒃᑯᐊ ᐊᒃᑐᐊᓂᖃᖅᑑᑦ 22-

ᖑᓚᐅᖅᑐᓂᒃ ᐃᓐᓄᒐᓱᒃᑕᖏᓐᓂᒃ ᐊᕐᕌᓂ 

ᐅᖃᐅᓯᐅᖃᑦᑕᓚᐅᖅᑐᓂ? ᖁᔭᓐᓇᒦᒃ, ᐅᖃᖅᑎ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ) : ᖁᔭᓐᓇᒦᒃ, 

ᐃᒃᓯᕙᐅᑖᖅ, ᓇᓗᓇᐃᖅᑐᖅᓯᒪᑯᓘᔭᖅᑐᓂᒃ ᑕᐃᒪᓐᓇ 

ᐅᖃᐅᓯᕆᔭᖓᑕ ᓇᓗᓇᐃᖅᑑᑎᒋᔪᓐᓇᕋᔭᖅᑕᖏᓐᓂᒃ 

ᐱᓯᒪᖏᓐᓇᒪ ᑖᒃᑯᓄᖓ ᐅᖃᐅᓯᕆᔭᖓᓄᑦ 

ᐊᒃᑐᐊᓐᓂᕐᒪᖔᑕ ᐊᕐᕌᓂ ᐅᖃᐅᓯᐅᓚᐅᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᕐᓗᖓ. ᖃᐅᔨᒪᒐᔅᓯ 

ᐃᓱᒫᓘᑎᒋᖃᑦᑕᖅᓯᒪᒐᒃᑯ ᐊᑕᐅᓯᐊᕐᓇᖓ 

ᐊᒥᓱᐊᓘᓂᖏᑦ ᐱᔨᑦᓯᕈᑎᑎᒍᑦ 

ᐊᖏᕈᓯᐅᕐᕕᐅᖃᑦᑕᖅᓯᒪᔪᑦ ᑳᓐᑐᕌᒃᑎᒍᑦ 

ᐱᓗᐊᖅᑐᒥᒃ 2016−2017 ᐊᒻᒪᓗ 2017−2018 

ᐱᔨᑦᓯᕈᑎᒃᓴᑦ ᒪᓂᒪᑎᑕᐅᓯᒪᔪᑦ 

ᐱᓕᕆᔭᐅᓯᒪᓂᖏᑦᑕ ᐃᓗᐊᓃᑦᑐᑦ ᐅᓂᒃᑳᖏᓐᓂ. 

ᑕᑯᔪᒥᓇᕆᓂᐊᖅᑕᒃᑲ 2018−2019 ᐊᕐᕌᒍᖓᓄᑦ 

ᐱᓕᕆᔭᐅᓯᒪᔪᑦ ᐅᓂᒃᑳᖏᓐᓂ. ᑭᓯᐊᓂᓕ 

ᐊᐱᕆᔪᒪᔪᖓ ᒥᓂᔅᑕᐅᔪᖅ ᓇᐃᓈᖅᓯᒪᔪᒥᒃ 

ᐅᓂᒃᑳᕈᓐᓇᕐᒪᖔᑦ ᖃᓄᐃᑦᑐᓂᒃ ᐃᓗᓕᖃᕋᔭᕐᒪᖔᑦ 

ᑕᐃᖕᓇ ᐱᓗᐊᖅᑐᒥᒃ ᑖᒃᑯᐊ ᓄᓇᓕᖕᓂ 

ᒐᕙᒪᒃᑯᓐᓂᓗ ᐱᔨᑦᓯᖅᑎᒃᑯᑦ ᐱᓕᕆᕕᖓ 

ᐊᖏᒡᓕᕚᓪᓕᖅᓯᒪᓕᖅᓯᒪᓕᕐᒪᖔᑦ ᑳᓐᑐᕌᒃᑦᑎᒍᑦ 

ᐱᓕᕆᑎᑕᐅᖃᑦᑕᖅᑐᑦ ᑕᐃᒫᔅᓴᐃᓐᓇᐅᓯᒪᖕᒪᖔᑦ 

ᐅᕝᕙᓘᓐᓃᑦ ᑕᒪᒃᑯᐊ ᖃᕋᓴᐅᔭᓕᕆᓂᕐᒧᑦ 

ᑐᓴᐅᒪᔾᔪᑎᓕᕆᓂᕐᒧᓪᓗ ᐱᔨᑦᓯᕈᑕᐅᓯᒪᔪᑦ 

ᐊᒃᓲᕚᓪᓕᖅᓯᒪᓕᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐃᒃᓯᕙᐅᑕᖅ ᑕᐃᒃᑯᐊ ᐅᓂᒃᑳᑦ 

ᒪᓕᒐᓕᐅᖅᑎᐅᖃᑎᒋᔭᒪ ᐅᖃᐅᓯᕇᓐᓇᖅᑕᖏᑦ 

2016/2017 ᐊᕐᕌᒎᑉ ᒪᕐᕉᒃ ᓯᕗᓂᐊᓂᖓᔭᐅᖕᒪᑕ 

ᐅᕙᒍᑦ ᒐᕙᒪᕈᓚᐅᖅᑎᓐᓇᑕ, ᐃᓛᒃ 

ᓂᕈᐊᖅᑕᐅᓚᐅᖅᑎᓐᓇᑕ 

ᒪᓕᒐᓕᐅᖅᑎᐅᖁᔭᐅᓪᓗᑕ. ᑕᐃᒃᑯᐊ 

ᑭᐅᔾᔪᑎᒋᔪᓐᓇᖏᓐᓇᒃᑭᑦ ᐅᕙᖓᓕ ᑕᐃᔅᓱᒪᓂ 

ᒥᓂᔅᑕᐅᓚᐅᖏᓐᓇᒪ ᑖᒃᑯᓇᓂ ᐊᕐᕌᒍᓂ 

ᐅᖃᐅᓯᕆᔭᖏᓐᓂᒃ. ᐊᒡᓛᑦ ᑖᓐᓇ ᑐᖏᓕᕆᔭᕋ, 

ᒥᓂᔅᑕᐅᑉ ᑐᖏᓕᖓ ᑕᕝᕙᓃᓚᐅᖏᑦᑐᖅ 

ᐃᓂᒋᓕᖅᑕᒥᓂᒃ, ᐅᖃᐅᑎᔪᓐᓇᖏᑦᑎᐊᕆᒃᑭᑦ 

ᖃᓄᐃᒻᒪᑦ ᑖᒃᑯᐊ ᓈᓴᐅᑏᑦ 

ᑕᐃᒪᐃᑦᑐᕕᓂᐅᖕᒪᖔᑕ ᓱᒻᒪᓪᓗ 

ᑕᐃᒪᓐᓇᑎᒋᐊᓘᓐᓂᕐᒪᖔᑕ.  

 

ᑭᓯᐊᓂ ᐅᖃᐅᑎᔪᓐᓇᕆᒃᑭᑦ ᑕᐃᒪᖓᓂᑦ ᑕᕝᕙᓂ 

ᐃᖏᓚᐅᖅᓯᒪᒐᒪ ᑕᕝᕗᖓ ᐱᓕᕆᕝᕕᖕᒧᑦ 

ᑎᓕᒋᐊᖅᓯᒪᔪᒥᒃ ᐱᓕᕆᑦᑎᐊᖁᓪᓗᒋᑦ 

ᐃᖅᑲᓇᐃᔭᖅᑎᑖᕋᓱᖕᓂᖅ ᓇᒥᓕᒫᖅ ᐊᒻᒪᓗ 

ᑲᓐᑐᕌᒃᑦ−ᖃᓐᖏᓐᓇᓱᓐᓂᓕᒪᒥᓂᒃ ᐱᔪᒪᒐᒃᑯᓕ 

ᐱᓕᕆᕝᕕᑦᑎᓐᓂᓗ ᐱᔪᒪᔭᐅᔪᓕᒫᑦ 

ᐃᖅᑲᓇᐃᔭᐃᓐᓇᖅᑐᓂᒃ ᓇᓂᓕᒪᖅ ᑭᓯᐊᓂ 

ᐱᓇᓱᐊᒡᒐᖃᑦᑕᕋᑦᑕ ᐱᓕᕆᕕᑦᑎᑐᑦ ᐊᓯᖏᓐᓂᒃ  

ᐃᖅᑲᓇᐃᔭᖅᑎᑖᕋᓱᖕᓂᖅ ᒪᑯᓄᖓ ᐃᔨᓕᕆᔨᓄᑦ, 

ᓘᒃᑖᖑᒐᓗᐊᖅᐸᑦ, ᒪᓕᒐᕐᓂᐊᖅᑎᐅᒐᓗᐊᖅᐸᑦ, 

ᓴᓇᓯᒪᔪᓕᕆᓂᐅᑉ ᑕᒪᒃᑯᓂᖓ 

ᐃᓕᓐᓂᐊᖅᓯᒪᕐᔪᐊᕆᐊᓕᖕᓂᒃ ᐊᔪᕐᓇᖅᑐᒥᒃ 

ᐊᔪᕐᓇᓯᕙᓪᓕᐊᑐᐃᓐᓇᕐᒪᑦ ᐊᕐᕌᒍᑕᒪᑦ 

ᐃᓐᓄᒐᓱᒃᖢᒋᑦ ᐃᓂᐅᔪᑦ.  

 

ᒐᕙᒪᑑᓐᖏᓇᑦᑕ ᑎᒥᑑᓇᑕᓗ ᑲᓇᑕᒥ 

ᐃᖅᑲᓇᐃᔭᖅᑎᑖᕋᓱᖅᑐᑦ ᐃᓕᓐᓂᐊᖅᓯᒪᔪᕐᔪᐊᕐᓂᖅ 

ᐃᓛᒃ ᐊᐃᑦᑖᖑᒐᓗᐊᖅ ᒫᓐᓇ ᑭᓯᐊᓂ 

ᑳᑐᓐᕌᒃᑦ−ᒃᑯᑦ ᐃᓐᓄᒍᓐᓇᖃᑦᑕᕋᑦᑕ ᑖᒃᑯᐊ 

ᓴᖅᑭᔮᖅᑎᓯᒪᓕᖅᑕᕗᑦ ᐅᓄᖅᑐᐃᑦ ᑭᓯᐊᓂ 

ᑮᓇᐅᔾᔭᒃᓴᓐᖏᓗᐊᖅᑎᑦᑎᖃᑦᑕᕐᒪᑕ. ᑕᐃᒪ ᐃᒪ 

ᐃᓱᒪᒋᔭᐅᒐᓗᐊᖅ 

ᐃᖅᑲᓇᐃᔭᕆᐊᕈᒪᔪᓐᓇᐃᓪᓕᖕᒪᑕ ᒪᐅᖓ ᑕᐅᓇᓂ 

ᖃᓪᓗᓈᓂᒃ ᑕᐃᒫᑎᒋ ᑮᓇᐅᔾᔭᒃᓵᑦ 

ᑖᒃᑯᓂᖓᑦᑕᐃᓐᓇᖅ ᐱᓇᓱᖃᑎᒋᒐᑦᑎᒍ ᑖᓐᓇ 

ᐊᒃᓱᑦ ᐊᔪᕐᓇᕐᒪᑦ ᐅᕙᑦᑎᓐᓄᑦ ᐊᔾᔨᒌᓐᖏᑦᑐᓂᒃ 

ᐱᓕᕆᕝᕕᖕᓂᒃ ᐱᓕᕆᖃᑎᖃᖅᑐᑦ 

ᑮᓇᐅᔭᓕᕆᔨᒃᑯᓐᓂᒃ ᐃᖅᑲᓇᐃᔭᖅᑐᓕᕆᔨ ᑖᒃᑯᐊᓕ 

ᓴᖅᑭᔮᖅᑎᑦᑎᖃᑦᑕ ᐃᒪᓐᓇ 

ᐱᔪᓐᓇᐅᑎᖃᑦᑎᐊᖅᑐᓂᒃ ᐱᓂᐊᕐᒪᑦ. ᒥᓂᔅᑕ 

ᐅᕝᕙᓘᓐᓃᑦ ᑐᖓᓕᕐᒪ ᐱᔪᒪᒐᔭᓐᖏᒻᒪᒍ 

ᐱᓕᕆᕕᑦᑎᓐᓂᓗ ᐃᒪᓐᓇ ᑳᓐᑐᕌᖃᐃᓐᓇᕈᑎᒃ 

ᐱᔪᓐᓇᕐᓂᓕᒪᑦᑎᓐᓂᒃ ᐃᓐᓄᒐᓱᒃᑐᐃᑦ. ᑕᐃᒪ 

ᖁᕕᐊᓱᖕᓂᐊᖅᑐᒃᓴᐅᔪᑦ ᑕᑯᒍᑦᓯ ᑖᒃᑯᐊ 

ᐅᓂᒃᑳᓕᐊᑦ 2016-17 ᐅᓂᒃᑳᑦ ᐅᖃᐅᓯᕆᓗᒋᑦ 

ᑕᐃᒪ ᑕᐅᕗᖓ ᑖᒃᑯᐊ ᓈᓴᐅᑎᑦ 

ᐊᑉᐸᖅᐸᓪᓕᐊᖕᒪᑕ ᒪᑯᓄᖓ ᑕᒪᑐᒧᖓ.  

 

ᑖᓐᓇ ᐱᐅᔪᒻᒪᕆᐅᓪᓗᒍ ᑕᑯᒐᒃᑯ ᑕᐃᒪ ᒐᕙᒪᐅᔪᑦ 

ᐊᔭᐅᖅᑐᖅᑕᐃᓐᓇᖏᑦ ᑕᒪᕐᒥᒃ 

ᐊᔭᐅᖅᑐᖅᑕᐅᑎᓪᓗᑕ ᐃᓱᒪᒐᓗᐊᖅᐳᖓ ᐃᒪᓐᓇ 

ᖃᔅᓰᓐᓇᑯᓘᖅᑎᓐᓇᓱᒃᑲᑦᑎᒍ. ᑭᓯᐊᓂ ᐄ, ᓱᓕᔪᑎᑦ, 

ᑕᐃᓐᓇ ᐅᐸᒐᓱᒃᑕᕋᓗᐊᕗᑦ ᑕᐃᒃᑯᐊ ᐸᐃᑉᐹᑦ 

ᓴᖅᑭᓛᖅᑐᑦ ᓴᖅᑭᖃᑦᑕᖅᓯᐅᒃ ᑕᐃᒪ ᓈᓴᐅᑎᑦ 

ᐊᑉᐸᖅᐸᑕ ᓱᒃᑲᓐᓂᖅᓴᒥᒃ ᐊᒃᐸᖅᐸᓪᓕᐊᖁᔭᕋᓗᐊᕋ 

ᑭᓯᐊᓂᓕ ᑕᐃᒪ ᐃᓕᒃᑑᕋᑎᒃ  

ᐊᔾᔨᒌᓐᖏᑦᑑᖏᓐᓇᒃᑭᑦ ᒪᓕᒐᓕᐅᖅᑏᑦ ᑖᒃᑯᐊ 

ᑲᓐᑐᓛᒃᑎᐅᕙᒃᑐᑦ ᐊᒃᐸᕆᐊᖁᔪᑦ ᑖᓐᓇ 

ᑐᕌᒐᕆᖕᒪᒍ ᒐᕙᒪᑦᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ. ᐄ, 2020-21 ᑮᓇᐅᔭᖅᑐᕈᑎᒃᓴᓂᒃ 

ᐃᖅᑲᐃᑎᒋᐊᕐᓗᒍ ᒪᓕᒐᓕᐅᖅᑎ ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᐅᖃᕆᐊ ᖁᕕᐊᓱᒃᐳᖓ ᑕᓱᒪ ᑖᒃᑯᐊ 

ᓈᓴᐅᑏᑦ ᐊᒃᐸᖅᐸᓪᓕᐊᓂᖓᓂᒃ.  

 

ᐊᕐᕌᓂ ᒥᓂᔅᑕ ᐅᖃᓚᐅᕐᒪᑦ, ᐄ, ᑖᓐᓇ 

ᐃᓐᓄᒍᓐᓇᐃᓪᓕᐅᖅᑲᓚᐅᕐᒪᑕᒎᖅ ᐃᓂᐅᔪᑦ. ᐊᒻᒪᓗ 

ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᖅᑎᖏᑦ 

ᐃᖅᑲᓇᐃᔭᖅᑎᓕᕆᔨᑦ ᐃᖅᑲᓇᐃᔭᑦᑎᐊᕐᓂᖏᓐᓄᑦ 

ᖃᐅᔨᓴᕐᓂᖏᑦ ᐊᒻᒪᓗ ᑮᓇᐅᔾᔭᒃᓴᓂᖏᑦ ᐊᕐᕌᓂ 

ᐅᖃᐅᓯᒃᑯᑦ ᐊᐱᖅᑯᑎᖃᕐᕕᒋᓚᐅᕋᒃᑯ ᒥᓂᔅᑕ 

ᖃᓄᖅ ᐋᖅᑭᒋᐊᕈᑎᒃᓴᖃᓐᓂᖏᓐᓂᒃ ᓲᕐᓗ 

ᓴᖅᑭᑦᑎᓗᓂ ᑮᓇᐅᔾᔭᒃᓴᓂᖏᑦ ᓲᕐᓗ 

ᒪᓕᒐᕐᓂᐊᖅᑎᐅᑉ ᑮᓇᐅᔭᖏᓐᓂᒃ ᑖᒃᑯᓂᖓ 

ᐃᓐᓄᒐᕐᓂᖏᑦᑐᓄᑦ ᖃᕋᓴᐅᔭᓕᕆᓂᐅᔪᖅ ᓲᕐᓗ.  

 

ᒥᓂᔅᑕᐅᖅᑲᐃᑦ ᐅᖃᐅᓯᕆᒋᐊᒃᑲᓐᓂᕈᓐᓇᖅᐸᐅᒃ 

ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᖅᑎᑦ 

ᐃᓐᓄᒃᓯᓂᕆᓇᓱᒃᑕᖏᑦ ᐊᒻᒪᓗ ᖃᓄᖅ 

ᐸᕐᓇᒃᓯᒪᖕᒪᖔᑕ ᐱᔪᒥᓇᕐᓂᖅᓴᐅᑎᓐᓇᓱᒡᓗᒋᑦ 

ᑖᒃᑯᐊ ᐃᓕᓐᓂᐊᖅᓯᒪᔪᕐᔪᐊᓄᑦ ᐃᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᐱᒋᑦᑎᐊᖅᑕᕋ 

ᐊᐱᖅᑯᑎᒋᔭᐃᑦ. ᐃᒃᓯᕙᐅᑕᖅ ᐃᒪᓐᓇ ᓄᑖᓂᒃ 

ᐊᑐᕋᓱᖃᑦᑕᕋᓗᐊᖅᑐᑦ. ᐃᒃᓯᕙᐅᑖᖅ ᒪᓐ ᒪᓐᑕᐅᑕᒐ 

ᑳᓐᑐᕌᒃᑖᖅᑎᑕᐅᑦᑕᕋᓗᐊᕋᑦᑕ ᒐᕙᒪᓕᒪᒧᑦ 

ᖃᕋᓴᐅᔭᓕᕆᓂᕐᒧᑦ ᖃᕋᓴᐅᔭᓕᕆᓂᐅᑉ 

ᐊᐅᓚᓂᖓᓄᑦ ᕿᒥᕐᕈᓂᖅ ᐋᖅᑭᒍᑎᒋᓂᐊᕈᑦᑎᒍᑦ 

ᖃᓄᖅ ᖃᕋᓴᐅᔭᓕᕆᓂᖅ ᓯᕗᓂᒃᓴᒥᒃ ᓄᑖᓂᒃ  

ᐃᖅᑲᓇᐃᔮᖅᑎᑖᖅᐸᓪᓕᐊᑎᓪᓗᑕᓗ. 

 

ᐅᒃᐱᕆᔭᕋ ᑕᐃᒃᑯᐊ ᖃᐅᔨᒪᔾᔪᑎᒋᓂᐊᖅᑐᑦ 

ᐋᖅᑭᒐᓱᒃᑎᓪᓗᑕ ᖃᓄᖅ ᖃᕋᓴᐅᔭᓂᒃ 

ᓇᒧᓐᖓᖅᐸᓪᓕᐊᓂᖏᑦ ᓇᐅᒃᑯᑦ 

ᐃᓕᓐᓂᐊᖅᓯᒪᓂᕐᒥᒃ ᐱᑕᖃᕆᐊᖃᖅᐸᑦ, 

ᐊᕙᑎᓄᖃᐃ ᐃᑲᔪᕈᑎᒋᓂᐊᖅᑐᑦ 

ᐱᔪᒥᓇᕐᓂᖅᓴᐅᓕᕐᓗᑎᒃ ᐃᓄᖕᓄᑦ. 

ᐊᖏᒡᓕᕙᓪᓕᐊᑐᔪᐃᑦ ᕿᒥᕐᕋᐊᑦᑎᐊᖅᑎᓪᓗᑎᒍᓗ 

ᖃᕆᓴᐅᔨᓕᕆᔨᐅᑦ ᓄᓇᕗᑦ ᒐᕙᒪᖓᑕ ᑕᐃᒪ 

ᓂᕆᐅᒋᑦᑎᐊᕆᕙᕋ ᓴᖅᑭᓛᕐᓂᖓᓂᒃ, ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᕐᓗᖓ ᐊᓯᐊᓄᑦ ᐊᐱᖅᑯᒻᒧᑦ. 

ᐃᖅᑲᓇᐃᔭᖅᑎᐅᖃᑎᒌᑦ ᐋᖅᑭᒃᓯᒪᓂᖏᓐᓂᒃ 

ᒐᕙᒪᒃᑯᓐᓄᑦ ᓄᓇᓕᖕᓄᓪᓗ ᐱᔨᑦᑎᕋᖅᑏᑦ, 

ᐅᔾᔨᕆᓚᐅᖅᑕᕋ ᐊᑦᑕᕐᓇᖅᑐᖃᖅᑕᐃᓕᑎᑦᑎᓂᕐᒧᑦ 

ᕿᒥᕐᕈᔨᑕᖃᕐᓂᖓᓂᒃ ᑖᓐᓇᓗ ᐃᖅᑲᓇᐃᔮᖅ 

ᐱᑕᖃᕆᐊᖃᕋᓱᒋᓪᓗᒍ 

ᓇᓗᓇᐃᔭᖅᑕᐅᖃᑦᑕᕈᓐᓇᕐᓂᐊᕐᒪᑕ 

ᓴᓐᖏᔾᔪᑎᒋᔭᐅᔪᑦ ᖃᕋᓴᐅᔭᓕᕆᔾᔪᑎᓂᒃ. 

ᐊᒡᒋᖅᑐᒥᒃ ᐊᐱᕆᔪᒪᔪᖓ ᐃᓐᓄᒃᑕᐃᓯᒪᖕᒪᖔᑦ, 

ᐃᓐᓄᒃᑕᐅᓯᒪᓐᖏᑉᐸᓪᓗ 

ᐃᓐᓄᒃᑕᐅᓚᐅᖅᓯᒪᒐᓗᐊᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐃᒃᓯᕙᐅᑕᖅ, 

ᐊᐃᑦᑖᖑᒐᓗᐊᖅ ᐃᓐᓄᒃᓯᒪᓐᖏᑦᑐᖅ 

ᐃᓐᓄᓚᐅᖅᓯᒪᖅᑰᕋᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᑲᓐᓂᕋᓂ ᑕᒪᓐᓇ ᖃᕋᓴᐅᔭᐃᑦ 

ᐃᓯᖅᑕᐅᑦᑕᐃᓕᓂᖏᓐᓄᑦ. ᖃᔅᓯᐊᖅᑐᖅᖢᓂ 

ᓄᕖᕝᕙ 2009−ᖑᓚᐅᖅᑎᓐᓇᒍ ᖃᕋᓴᐅᔭᐃᑦ 

ᐃᓯᖅᑕᐅᓚᐅᖅᑑᒐᓗᐊᑦ ᖃᔅᓰᖅᑐᖅᖢᑕ 

ᐅᓗᕆᐊᓇᕐᓂᖏᓐᓂᒃ ᓱᕐᕋᐃᔪᓐᓇᕐᓂᖏᓐᓂᒡᓗ 

ᖃᐅᔨᓴᕐᓂᑰᕙᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑕᐅᖕᒪᑦᑕᐅᖅ 

ᐃᓚᒋᖕᒪᐅᒃ ᒥᔅᑕ ᔅᑏᕙ ᐅᕙᓃᓐᖏᓚᐅᖅ, 

ᖃᐅᔨᒪᔪᒻᒪᕆᖕᒥᒃ ᒪᑯᓂᖓ ᖃᕋᓴᐅᔭᐃᑦ 

ᐃᓯᖅᑕᐅᑦᑕᐃᓕᓂᖏᓐᓄᑦ ᐃᑭᐊᖅᑭᕕᒃᑯᑦ 

ᐊᖅᑯᑎᒋᓗᒋᑦ. ᒥᔅᑕ ᕙᓪᔅ ᑭᐅᔪᓐᓇᕐᒪᖔᑦ ᑖᔅᓱᒧᖓ 

ᐊᐱᖅᑯᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕙᓪᔅ. 

 

ᕙᓪᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᒡᓗ ᒪᓕᒐᓕᐅᖅᑎ ᐊᐱᖅᑯᑎᖓ. 

ᐊᕐᕌᒎᓚᐅᖅᑐᒥ ᐃᑭᐊᖅᑭᕕᒃᑰᕈᑏᑦ 

ᐱᓕᕆᐊᕆᓯᒪᐃᓐᓇᕋᑦᑎᒍᑦ ᖁᒻᒧᐊᒃᑎᑕᐅᓯᒪᔪᖅ 

ᐸᕐᓇᒃᐸᓪᓕᐊᓪᓗᑎᒍᑦ 

ᖃᐅᔨᓴᓪᓚᕆᓚᐅᖅᓯᒪᓐᖏᑕᕗᑦ 

ᐊᒃᑐᖅᑕᐅᔪᓐᓇᕐᒪᖔᑦ ᐱᓕᓵᓚᐅᕋᑦᑎᒍᑦ ᓄᑖᑦ 

ᐃᑭᐊᖅᑭᕕᒃᑰᕈᑏᑦ ᐸᕐᓇᒃᐸᓪᓕᐊᓪᓗᑎᒍᓪᓗ 

ᓄᑖᖑᔪᑦ ᐱᐅᓛᖑᔪᐃᓪᓗ ᖃᕋᓴᐅᔭᓕᕆᔾᔪᑏᑦ 

ᖁᒻᒧᐊᖅᑎᑕᐅᔪᒃᑯᑦ ᐊᑐᕈᓐᓇᓛᕋᑦᑎᒍᑦ 

ᐃᑭᐊᖅᑭᕕᒃᑰᕈᑎᑦᑎᓐᓂ. ᑕᐃᒪᐃᒻᒪᑦ, 

ᐃᓕᕙᓪᓕᐊᓪᓗᑎᒍᑦ ᐊᑐᓕᖅᑎᑉᐸᓪᓕᐊᓪᓗᑎᒍᓪᓗ 

ᒪᑦᑐᑎᓯᒍᑏᑦ ᓄᑖᕈᖅᐸᓪᓕᐊᔪᓪᓗ ᓱᕈᔾᔭᐃᒃᑯᑏᑦ 

ᖃᕋᓴᐅᔭᒃᑰᕈᑎᑦ ᓄᑖᕈᖅᓯᒪᑏᓐᓇᕋᓱᒃᖢᑎᒍᑦ 

ᑕᐃᒪᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᖅᑲᐅᒪᑎᑦᑐᒪᓪᓗᒋᑦ ᑐᓵᔨᖃᕋᑦᑕ 

ᓱᑲᓕᓗᐊᖅᑕᐃᓕᒪᓗᑎᑦ. ᖃᓄᐃᓐᖏᑦᑐᖅ 

ᐊᓂᖅᓵᑲᐃᓐᓇᖃᑦᑕᕈᔅᓯ ᑐᓵᔨᖃᕋᑦᑕ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑐᑭᓯᓇᑦᑎᐊᓂᐊᕐᖓᑦ ᑕᐃᒃᑯᐊ 

ᖁᐱᕐᕆᓚᐅᖅᑎᓐᓇᒋᑦ ᖃᕋᓴᐅᔭᐃᑦ ᓄᓇᓕᓐᓂ 

ᒐᕙᒪᒃᑯᑦ ᐱᔨᑦᑎᕋᖅᑎᒃᑯᑦ 

ᖃᐅᔨᓴᓚᐅᖅᓯᒪᓐᓂᓐᖏᑦᑐᖅ ᐃᓵᕋᕐᓂᕐᒪᖔᑕ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑕᖅ, ᒥᔅᑕ ᕙᓪᔅ ᑖᓐᓇ ᑭᐅᔭᐅᒍᓐᓇᖅᑲᑦ 

ᑭᐅᖁᔭᕋᓗᐊᕋ. ᑭᐅᖅᑲᐅᖕᒪᑦ ᐅᖃᖃᑎᖃᕋᑦᑕ 

ᖃᕋᓴᐅᔭᓕᕆᔾᔪᑏᑦ ᒪᐃᑯᕈᓵᑉ−ᒃᑯᓐᓂᑦ 

ᐃᓵᖅᑕᐅᔾᔭᐃᒃᑯᑎᓕᕆᔨᓂᒃ, ᑕᐃᒪᐃᑦᑐᓂᒃ 

ᑕᑯᔭᕆᐅᖅᑐᑦᑕᐅᒎᖅ. ᐃᓵᕈᑕᐅᓚᐅᖅᑐᒥᑦ ᒐᕙᒪᒃᑯᑦ 

ᖃᕋᓴᐅᔭᖏᓐᓂᒃ. ᓴᓇᕐᕈᑎᔅᓴᖃᕋᔭᕐᓂᓚᐅᓐᖏᑦᑐᐃᑦ 

ᓄᑖᖑᓗᐊᕐᓂᖓᓄᑦ. ᐆᑦᑐᕋᖃᑦᑕᕐᓂᕋᓗᐊᕈᑦᑕ 

ᐃᓵᖅᑕᐅᓂᐅᓴᑐᐃᓐᓇᕐᓂᐊᖅᐸᓪᓕᐊᓚᐅᖅᑐᖅ. ᒥᔅᑕ 

ᕙᓪᔅᒧᑦ ᑭᐅᔭᐅᖁᔭᕋᓗᐊᕋ. ᓱᒃᑲᐃᕋᑖᖅᑐᕐᖑᓇ, 

ᐅᖃᕈᓯᖓ ᑕᑯᓐᓈᖅᑐᒍ ᓱᒃᑲᐃᕋᑖᖅᑑᒐᓗᐊᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕙᓪᔅ. 

 

ᕙᓪᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᖃᐅᔨᓴᓚᐅᖅᓯᒪᔪᓐᖏᑦᑐᒍᑦ ᐃᓵᕋᕐᓂᕐᒪᖔᑦᑕ 

ᖃᕋᓴᐅᔭᖏᑦ ᒐᕙᒪᒃᑯᑦ. ᐱᔾᔪᑎᖃᖅᑐᑕ 

ᐃᓵᖅᑕᐅᑎᑦᑎᒐᓱᐊᓚᐅᖅᓯᒪᓐᖏᑦᑐᒍᑦ ᐆᑦᑐᕋᖅᑐᑕ, 

ᐋᖅᑭᑦᑎᕆᔪᒐᑦᑕ ᒫᓐᓇᓕᓴᐅᓛᖑᔪᓂᒃ ᖃᕋᓴᐅᔭᓂᑦ 

ᐃᓚᓕᐅᑎᒐᔪᓂᓪᓗ.  

 

ᑕᐃᔅᓱᒪᓂᓕ ᐃᓵᖅᑕᐅᒻᒪᑦ ᖁᐱᕐᕆᑎᑕᐅᒻᒪᑕ 

ᐊᔾᔨᒋᔭᐅᓐᖏᑦᑐᒧᑦ ᓄᑖᒧᑦ ᐃᓵᖅᑕᐅᒻᒥᔪᒐᑦᑕ 

ᓴᐳᑦᑎᒍᑎᔅᓴᖅᑕᖃᔪᓐᖏᑦᑐᖅ ᓱᓕ. ᐅᓪᓗᒥ 

ᖃᐅᔨᒪᓕᕋᑦᑎᒍᑦ ᑖᓐᓇ ᓴᐳᑎᒍᓐᓇᖅᓯᔪᒍᑦ 

ᑕᐃᒃᑯᐊ ᖃᕋᓴᐅᔭᓕᕆᔨᒻᒪᕇᑦᑕᐅᖅ ᑕᒪᒃᑯᓂᖓ 

ᖃᐅᔨᒪᓪᓚᕆᑦᑐᐃᑦ ᐊᓐᖑᑎᓯᒪᓕᕐᒥᔪᐃᑦ, 

ᓴᓇᒍᔾᔨᓯᒪᓕᖅᑐᐃᑦ ᐃᓵᖅᑕᐅᔾᔭᐃᒃᑯᑎᓂᒃ 

ᑕᐃᒪᐃᑦᑐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑭᖑᓪᓕᖅ ᐊᐱᖅᑯᑎᒐ ᓄᓇᓕᓐᓂ ᒐᕙᒪᒃᑲᓐᓂ 

ᐱᔨᑦᑎᕋᖅᑎᒃᑯᑦ ᖃᐅᔨᒪᓐᓂᖅᑲᑦ ᖃᕋᓴᐅᔭᒃᑯᑦ 

ᐃᓵᖅᑕᐅᑐᐃᓐᓇᕆᐊᖃᕐᖓᑦ, ᐃᓵᖅᑕᐅᔪᓐᓇᕐᖓᑦ?  

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᖃᐅᔨᒪᓚᐅᖅᑐᐃᑦ 

ᐃᓵᖅᑕᐅᒐᓱᖃᑦᑕᕋᑦᑕ. ᖃᕋᓴᐅᔭᒧᑦ 

ᐃᓵᖅᑕᐅᔾᔭᐃᒃᑯᑎ $100,000−ᕋᓗᐊᖅᑐᑎᑦ 

ᖃᐅᑕᒫᑦ ᐃᓵᖅᑕᐅᒐᓱᖃᑦᑕᖅᐸᓚᐅᖅᑐᐃᑦ 

ᖃᐅᔨᒪᓚᐅᖅᑕᕗᑦ, ᐊᑕᐅᓯᖅ ᑕᐃᒪ 

ᕿᕐᓛᕈᑎᔪᒥᓂᐊᓘᒻᒪᑦ. ᐃᓛᒃ 700−ᖑᓪᓗᐊᖅᑐᓂᒃ 

ᐃᓵᕋᓱᑦᑐᖃᖅᐸᑦᑐᖅ ᖃᕋᓴᐅᔭᑦᑎᓐᓄᑦ ᖃᐅᑕᒫᑦ. 

1000−ᒦᒍᓐᓇᒻᒪᕆᑦᑐᑦ ᖃᐅᑕᒫᑦ, 

ᖃᐅᔨᒪᓪᓚᕆᑦᑕᕗᑦ ᐃᓯᕋᓱᑦᑐᖃᖃᑦᑕᕐᖓᑦ ᐅᕙᒍᑦ 

ᖃᕋᓴᐅᔭᖏᓐᓄᑦ ᐊᒻᒪ ᑕᐃᑯᖓ 

ᐃᑭᑕᐅᔪᖃᓚᐅᖅᑎᓐᓇᒍ, ᐃᓛᒃ 

ᐃᓵᖅᑕᐅᓚᐅᖅᑎᓐᓇᑕ 

ᖃᓄᐃᔪᓐᖏᑦᑎᐊᖅᑑᒐᓗᐊᕐᓕ. 

ᑭᐅᑦᑎᐊᕋᓗᐊᖅᑲᕋᖃᐃ ᒪᓕᒐᓕᐅᖅᑎᐅᖃᑎᒐ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᑎᕐᕕᖃᕈᒪᔪᖓ ᐊᐱᖅᑯᑎᒋᖅᑲᐅᔭᓐᓄᑦ, 

ᐃᓵᖅᑕᐅᒍᓐᓇᕐᒪᖔᑦ ᖃᐅᔨᓴᕐᓂᐅᑉ ᒥᔅᓵᓄᑦ. ᒥᔅᑕ 

ᕙᓪᔅ ᑭᐅᔾᔪᑎᖓ ᓱᖅᑯᐃᓱᑦᑎᐊᕈᒪ 

ᐆᑦᑐᕋᖅᑕᐅᓐᓂᓐᖏᑦᑐᖅ ᐃᓵᕋᕐᓂᕐᒪᖔᑦ ᓄᑖᒥᒃ 

ᐋᖅᑭᑦᑎᕆᓚᐅᖅᑎᓪᓗᒋᑦ. ᖃᖓᐅᓐᓂᖅᑲᑭᐊᕐᖓᐃ? 

ᒥᔅᑕ ᕙᓪᔅᖃᐃ ᓇᓗᓇᐃᖅᓯᒍᓐᓇᖅᑐᖅ ᐊᒻᒪᑦᑕᐅᖅ 

ᓯᕗᓂᐊᒍᑦ ᓄᑖᖅ ᐋᖅᑭᑎᖅᑕᐅᓚᐅᖅᑎᓐᓇᒍ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᖃᐅᔨᓴᕐᓂᖅᑳᑦ ᐃᓵᕐᓂᕐᒪᖔᑕ ᖃᕋᓴᐅᔭᖏᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅᒻ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᖃᐅᔨᓴᖅᑐᖃᔪᔪᖅ, 

ᖃᐅᔨᓴᕐᓂᖅᑕᖃᖅᐸᓚᐃᔪᔪᖅ ᒥᔅᑕ ᕙᓪᔅᒧᑦ 

ᓇᓗᓇᐃᖅᑕᐅᑦᑎᐊᖁᔭᕋᓗᐊᕋ. ᐃᔅᓯᕙᐅᑕᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕙᓪᔅ. 

ᕙᓪᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓄᑖᖅ 

ᑕᐃᓐᓇ ᐋᖅᑭᑦᑎᔪᔭᕗᑦ ᐋᖅᑭᑎᖅᐸᓪᓕᐊᓕᔪᔭᕗᑦ 

ᒪᐃ 2018−ᖑᑎᓪᓗᒍ ᐱᔭᕇᖅᑐᑕᓗ ᖃᕋᓴᐅᔭᑦ 

ᑲᓱᖅᓯᒪᓂᖏᓐᓂ ᐋᒡᒌᓯ 2019−ᒥ.  

 

ᐱᔭᕇᕋᓗᐊᕋᑦᑎᒍᑦ ᓱᓕ ᐋᖅᑭᒋᐊᖅᑕᐅᒋᐊᖃᔪᒻᒪᑦ, 

ᐋᖅᑭᒋᐊᕋᓱᐊᖏᓐᓇᑎᓪᓗᑎᒍᑦ ᐊᒃᑑᕝᕙᒧᑦ 

ᐅᑭᐅᔅᓵᒧᑦ ᑎᑭᐅᑎᔪᔪᒍᑦ. ᓄᑖᖅ ᑖᓐᓇ 

ᑲᓱᖅᓯᒪᓂᖅ ᐃᑭᑕᐅᓚᐅᖅᑎᓐᓇᒍ ᐃᓵᕋᕐᓂᕐᒪᖔᑦ 

ᐱᑐᖃᐅᓂᖅᓴᖅ ᐆᑦᑐᕋᔪᔭᕗᑦ. ᐊᒻᒪ 

ᖃᐅᔨᓴᐃᓐᓇᖅᑐᑎᒍᑦ ᐃᓵᕋᕐᓂᕐᒪᖔᑕ, 

ᐋᖅᑭᑎᖅᑕᕗᑦ ᓯᐊᒻᒪᒍᑎᖏᑦ ᖃᕋᓴᐅᔭᑦᑕ 

ᐱᓕᕆᔾᔪᑎᒋᓲᕗᑦ ᓴᖑᔾᔪᑎᕈᓘᔭᖏᓪᓗ ᑕᒪᒃᑯᐊ. ᐄ, 

ᖃᐅᔨᓴᔪᔭᕗᑦ ᐃᓵᕋᕐᓂᕐᒪᖔᑕ ᐅᐊᑦᑎᐊᕈ ᓯᕗᓪᓕᖅ 

ᐊᑕᑎᓪᓗᒍ. ᐋᒡᒌᓯ 2019−ᒥ ᑕᐃᓐᓇ 

ᐱᔭᕇᖅᑕᐅᔪᒻᒪᑦ ᐋᖅᑭᒋᐊᖅᑕᐅᓕᖅᑭᖃᑦᑕᕐᓂᖓ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ ᒥᔅᑕ ᕙᓪᔅ. ᑭᖑᓪᓕᕐᒥ ᐊᐱᖅᑯᑎᒐᓕ 

ᑕᐃᒪ ᐃᓵᕋᕐᓂᕐᒪᖔᑕ ᖃᐅᔨᓴᖅᑕᐅᑎᓪᓗᒍ 

ᖃᐅᔨᓴᖅᑕᐅᓂᖅᑳ ᖃᐅᔨᒪᔨᑕᕐᓄᑦ 

ᓇᒻᒥᓂᖃᐅᑎᓕᓐᓄᑦ? ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᓯᖕᓄᑦ ᖃᐅᔨᓴᖅᑕᐅᓂᖅᑲ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇ ᐱᓕᕆᐊᖑᔪᔪᖅ 

ᐅᕙᒍᑦ ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᑎᕐᕕᖃᑲᐃᓐᓇᕈᒪᒐᒪ 

ᐊᐱᖅᑯᑎᒋᖃᑦᑕᖃᐅᒻᒥᔭᓐᓄᑦ, 

ᑳᓐᑐᕌᑦᒃᑕᐅᖃᑦᑕᖅᑐᐃᑦ ᐃᖅᑲᓇᐃᔭᖅᑏᑦ. ᒫᓐᓇ 

2019-2020-ᒥ, 2020-2021-ᒥᓗ ᐊᒻᒪ ᓯᕗᒧᑦ  

2021 ᐅᖓᑖᓄᑦ, ᖃᑦᑎᑦ ᑳᓐᑐᕌᒃᑦᑕᐅᓪᓗᑎᒃ 

ᐃᖅᑲᓇᐃᔭᖃᑦᑕᖅᑲᑦ ᖃᕋᓴᐅᔭᓕᕆᔩᑦ? 

ᖃᕋᓴᐅᔭᓕᕆᔨᔅᓯᓐᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. 29−ᖑᕙᓪᓚᐃᔪᓂᐃᒃᑯᐊ 

ᒫᓐᓇ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑎᑎᕋᖅᓯᒪᔪᒃᑯᑦ ᐊᐱᖅᑯᑎᒋᔭᕋ 

ᐅᑎᕐᕕᒋᑲᐃᓐᓇᕐᓗᒍ ᖃᓄᖅ ᐊᑯᓂ ᑳᓐᑐᕌᒃᑦᑯᑦ 

ᐃᖅᑲᓇᐃᔭᖅᑎᑕᐅᖃᑦᑕᕐᒪᖔᑕ ᐊᒻᒪ 

ᓇᓗᓕᕈᑕᐅᓂᐊᓐᖏᒻᒪᑕᓗ 

ᓇᓗᓇᐃᖅᑐᐃᒋᐊᖃᕐᓂᐊᓐᖏᓐᓇᔅᓯ ᐊᐱᖅᑯᑎᒃᑲ 

ᑖᒃᑯᐊ ᐱᔾᔪᑎᖃᕐᖓᑕ 2019−2020−ᒥ, 

ᐊᕐᕌᒍᖏᓐᓂᒃ 2019 ᐊᒻᒪ 2020 

ᑳᓐᑐᕌᒃᑦᑖᖅᑐᒥᓂᕐᓂ. ᐅᖃᖅᑲᐅᒻᒪᑦ ᑕᐃᒪ ᑖᒃᑯᐊ 

ᑳᓐᑐᕌᒃᑦ ᐊᑯᓂᐅᓂᖏᑦ ᑕᒫᓂ 6 

ᑕᖅᑭᔾᔮᖑᕙᑦᑐᒥᓃᑦ ᐊᒻᒪ ᐊᑖᓄᑦ. ᑖᒃᑯᐊ 22 

ᑳᓐᑐᕌᒃᑯᑦ ᐃᖅᑲᓇᐃᔭᖅᑎᑕᐅᔪᐃᑦ ᖃᓄᖅ ᐊᑯᓂ 

ᑕᐃᒃᑯᐊ ᑳᓐᑐᕌᒃᑦᖏᑦ ᐋᖅᑭᔅᓯᒪᕙᑦ ᐊᒻᒪᓗ ᖃᓄᖅ 

ᐋᖅᑭᑦᑕᐅᕙᑉᐸᑦ ᖃᓄᖅ ᐊᑯᓂᐅᓂᐊᕐᒪᖔᑕ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᐃᓗᓕᖏᑦ 

ᐱᓪᓗᒋᑦ ᑐᖏᓕᕋ ᒥᔅ ᕼᐅᐊᕆ, 

ᓇᓗᓇᐃᖅᑐᐃᖁᔭᕋᓗᐊᕋ ᑖᒃᑯᓂᖓ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐅᐊᕆ. 

 

ᕼᐅᐊᕆ (ᑐᓵᔨᑎᒍᑦ): ᖁᔭᓐᓇᒦᒃ ᐊᒻᒪ 

ᒪᓕᒐᓕᐅᖅᑎ ᖁᔭᓐᓇᒦᒃ. ᐃᖅᑲᓇᐃᔮᑦ 

ᓇᓕᐊᓐᓃᒻᒪᖔᑦ ᖃᓄᐃᑦᑐᑦ ᑭᓱᓕᕆᔨᐅᒻᒪᖔᑕᓗ 

ᑕᒪᒃᑯᓂᖓ ᒪᓕᑦᑐᖅ ᐊᒻᒪ ᖃᑦᑎᓂᒃ ᑳᓐᑐᕌᒃᑦᓯᓗᑕ 

ᐃᖅᑲᓇᐃᔭᖅᑎᑦᑎᒋᐊᖃᕐᓂᐊᕐᒪᖔᑎᒍᑦ, 

ᐃᖅᑲᓇᐃᔭᖅᑎᑦᑎᒋᐊᕐᓂᐊᕐᒪᖔᑕ ᐊᑕᐅᓯᕐᒧᑦ  

ᐱᓕᕆᓂᐅᔪᒧᑦ, ᑕᐃᒫᒃ ᐋᖅᑭᑎᖅᐸᑦᑕᕗᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᒃᑯᐊ ᒫᓐᓇ ᑳᓐᑐᕌᒃᑦᑯᑦ 

ᐃᖅᑲᓇᐃᔭᖅᑐᑦ ᐅᖓᑖᓄᑦ 

ᑮᓇᐅᔭᖅᑖᖅᑎᑕᐅᓲᖑᕙᑦ $250,000 

ᐃᓱᕈᐃᑎᑕᐅᓲᖑᒻᒪᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᖁᔭᓐᓇᒦᒃ, ᐅᑕᖅᑭᑦᑎᐊᑲᐃᓐᓇᕋᔅᓯ. 

ᑕᐃᒪ ᖁᐱᕐᕆᑦᑐᐊᓘᒻᒪᑕ ᖃᕋᓴᐅᔭᐃᑦ ᒪᕐᕉᒃ 

ᑕᐃᒪᐃᒐᓛᔪᔫᒃ. ᑕᕝᕙ ᑐᓴᐅᒪᔭᕗᑦ ᑕᒡᒐ ᑖᒃᑯᐊ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑭᖑᓪᓕᖅ ᐊᐱᖅᑯᑎᒋᓂᐊᓕᕐᒥᔭᕋ. ᑕᐃᒃᑯᐊ 22 

ᖃᕋᓴᐅᔭᓕᕆᔩᑦ ᐃᖅᑲᓇᐃᔮᑦ ᑳᓐᑐᕌᒃᑦᑰᖅᑕᐅᔪᑦ, 

ᑕᐃᒃᑯᐊ ᐃᖅᑲᓇᐃᔭᖅᑎᐅᓚᐅᖅᓯᒪᕙᑦ ᓄᓇᓕᓐᓂ 

ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᒃ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐅᐊᑦᑎᐊᕈ ᐊᐃ? ᐅᑕᖅᑭᒐᓛᑲᐃᓐᓇᕆᔅᓯ 

ᐃᔅᓯᕙᐅᑕᖅ.  

 

ᖁᔭᓐᓇᒦᒃ, ᐃᔅᓯᕙᐅᑖᖅ, ᒪᕐᕉᒃ ᐄᖑᑐᐃᓐᓇᕆᐊᓖᒃ 

ᑭᓯᐊᓂ ᖃᐅᔨᒋᐊᑦᑎᐊᕆᐊᖃᖅᑕᕗᑦ 

ᑕᐃᒫᓪᓚᕆᐅᓐᓂᕐᒪᖔᑦ, ᖃᖓᐅᓐᓂᕐᒪᖔᕐᓗ. ᐄ, 

ᑕᐃᒪᐃᒋᐊᖃᕐᓂᐊᖅᑐᒍᑦ ᐃᓛᒃ. ᑖᓐᓇ 

ᐊᐱᖅᑯᑕᐅᓚᐅᕐᖓᑦ ᑎᑎᕋᖅᓯᒪᔪᖅᑎᒍᑦ. ᑕᕝᕗᖓ 

ᓄᖅᑲᑲᐃᓐᓇᕐᓚᖓ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᐃᒪ ᑎᒃᑯᐊᖅᓯᖅᑲᐅᒐᒪ ᑖᒃᑯᐊ ᑎᑎᕋᖅᓯᒪᔪᑦ 

ᐊᐱᖅᑯᑏᑦ ᐊᐱᖅᑯᑎᖃᔪᒐᒪ 2016-2017-ᓕᓴᕐᓂᑦ. 

ᐅᓪᓗᒥᓕᓴᐅᓂᖅᓴᖔᓂᒃ ᐊᐱᖅᑯᑎᖃᕐᓗᖓ 

ᖃᓄᐃᓐᓂᐊᖅᑑᔮᓐᖏᒻᒪᑦ. 

 

ᒥᓂᔅᑕ ᖃᐃᑦᑎᒍᓐᓇᖅᑲ ᑎᑎᕋᖅᓯᒪᔪᓂᒃ ᑳᓐᑐᕌᒃᑦ 

ᐃᓗᐊᒍᑦ ᑳᓐᑐᕌᒃᑦ−ᕋᓛᖃᖅᑐᐃᑦ ᖃᕋᓴᐅᔭᓕᕆᔩᑦ? 

ᖃᐃᑦᑎᒍᓐᓇᕋᔭᖅᑲ ᑲᑎᒪᔨᕋᓛᓄᑦ ᐅᑯᓄᖓ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᔅᓯᕙᐅᑖᖅ. ᐱᓐᖏᔾᔪᑎᔅᓴᖃᖅᑑᔮᓐᖏᑦᑐᒍᑦ, 

ᓈᒻᒪᓈᓕᖅᑲᑦ ᐱᑎᑦᑎᒍᓐᓇᕋᔭᖅᑐᒍᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᑐᐊᕆᓕᕋᑖᕋᒃᑯ ᑖᓐᓇ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ.  

 

(ᑐᓵᔨᑎᒍᑦ) ᑕᐃᒪ ᖃᕋᓴᐅᔭᐃᑦ 

ᖁᐱᕐᕆᓚᐅᖅᑎᓐᓇᒋᑦ ᖃᖓ, ᖃᓄᑎᒋ 

ᖃᓄᒌᑦᑐᓂᒃ ᑖᒃᑯᐊ ᒐᕙᒪᒃᑯᑦ ᐊᖓᔪᖅᑲᐅᑎᖏᑦ 

ᐊᐅᓚᑦᑎᔩᑦ ᐅᓂᒃᑳᖃᖃᑦᑕᓂᖅᑲᑦ, 

ᓇᓗᓇᐃᖅᑐᐃᖃᑦᑕᓂᖅᑲᑦ ᖃᕋᓴᐅᔭᑦ 

ᐃᓵᖅᑕᐅᔾᔭᐃᒃᑯᑎᖃᕆᐊᖃᕐᓂᖏᓐᓂᒃ ᒥᓂᔅᑕᒧᑦ? 

ᑖᒃᑯᐊ ᐊᖓᔪᖅᑳᐅᒡᒍᑎᖏᑦ 

ᑐᑭᓯᑦᑎᐊᕋᓱᑐᐃᓐᓇᖅᑕᒃᑲ ᖃᓄᖅ ᑖᒃᑯᐊ 

ᓯᕗᓪᓕᐅᑎᑕᐅᓐᓂᕐᒪᖔᖅ ᖃᕋᓴᐅᔭᕐᓂᒃ 

ᐃᓵᖅᑕᐅᒍᓐᓇᕐᓂᖅ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᖃᖃᑎᖃᐃᓐᓇᖃᑦᑕᖅᑐᖓ ᐅᕙᖓ 

ᑐᖏᓕᖓᓂᒃ, ᖃᕋᓴᐅᔭᐃᑦ ᐱᓪᓗᒋᑦ 

ᖁᐱᕐᕆᓚᐅᖅᓯᒪᓂᖏᑦ. 

ᐅᖃᖃᑎᒌᖏᓐᓇᖃᑦᑕᖅᑐᒍᑦ ᑕᖅᑭᑕᒫᖃᐃ. 

ᑕᖅᑭᑕᒫᐸᓗᒃ ᑕᒪᓐᓇ ᐅᖃᐅᓯᕆᖃᑦᑕᖅᑕᕗᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᑕᐃᒪᓕ ᑕᒪᓐᓇ 

ᐃᓵᖅᑕᐅᑦᑕᐃᓕᒪᓂᖅ ᐊᖏᓂᖅᓴᐅᓪᓗᓂ 

ᓯᕗᓪᓕᐅᑎᑕᐅᓕᖅᑲ, ᓵᓐᖓᔭᐅᓂᖅᓴᐅᖃᑦᑕᓕᖅᑲ? 

ᑕᐃᒪᐃᓕᐅᖅᑕᐅᓚᐅᖅᑎᓪᓗᒋᑦ ᐅᕝᕙᓘᓐᓃᑦ ᑕᐃᒫᒃ 

ᓱᓕ ᐱᓕᕆᔪᒐᔅᓯ ᑕᐃᒫᑐᐃᓇᖅ ᐱᓕᕆᖃᑦᑕᖅᑭᓯ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒃᑲᐅᑯᐊ 

ᐃᓱᒪᖁᓇᓐᖏᑦᑑᒐᓗᐊᑦ ᐃᓵᖅᑕᐅᔾᔭᐃᒃᑯᑎ 

ᐱᒻᒪᕆᐊᓘᑎᑕᐅᔪᒥᓂᐅᓱᒋᔭᐅᖁᓐᖏᓐᓇᒃᑯ 

ᐱᒻᒪᕆᐊᓗᒋᑐᐃᓐᓇᕋᑦᑎᒍᑦ, ᐅᕙᒍᑦ 

ᐱᓕᕆᕕᖏᓐᓂᒃ. ᖃᕋᓴᐅᔭᒃᑯᑦ 

ᐃᓵᖅᑕᐅᑦᑕᐃᓕᒪᓕᑦᑎᔨᕗᑦ ᐃᖅᑲᓇᐃᔭᖅᑎᕗᑦ 

ᖁᑦᑎᑦᑐᕕᔾᔪᐊᕌᓗᒻᒦᑎᑕᕗᑦ 

ᐃᖅᑲᓇᐃᔭᖅᑎᖃᕆᐊᖃᕐᓂᑎᓐᓂᒃ. ᒫᓐᓇᐃᓛᒃ 

ᐱᓂᖅᓴᐅᓕᕋᓗᐊᖅᑐᒍᑦ ᑭᓯᐊᓂ 

ᖃᐅᔨᒪᔭᐅᒐᓱᐊᖏᓐᓇᖃᑦᑕᓚᐅᖅᑐᖅ, 

ᖁᑦᑎᑦᑐᐊᓘᑏᓐᓇᖅᐸᓚᐅᖅᑕᕗᑦ ᑕᒪᓐᓇ 

ᓯᕗᓪᓕᐅᑎᒋᐊᖃᖅᑕᑦᑎᓐᓂᒃ ᐃᓚᒋᔭᐅᓪᓗᓂ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑕᖅ. (ᑐᓵᔨᑎᒍᑦ) ᑕᐃᒪ 

ᑕᒪᒃᑯᐊ ᖃᕋᓴᐅᔭᐃᑦ ᖃᐅᔨᓴᖅᑕᐅᓲᖑᓂᖏᓐᓂᒃ 

ᒫᓐᓇᐅᔪᕐᓕ ᑯᖑᓂᐊᓂ ᖃᓄᐃᑦᑐᖃᓚᐅᖅᑎᓪᓗᒍ 

ᑕᒪᒃᑯᐊ ᖃᓄᕐᓕ ᐸᕐᓇᐅᑕᐅᓯᒪᓕᖅᐸᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ 

ᖃᐅᔨᔭᐅᒐᓱᐊᖏᓐᓇᐅᔭᖅᑐᐃᑦ ᖃᐅᑕᒫᑦ ᐊᒻᒪ 

ᑕᒪᓐᓇ ᖃᕋᓴᐅᔭᐃᑦ ᖁᐱᕐᕆᑕᐅᓯᒪᑎᓪᓗᒍ 

ᐅᓪᓛᒃᑯᑦ ᐊᖏᕐᕋᖅᓯᒪᑎᓪᓗᒋᑦ ᓯᓂᒃᑎᓪᓗᒋᑦ  

ᓯᕙᓂᖅᑕᐅᓕᓚᐅᖅᑐᐃᑦ ᑕᐃᒃᑯᐊ ᖃᕋᓴᐅᔭᓕᕆᔩᑦ, 

ᐅᓪᓚᑦᑐᒥᓂᐅᓚᐅᖅᑐᐃᑦ ᐊᖏᕐᕋᖓᓂᑦ 

ᐃᖅᑲᓇᐃᔭᕐᕕᓕᐊᓵᕋᓱᐊᖅᓱᑎᒃ ᖁᑦᓯᓗᐊᒧᑦ 

ᑕᒪᓐᓇ ᖃᐅᔨᓴᖅᑕᐅᓂᕆᖃᑦᑕᖅᑕᖏᑦ 

ᖃᕋᓴᐅᔭᐃᑦ. 

 

ᑕᐃᒫᒃ ᑕᒡᒐ ᐅᔾᔨᕈᓱᑦᑎᐊᕋᓱᐊᖃᑦᑕᖅᑐᐃᑦ 

ᖁᑦᓯᓛᖑᖃᑕᐅᔪᖅ 

ᓯᕗᓪᓕᖅᐸᐅᔾᔪᐃᓐᓇᕋᓱᐊᖅᑕᕗᑦ ᐊᒻᒪᓗᑦᑕᐅᖅ 

ᐅᖃᐅᓯᐅᓯᒪᒻᒥᔪᖅ ᐊᖏᖃᑎᒌᒍᑎᒃᑯᑦ ᑳᓐᑐᕌᒃᑦᑯᑦ 

ᖃᐅᔨᒪᔨᒋᔭᐅᔪᐃᑦ ᕿᒥᕐᕈᑕᐅᒍᓐᓇᖁᓪᓗᒋᑦ ᖃᓄᖅ 

ᐋᖅᑭᒋᐊᕆᐊᖃᕐᓂᖏᓐᓂᒃ ᓇᐅᒃᑰᖅᓯᒪᓂᖓ ᐊᒻᒪ 

ᒫᓐᓇ ᖃᓄᐃᓕᖓᓕᖅᐱᑕ ᑕᒪᒃᑯᐊ 

ᓯᕗᒧᐊᕈᑎᒋᓂᐊᖅᑕᕗᑦ ᐊᒻᒪ ᖃᕋᓴᐅᔭᓕᕆᔾᔪᑏᑦ 

ᑖᒃᑯᐊ ᐊᖏᖃᑎᒌᒍᑏᑦ ᓯᕗᒧᐊᑦᓯᐊᕈᓐᓇᖁᓪᓗᑕ 

ᐋᖅᑭᑉᐹᓪᓕᖅᓯᒪᓂᖅᓴᐅᖁᓪᓗᒋᑦ ᐊᒻᒪᓗᑦᑕᐅᖅ 

ᑖᒃᑯᐊ ᓴᐳᒻᒥᔭᐅᔾᔪᑎᒃᓴᑦᓯᐊᕙᓐᓂᒃ ᑖᒃᑯᐊᑦᑕᐅᖅ 

ᖃᕋᓴᐅᔭᓕᕆᔾᔪᑏᑦ ᑖᒃᑯᐊ ᐋᖅᑭᒃᑕᐅᓯᒪᔪᐃᑦ 

ᐅᓪᓗᒥᓯᐅᑎᓪᓚᑦᑖᓂᒃ ᐊᓐᖑᑎᓯᒪᔪᐃᑦ 

ᐊᒻᒪᓗᑦᑕᐅᖅ ᐊᑐᓕᖁᔭᐅᓯᒪᔪᐃᑦ ᑖᒃᑯᐊ ᖃᓄᖅ 

ᓄᓇᕗᑦ ᒐᕙᒪᒃᑯᖏᑦ ᖃᕋᓴᐅᔭᓕᕆᓂᕐᒧᑦ 

ᐅᔾᔨᖅᓱᖅᑕᐅᒋᐊᖃᕐᓂᖏᓐᓂᒃ ᑐᓴᐅᒪᑎᑦᓯᓂᒃᑯᓪᓗ 

ᐃᖅᑲᓇᐃᔭᖅᑎᓕᒫᑦ ᐊᕕᑦᑐᖅᓯᒪᔭᐅᕝᕕᒋᔪᓕᒫᓪᓗ 

ᑕᒪᒃᑯᐊ ᑕᐃᒫᒃ ᑎᓕᐅᕆᔭᐅᓯᒪᓪᓗᑎᒃ ᐊᒻᒪᓗ 

ᐋᖅᑭᒃᓯᐃᔾᔭᐅᒐᓱᐊᖅᓱᑎᒃ. ᑕᐃᒫᒃ ᐊᑕᐃᓐᓇᖅᑐᒥᒃ 

ᐱᓕᕆᔭᐅᔪᓐᓇᕐᓂᖏᓐᓂᒃ ᐃᑲᔪᕈᑎᓂᒃᑕᐅᖅ 

ᐊᖏᖃᑎᒌᒍᑎᒃᑯᑦ ᖃᕋᓴᐅᔭᓕᕆᓂᕐᒧᑦ 

ᖁᕝᕙᓯᓯᖅᐹᓪᓕᖅᑎᑦᓯᒪᒻᒥᔭᕗᑦᑕᐅᖅ. 

 

ᑐᐹᖅᓴᖅᑕᐅᒍᑕᐅᓚᐅᕐᒪᑦ ᐃᖅᑲᓇᐃᔭᖅᑎᓂᒃ 

ᓄᓇᕗᓕᒫᒥ ᐅᔾᔨᖅᓱᑦᓯᐊᕆᐊᖃᓕᕐᖓᑕ 

ᖃᓄᐃᑦᑐᖃᕈᓐᓇᕐᓂᖓᓂᒃ ᕿᓚᒥᑯᓗᒃ 

ᑕᕝᕙᒃᓴᐅᑎᒋ ᖃᕋᓴᐅᔭᑦ ᐊᑐᖅᑕᐅᑎᓪᓗᒋᑦ. 

ᑕᐃᒫᑦᑕᐅᖅ ᒐᕙᒪᐃᑦ ᐊᕕᑦᑐᖅᓯᒪᕝᕕᒋᔭᖏᑦ 

ᐃᖅᑲᓇᐃᖅᑏᓪᓗ ᐅᔾᔨᖅᓱᕈᑕᐅᒋᐊᖃᖅᑐᓂᒃ 

ᑐᓴᐅᒪᑎᑕᐅᓕᖅᑐᐃᑦ ᐊᑦᑐᐊᓂᖃᕈᓐᓇᕐᓂᖓᓂᒃ 

ᐱᐅᓐᖏᑦᑐᒥᒃ. ᖁᔭᓐᓇᒦᒃ, ᐃᑦᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᐅᑯᐊ ᐊᖏᖃᑎᒌᒍᑏᑦ 

ᑐᒃᓯᕋᐅᑎᒃᑯᑦ ᐊᐅᔭᖅ 2019, ᒪᑉᐱᖅᑐᒐᖓᓂ 11, 

ᒥᓂᔅᑕ ᐃᓚᓯᓚᐅᖅᓯᒪᒻᒪᑦ ᓄᓇᕗᑦ ᒐᕙᒪᒃᑯᖏᑦ 

ᕿᒥᕐᕈᑕᐅᓂᐊᕐᓂᖏᓐᓂᒃ ᖃᐅᔨᓴᕈᑕᐅᓂᖏᑦ, 

ᖃᐅᔨᓴᖅᑕᐅᓪᓗᑎᒃ ᖃᕋᓴᐅᔭᐃᑦ  



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑦᑕᓇᖅᑐᒦᖁᓇᒋᑦ, ᑕᐃᔅᓱᒪᓂ 2019 

ᐊᐅᔭᐅᑎᓪᓗᒍ ᖃᐅᔨᒪᔭᕇᓚᐅᖅᑐᐃᑦ ᑕᒪᓐᓇ ᑕᒡᕙ 

ᐅᔾᔨᕈᓱᒃᓱᑎᒃ ᐋᖅᑭᒋᐊᕆᐊᖃᕐᓂᖓᓂᒃ. 

 

ᑕᒪᓐᓇ ᖃᓄᐃᒻᒪᑦ ᑳᓐᑐᕌᒃᑦᑯᑎᒍᑦ 

ᐊᖏᖃᑎᒌᒍᑎᒃᑯᑦ ᐋᖅᑭᒋᐊᕆᐊᖃᕐᓂᖏᓐᓂᒃ ᓲᕐᓗ 

ᐱᕕᖃᓐᖏᓗᐊᓚᐅᖅᐸ ᐊᕕᑦᑐᖅᓯᒪᕕᒋᔭᐅᔪᐃᑦ 

ᐃᖅᑲᓇᐃᔭᖅᑎᒍᑦ, ᐃᖅᑲᓇᐃᔭᖅᑎᖁᑎᒋᔭᖏᑎᒍᑦ 

ᐅᖃᐅᔾᔪᖅᑕᐅᔪᓐᓇᕋᔭᓚᐅᓐᖏᓐᓇᒥ ᖃᓄᖅ 

ᓇᐅᒃᑯᑦ ᐋᖅᑭᒋᐊᕆᐊᖃᕐᓂᖏᓐᓂᒃ? 

ᑐᓴᕈᒥᓇᐅᒐᓗᐊᖅ ᑕᒪᑐᒪᑉ ᒥᔅᓵᓄᑦ ᐊᒻᒪᓗᑦᑕᐅᖅ 

ᕿᒥᕐᕈᑕᐅᓂᐅᓚᐅᖅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᓱᓕᔪᑎᑦ ᑭᓯᐊᓂ 

ᐱᒍᒪᓚᐅᖅᑐᒍᑦ ᓯᓚᑖᓂᓐᖔᖅᑐᒥᒃ 

ᕿᒥᕐᕈᔭᐅᔪᓐᓇᖁᓪᓗᒍ ᖃᕋᓴᐅᔭᓕᕆᔾᔪᑎᕗᑦ 

ᐊᒻᒪᓗ ᑐᓴᖅᑎᑕᐅᒍᓐᓇᖁᓪᓗᑕ ᓯᓚᑖᓂᓐᖔᖅᑐᒥᒃ 

ᐆᑦᑑᑎᑦᓴᑦᓯᐊᕙᐅᔪᖅ, ᐃᒃᓯᕙᐅᑕᖅ, ᑐᒃᓯᕌᕆᔭᐅᔪᖅ 

ᑖᒃᑯᐊ ᓚᑳᓐᑐ ᐅᓂᒃᑳᖓᑦ. 

 

ᑖᒃᑯᐊ ᒐᕙᒪᐃᑦ ᖃᓄᖅ ᖃᖓᑕᓲᖅᑐᓕᕆᓂᕐᒧᑦ 

ᑖᒃᑯᐊ ᐊᖏᖃᑎᒌᒍᑎᒃᑯᑦ ᕿᒥᕐᕈᐊᖅᑕᐅᓂᖏᓐᓂᒃ 

ᖃᓄᖅ ᕿᒥᕐᕈᐊᓕᖅᑕᕗᑦᑕᐅᖅ 

ᖃᓄᖅᑑᖃᑦᑕᕐᓂᕆᔭᕗᑦ ᒫᓐᓇ ᖃᐅᒪᔨᒋᔭᐅᔪᐃᑦ 

ᑐᑭᓯᐊᒍᓐᓇᑦᓯᐊᕐᖓᑕ ᓲᕐᓗ ᐊᓯᐊᒍᖔᖅ 

ᑕᐅᑐᒃᑕᖓᒍᑦ ᓯᓚᑖᓂᓐᖔᖅᑐᒥᒃ ᐊᒻᒪᓗ 

ᐅᕙᒍᖔᖅ ᐃᓯᖅᓯᒪᖔᖅᑐᒍᑦ ᓯᓚᑖᓄᖔᕐᒧᑦ 

ᓯᓚᓪᓕᕐᒧᑦ ᑕᐃᒫᖑᓐᖏᑦᑐᖅ ᑭᓯᐊᓂ ᓯᓚᑖᓂᑦ 

ᐃᓗᒻᒧᑦ ᑕᐅᑐᒃᑕᐅᓗᓂ. ᑕᒪᒃᑯᐊ ᐃᑦᓯᕙᐅᑖᖅ, 

ᓂᕆᐅᒋᔭᕗᑦ ᐅᓂᒃᑳᕆᔭᐅᓛᕐᓂᖓ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᑖᓐᓇ ᐅᓂᒃᑳᖅ ᐃᑲᔫᑎᖃᕈᓐᓇᕐᓂᐊᕆᐊᖓ 

ᓂᕆᐅᒋᔭᕗᑦ ᐊᒻᒪᓗ ᒑᑦᓄ ᑲᑐᔾᔨᖃᑎᒌᑦ 

ᓇᒻᒥᓂᓖᑦ ᑐᓂᔭᐅᔪᒻᒪᑕ ᑖᒃᑯᐊ 

ᐊᖏᖃᑎᒌᒍᑕᐅᓚᐅᖅᑐᐃᑦ ᒑᑦᓄᒃᑯᑦ, ᑖᒃᑯᐊ ᓲᕐᓗ 

ᓴᓂᕌᖓᓃᖁᔨᓪᓗᑎᑦ ᓲᕐᓗ ᐃᓕᒃᓯᓐᓄᑦ 

ᐃᓪᓗᐃᓐᓇᕐᒨᓗᐊᖅᑕᐃᓕᒪᓂᕐᒥᒃ 

ᑐᓂᓯᒋᐊᖃᓐᖏᒻᒪᑕ. 

 

ᑕᒪᓐᓇ ᖃᕋᓴᐅᔭᐃᑦ ᖁᐱᕐᕆᑕᐅᓚᐅᕐᓂᖏᓐᓂᒃ 

ᐊᒻᒪᓗᑦᑕᐅᖅ ᖃᕋᓴᐅᔭᓕᕆᔾᔪᑏᑦ ᓲᕐᓗ 

ᐃᓯᖅᓯᒋᐊᖃᕋᑦᓯ ᖃᕋᓴᐅᔭᓕᕆᔾᔪᑎᓂᒃ ᓲᕐᓗ 

ᓴᓗᒻᒪᖅᓴᐃᒋᐊᖃᕐᓂᕐᓄᑦ ᓲᕐᓗ. ᐱᕕᖃᓚᐅᖅᐸᑦ? 

ᐊᖏᖃᑎᒌᓐᓂᒃᑯᑦ ᑳᓐᑐᕌᒃᑦᑯᑦ ᑕᐃᒃᑯᐊ 

ᐊᑲᐅᓐᖏᓕᐅᕈᑎᓂᒃ ᑕᐃᒪ ᖁᐱᕐᕆᑕᐅᓚᐅᖅᑐᐃᑦ. 

ᑖᓐᓇ ᑐᑭᓯᓇᕐᓂᕈᓂ ᐊᐱᖅᑯᑎ, ᖁᔭᓐᓇᒦᒃ, 

ᐃᑦᓯᕙᐅᑕᖅ. ᑕᐃᒃᑯᐊᖑᓚᐅᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᓇᑯᕐᒦᒃ 

ᐃᒃᓯᕙᐅᑖᖅ, ᐋᒃᑲ. ᑳᓐᑐᕌᒃᑦᑯᑎᒍᑦ 

ᐊᖏᖃᑎᒌᒍᑎᒃᑯᑦ ᖃᐅᔨᒪᔨᒋᔭᐅᔪᐃᑦ 

ᐅᕙᑦᑎᓐᓅᔪᔪᐃᑦ ᓯᕗᕙᓯᒃᓱᑎᒃ ᐊᒻᒪᓗ 

ᐃᑲᔪᕈᒪᓂᐊᕐᓂᖏᓐᓄᑦ ᐅᕙᒍᑦ ᖃᐅᔨᔭᖏᑎᒍᑦ 

ᑕᐃᒪ ᐊᑲᐅᓐᖏᓕᐅᕐᓚᐅᕐᓂᖏᓐᓂᒃ 

ᑕᐃᒃᑯᐊᖑᓚᐅᓐᖏᑦᑐᑦ. ᑕᐃᒃᑯᐊ 

ᑕᐃᒪᐃᑦᑑᓚᐅᓐᖏᑦᑐᐃᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᑖᒃᑯᐊ ᐊᖏᖃᑎᒌᒍᑎᖃᖅᑐᐃᑦ 

ᑳᓐᑐᕌᒃᑦᑯᑎᒍᑦ ᑕᐃᒃᑯᐊ ᕘᓇ ᑕᐃᒃᑯᐊ 

ᓴᓗᒻᒪᖅᓴᖅᑕᐅᒋᐊᖃᖅᑎᓪᓗᒋᑦ 

ᖁᐱᕐᕆᑕᐅᑎᓪᓗᒋᑦ ᖃᕋᓴᐅᔭᐃᑦ ᖃᐃᖁᔭᐅᔪᕙᑦ? 

ᓄᑖᖔᓂᒃ ᐊᖏᖃᑎᒌᒍᑎᒃᑯᑦ ᖃᐃᖁᓚᐅᖅᐱᓯ 

ᓇᒻᒥᓂᓕᓐᓂᒃ ᓴᓗᒻᒪᖅᓴᐃᒋᐊᖃᖅᑐᓂᒃ  

ᐅᕝᕙᓘᓐᓃᑦ ᖃᓕᕇᓚᐅᕐᒪᖔᑕ ᑕᐃᒃᑯᐊ 

ᓯᕗᓂᐊᓂ ᐃᖅᑲᓇᐃᔭᖅᑎᕕᓂᓐᓂᑦ ᐊᒻᒪᓗ ᒫᓐᓇ 

ᑕᐃᒃᑯᐊ ᖃᐃᖁᔭᒥᓃᑦ ᓄᑖᖑᔪᐃᑦ ᑕᐃᒫᒃ 

ᑐᑭᓯᓇᕐᓂᕈᓂ ᑐᑭᑖᑦᓯᐊᕋᓱᒃᑐᖅ ᓇᐃᓈᕋᓱᒃᓱᓂᓗ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᒃᑯᐊ ᐃᓚᖓᓐᓂᒃ 

ᐱᓕᕆᓚᐅᖅᑐᐃᑦ, ᐄ, ᓴᖑᑎᒍᓐᓇᓚᐅᖅᑕᕗᑦ 

ᓴᖑᑎᒋᐊᓚᐅᖅᑕᕗᑦ. ᑕᐃᒃᑯᐊ ᐊᒥᓲᓂᖅᓴᐃᑦ 

ᐃᖅᑲᓇᐃᔮᕆᔭᐅᔪᐃᑦ ᑕᐃᒃᑯᐊ ᖃᐅᔨᒪᔨᒋᔭᐅᔪᐃᑦ 

ᖃᕋᓴᐅᔭᓕᕆᔨᐅᔪᓂᒃ ᐊᒻᒪ ᑖᓐᓇ 

ᐃᖅᑲᓇᐃᔭᖅᑎᖓ ᖃᓄᐃᔅᓴᓐᖏᒃᑯᕕᑦ 

ᐅᖃᒃᑲᓐᓂᕐᓂᐊᕐᖓᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕙᓪᔅ. 

 

ᕙᓪᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑏᑦ ᑖᓐᓇ ᑭᐅᓂᐊᕋᒃᑯ. ᐊᖏᖃᑎᒌᒍᑎᒃᑯᑦ 

ᑳᓐᑐᕌᒃᑦᑯᑎᒃᑯᑦ ᐱᓕᕆᓚᐅᖅᑐᒍᑦ 

ᖃᕋᓴᐅᔭᓕᕆᔾᔪᑎᓄᑦ ᐱᔨᒃᓯᖅᑕᐅᓂᖏᑎᒍᓪᓗ 

ᐱᔭᒃᓴᕆᓚᐅᖅᑕᑎᓐᓄᑦ ᐊᒻᒪᓗᑦᑕᐅᖅ ᑖᒃᑯᐊ 

ᑲᔪᓯᒍᓐᓇᕐᓂᓐᖏᑉᐸᑕ ᐅᕙᒍᑦ ᑕᑯᓐᓈᖅᑕᖓᒍᑦ 

ᑖᒃᑯᐊ ᐊᖏᖃᑎᒌᓐᓂᒃᑯᑦ ᐱᓕᕆᑎᓚᐅᖅᑕᕗᑦ 

ᖃᐅᔨᒪᓚᐅᖅᑐᐃᑦ ᐱᑦᓯᐊᕐᓂᖅᐹᖑᒍᓐᓇᖅᓱᑎᒃ 

ᑎᒍᓚᐅᕋᑦᑎᒍᑦ ᐊᒻᒪᓗ ᑕᐃᒃᑯᐊ 

ᑳᓐᑐᕌᒃᑦᒋᔭᐅᕙᒌᖅᑐᓂᒃ ᐱᓯᒪᕙᒌᓚᐅᖅᑐᐃᑦ 

ᓴᖑᑎᒍᓐᓇᓚᐅᖅᑕᕗᑦ ᓲᕐᓗ ᖃᕋᓴᐅᔭᓕᕆᔾᔪᑏᑦ 

ᒪᐃᑯᕈᓵᑉᑦ, ᑕᐃᒃᑯᐊᓗᑦᑕᐅᖅ ᖃᕋᓴᐅᔭᓕᕆᓂᕐᒧᑦ 

ᖃᐅᔨᒪᔨᒋᔭᐅᓲᑦ ᖁᑦᓯᓛᒥᒃ ᑕᐃᒃᑯᐊ ᓴᐳᒻᒥᓂᕐᒧᑦ 

ᑐᕌᖓᓪᓗᑎᒃ ᐱᓕᕆᔭᐅᓚᐅᖅᑐᐃᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᖁᔭᓐᓇᒦᒃ. ᑖᓐᓇ 

ᒪᓗᒋᖅᑲᐅᔭᑦᑎᓐᓂᒃ ᑐᓴᒐᑦᓴᖅ ᑐᑭᓯᐊᔭᒃᑯᑦ 

ᐃᓚᖓᓂᒃ ᐊᖏᖃᑎᒌᒍᑎᒃᑯᑦ  

ᓴᓗᒻᒪᖅᓴᐃᖁᔭᐅᓚᐅᖅᓯᒪᒻᒪᑕ  

ᑳᓐᑐᕌᒃᑦᖃᕇᖅᑐᕕᓃᑦ.  

 

ᑖᓐᓇ ᑐᑭᓯᐊᔭᒃᑯᑦ ᑭᖑᓂᐊᓂ 

ᖃᓄᐃᑦᑐᖃᓚᐅᖅᑐᓂ ᐃᒻᒥᒃᑯᑦᑕᐅᖅ 

ᓯᓚᑖᓂᓐᖔᖅᑐᒥᒃ ᐃᒫᒃ ᑕᒡᒐ ᐃᒪᐃᓚᐅᖅᑐᓂᒃ 

ᑭᓇᒥᒃ ᑕᐱᖃᖅᐸᑦ, ᐃᖅᑲᓇᐃᔭᖅᑎᒥᒃ, ᑖᒃᑯᐊ 

ᖃᐅᔨᓴᖅᑐᖃᕈᓐᓇᕐᓗᓂ. ᑕᐃᒪᐃᑦᑐᖃᒃᑲᓐᓂᖁᓇᒍ 

ᑖᒃᑯᐊᑦᑕᐅᖅ ᐊᑦᑕᓇᖅᑐᒦᖁᓇᒋᑦ ᓄᓇᓕᖕᓂ 

ᒐᕙᒪᕋᓛᓕᕆᔨᒃᑯᑦ ᐱᔨᑦᓯᖅᑎᖏᑦ ᐅᕝᕙᓘᓐᓃᑦ 

ᑳᓐᑐᕌᒃᑦᑯᑎᒍᑦ ᑕᐃᒃᑯᑎᒎᓇᖅ ᑕᐃᒃᑯᐊ 

ᐊᑐᐃᓐᓇᐅᕙᒌᖅᑐᐃᑦ ᐊᖏᖃᑎᒌᓐᓂᒃᑯᑦ 

ᐅᕝᕙᓘᓐᓃᑦ ᐃᒻᒥᒃᑯᑦ ᖃᐅᔨᓴᖅᑐᖃᕐᓂᐊᖅᐸ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᒃᑐᖓ 

ᐊᐱᖅᑯᑎᒋᔭᖓᓐᓂᒃ ᐱᒻᒪᕆᐅᒻᒪᑦ ᑕᒪᓐᓇ 

ᐊᒻᒪᓗᑦᑕᐅᖅ ᑖᒃᑯᐊ ᖃᕋᓴᐅᔭᓕᕆᔾᔪᑎᓕᕆᔩᑦ 

ᒪᐃᑯᕈᓵᑉᑦ−ᒃᑯᑦ ᑲᒻᐸᓂᕐᔪᐊᖑᔪᐃᑦ ᑖᒃᑯᐊ 

ᖃᐅᔨᓴᖅᑎᓪᓚᕆᓐᓂᒃ ᐃᖅᑲᓇᐃᔭᖅᑎᖃᕐᖓᑕ, 

ᖃᐅᔨᒋᐊᓲᑦ ᐊᒻᒪ ᕿᒥᕐᕈᐊᕈᓐᓇᕐᓂᐊᖅᑐᑦ 

ᑕᒪᑦᓱᒥᖓ ᐅᖃᐅᓯᕆᔭᖓᓂᒃ, ᐊᐱᖅᑯᑎᒋᔭᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ ᒃᑦᓯᕙᐅᑕᖅ. 

ᒥᓂᔅᑕᑦᑕᐅᖅ ᖁᔭᓐᓇᒦᒃ. ᑕᒪᑐᒥᖓ ᑭᖑᓂᐊᓂ 

ᖃᓄᐃᑦᑐᖃᓚᐅᖅᑎᓪᓗᒍ ᖃᕋᓴᐅᔭᐃᑦ 

ᖁᐱᕐᕆᑕᐅᓚᐅᖅᑎᓪᓗᒋᑦ ᖃᖓᒃᑯᑦ 

ᐱᔭᕇᖅᑕᐅᒐᔭᖅᐸᑦ, ᓱᓇᒥᓪᓗ ᑐᓴᖅᑎᑦᓯᒐᔭᖅᐱᑦ 

ᐊᑐᐃᓐᓇᐅᑎᒍᓐᓇᕋᔭᖅᑕᑎᑦ ᑲᑎᒪᔨᕋᓛᓄᑦ 

ᑐᓂᔭᐅᒐᔭᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᓂᕆᐅᑦᑐᒍᑦ ᑐᓴᕋᑦᓴᒥᒃ 

ᑖᒃᑯᐊ ᖃᓄᐃᑦᑐᖃᓚᐅᖅᑎᓪᓗᒍ ᓄᓐᖑᐊᓂ 

ᐊᐃᕐᕆᓕᒥ ᐊᒻᒪᓗ ᖃᐅᔨᒪᓂᐊᖅᑐᖓ ᑕᐃᑲᓂ 

ᑕᒪᑐᒪᐅᑉ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᕿᒥᕐᕈᐊᕋᒃᑯ ᖃᕋᓴᐅᔭᐃᑦ ᖁᐱᕐᕆᑕᐅᓯᒪᓂᖏᑦ 

ᐱᓇᓱᐊᕈᓯᑕᒫᑦ ᑐᓴᕋᔅᓴᐃᑦ ᓄᑖᖑᓛᖑᔪᓂᒃ ᖃᓄᖅ 

ᑐᓴᐅᖅᑕᐅᔭᕆᐊᓖᑦ ᑖᒃᑯᐊᑦᑕᐅᖅ 

ᑐᓐᖓᕕᒋᔭᐅᓛᖑᔪᓄᑦ ᐊᑑᑎᖃᕆᐊᖃᕐᓂᖏᓐᓂᒃ 

ᓄᓇᓕᐅᔪᓕᒫᑦ ᐃᖅᑲᖅᑐᐃᕕᒃᑯᑎᒍᑦ ᓲᕐᓗ ᑖᒃᑯᐊ 

ᓱᓕ ᐱᓕᕆᐊᖃᕆᐊᖃᕐᖓᑕ ᑖᒃᑯᐊ 

ᐱᔨᑦᓯᖅᑕᐅᓂᖏᓐᓂᒃ ᓲᕐᓗ ᐊᖓᔪᖅᑳᖓᑕ 

ᐃᓚᒌᑦᑐᓕᕆᔨᒃᑯᑦ ᐆᑦᑑᑎᒋᓗᒋᑦ 

ᖃᐅᔨᓴᖅᑕᐅᓯᒪᓂᐊᕐᓂᖏᓐᓂᒃ ᐊᕙᑎᓕᕆᔨᒃᑯᑦ 

ᐋᑐᕚᒥᒃ. ᑖᒃᑯᐊ ᒥᐊᑕᑎᐊᒃᑯᓪᓗ ᓄᓇᓕᓐᓂ 

ᖃᐅᔨᓴᖅᑕᐅᒋᐊᖃᕐᖓᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑖᒎᖓᔪᐃᑦ 

ᑕᒪᒃᑯᐊ ᓱᓕ ᑲᔪᓰᓐᓇᕐᒪᑕ 

ᐋᖅᑭᒋᐊᖅᑕᐅᒋᐊᖃᕐᓂᖏᓐᓂᒃ ᐅᓪᓗᖃᖅᐹᑦ 

ᓴᓗᒻᒪᖅᑕᐅᔾᔫᒥᓪᓗᑎᒃ ᐱᔭᕇᖅᑕᐅᒋᐊᖃᖅᑐᐃᓪᓗ 

ᐱᔭᕇᖅᑕᐅᓗᑎᒃ? ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐅᕙᒍᑦ 

ᐊᕕᑦᑐᖅᓯᒪᕕᒋᔭᕗᑦ ᒫᓐᓇ ᐱᓕᕆᖃᑎᖃᖅᐳᒍᑦ 

ᐊᕕᑦᑐᖅᓯᒪᕕᐅᔪᐃᑦ ᑖᒃᑯᐊ ᑕᒪᒃᑯᐊ ᖃᓄᖅ 

ᐋᖅᑭᒋᐊᒃᑲᓐᓂᕈᓐᓇᖁᓪᓗᒋᑦ ᑖᒃᑯᐊ 

ᐊᐅᓚᔾᔪᓯᕆᔭᖏᑦ ᖃᕋᓴᐅᔭᖏᑦ ᐊᒻᒪᓗ 

ᖃᖓᐅᒐᔭᕐᒪᖔᑦ ᑭᓯᐊᓂ ᒫᓐᓇ ᐅᓪᓗᖃᓛᖅᐳᒍᑦ 

ᐱᔭᕇᓚᕐᓂᖏᓐᓂᒃ ᑭᓯᐊᓂ ᑖᒃᑯᐊ 

ᐱᔭᕆᐊᑐᓂᖅᓴᐅᖕᒪᑕ ᐃᓚᖏᑦ ᑕᒪᐃᑦᑑᒻᒪᑦ 

ᐃᓛᓂᐅᓐᖏᑦᑐᖅ. ᒫᓐᓇ ᑐᓴᖅᑎᒍᓐᓇᖏᑦᑕᒐ 

ᖃᖓᒐᔭᕐᒪᖔᑦ ᑭᓯᐊᓂ ᑖᒃᑯᐊ ᑲᑎᒪᕕᐅᕕᒋᔭᒃᑲ  

ᒪᑐᐃᖔᑦᑎᐊᖅᑐᖓ ᑕᒪᔅᓱᒥᖓ 

ᖃᓄᐃᓕᖓᓂᖓᓂᒃ ᖁᕕᐊᓱᑦᑎᐊᕋᔭᖅᑐᖓ 

ᐊᑐᐃᓐᓇᐅᒍᓐᓇᓕᖅᐸᑕ ᑕᒪᑦᑐᒪᐅᑉ ᒥᒃᓵᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᖁᔭᓐᓇᒦᒃ. ᑖᓐᓇ 

ᐊᐱᖅᑯᑎᒐ ᑭᖑᓪᓕᖅᐹᖅ ᖃᕆᑕᐅᔭᐃᑦ 

ᖁᐱᕐᕆᑕᐅᓯᒪᓂᖓᓂᒃ. ᒥᓂᔅᑕ ᐅᖃᓪᓚᓐᓂᖏᑕ 

ᑎᑎᖅᑲᖁᑎᖏᓐᓂᒃ ᑖᒃᑯᐊ ᑕᐃᑦᓱᒪᓂ ᖃᕋᓴᐅᔭᐃᑦ 

ᖁᐱᕐᕆᑕᐅᓪᓚᑦᑖᖅᑎᓪᓗᒋᑦ ᐅᓪᓗᖏᓐᓂᒃ. 

 

ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᒃᑯᖏᑦ 

ᐃᖅᑲᓇᐃᔭᕆᐊᕈᓐᓇᖅᑐᐃᑦ ᑭᓯᐊᓂ ᖃᕋᓴᐅᔭᐃᑦ 

ᐃᑭᑕᐅᒍᓐᓇᓐᖏᓐᓂᖏᓐᓂᒃ ᐊᒻᒪᓗ ᖃᕋᓴᐅᔭᐃᑦ 

ᐃᓗᐊᓃᑦᑐᐃᑦ ᑖᒃᑯᐊ ᑲᒪᒋᔭᐅᔭᕆᐊᖃᓐᖏᑦᑐᑎᒃ 

ᑐᓴᐅᑎᑦᓴᖃᓚᐅᕐᒪᑕ ᑕᒪᓐᓇ ᖃᕋᓴᐅᔭᖅ 

ᖃᓄᐃᑦᑐᒥᓂᐅᓕᖅᑎᓪᓗᒍ. ᑖᒃᑯᐊ ᐃᖅᑲᓇᐃᔭᖅᑎᑦ 

ᓲᕐᓗ ᐊᒡᒐᒥᓐᓂᒃ ᐱᓕᕆᓪᓗᐊᑕᖅᓱᑎᑦ 

ᓱᓕᕆᓪᓚᕆᒍᓐᓇᓚᐅᓐᖏᒻᒪᑕ 

ᐃᖅᑲᓇᐃᔭᕈᓐᓇᓐᖏᒃᑯᔨᓕᖅᓱᑎᑦ ᓲᕐᓗ 

ᐅᑕᖅᑭᐅᔭᖅᓱᑎᑦ ᓂᑉᐸᖅᑐᑎᑐᑦ. ᑖᓐᓇ ᒐᕙᒪᐅᔪᑦ 

ᑖᒃᑯᐊ ᐃᕝᕕᑦ ᐊᕕᑦᑐᖅᓯᒪᕕᒋᔭᓯ ᓯᕗᓕᐅᕋᔅᓯ 

ᖃᐅᔨᓴᖅᐱᓯ ᖃᓄᑎᒋ ᐃᖅᑲᓇᐃᔭᖅᑏᑦ 

ᐊᓯᐅᔨᓚᐅᕐᓂᖏᓐᓂᒃ ᑖᓐᓇ ᖃᕋᓴᐅᔭᖅ 

ᖃᓄᐃᓚᐅᖅᑎᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐄ 

ᓱᓕᔪᖅ. ᓇᒡᒐᔾᔭᐅᒥ ᐅᓪᓛᒃᑯᑦ ᖃᕋᓴᐅᔭᐃᑦ 

ᐃᑭᒍᓐᓇᕋᑎᓪᓗ ᓂᐅᖅᑲᓚᐅᖅᑎᓪᓗᒋᑦ 

ᖃᓄᕐᓕᑭᐊᖅ ᑕᕝᕙ. ᐱᓕᕆᔪᓐᓇᐃᓪᓕᖃᑦᑕᖅᑐᐃᑦ 

ᑭᓯᐊᓂ ᐸᐃᑉᐹᓕᕆᔾᔪᓰᑦ ᑖᒃᑯᐊ ᐊᒻᒪᓗ  

ᐅᖄᓚᐅᑎᒃᑯᖔᖅ ᐱᔨᑦᓯᓕᖅᓱᑎᒃ.  

 

ᑮᓇᕐᒧᑦ ᑮᓇᕐᒧᑦ ᑕᑯᑎᓂᖅᓴᐅᑎᓕᖅᓱᑎᒃ 

ᑐᓴᐅᒪᓐᖏᑦᑐᖓ ᑖᒃᑯᐊ ᐊᕕᑦᑐᖅᓯᒪᕕᒋᔭᖏᓐᓂᒃ 

ᐊᓯᐅᔨᖅᑯᔨᓚᐅᕐᒪᖔᑕ ᐅᓪᓗᖏᑕ ᓯᕿᓐᖑᔭᖏᓐᓂᒃ 

ᐃᑲᕐᕋᖅᓯᐅᑎᖏᓐᓂᒃ ᑭᓯᐊᓂ ᐊᖓᔪᖅᑲᖑᔪᐃᑦ 

ᐊᕕᑦᑐᖅᓯᒪᕕᒋᔭᖏᓐᓂ ᐅᕙᖓ 

ᑭᒡᒐᖅᑐᐃᕕᒋᔭᖓᓐᓂᒃ ᑖᒃᑯᐊ 

ᐃᖅᑲᓇᐃᔭᖅᑎᖏᓐᓂᒃ ᑕᒪᑦᓱᒥᖓ 

ᐸᐃᑉᐹᓕᕆᓂᖅᓴᐅᓚᐅᖅᑐᐃᑦ ᐊᒻᒪ ᐅᓪᓗᒥᒧᓄᑦ 

ᑕᒪᒃᑯᐊ ᐱᓕᕆᒋᐊᓖᑦ ᐊᓐᖑᑎᓯᒪᒍᓐᓇᖁᓪᓗᒋᑦ. 

ᐃᑦᓯᕙᐅᑖᖅ, ᐅᖃᐅᓯᕆᒍᓐᓇᓐᖏᑦᑕᒃᑲ ᑖᒃᑯᐊ 

ᐊᕕᑦᑐᖅᓯᒪᕕᒋᔭᖏᑦ ᐊᓯᖏᑦ ᑭᓯᐊᓂ 

ᐅᖃᓪᓚᓐᓂᒃᑯᑦ ᑖᒃᑯᐊ ᐊᖓᔪᖅᑲᖃᕐᕕᒻᒥ 

ᒥᓂᔅᑕᐅᑎᖏᑦ ᑕᐃᒪᐃᓚᐅᕐᒥᔪᐃᑦ 

ᐊᕕᑦᑐᖅᓯᒪᕕᒋᔭᖏᓐᓂᒃ ᐱᓕᕆᓚᐅᖅᑐᐃᑦ 

ᖃᕋᓴᐅᔭᓕᕆᑐᐃᓐᓇᕐᓇᓐᖏᒻᒪᑦ 

ᐃᖅᑲᓇᐃᔭᕐᕕᐅᔪᒥᑦ. ᑐᓴᐅᒪᓐᖏᑦᑐᒐ ᑕᒪᒃᑯᐊ 

ᓱᓕᕆᓐᖏᓚᐅᕐᓂᖏᓐᓂᒃ. ᐃᒃᓯᕙᐅᑖᖅ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᖅᑐᒐᖅ 215 ᐊᒻᒪᓗ 216 ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᑦ ᐅᖃᖅᓯᒪᕗᑦ ᓇᓖᕌᕈᑎᒥᒎᖅ 

ᕿᒥᕐᕈᓇᒃᑐᑦ ᑕᓚᕖᓴᒃᑯᑦ ᐃᓅᓕᓴᐃᓂᖅ 

ᐱᔾᔪᑎᒋᓪᓗᒍ. ᐊᒻᒪᓗ 215−ᒥ ᐅᖃᖅᓯᒪᖕᒥᔪᖅ 

ᒐᕙᒪᒃᑯᑦ ᐱᓕᕆᕝᕕᖏᑦ ᐅᖃᓪᓚᖃᑎᖃᐃᓐᓇᖅᑐᑦ 

ᑕᐃᒃᑯᓂᖓ ᒪᑯᓂᖓ ᖁᒻᒧᐊᒃᑎᑕᐅᓯᒪᔪᓂᒃ 

ᓂᐅᕐᕈᑎᖃᖅᐸᑦᑐᓂᒃ ᑭᒃᑯᓂᒃᑯᐊ? ᐊᑦᑎᓈᖅᑐᓂᒃ 

ᑕᐃᒃᑯᐊ ᖁᒻᒧᐊᖅᑎᑕᐅᓯᒪᔪᓂᒃ ᓂᐅᕐᕈᑎᓖᑦ 

ᑎᐊᓕᓵᑦ ᐃᓚᒋᔭᐅᖃᑕᐅᕙᓪᓚᐃᓪᓗᓂᓗ 

ᐊᓯᖏᓪᓘᔪᒃᓴᐅᔪᑦ ᑭᒃᑯᒻᒪᖔᑦ 

ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖏᓂᒃᑯᐊ 

ᖁᒻᒧᐊᒃᑎᑕᐅᓯᒪᔪᓂᒃ ᓂᐅᕐᕈᑎᖃᖅᐸᑦᑐᑦ, 

ᑎᐊᓕᓵᑦ, ᔅᐸᐃᓯᐊᒃᔅ, ᐅᐊᓐ ᕕᐊᑉ, ᐊᒻᒪᓗ ᐊᓯᖏᑦ 

ᐅᖃᓪᓚᖃᑎᒋᔭᕗᑦ. ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖏᑦ ᒐᕙᒪᒃᑯᑦ ᐱᓕᕆᕝᕕᖏᓂᒃᑯᐊ 

ᑎᐊᓕᓵᑦ−ᑯᓐᓂᒃ ᑲᑎᒪᖃᑎᖃᕆᐊᖅᑐᓵᓚᐅᕐᒪᑕ 

ᖃᐅᔨᒪᐸᓈᒃᖢᖓ ᐃᓕᑉᐹᓪᓕᐅᑎᒋᔭᐅᔪᒃᓴᐅᔪᖅ.  

 

ᑎᐊᓕᓵᑯᓪᓕ ᖃᓄᖅ 

ᐃᖅᑲᓇᐃᔭᖃᑎᒋᑦᑎᐊᖅᐱᓯᐅᒃ 

ᑳᑐᓐᕌᒃᑦᓯᒪᕕᓯᐅᓪᓘᓐᓃᑦ ᑎᐊᓕᓵᑦ-ᑯᑦ ᐃᓕᔅᓯᓗ. 

ᖃᓄᖅ ᐱᓕᕆᖃᑎᒌᑉᐱᓰ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ 

ᐱᕕᖃᖅᑎᒃᑯᕕᓐᖓ ᒥᔅᑕ ᕕᐅᓪᔅ ᑖᓐᓇ 

ᑭᐅᑦᑎᐊᕐᓂᖅᓴᐅᒍᓐᓇᖅᑯᕐᒪᑦ ᑲᑦᑐᓛᓐᖑᓐᖏᑦᑐᖅ 

ᑎᐊᓕᓵᑦ-ᑯᓐᓄᑦ, ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᐅᐃᓪᔅ.  

 

ᕕᐅᓪᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᑎᑦ ᒪᓕᒐᓕᐅᖅᑎ. ᑎᐊᓕᓵᑦ-

ᒃᑯᓂᒃᑯᐊ ᖁᒻᒧᐊᒃᑎᑕᐅᓯᒪᔪᓄᑦ 

ᓯᕗᓪᓕᐅᔾᔭᐅᓪᓗᑎᒃ ᐊᑐᖅᑕᐅᖃᑦᑕᕐᒪᑕ 

ᐅᑭᐅᖅᑕᖅᑐᒥᐅᓄᑦ ᖃᖓᑦᑕᖅᑎᑕᐅᓯᒪᔪᑦ ᓲᕐᓗ 

ᓄᐊᔅᕕᔅᑎᐅᓪ-ᑯᑦ ᐅᖄᓚᐅᓯᕆᔩᑦ ᑕᐃᑐᐃᓐᓇᕐᓗᒍ 

ᑕᐃᓐᓇ. ᑕᐃᒃᑯᐊ ᐊᔾᔨᒌᓐᖏᑦᑐᓂᒃ 

ᖁᒻᒧᐊᒃᑎᑕᐅᓯᒪᔪᓂᒃ ᑕᑉᐹᓂ ᖁᒻᒧᐊᒃᑎᑦᑎᓯᒪᖕᒪᑕ 

ᐊᒻᒪᓗ ᐊᓯᖏᑦ ᑕᐃᒃᑯᐊ ᐃᓚᐃᓐᓇᖏᑦ ᓄᓇᕗᑦ  



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᐃᓐᓇᖏᓐᓄᑦ ᐊᑐᖅᑕᐅᔪᑦ. ᑕᐃᒃᑯᐊ 

ᐱᔨᑦᑎᕈᑎᑦ 25-ᓄᑦ ᓄᓇᓕᖕᓄᑦ 

ᐱᐅᓂᖅᐹᖑᓂᖏᑦ ᐱᔾᔪᑎᒋᓪᓗᒋᑦ 

ᐊᑐᕐᓂᖅᐹᕆᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᓂᒐᓛᕋ ᒪᓕᖦᖢᒍ ᑕᐃᒃᑯᐊ ᐊᒃᑎᓈᖅᑐᑦ 

ᖁᒻᒧᐊᒃᑎᑕᐅᓯᒪᔪᓂ ᓄᑖᖑᕙᓪᓚᐃᒻᒪᑕ. ᑕᐃᒃᑯᐊ 

ᐊᓯᖏᑦ ᓂᐅᕐᕈᑎᖃᖅᐸᑦᑐᑦ ᔅᐸᐃᓯᐊᒃᔅ ᐊᒻᒪᓗ 

ᐅᐊᓐ ᕕᐊᑉ ᖁᒻᒧᐊᒃᑎᑕᐅᓯᒪᔪᓂᒃ 

ᓂᐅᕐᕈᑎᖃᖅᐸᒻᒥᔪᑦ. ᑕᐃᒪᐃᑦᑐᓂᒃ ᒐᕙᒪᒃᑯᑦ 

ᖁᒻᒧᐊᒃᑎᑕᐅᓯᒪᔪᓂᒃ ᐊᑐᖃᑦᑕᕈᓐᓇᖅᓯᓂᐊᓕᖅᐸᑦ 

ᐊᑭᑭᓐᓂᖅᓴᓂᒃ ᐅᕝᕙᓘᓐᓃᑦ ᑎᐊᓕᓵᑦ 

ᑖᒃᑯᐊᑐᐊᖑᒻᒪᑕ ᐊᑭᑐᒐᓗᐊᖅᐸᑦ 

ᖃᓄᐃᔅᓴᖅᔮᓐᖏᑦᑐᑦ ᐊᓯᖏᓐᓂᒃ 

ᐱᑕᖃᐅᓕᖅᑎᓪᓗᒍ ᐊᑭᑭᓐᓂᖅᓴᓂᒃ 

ᐊᑐᖃᑦᑕᕈᓐᓇᖅᓯᓂᐊᓕᖅᐱᑖ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐄᖑᔪᒃᓴᐅᔪᖅ. ᖃᓄᐃᑦᑐᓂᒃ ᑮᓇᐅᔭᓂᒃ 

ᐱᒻᒪᖔᖏᑦ ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᓪᓗ 

ᖃᔅᓯᓂᒃ ᑮᓇᐅᔭᖅᑖᖅᑎᑦᑎᖃᑦᑕᕐᓂᖅ ᒪᓕᔅᖢᒍ. 

ᐊᑦᑎᓐᓂᖅ ᐊᑦᑎᓈᕐᓂᖅᓴᓂᒃ ᐱᑕᖃᓕᖅᐸᑦ ᐃᒻᒪᖄ 

ᓱᒃᑲᓂᖅᓴᓐᖑᓛᖅᑐᑦ ᑕᒪᒃᑯᐊ ᐃᑭᐊᖅᑭᕕᒃᑰᖅᑐᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐱᓕᕆᕝᕕᔅᓯᓐᓄᑦ ᑕᒪᓐᓇ ᓯᕗᓪᓕᐅᔾᔭᐅᓯᒪᔪᖅ 

ᑕᒪᑐᒪᓂ ᐊᕐᕌᒍᒥ ᑕᐃᒃᑯᐊ ᐊᑦᑎᓈᖅᑐᑦ 

ᖁᒻᒧᐊᒃᑎᑕᐅᓯᒪᔪᑦ ᐱᓪᓗᒋᑦ. ᐱᓕᕆᕝᕕᓯ ᖃᓄᖅ 

ᑲᑦᑐᕌᒃᑦᓯᓂᐊᖅᐸᑦ ᐅᕝᕙᓘᓐᓃᑦ ᑳᓐᑐᕌᒃᑦᓴᓂᒃ 

ᓴᖅᑭᑦᑎᓂᐊᖅᐱᓰ ᑐᒃᓯᕌᖃᕐᓗᓯ ᐊᑦᑎᓈᖅᑐᓂᒃ 

ᖁᒻᒧᐊᒃᑎᑕᐅᓯᒪᔪᓂᒃ ᐊᑐᐃᓐᓇᕈᐃᒍᓐᓇᕐᒪᖔᖏᑦ?  

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᓱᓕ 

ᖃᐅᔨᓴᐃᕋᔮᒃᑐᒍᑦ ᑕᒪᒃᑯᓂᖓ 

ᐅᖃᓪᓚᖃᑎᒋᓯᒪᓪᓗᑎᒃᑯᓪᓗ ᑲᒻᐸᓂᐅᔪᑦ 

ᑎᒥᓐᖑᖅᑎᑕᐅᓯᒪᔪᓪᓗ ᑕᖅᑲᓂ ᐊᑐᐃᓐᓇᕋᐃᕙᒃᑐᑦ 

ᐊᖏᓪᓚᕆᒍᓐᓇᓐᖏᑦᑐᖓ 

ᐃᒻᒪᖄᓚᑐᐃᓐᓇᕈᓐᓇᖅᑐᖓ. ᑕᐃᒃᑯᐊ ᐊᑦᑎᓈᖅᑐᑦ 

ᖁᒻᒧᐊᒃᑎᑕᐅᓯᒪᔪᑦ ᖃᖓᑭᐊᖅ ᐊᑐᓕᓛᖅᑕᕗᑦ 

ᐱᔨᑦᑎᖅᑎᓐᖑᕐᓂᕐᒪᑕ ᓄᓇᕗᒻᒥᐅᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᓪᓕ ᐊᐱᖅᑯᑎᒃᓴᖃᕋᒪ ᒥᓂᔅᑕᕆᔭᐅᔪᒧᑦ. 

ᐱᓕᕆᕝᕕᓯ ᒫᓐᓇ ᑕᓪᓕᒪᓄᑦ ᐊᕐᕌᒍᓄᑦ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᖏᑦ ᑕᒪᓂ $201.6 

ᒥᓕᐊᓂᒃ ᐊᑐᕐᓂᐊᖅᑐᑦ ᓄᑖᓄᑦ ᖃᕋᓴᐅᔭᓄᑦ 

ᐱᑐᒃᓯᒪᐅᑎᓂᒃ.  

 

ᑎᓯᐱᕆ 9, 2019-ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ 

ᑳᓐᑐᕌᒃᑦ−ᒃᓴᓂᒃᑖᕈᒪᔪᓂᒃ ᕿᓂᕆᐊᓕᓚᐅᖅᓯᒪᒻᒪᑕ. 

ᑕᕆᐅᑉ ᑕᕆᐅᒃᑯᕋᔭᖅᑐᒥᒃ ᐊᒻᒪᓗ 

ᒪᑐᓚᐅᖅᓯᒪᓪᓗᓂ ᔮᓐᓄᐊᕆ 19, 2020−ᒥᒃ. 

ᖃᓄᐃᒻᒪᓄᑯᐊ ᐱᓕᕆᕝᕕᓯ ᑕᖅᑲᒃᑯᓂᖓ 

ᐊᑐᖔᕈᒪᕙᑦ ᑕᒪᑐᒥᖓ ᐊᐅᓚᑦᓯᔨᐅᓂᐊᖅᑐᒥᒃ? 

ᖁᔭᓐᓇᒦᒃ ᐊᒻᒪᓗ ᑖᓐᓇ ᑭᖑᓪᓕᖅᐹᕆᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ (ᑐᓵᔨᑎᒎᕈᓐᓃᖅᑐᖅ) 

ᑕᒪᐃᓐᓇᐃᓛᒃ ᐱᔭᕆᐊᑐᔫᖕᒪᑦ ᓴᕕᒐᐅᔭᒃᑯᑦ ᑕᕆᐅᑉ 

ᓇᑎᐊᒍᑦ ᓴᕕᒐᐅᔭᓕᖅᑐᐃᓂᖅ ᐃᒻᒪᖄ ᑖᑉᓱᒪᐅᑉ 

ᐃᓗᓕᖏᓐᓂᒃ ᐅᖃᖅᑎᑦᑐᓐᓇᕈᖕᓂ ᑖᓐᓇ ᑐᖓᓕᕋ.  

ᐃᒃᓯᕙᐅᑕᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᓱᐊᕆᔅ. 

 

ᕼᐊᕆᔅ (ᑐᓵᔨᑎᒍᑦ): ᓄᓇᕗᑦ 

ᐱᒋᐊᖅᑎᑦᑎᓚᐅᖅᓯᒪᖕᒪᑦ 

ᑕᐃᒪᐃᑦᑐᓕᕆᔨᐅᓐᖏᑦᑐᕈᓘᒐᑦᑕ ᑭᓯᐊᓂ 

ᖃᕋᓴᐅᔭᓕᕆᓂᕐᒥᒃ ᖃᐅᔨᒪᓪᓗᓂ ᑕᐃᒪᐃᑦᑑᒻᒪᑦ 

ᒐᕙᒪᐃᑦ ᓯᓚᑖᓃᑦᑐᓂᒃ ᐊᑐᕈᒪᓚᐅᖅᓯᒪᔪᒍᑦ 

ᓱᑲᓐᓂᖅᓴᒃᑯᑦ ᐱᓕᕆᐊᕆᔭᐅᔪᓐᓇᕐᓂᐊᕐᒪᑦ ᐊᒻᒪᓗ 

ᐊᑭᑭᓐᓂᖅᓴᐅᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᓐᓂ, ᒥᔅᑕ 

ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᑕᐃᒪᓐᖓᓂᒃ ᐊᑦᑑᕙ 31-ᒥ 

ᖃᕋᓴᐅᔭᐃᑦ ᖁᐱᕐᕆᔭᐅᓚᐅᖅᑎᓪᓗᒋᑦ 

ᒥᐊᑎᑎᐊᒃᑯᑦ ᒪᑯᐊᓗ ᖃᕋᓴᐅᔭᒃᑯᖅᑐᑦ 

ᐋᓐᓂᐊᕕᓕᐊᖅᐸᒃᑐᓐᓄᑦ ᑎᑎᖅᑲᖁᑎᒋᔭᐅᔪᑦ 

ᒪᑯᐊᓗ ᐊᔾᔨᓕᐅᖅᑕᐅᔭᕆᐊᓖᑦ 

ᐊᑐᐃᓐᓇᐅᔪᓐᓃᓚᐅᖅᓯᒪᖕᒪᑕ 

ᓄᓇᓕᐊᓛᖑᓂᖅᓴᐅᔪᓄᑦ ᐊᒻᒪᓗ ᒥᐊᑎᑎᐊᒃᑯᑦ 

ᐊᑐᖅᑕᐅᒃᑲᓐᓂᓕᖅᑐᕉᖅ ᑕᒪᓂ ᐃᖃᓗᓐᓂ.  

ᑐᑭᓯᐅᒪᒋᓪᓗᖓ ᖃᐅᔨᓴᖅᑕᐅᓂᐊᖅᑐᒡᒎᖅ 

ᖃᓄᐃᓕᖓᓕᕐᒪᖔᖅ ᐊᓯᖏᓐᓂᒃ ᓄᓇᓕᖕᓂ. 

ᖃᐅᔨᒪᕖᑦ ᖃᖓ ᑕᒪᒃᑯᐊ ᐊᔪᓕᖅᓯᒪᔪᑦ 

ᓄᓇᓕᖕᓄᑦ ᐊᑐᕈᓐᓃᖅᑐᑦ ᖃᖓ 

ᐊᑐᓕᖅᑎᑕᐅᒃᑲᓐᓂᕐᓂᐊᕐᒪᖔᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑖᒻᓇ ᐊᐱᖅᑯᑎᒋᔭᖓ 

ᑐᑭᓯᓇᑦᓯᐊᖅᑑᒐᓗᐊᖅ ᑭᓯᐊᓂ ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑲᒪᒋᔭᐅᖕᒪᑦ. 

ᐱᓕᕆᔨᕗᑦ ᐃᑲᔪᑐᐃᓐᓇᕐᒪᑕ ᑖᑉᓱᒥᖓ ᑖᒃᑯᐊ 

ᑭᐅᖔᕋᔭᖅᐸᔾᔪᑦ ᐊᐱᖅᑯᑦ ᐃᖢᐊᕐᓂᖅᓴᐅᒐᔭᖅᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᑲᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᐱᖅᑯᑎᒋᔪᓐᓇᓛᖅᑕᕋ, ᖁᔭᓐᓇᒦᒃ 

ᑐᑭᓯᑎᑦᑎᓐᓇᕕᖓ ᑕᒪᓐᓇ 

ᐱᓕᕆᖃᑕᐅᕝᕕᒋᔭᕋᓗᐊᓯ 

ᒥᓂᔅᑕᐅᕝᕕᒋᖏᓐᓇᕕᐅᒃ. ᖃᓪᓗᓇᐅᔭᕐᓗᖓ. 

 

(ᑐᓵᔨᑎᒍᑦ) ᐱᓕᕆᕝᕕᓯ 2019-2022 

ᐱᓕᕆᐊᕆᓂᐊᖅᑕᖏᑦᑕ ᐸᕐᓇᐅᑎᖏᑦ 

ᐅᖃᖅᓯᒪᖕᒪᑕ 2019-2020 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ ᓯᕗᓪᓕᐅᔾᔨᓯᒪᔪᑦ ᐅᑯᓂᖓ. 

ᓇᓖᕌᕈᑎᓂᒃ ᕿᓂᕐᓗᑎᑦ ᓄᓇᕘᓕᒪᒥ 

ᐊᑐᓕᖅᑕᐅᓂᐊᕐᒪᑕ ᒪᑯᐊ ᖃᕋᓴᐅᔭᒃᑰᖅᑐᑦ 

ᓄᑕᐅᓐᖏᑦᑐᑦ ᐅᐊᔭᓅᖅᑐᑦ ᐊᒻᒪᓗ ᐸᐃᑉᐹᑦ. 

ᐱᓕᕆᕝᕕᓯ 2020-2023 ᐱᓕᕆᐊᕆᓂᐊᖅᑕᖓᑦ 

ᐸᕐᓇᐅᑎ ᐅᖃᖅᓯᒪᖕᒪᑦ ᒪᒃᐱᖅᑐᒐᖅ 215-ᒥ, 

ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᖅᓯᕗᑦ ᒪᓕᒐᕐᒥᒡᒎᖅ 

ᓴᖅᑭᑦᑎᔭᕆᐊᓖᑦ ᐊᐅᓚᑕᐅᔾᔪᑕᐅᓂᐊᖅᑐᓂᒃ 

ᖃᕋᓴᐅᔭᒃᑰᖅᑐᓂᒃ ᐊᒻᒪᓗ ᓯᕗᓪᓕᐅᔾᔭᐅᓯᒪᔪᑦ 

2020-2021 ᑮᓇᐅᔭᓕᕆᓂᐅᑉ ᐊᕐᕌᒍᖏᓐᓂ 

ᐃᒪᐃᓕᖓᔪᖅ “ᑐᓴᐅᒪᔾᔪᑏᑦ ᐊᐅᓚᑦᑎᔾᔪᑎᖏᑦᑕ 

ᒪᓕᒐᖏᓐᓂᑦ ᐋᖅᑭᒃᓯᓪᓗᑎᒃ ᐊᒻᒪᓗ ᓴᖅᑭᑦᑎᓗᑎᒃ 

ᑐᓴᐅᒪᔾᔪᑏᑦ ᐊᐅᓚᑕᐅᓂᖏᓐᓄᑦ ᒪᓕᒐᖓᓂᒃ”. 

ᐱᓕᕆᕝᕕᓯ ᑭᓱᓂᒃ ᐊᑐᖅᖢᑎᒃ ᓄᑖᓂᒃ 

ᒪᓕᒐᖅᑖᕈᒪᓕᓚᐅᖅᐱᓯ ᐊᒻᒪᓗ ᖃᖓ ᑖᓐᓇ 

ᓴᖅᑭᑕᐅᓛᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᖓᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᖅ 

ᓴᖅᑭᑕᐅᔭᕆᐊᓕᒃ ᑕᒪᒃᑯᓄᖓ ᖃᕋᓴᐅᔭᕐᓅᖅᑐᓄᑦ 

ᐸᐃᑉᐹᓄᑦ ᐱᓕᕆᕝᕕᓕᒫᑦ ᓵᑕᒃᓴᐅᔪᓐᓇᕐᓂᐊᕐᒪᑕ 

ᐊᒻᒪᓗ ᐊᔾᔨᒌᓂᒃ ᒪᓕᒐᖃᕐᓗᑎᒃ 

ᐊᐅᓚᑦᓯᔾᔪᑎᒋᔭᐅᓂᐊᖅᑐᓂᒃ. ᑖᓐᓇ ᒪᓕᒐᖅ 

ᓄᓇᕗᑦ ᒐᕙᒪᒃᑯᑦ ᐸᐸᑕᖏᑦ ᐸᐃᑉᐹᖅ ᑕᐃᒫᑦᓯᐊᖅ 

ᐋᖅᑭᒃᓯᒪᒐᓗᐊᕐᒪᖔᖏᓐᓂᑦ ᐃᒃᓯᕙᐅᑖᖅ. ᐊᒻᒪᓗ  

ᑖᓐᓇ ᒪᓕᒐᖅ ᓴᖅᑭᑕᐅᒃᐸᑦ ᖃᕋᓴᐅᔭᓕᕆᔨᕗᑦ 

ᒪᓕᒃᑎᑦᑎᓕᕈᓐᓇᖅᑐᑦ ᒪᓕᒐᓂᒃ ᐊᑐᕐᓗᑎᒃ, ᐊᒻᒪᓗ 

ᒪᓕᒐᑎᒍᑦ ᐊᑐᖅᑕᐅᔭᕆᐊᖃᖅᑐᓕᒫᑦ 

ᐊᑐᖅᑕᐅᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᒃᑲᓐᓃᖕᓂᒃ ᐊᐱᖅᑯᑎᒃᓴᖃᕋᒪ, ᑕᐃᒫᕐᓗᖓᓗ.  

 

ᔫᓂ 10, 2019−ᒥ ᓄᓇᕗᑦ ᒐᕙᒪᒃᑯᑦ ᑳᓐᑐᕌᒃᓴᓂᒃ 

ᑕᖅᑲᐅᓐᖓᐃᓚᐅᖅᓯᒪᔪᑦ. ᐃᒻᒥᒃᑰᖅᑐᑦ 

ᕿᒥᕐᕈᓇᕐᓂᖏᑦ ᖃᐅᔨᓴᐃᓂᖏᓪᓗ 

ᖃᕋᓴᐅᔭᒃᑰᖅᑎᑕᐅᓯᒪᔪᑦ ᑐᓴᐅᒪᔾᔪᑏᑦ 

ᐊᐅᓚᔾᔪᑎᖏᑦ, ᐊᒻᒪᓗ ᑖᒃᑯᐊ ᑳᓐᑐᕌᒃᑦ−ᓴᐃᑦ 

ᒪᑐᓚᐅᖅᓯᒪᓪᓗᑎᒃ ᔪᓚᐃ 22, 2019−ᒥ. ᓇᓪᓕᐊᒃ 

ᑎᒥᐅᔪᖅ ᑖᔅᓱᒥᖓ ᑳᓐᑐᕌᒃᑦᑖᓚᐅᖅᐸᑦ? ᐊᒻᒪ 

ᑭᖑᓪᓕᖅᐹᖅᓯᐅᑎᓂᒃ ᐅᓂᒃᑳᓂᒃ 

ᑐᓐᓂᖅᑯᑕᐅᓯᒪᓕᖅᐱᓰ ᐱᓕᕆᕕᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ 

ᑭᐅᖅᑰᖅᑲᐅᔭᕋᓗᐊᕋ ᒑᑕᑦ ᕼᐆᒃ ᑖᒃᑯᐊ 

ᑳᓐᑐᕌᒃᑦᑖᖅᑎᑕᐅᓚᐅᖅᑐᑦ. ᐊᒻᒪᓗ ᐅᑭᐊᒃᓵᖅ 

ᐅᓂᒃᑳᓂᒃ ᓴᖅᑭᑦᑎᓛᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᑭᐅᒃᑲᓐᓂᕈᓐᓇᕋᕕᖓ. ᑖᓐᓇ ᒑᓐᓄᑦ ᒍᕉᑉ ᑕᒫᓂ 

ᓄᓇᕘᒥᐅᑕᐅᕚ ᐅᕝᕙᓘᓐᓃᑦ 

ᓄᓇᕘᒥᐅᑕᐅᓐᖏᑦᑐᑦ ᑖᒃᑯᐊ? ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

  

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ,  

ᐃᒃᓯᕙᐅᑖᖅ. ᓄᓇᕘᒥᐅᑕᐅᓐᖏᑦᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕ (ᑐᓵᔨᑎᒍᑦ): ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᕐᓕ ᑭᐅᓚᐅᖅᐸᑦ ᐱᓕᕝᕕᓯ ᐅᓂᒃᑳᑉ ᒥᒃᓵᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᓂᒃᑳᖅ 

ᐱᔭᕇᖅᐸᑦ ᑭᐅᓕᓛᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ. ᑐᒡᓕᕆᓕᖅᑕᖓᓂ ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᑲᐃᓐᓇᕈᒪᒐᒪ ᐅᖃᐅᓯᕆᔭᐃᑦ 

ᖁᐱᕐᕆᑕᐅᓂᓕᕆᓂᖅ. ᑕᐃᒪ 

ᐃᖅᑲᓇᐃᔭᖅᑎᐅᓂᑰᓪᓗᖓ ᖃᐅᔨᒪᒐᒃᑯ 

ᐊᔾᔨᒌᖏᑦᑐᓂᒃ ᐃᓯᖅᑕᐅᔾᔭᐃᓕᔾᔪᑎᖃᕐᒪᑕ 

ᑕᐃᒪᐃᑦᑕᐃᓕᔾᔪᑎᓂᒃ. ᑕᒪᒃᑯᐊᓗ ᐃᑭᐊᖅᑭᕖᑦ 

ᓄᖅᑲᖅᑎᑕᐅᓗᑎᒃ, ᑖᒃᑯᐊᓗ ᑎᑎᖅᑲᑦ 

ᐊᔪᕐᓇᖅᑐᒻᒪᕆᐅᒻᒪᑦ, ᐃᒪᓐᓇ 

ᐃᓯᖅᑕᐅᓇᓱᑦᑎᓪᓗᒋᑦ ᖃᕆᑕᐅᔭᐃᑦ. ᐃᒪᓐᓇ 

ᐱᔪᓐᓇᐅᑎᖃᓐᖏᑎᓪᓗᒋᑦ ᐋᖅᑭᓱᖅᓯᒪᑎᓐᓇᒋᓪᓗ. 

ᐊᐱᕆᔪᖓ ᖃᓄᓪᓚᑦᑖᕐᖑᓇ ᑕᒪᐃᑕᐅᔪᕕᓂᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᖓᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓ, ᖃᓄᖅ 

ᐃᓯᖅᑕᐅᓂᖅ, ᑕᐃᒪ ᖃᐅᔨᒃᑲᐃᒐᔭᖅᑐᖅ ᖃᓄᖅ 

ᐃᓯᖅᑕᐅᒃᑲᓐᓂᕈᓐᓇᕋᔭᕐᒪᖔᑦ, 

ᖃᐅᔨᔾᔪᑕᐅᔪᓐᓇᕐᒪᑦ. ᓇᐃᓈᕐᓗᒍ ᐃᒃᓯᕙᐅᑖᖅ, 

ᐃᖅᑲᓇᐃᔭᖅᑎᖃᕋᑦᑕ ᑕᐃᒫᒃ ᐊᓯᐊᓂ  

ᐃᓯᖅᑎᕆᓪᓗᒋᑦ ᑕᐃᒫᒃ ᖁᐱᕐᕆᑕᐅᔪᓂᒃ 

ᑕᕝᕗᖓᑐᐊᖅ ᐅᖃᐅᓯᕆᓂᐊᕋᒃᑯᒃ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᓐᓇ ᐃᖅᑲᓇᐃᔭᖅᑎ ᐱᔪᓐᓇᐅᑎᖃᕐᓂᕐᒪᖅᑲᐃ 

ᐊᔾᔨᐅᖏᑦᑐᒥᑦ ᑕᐃᒪᐃᑦᑐᕐᓇᖅᑎᑕᐅᓪᓗᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐋᒃᑲ 

ᐃᒃᓯᕙᐅᑖᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᕐᓗᒐ ᐅᑎᕐᕕᒋᓗᒍ ᑳᓐᑐᕌᖃᖅᑎᑦᑎᓂᕐᒧᑦ. 

ᒥᓂᔅᑕ ᐅᖃᖅᑲᐅᕐᒪᑦ 22−ᖑᒻᒪᑕᒎᖅ 

ᖃᕋᓴᐅᔭᓕᕆᔩᑦ ᐃᓂᐅᔪᓂᒃ ᒫᓐᓇ ᑳᓐᑐᕌᒃᑰᖅᑐᑦ. 

ᑕᕝᕙᓂ 81 ᐃᓂᐅᔪᓂᒃ ᖃᔅᓯᓂᒃ ᐃᓐᓄᐃᓯᒪᕕᑦ 

ᐃᖅᑲᓇᐃᔭᖅᑎᓪᓚᑖᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᖓᑦ 81−ᓂᒃ 

ᐃᓂᐅᔪᓂᒃ, 51 ᐃᖅᑲᓇᐃᔭᐃᓐᓇᖅᑐᑦ, 31 

ᐃᓄᖃᓐᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᑲᓐᓂᕋᐅᓇ, ᑕᐃᒃᑯᐊ 22 

ᑳᓐᑐᕌᒃᑦ−ᒃᑰᖅᑎᑕᐅᔪᑦ ᑕᐃᒫᒃ ᐊᒥᓲᓛᖑᕙᖅᑲᐃ 

ᑳᓐᑐᕌᒃᑦ−ᑕᐅᓯᒪᔪᓂᒃ ᐅᕝᕙᓘᓐᓃᑦ 

ᖃᔅᓰᓐᓇᕈᕆᐊᖅᓯᒪᕙᑦ ᐊᕐᕌᒍᒃᑲᓂᕐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐᐅᓇ, 

ᑕᐃᒫᒃ ᐱᑐᖃᕐᓂᒃ ᑕᒫᓂ 40−ᖏᓐᓃᓚᐅᖅᓯᒪᔪᑦ 

ᐊᕐᕌᒎᓯᒪᔪᓂᒃ 2017-2018 40−ᓚᐅᖅᑰᖅᓯᒪᖕᒪᑕ. 

2018-2019 ᐅᓄᓐᖓᕆᐊᓚᐅᖅᑐᑦ 34−ᒧᑦ. ᒫᓐᓇ 

ᐊᕐᕌᒍᒥ 29−ᖑᓕᖅᑐᑦ. ᑕᐃᒪ ᐅᖃᖅᑲᐅᔪᖅ ᑖᒃᑯᐊ 

ᑲᔅᓰᓐᓇᕈᖅᐸᓪᓕᐊᖕᒪᑕ ᓈᓴᐅᑏᑦ. ᑕᐃᒫᒃ 

ᐊᑉᐸᖅᐸᓪᓕᐊᖏᓐᓇᖁᔭᕋᓗᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᑲᓐᓂᕋᓕ, ᑖᒃᑯᐊ ᑳᓐᑐᕌᒃᑦ−ᖃᖅᑎᐅᔪᐃᑦ 

ᐊᑭᖃᓐᖏᑦᑐᒥᒃ ᐃᓪᓗᖃᖅᑎᑕᐅᕚᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᖓᓕᕋ ᑭᐅᑎᒃᑯᒃᑯ 

ᑖᒃᑯᓄᖓ ᐃᖅᑲᓇᐃᔭᖅᑐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᕼᐊᕆ. 

 

ᕼᐊᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐃᓚᖏᓐᓂ ᐱᑕᖃᖅᑎᑦᑎᖃᑦᑕᖅᑐᒍᑦ 

ᐃᖅᑲᓇᐃᔭᖅᑏᑦ ᐃᒡᓗᖃᖅᑎᑕᐅᓂᖏᓐᓄᑦ, 

ᖃᕋᓴᐅᔭᓕᕆᓂᕐᒧᑦ ᑳᓐᑐᕌᒃᑦ−ᖃᖅᑐᓄᑦ, ᐃᓛᓐᓂᑦ 

ᐃᒡᓗᖃᑎᒌᒃᑐᓂᒃ ᐃᓚᖏᓪᓗ ᐋᒃᑲ. 

ᐊᑭᑭᓐᓂᖅᓴᐅᖕᒪᑦ ᐅᕙᑦᑎᓄᑦ ᐃᒡᓗᖃᖅᑎᑦᑎᓂᕐᒧᑦ, 

ᐃᒪᓐᓇ ᑐᔪᕐᒥᕕᖕᓃᑎᓐᓇᓱᒡᓗᒋᑦ ᑕᒪᐅᓐᖓᕌᖓᑕ 

ᐃᖅᑲᓇᐃᔭᖅᑏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᑳᓐᑐᕌᖃᖅᑐᑦ ᐊᑭᖃᓐᖏᑦᑐᒥᒃ 

ᐃᒡᓗᖃᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑭᖃᓐᖏᓐᓂᕋᕈᓐᓇᖅᑕᐃᑦ ᑭᓯᐊᓂ ᑳᓐᑐᕌᒃᑦ−ᒥ 

ᐱᓕᕆᐊᖓᑕ ᐃᓚᒋᒻᒪᒍ ᑳᓐᑐᕌᒃᑦ−ᑎᒍᑦ. ᑕᐃᒪ 

ᐃᓪᓗᖃᖅᑎᒃᑯᑎᒍᑦ ᑕᐃᒫᒃ ᑳᓐᑐᕌᒃᑦ−ᒧᑦ 

ᐊᑭᓖᖏᓂᖅᓴᓂᐅᖃᑦᑕᓲᖑᒐᑦᑕ. ᑕᐃᒪᓕ 

ᐃᒡᓗᖃᖅᑎᖏᒃᑯᑦᑎᒍᑦ ᑕᐃᒪ 

ᐊᑭᓖᑎᖃᑦᑕᕋᔭᕋᑦᑎᒍᑦ, ᑳᓐᑐᕌᒃᑦ−ᑉ 

ᐃᓗᐊᓂᐅᖃᓯᐅᑎᒐᔭᕐᒪᑦ. ᑕᐃᒫᒃ ᑕᕝᕘᓇ 

ᑐᑭᓯᖅᑰᕐᒪᑦ ᓇᑭᓐᖔᕋᓱᖕᒪᖔᕐᒪ. ᑳᓐᑐᕌᒃᑦ−ᒃᑯᑦ 

ᐊᑭᓖᓗᑎᒃ ᐅᕝᕙᓘᓐᓃᑦ ᐃᒡᓗᖃᖅᑎᓪᓗᒋᑦ, ᑖᓐᓇ 

ᑳᓐᑐᕌᒃᑦ−ᑉ ᐊᑭᖓ ᐊᒃᐸᕆᐊᖃᑦᑕᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᒃᑲᓐᓂᕋ, ᐃᒡᓗᓕᕆᔨᕐᔪᐊᑯᓐᓂᑦ 

ᐱᖁᑎᒋᔭᐅᕙᑦ ᐅᕝᕙᓘᓐᓂᑦ ᐊᑐᖅᑐᐊᖅᑕᐅᕙᑦ, 

ᓄᓇᕗᑦ ᓴᓇᔪᓕᕆᔨᒃᑯᓪᓘᓐᓃᑦ ᐱᔨᑦᑎᖅᑎᒃᑯᑦ 

ᓇᖕᒥᓂᖅ ᕿᓂᖃᑦᑕᖅᐸᑦ ᐃᒡᓗᒃᓴᖏᓐᓄ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᖄ ᒥᔅᑕ ᕙᐅᓪᑉ 

ᑭᐅᑎᑦᑐᓐᓇᖅᑕᕋ ᑖᔅᓱᒥᖓ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕙᐅᓪᑉ. 

 

ᕕᐅᓪᔅ (ᑐᓵᔨᑎᑦ): ᖁᔭᓐᓇᒦᒃ, ᖁᔭᓐᓇᒦᒡᓗ 

ᒪᓕᒐᓕᐅᖅᑎ. 6-ᓄᑦ ᐊᔾᔨᒌᓐᖏᑦᑐᓄᑦ 

ᑳᓐᑐᕌᒃᑦ−ᓄᑦ ᖃᕋᐅᓴᔭᓕᕆᔨᒃᑯᑦ ᓇᓂᓯᓚᐅᕐᒪᑕ 

ᐃᒡᓗᓂᒃ ᑕᐃᒪ ᑮᓇᐅᔭᖅᑐᕐᓂᖓ ᑳᓐᑐᕌᒃᑦ 

ᒥᒃᖠᒋᐊᕋᓱᒡᓗᒍ ᒥᓂᔅᑕ ᑕᐃᒪ ᐅᖃᖅᑲᐅᖕᒪᑦ 

ᑕᐃᒪᓕ ᐊᑭᑐᔪᒃᑲᓐᓂᒻᒪᕆᐅᒐᔭᓚᐅᕐᒪᑦ 

ᓇᖕᒥᓂᕆᔭᐅᔪᑎᒎᕈᑦᑕ ᐊᑭᑭᓐᓂᖅᓴᐅᔪᒪᖕᒪᑕ  

ᒐᕙᒪᒃᑯᑦ ᐱᑕᖃᖅᑎᑦᑎᒃᐸᑕ ᐃᒡᓗᓂᒃ ᑖᒃᑯᓄᖓ 

ᐊᒻᒪᓗ ᑳᓐᑐᕌᒃᑦ ᐊᑭᒋᓚᐅᖅᑕᖓᓂ 

ᐃᓚᓐᖓᐅᑎᓗᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑐᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᑦᑎᐊᓐᖏᓚᕋᓗᑭᐊᖅ 6 ᑳᓐᑐᕌᒃᑦ− 

ᐃᒡᓗᖃᖅᑎᑕᐅᖕᒪᑕ ᐃᒡᓗᖁᑎᒋᔭᐅᕙᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐅᕝᕙᓘᓐᓃᑦ ᓄᓇᓕᖕᓂᑦ 

ᒐᕙᒪᒃᑯᓐᓄᑦ ᐱᔨᑦᑎᖅᑎᒃᑯᓐᓂ ᓇᖕᒥᓂᖅ 

ᕿᓂᖃᑦᑕᖅᐸᑦ ᐃᒡᓗᓴᖏᓐᓂᒃ? ᖁᔭᓐᓇᒦᒃ, 

ᐃᒃᓯᕙᑕᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒻᒪᖄ ᒥᓂᔅᑕ ᒥᔅᑕ 

ᕙᐅᓪᑉ ᑐᑭᓯᓇᖅᓯᑎᒋᐊᕈᓐᓇᖅᑕᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕙᐅᓪᑉ. 

 

ᕙᐅᓪᑉ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 

ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᖅᑎᖏᑦ 

ᖃᕋᓴᐅᔭᓕᕆᔨᐅᑉ ᓇᓂᓯᓯᒪᖕᒪᑕ ᐃᒡᓗᓂᒃ. 

ᐃᒡᓗᓕᕆᔨᕐᔪᐊᒃᑯᓐᓅᓚᐅᕆᓪᓗᑎᒃ 

ᐃᑲᔪᖅᑕᐅᔪᒪᓪᓗᓂ ᑕᒪᒃᑯᐊ ᒪᓕᒐᖏᑦ 

ᒪᓕᒐᕋᓛᖏᓪᓗ ᒪᓕᒃᑲᓗᐊᕐᒪᒋᑦ 

ᐃᒡᓗᖃᖅᑎᑦᑎᓂᕐᒧᑦ. ᑖᓐᓇ 

ᐊᑦᑐᖅᓯᓯᒪᓐᖏᑦᑎᐊᖅᑐᖅ ᐃᖅᑲᓇᐃᔭᖅᑎᓂᒃ 

ᐃᒡᓗᓂ ᐊᑑᓂᖓᑦᑎᐊᒻᒪᕆᑦᑐᓂ ᑳᓐᑐᕌᒃᑦ 

ᑖᒃᑯᓄᖓ ᐅᑎᖅᑎᓛᕆᓪᓗᒋᓪᓗ ᑖᓐᓇ ᑳᓐᑐᕌᒃᑦ 

ᐃᓱᓕᑉᐸᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᒃ ᒥᔅᑕ ᕙᐅᓪᑉ. ᑐᓴᕈᒥᓇᖅᑐᖅ ᑖᒃᑯᐊ 

ᐊᖏᖃᑎᒌᖕᓂᒃᑯᑦ ᐃᖅᑲᓇᐃᔭᖅᑎᑦᑎᓂᖅ 

ᐊᐱᖅᑯᑎᒐ ᓯᕗᓪᓕᖅᐹᖅ. ᖃᓄ ᐱᑐᖃᐅᑎᒋᖕᒪᑦ 

ᑖᓐᓇ ᐊᖏᖃᑎᒌᒍᑎᐅᖏᓐᓇᖅᑐᖅ? ᐊᒻᒪᓗ 

ᖃᔅᓯᐊᖅᑎᖅᓱᒍ ᓴᖅᑭᔮᖅᑎᑕᐅᖃᑦᑕᖅᓯᒪᕙ 

ᐊᑭᑦᑐᕋᐅᑕᐅᖁᔭᐅᓪᓗᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅᑕ ᕙᐅᓪᑉ 

ᑭᐅᑎᑦᑐᓐᓇᕈᕕᐅᒃ ᐊᐱᖅᑯᒻᒧᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕙᐅᓪᑉ. 

 

ᕙᐅᓪᑉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒪᓕᒐᓕᐅᖅᑎ. ᑖᓐᓇ ᐊᖏᖃᑎᒌᒍᑦ 

ᑳᓐᑐᕌᒃᑦ−ᑖᕈᒪᔪᖅ ᑐᑭᓯᕋᕈᑕᐅᓚᐅᖅᑐᖅ 2013-ᒥ 

ᓄᑖᓐᖑᖅᑎᑕᐅᓚᐅᖅᑐᖅ ᐊᕐᕌᓂ, ᐊᕐᕌᒍᓄᑦ 

ᑎᓴᒪᓄᑦ ᐊᖏᖃᑎᒌᒍᑎ ᐱᖓᓱᓂᒃ ᐊᕐᕌᒍᓂᒃ 

ᐃᓚᒋᐊᖅᑕᐅᓪᓗᓂ ᒫᓐᓇᓕ ᐊᖏᑲᑎᒌᒍᑕᐅᔪᖅ 

ᐊᕐᕌᓂ ᐊᒃᑑᕝᕙ ᒪᑐᓚᐅᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑐᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᒋᐊᕐᓗᖓ ᖃᓄᖅ ᐊᑯᓂᐅᑎᒋᒐᔪᒃᐸ ᑖᒃᑯᐊ 

ᓇᓕᐊᑐᐃᓐᓇᖅ ᑳᓐᑐᕌᒃᑦ−ᖃᐅᖅᑐᑦ ᓄᓇᓕᖕᓂ 

ᒐᕙᒪᒃᑯᓐᓂ ᐱᔨᑦᑎᖅᑎᓪᓗᒋᑦ ᑕᖅᑭᓂᒃ 6 ᑕᒪᐅᖓ 

ᐅᕝᕙᓘᓐᓃᑦ ᐊᕐᕌᒍᓂᒃ ᖃᔅᓯᓂᒃ 

ᑕᒪᐅᓐᖓᖃᑦᑕᖅᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑕ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᔅᑕ ᕙᐅᓪᑉ 

ᑭᐅᑐᐃᓐᓇᕈᒪᓐᖏᒃᑲᓗᐊᖅᑕᕋ ᑭᓯᐊᓂ 

ᐱᑦᑎᐊᖅᑐᒻᒪᕆᐅᖕᒪᑦ ᐃᓗᓕᑯᓘᔭᖏᓐᓂᒃ 

ᑭᐅᔪᓐᓇᖁᒍᕕᐅᒃ. ᒥᔅᑕ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕙᐅᓪᑉ. 

 

ᕙᐅᓪᑉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑳᓐᑐᕌᒃᑦ−ᖃᖅᑎᐅᔪᑦ ᐅᕙᑦᑎᓐᓂ ᑳᓐᑐᕌᒃᑦ−ᒥ 

ᓄᑖᓐᖑᖅᑕᐅᖃᑦᕆᐊᓖᑦ ᑖᒃᑯᐊ ᖃᐅᔨᒪᓂᕆᔭᖏᑦ 

ᓇᓂᔭᕐᓂᖏᑦᑑᒻᒪᑕ ᐊᒻᒪᓗ ᐊᔪᕐᓇᑲᓴᖕᒪᑕ 

ᐱᔪᒥᓇᖅᑎᑕᐅᓂᖏᓐᓂᒃ ᑖᒃᑯᐊ ᖃᐅᔨᒪᑦᑎᐊᕐᒪᑕ 

ᑭᓯᐊᓂ ᖃᕋᓴᐅᔭᖅᑐᓂ ᐱᔭᕆᐊᖃᑦᑕᖅᑎᓂᓪᓗ.  

ᑕᐃᒪ ᐊᔾᔨᒋᓐᖏᑕᖓᓂᒃ ᑳᓐᑐᕌᒃᑖᕈᓐᓇᕐᓂᐊᕋᑦᑕ 

ᑕᐃᒫᑦᑕᐃᓐᓇᖅ ᐱᓕᕆᓐᖏᒃᑲᓗᐊᖅᑐᑎᒃ ᑭᓯᐊᓂ 

ᐱᑕᖃᖅᑎᑦᑎᔪᑦ ᐱᑦᑎᕋᕐᓂᕐᒥᒃ ᐊᔾᔨᒌᓐᖏᑦᑐᓄᑦ 

ᐱᓕᕆᕖᑦ ᐊᒻᒪᓗ ᖃᕋᓴᐅᔭᓕᕆᔨᑦᑎᓐᓄᑦ. 

 

ᑕᐃᒪ ᐊᑕᐅᓯᕐᒨᓐᖏᑦᑐᖅ ᑳᓐᑐᕌᒧᑦ 

ᐋᕐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᐱᓕᕆᑐᐃᓐᓇᐃᖅᑐᑦ ᐊᒻᒪᓗ ᖃᐅᔨᒪᓂᖓ 

ᐊᑑᑎᖃᑐᐃᓐᓇᖅᑐᖅ ᒪᓕᒐᓕᕆᔨᒃᑯᓐᓄ ᑖᒃᑯᐊ 

ᖃᓕᕇᓕᕈᓐᓇᕐᒪᑎᒃ ᑖᓐᓇᓗ ᓄᓇᑦᑎᓐᓂ 

ᖃᐅᔨᒪᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓚᐃᑦᓯᑐᓐ. 

 

ᓚᐃᑦᓯᑐᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓯᒃᕙᐅᑕᖅ. 

ᐊᐱᖅᑯᑎᒃᑲᓐᓂᕋᓕ ᖃᓄᖅ ᐊᑯᓂᐅᑎᒋᓛᖑᔪᖅ 

ᑳᓐᑐᕌᒃᑦ−ᓄᑦ ᖃᓄᖅ ᐊᑯᓂᐅᑎᒋᔪᓂᓪᓘᓐᓃᑦ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓂ 

ᐃᖅᑲᓇᐃᔭᓕᖅᐱᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓴᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐃᓗᓕᑯᓘᔭᖏᓐᓂ 

ᐱᓯᒪᓐᖏᓐᓇᒪ, ᓇᓕᐊ ᑳᓐᑐᕌᒃᖃᖅᑐᖅ ᖃᓄᖅ 

ᐊᑯᓂᐅᑎᒋᔪᒥᒃ ᐱᓯᒪᓐᖏᓐᓇᒃᑭᑦ 

ᐃᓗᓕᑯᓘᔭᖏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒃᑲ 

ᒪᓕᒡᓗᒋᑦ. ᑐᒡᓕᐊᓂ ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᓇᐃᑦᑐᖅ ᐊᐱᖅᑯᑎ. 

ᑕᕝᕙᐅᓂᐊᓕᖅᑐᓂᒃ ᓯᕗᓪᓕᐅᑎᑕᖏᑦᑕ 

ᐱᓕᕆᔨᖏᑦ 2019 2017-18 ᑲᔪᓰᓐᓇᕈᒪᓪᓗᑕ 

ᑐᓴᐅᒪᖃᑦᑕᐅᑎᓂᕐᒧᑦ ᑐᑭᒧᐊᒍᑎᒃᓴᐃᑦ ᑕᐃᒪ 

ᒪᓕᒐᓕᐅᖅᑕᐅᖃᑕᐅᓚᐅᖅᓯᒪᓐᖏᓐᓇᒪ ᑕᐃᔅᓱᒪᓂ 

ᖃᐅᔨᒪᓐᖏᓐᓇᒪ ᑮᓇᐅᔭᖃᖅᑎᑦᑎᓂᕐᒧᑦ  

ᐊᖏᖃᑎᒌᒍᑎᓂᒃ. ᐃᓱᒪᑐᐃᓐᓇᖅᑐᖓ 

ᑳᓐᑐᕌᒃᑦ−ᑕᐅᓃᑦ ᑐᒃᓯᕋᐅᑎᓂᒃ 

ᐃᓕᓯᔪᖃᖅᑐᒃᓴᐅᓂᕐᒪᑦ. ᖃᓄᖅᑑᖃᑎᒌᖕᓂᕐᒥᓪᓗ 

ᐊᒻᒪᓗ ᑐᑭᒧᐊᒍᑎᓂᒃ ᐱᓕᕆᖃᑎᒌᖕᓂᖅ 

ᐱᕈᖅᐸᓪᓕᐊᓚᐅᖅᑐᒃᓴᐅᕗᖅ. 

 

ᓄᓇᕗᑦ ᐱᓕᕆᕝᕕᐅᑉ 2020-18, 2020-2021 

ᐱᔭᒃᓴᑦ ᐃᓅᑉ ᐸᕐᓇᐅᑎᖏᑦ ᐱᓕᕆᕝᕕᒍᑦ 

ᐱᓕᕆᖃᑎᖃᑦᑎᐊᓚᐅᕐᓂᖅ ᐅᖄᓚᐅᓯᕆᔨᒃᑯᓪᓗ 

ᑕᐃᒃᑯᐊ ᐊᑐᖅᑕᐅᑦᑎᐊᒃᑲᓐᓂᖁᓪᓗᒋᑦ ᓄᓇᕗᒻᒥ 

ᐃᑲᔫᑎᒃᓴᓂᒃ 25-ᓂᒃ ᓄᓇᕗᑦ ᑎᐊᓕᓵᑦ-ᑯᓐᓂ 

ᑖᒃᑯᐊ ᓱᒃᑲᓂᖅᓴᒥᒃ ᐃᑭᐊᕐᕆᕕᖃᖅᑎᑦᑎᓪᓗᑎᑦ. 

ᖃᓄᐃᒻᒪᓄᑯᐊ ᕿᓂᖅ, ᕿᓂᖅ 

ᐃᓱᒪᒃᓴᖅᓯᐅᕈᑕᐅᕙᑦ ᑖᒃᑯᐊ ᓄᐊᔅᕕᔅᑎᐅᓪ-ᑯᑦ 

ᓂᕈᐊᖅᑕᐅᓚᐅᓐᖏᑎᓪᓗᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓴᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᒃᑯᑦ 

ᐱᐅᓂᖅᐹᒥᒃ ᕿᓂᓲᖑᖕᒪᑕ. ᑕᐃᒃᑯᐊ 

ᑕᑯᓇᒃᑕᐅᖃᑕᐅᓚᐅᕐᒥᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᕙᓃᑦᑐᒍᑦ 

ᑐᓴᐅᒪᔾᔪᑎᓂᒃ ᐊᒻᒪᓗ ᖃᕋᓴᐅᔭᓕᕆᓂᕐᒧᑦ. ᒥᔅᑕ 

ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᖃᐅᓯᒃᓴᖃᕋᒪ ᑖᒃᑯᐊ ᐊᕐᕌᒍᓄᑦ ᐊᒻᒪᓗ 

ᑐᒃᓯᕋᕈᒪᔪᖓ ᐱᓕᕆᕝᕕᖕᒥ 

ᐱᖃᓯᐅᔾᔨᖃᑦᑕᖁᓕᕐᓗᒋᑦ ᑖᒃᑯᓄᖓ 

ᖃᐅᔨᒪᔾᔪᑎᓂᒃ ᐃᓚᒋᐊᕈᑎᖃᕌᖓᑕ ᐱᔭᒃᓴᐃᑦ 

ᐸᕐᓇᐅᑎᖏᓐᓄᑦ ᐱᖃᓯᐅᔾᔨᖃᑦᑕᕈᓐᓇᕐᒪᖔᑖ 

ᖃᕋᓴᐅᔭᐃᑦ ᐃᓯᖅᑕᐅᔾᔭᐃᒃᑯᑎᖏᓐᓄᑦ 

ᐱᓗᐊᖅᑐᒥᒃ. ᑐᓴᐅᒪᔾᔪᑎᒥᒃ ᒪᑐᒧᖓ ᒥᔅᑕ 

ᓚᐃᑦᓯᑑᓐ ᐊᐱᖅᑯᑎᖓ 

ᐃᓯᖅᑕᐅᖃᑦᑕᓐᖏᒃᑲᓗᐊᕐᒪᖔᑖ ᖃᖓᒃᑯᑦ ᖃᓄᕐᓗ  

ᖃᔅᓯᐊᖅᑎᖅᑐᑎᒃ ᐃᓯᖅᑕᐅᓇᓱᒃᓯᒪᕙᑦ 

ᖃᔅᓯᐊᖅᑎᖅᑐᑎᒃᑭᐊᖅ ᐃᓯᖅᑕᐅᓂᑰᕙᑦ? ᑕᒫᓂ 

ᐊᕐᕌᒎᓂᐊᖅᑐᒥᒃ ᐊᒡᒋᖅᑐᑦ ᓈᒻᒪᒃᑲᔭᖅᑰᕐᒪᑦ 

ᑕᐃᒪᐃᑦᑐᓄᑦ ᑕᑯᓐᓈᒐᖃᒃᑲᓐᓂᓕᕐᓗᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓴᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑕᕝᕙ 

ᐃᓚᒋᔭᖓᑦ ᓂᓪᓕᐊᔾᔪᑎᒋᔪᓐᓇᖅᑕᕗᑦ. ᐅᕙᒍᑦ 

ᖃᐅᔨᒋᐊᒃᑲᓐᓂᕋᓱᒡᓗᑕ ᐃᓗᓕᖏᓐᓂᒃ. ᑖᒃᑯᐊ, 

ᑖᓐᓇ ᒪᓕᒐᓕᐅᖅᑎ ᑭᓱᓂᒃ ᑕᑯᒐᓱᐊᕐᒪᖔᑦ 

ᑕᕝᕘᓇ ᐅᖃᑲᑎᒋᒃᑲᓐᓂᕈᒪᔭᕋᓗᐊᕗᑦ. ᐊᒻᒪ 

ᐅᖃᑐᐃᓐᓇᕆᐊᒃᓴᖏᓛᒃ ᐱᔭᕆᐊᑐᖕᒪᑦ.  

ᐅᖃᐅᓯᕆᒃᑲᓐᓂᕈᓐᓇᖅᑕᕗᑦ ᑖᓐᓇ 

ᖃᐅᔨᒋᐊᒃᑲᓂᕐᓗᒍ ᑕᐃᒫᑐᐃᓐᓇᖅ. 

ᑐᕌᒐᕇᓐᓇᖅᓯᒪᒐᒃᑯᐃᓛᒃ ᐊᑑᑎᖃᖅᑐᓂᒃ 

ᑐᑭᓯᒃᑲᓐᓂᕈᑎᒃᓴᓂᒃ ᑐᓂᓯᒍᒪᐃᓐᓇᓲᖑᒐᒪ 

ᐃᓱᒪᓕᐅᖃᑦᑕᕐᓂᐊᕋᔅᓯ ᑐᑭᓯᐅᒪᑦᑎᐊᕐᓗᓯ. 

ᐅᖃᖃᑎᒌᒋᐊᖃᖅᐸᓪᓚᐃᔪᒍᑦ ᑕᐃᒫᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᑦᑐᒍᑦ ᖃᕋᓴᐅᔭᓕᕆᓂᕐᒥ ᐊᐅᓚᑦᑎᔾᔪᑎᓂᒃ 

ᐊᒻᒪᓗ ᖃᕋᓴᐅᔭᓕᕆᔾᔪᑏᑦ. ᑲᑎᑦᑐᒋᑦ 

ᓂᕈᐊᖅᑕᐅᒋᐊᓖᑦ $38,761,000. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ 7, 

J7-ᒨᖅᑯᒍᑦ, ᐱᖁᑎᕐᔪᐊᑦ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᐱᖅᑯᑎᒃᑲ ᐃᓪᓗᓕᐅᕐᓂᐊᕐᓗᓂ ᐱᔪᓐᓇᐅᑏᑦ, 

ᑐᔅᓯᕋᐅᑏᑦ. ᐊᐱᖅᑯᑎᒋᓂᐊᕋᒃᑭᑦ. 

ᐱᒋᐊᖅᑳᕈᑎᖃᕐᓗᖓᖃᐃ ᓄᓇᓕᓐᓂ 

ᒐᕙᒪᒃᑯᓂᒃᑯᑦ ᐱᔨᑦᑎᕋᖅᑎᒃᑯᑦ 

ᐃᓪᓗᓕᐅᕐᓂᐊᖅᑐᓄᑦ ᐱᔪᓐᓇᐅᑎᑖᕐᕕᒻᒥ ᖃᖓ 

ᐊᓪᓚᕝᕕᓕᐅᕐᓂᕋᔅᓯ ᐊᑭᖃᒃᑲᓐᓂᖅᑎᑦᑎᔪᓂᒃ 

ᐃᓪᓗᓕᐅᕋᓱᑦᑐᓂᒃ ᓄᓇᕘᒥ? ᖁᔭᓐᓇᒦᒃ, 

ᐃᔅᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᓯᑏᕝᕙ 2018-

ᖑᑎᓪᓗᒍ ᐱᒋᐊᔪᔪᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓇᓗᓇᐃᖅᑐᐃᒍᓐᓇᖅᑮᑦ ᖃᓄᖅ ᐊᑯᓂ 

ᑐᔅᓯᕋᐅᑎᓕᐅᕋᓱᓐᓂᐅᓲᖑᒻᒪᑦ ᐱᔪᓐᓇᐅᑎᑖᕋᓱᑦᑐᓂ 

ᐃᓪᓗᓕᐅᕐᓂᐊᕐᓗᓂ. ᑳᓐᑐᕌᒃᓯᒪᔪᖅ ᐃᓪᓗᓕᐅᖅᑎ 

ᑐᔅᓯᕋᐅᑎᓕᐅᖅᑕᖅᑲᑦ, ᖃᖓ, ᖃᓄᖅ ᐊᑯᓂ 

ᐊᖏᖅᑕᐅᒐᓱᐊᓲᖑᕙ? ᓇᓗᓇᐃᕈᓐᓇᖅᑭᐅᒃ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, ᐊᐱᖅᑯᑦ ᑖᓐᓇ 

ᖁᔭᒋᔭᕋ. ᕿᓚᒥᑯᓘᒍᓐᓇᖅᑐᖅ. ᒪᓕᑐᐃᓐᓇᕐᒥᔪᖅ 

ᖃᓄᐃᑦᑐᒥᒃ ᐃᓪᓗᓕᐅᒻᒪᖔᖅ ᒪᓕᑦᑐᒍ 

ᐱᔭᕆᐊᑐᓂᖓ ᐱᔭᕆᐊᑭᓐᓂᖓ. ᓄᓇᓖᓪᓗ 

ᓄᓇᓕᕆᔨᒃᑯᑦ ᕼᐋᒻᓚᒃᑯᑦ 

ᓄᓇᓕᕆᔨᒃᑯᑎᒎᕆᐊᖃᕋᔭᕐᒥᒻᒪᑦᑕᐅᖅ ᐊᒻᒪ 

ᒪᕐᕉᖅᑲᐃ ᐱᓇᓱᐊᕈᓯᐅᒍᓐᓇᒻᒪᕆᑦᑑᒃ ᐊᒻᒪ 

ᐊᑯᓂᐅᓂᖅᓴᐅᓗᓂ ᑎᓴᒪᑦ ᐱᓇᓱᐊᕈᓰᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓛᒃ 

ᐃᓗᓕᖏᓐᓂᒃ 

ᓇᓗᓇᐃᖅᑐᐃᖁᔨᓗᐊᔾᔮᓐᖏᒃᑲᓗᐊᖅᑐᖓ. 

ᐆᑦᑐᓚᐅᕐᓚᖓᐃ. ᒥᓂᔅᑕ ᑐᑭᓯᑎᑦᑎᒋᐊᕈᓐᓇᖅᑳ 

ᖃᑦᑎᑦ ᑐᔅᓯᕋᐅᑏᑦ ᐃᓕᔅᓯ 

ᐊᓪᓚᕝᕕᖓᓅᖅᐸᒻᒪᖔᑕ? ᐊᒻᒪ ᐅᓪᓗᒥᒧᑦ 

ᖃᑦᑎᓂᒃ ᐊᖏᖅᓯᒪᓕᖅᑭᓯ ᑐᔅᓯᕋᐅᑎᓂᒃ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᓈᓴᐅᓂᓐᓇ 

ᐱᓯᒪᔭᕋᓗᐊᕋ. ᐊᕙᓃᒻᒪᑦ.  

 

>>ᐃᒡᓚᖅᑐᑦ 

 

ᐃᔅᓯᕙᐅᑖᖅ, ᐊᒥᓱᑲᓪᓚᓐᓂᒃ ᐱᓯᒪᔪᒍᑦ. 

ᓈᓴᐅᓂᓐᓇ ᐱᓯᒪᔭᕋᓗᐊᕋ ᑐᓂᒍᓐᓇᑎᐊᖅᑕᕋ 

ᒪᓕᒐᓕᐅᖅᑎᐅᖃᑎᓐᓄᑦ ᒫᓐᓇᕈᓗᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᓈᓴᐅᑎᖓ ᐅᓇ ᖃᐅᔨᒪᔭᕋᓗᐊᕋ 

ᐅᖃᖅᑕᐅᖁᑐᐃᓐᓇᕋᑖᖅᑕᕋ ᑲᑎᒪᔾᔪᑎᓂᒃ 

ᑎᑎᕋᖅᑕᐅᓂᐊᕐᖔᑦ. 900−ᑲᓴᒻᒪᕇᑦ, 200 

ᐊᖏᖅᑕᒥᓂᐅᓪᓗᑎᒃ ᑐᔅᓯᕋᐅᑏᑦ. 

ᓇᓗᓇᐃᖅᓯᒍᓐᓇᖅᑮᑦ ᖃᑦᑎᑦ ᑮᓇᐅᔭᓂᒃ 

ᐊᕐᕌᒍᑕᒫᑦ ᓴᖅᑭᖅᓯᔪᖃᖅᐸᑉᐸᑦ ᑕᕝᕙᓐᖓᑦ 

ᐊᑭᖃᖅᑎᑦᑎᓂᔅᓯᓐᓂᑦ ᐱᔪᓐᓇᐅᑎᑖᕋᓱᐊᖅᑐᓄᑦ? 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᓐᓇ 

ᓈᓴᐅᑦ ᐱᓯᒪᓐᖏᒻᒥᔭᕋ ᐅᕙᖓ ᓵᖓᓂ ᒫᓐᓇ. 

ᒪᒥᐊᓇᐅᒐᓗᐊᖅ ᐃᔅᓯᕙᐅᑖᖅ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑕᕝᕙᓂ ᑎᑎᕋᖅᓯᒪᔪᓂᒃ ᖃᐃᓯᒪᔭᓐᓂᑦ 

ᑭᐅᔾᔪᑎᖃᖅᑐᑎᒃ ᑲᑎᒪᔨᕋᓛᑦ ᐊᐱᖅᑯᑎᖏᓐᓂᑦ 

ᐅᖃᐅᓯᖃᕋᕕᑦ ᐃᓪᓗᓕᐅᕋᓱᓐᓂᕐᒧᑦ 

ᐱᔪᓐᓇᐅᑎᖏᓐᓂᑦ ᐊᒻᒪ ᐊᑭᖃᖅᑐᑎᒡᒎᖅ. 

$100−ᕌᖅᑐᓂ ᑖᓐᓇ ᐊᑭᓪᓚᕆᖓ, ᐊᑭᑐᐃᓐᓇᖓ. 

ᐊᒻᒪᓗ .01 ᐳᓴᓐ ᐊᑭᖓᑕ ᑳᓐᑐᕌᒃᑦ−ᒥ  

ᐊᑭᖃᒃᑲᓐᓂᕆᓪᓗᓂ. 

 

ᐅᖃᐅᓯᖃᕐᒥᒐᔅᓯᑦᑕᐅᖅ ᓇᒻᒥᓂᖅ ᐊᖏᕐᕋᓖᑦ 

ᑎᑎᕋᐅᔭᖅᑎᓂᒃ ᐃᓪᓗᓕᐅᖅᑕᐅᓂᐊᖅᑐᒧᑦ 

ᑎᑎᕋᐅᔭᖅᑕᐅᓂᖓᓄᑦ 

ᐃᖅᑲᓇᐃᔭᖅᑎᑦᑎᖃᑦᑕᕆᐊᖃᕐᓂᐊᕐᖓᑕᒎᖅ 

ᐱᔭᕆᐊᑐᓂᖓ ᒪᓕᑦᑐᒍ ᐃᓪᓘᑉ. ᐊᑭᖓ 

ᐃᓪᓗᓕᐅᕈᒪᔪᓄᑦ ᑕᐅᓴᒐᓚᐅᒍᓐᓇᖅᑐᖅ 

$10,000−ᓗᐊᕈᓐᓇᒻᒪᕆᑦᑐᖅ. ᑖᒃᑯᐊ 

ᑎᑎᕋᐅᔭᖅᑏᑦ ᖃᓄᐃᑦᑑᓂᐊᕐᓂᖓ ᒪᓕᓪᓗᒋᑦ 

ᐃᓪᓘᑉ. ᐃᓱᒪᒐᒪᓕ ᐃᓪᓗᓕᐅᕋᓱᑦᑐᓂ 

ᐊᑭᑐᔪᕕᔾᔪᐊᕌᓘᔭᕇᕐᖓᑦ ᓄᓇᕗᒻᒥ ᑭᓯᐊᓂ ᐃᓛᒃ 

ᑕᐃᒪᐃᑦᑐᕐᔫᔮᕐᖓᑦ ᑖᒃᑯᐊ ᐱᔪᓐᓇᐅᑏᑦ ᐊᑭᖏᑦ 

ᐃᓚᓕᐅᑎᑐᐃᓐᓇᕐᖓᑕ ᐊᑭᓕᖅᑕᐅᒋᐊᓕᐊᓗᓐᓄᑦ 

ᐊᖏᕐᕋᑖᕈᒪᔫᒐᓗᐊᓄᑦ. ᐃᓱᒪᓚᐅᖅᓯᒪᕕᓰ 

ᓴᓂᕌᒎᕐᕕᖃᕈᓐᓇᕐᒪᖔᑕ 

ᓯᕗᓪᓕᖅᐹᒥᒃᐃᓪᓗᓕᐅᕋᓱᓐᓂᐊᖅᑐᐃᑦ 

ᐊᑭᖃᖅᑎᑕᐅᓐᖏᓪᓗᑎᑦ? ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᓇᒻᒥᓂᖅ ᐊᖏᕐᕋᓖᑦ ᐊᒻᒪ 

ᐃᓪᓗᓕᐅᕐᓂᖅ 10,000-ᒐᓛᓘᕙᓪᓚᐃᖏᑦᑐᓄᑯᐊ 

ᑎᑎᕋᐅᔭᖅᑕᐅᓂᐊᕐᓗᓂ ᐃᓪᓗᔅᓴᓂᒃ. 

ᕿᒥᕐᕈᐊᕈᓐᓇᖅᑕᕋᓗᐊᕗᑦ ᑕᒪᓐᓇ 

ᑲᔪᖏᖅᓴᐃᔾᔪᑎᑕᖃᖃᑦᑕᖅᓯᒪᔪᖅ ᑕᖅᑳᓂ. ᓄᑖᓂᒃ 

ᐃᓪᓗᖃᓚᐅᖅᓯᒪᓐᖏᑦᑐᓂᒃ ᐊᖏᕐᕋᑖᖁᔨᔾᔪᑎᓂᒃ 

ᑖᓐᓇ ᐱᓕᕆᕕᓐᓄᑦ ᐅᖃᐅᓯᕆᓛᖅᑲᕋ. ᑕᐃᒫᒃ 

ᐱᔭᕆᐊᑭᓐᓂᖅᓴᐅᑎᒍᓐᓇᓐᖏᒃᑲᓗᐊᕐᒪᖔᑦᑎᒍᑦ 

ᓯᕗᓪᓕᖅᐹᒥᒃᐃᓪᓗᓕᐅᕐᓂᐅᓴᔪᓄᑦ. ᑖᓐᓇ 

ᐃᓱᒪᒋᔭᔅᓴᑦᑎᐊᕚᓗᒃ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᖅᐳᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐊᓯᐊᓂᑦᑕᐅᖅ ᐃᓱᒪᒋᔭᑦᑎᐊᕚᓗᓐᓂᑦ 

ᑐᓂᓯᒍᒪᒐᓗᐊᕐᒥᔪᖓ. ᐊᑭᖃᓗᐊᕋᔭᓐᖏᑦᑐᑦ 

10,000-ᓴᒐᓛᓗᓐᓂᑦ ᐊᖏᕐᕋᓕᓐᓄᑦ 

ᐱᔪᓐᓇᐅᑎᓄᑦ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

$10,000-ᓛᓗᓐᓂᑦ ᐊᑭᓖᔪᔅᓴᐅᖃᑦᑕᖅᑯᑦ 

ᐱᔪᓐᓇᐅᓕᑎᓕᐅᕋᓱᑦᑐᑎᑦ ᐃᓪᓗᓕᐅᕈᓐᓇᐅᑎᓂᒃ. 

ᐅᖃᕈᓐᓇᕐᒪᕆᑦᑐᖓᖃᐃ ᓄᓇᕗᒻᒥ  

ᐃᓪᓗᓕᕆᕐᔪᐊᒃᑯᑦ 

ᓴᓂᕌᓅᕐᕕᖃᕈᓐᓇᕆᐊᓕᐅᒐᓗᐊᑦ 

ᐊᑭᓖᖃᑦᑕᕆᐊᖃᓐᖏᓪᓗᑎᑦ ᐱᔪᓐᓇᐅᑎᓂᒃ? 

ᑲᒪᓇᖅᑐᒥᒃ ᐊᑭᔪᕐᔪᐊᕌᓘᒌᕐᖓᑦ ᓄᓇᕗᒻᒥ 

ᐃᓪᓗᓕᐅᖅᑐᓂ ᐊᑭᖓ. ᖁᔭᓐᓇᒦᒃ, ᐃᔅᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐃᓱᒪᒃᓴᑦᑎᐊᕙᖃᒃᑲᓐᓂᖅᐱᑦ? 

 

>>ᐃᓛᖅᑐᑦ 

 

ᑖᓐᓇᑦᑕᐅᖅ ᐃᓱᒪᒋᔭᔅᓴᑦᑎᐊᕚᓗᒃ 

ᖃᐃᒃᑲᓐᓂᕐᒥᔭᖓ. ᐅᖃᐅᓯᕆᖃᑦᑕᖅᓯᒪᔭᕗᑦ ᑖᓐᓇ 

ᐃᓪᓗᓕᕆᔨᕐᔪᐊᒃᑯᓪᓗ ᑖᓐᓇ ᐱᓪᓗᒍ. 

ᐊᓯᐊᓂᑦᑕᐅᖅ, ᐊᓯᐊᒍᑦᑕᐅᖅ ᐃᓪᓗᓕᐅᕐᓂᕐᒥᒃ 

ᖃᐅᔨᓴᕋᓱᔅᓯᒪᒐᓗᐊᕐᒥᔪᒍᑦ ᐊᑭᑐᔪᐊᓘᒻᒪᑦ 

ᖃᐅᔨᒪᒐᑦᑎᒍᑦ. ᐃᓪᓗᓕᕆᔨᕐᔪᐊᒃᑯᑦ 

ᐅᖃᖃᑎᒋᖃᑦᑕᖅᑕᕗᑦ ᑕᒪᓐᓇ ᐱᓪᓗᒍ. 

ᐊᑑᑎᖃᖁᓇᖅᑑᒐᓗᐊᖅ ᑖᒃᑯᐊᒃ ᒪᕐᕉᒃ ᖃᐃᑕᖏᒃ, 

ᐃᓱᒪᒋᔭᔅᓴᑦᑎᐊᕚᓘᒃ ᖃᐅᔨᒋᐊᓛᖅᑲᒃ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐄ, 

ᖁᔭᒋᔭᕋ ᒥᓂᔅᑕ ᑖᒃᑯᓂᖓ ᖃᐅᔨᒋᐊᕈᒪᒻᒪᑦ 

ᐃᓱᒪᒋᔭᓐᓂᒃ. ᐊᑕᐅᓯᒃᑲᓂᕐᒥᒃ ᓱᓕ 

ᐃᓱᒪᒋᔭᑦᑎᐊᕚᓗᖃᕐᒥᔪᖓ. 

ᐱᕙᓪᓕᐊᓂᕆᓯᒪᔭᑦᑎᓐᓂᒃ ᐅᓂᒃᑳᖁᔨᓕᖅᑐᖓ 

ᒫᓐᓇ ᐃᔅᓯᕙᐅᑕᖅ.  

 

ᐃᓚᖓ ᑲᑎᒪᔨ: ᐊᓕᐊᓇᐃ! 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ 

ᓄᖅᑲᕈᒪᓕᖅᑐᒥᒃ ᐊᐃᕙᐅᑎᔅᓴᐅᒐᓂᓗ. 

ᓈᒻᒪᓴᖅᑐᐃᑦ ᐱᖁᔨᕗᖔᑎᒥᒃ. ᐊᑭᕋᖅᑐᖅᑐᑦ.  

ᐃᖅᓱᖅᑏ ᑖᒃᑯᐊ ᐅᖃᕆᐊᖅᑐᕐᕕᒻᒥ 

ᐊᓂᑎᓚᐅᕐᒥᒃᑭᑦ. ᒫᓐᓇ ᓂᑯᕕᓐᓂᐊᓕᖅᑯᖓ 

ᐱᕙᓪᓕᐊᓂᕆᓯᒪᔭᕗᑦ ᐅᓂᒃᑳᕆᓗᒍ.   

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᕋᓛᑦ ᐅᓂᒃᑳᖏᑦ. 

ᒥᔅᑕ ᐋᖁᐊᖅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ ᒪᓕᒐᒃᓴᖅ 

39 ᐊᒻᒪᓗ ᐱᕙᓪᓕᐊᓂᕆᓯᒪᔭᒥᓐᓂᒃ 

ᐅᓂᒃᑳᕈᒪᓕᖅᑐᑦ ᐊᒻᒪ ᐅᖃᖅᑏ, ᐱᒋᐊᖅᑎᑦᑎᕗᖓ 

ᑲᑎᒪᔩᑦ ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓅᑦᑎᒋᐊᕈᑎᒥᒃ ᐱᑕᖃᕐᒪᑦ. 

ᐊᐃᑉᐱᖅᑕᐅᕙ? ᒥᔅᑕ ᓴᕕᑲᑖᖅ. 

ᓯᕗᓪᓕᖅᐹᖑᖅᑰᖃᐅᖕᒪᑦ. 

 

>>ᐃᓪᓚᖅᑐᑦ 

 

(ᑐᓵᔨᑎᒍᑦ) ᐱᖁᔨᕗᖔᕈᑎ ᓈᒻᒪᑦᑐᖅ. 

ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ.  

 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᖅ ᓈᓴᐅᑎᓕᒃ 

22. ᐱᖓᔪᐊᓐᓂ ᒪᓕᒐᒃᓴᐃᑦ ᐅᖃᓕᒫᖅᑕᐅᓂᖏᑦ. 

ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᑎᒪᔾᔪᑎᔅᓴᐃᑦ ᕖᕗᐊᕆ 28-ᒧᑦ.  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 39 

 ᒪᓕᒐᒃᓴᖅ 40 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᓐᓄᖃᑦᑎᐊᕐᓂᐊᖅᐳᓯ. 

ᑖᓐᓇ ᐃᒡᓗᕐᔪᐊᖅ ᐱᒋᐊᒃᑲᓂᕐᓂᐊᕆᕗᒍᑦ 

ᐅᓪᓗᑐᐃᓐᓇᐅᓕᖅᐸᑦ, ᕖᕗᐊᕆ 28, 9-ᒧᐊᖅᐸᑦ 

ᐅᓪᓛᒃᑯᑦ.  

 



ᕿᑎᖅᑰ, ᕕᕝᕗᐊᕆ 27, 2020 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᓱᖅᑏ.  

 

>>ᓄᖅᑲᖅᑐᑦ 17:48 



 

 

 


